
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
ᐅᖃᖅᑎ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᐃᒃᓯᕙᐅᑕᐅᖃᑕᐅᔪᖅ, 
ᒪᓕᒐᓕᐅᖅᑏᑦ ᑲᑎᒪᔨᕋᓛᖑᑎᓪᓗᒋᑦ 

 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 
ᑲᑎᒪᔨᕋᓛᓕᐅᖅᑎᒃᑯᑦ          

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ 

 
ᐊᖓᔪᖅᑳ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ 
 

ᐊᖓᔪᖅᑳ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ, ᔫᓂ 4, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ, ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ 
ᐊᕐᕚᕐᓗᒃ, ᓖᕙᐃ ᐹᓇᐸᔅ, ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, 
ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, 
ᐊᖓᔪᖅᑳᖅ ᐃᐊᑦ ᐲᑯ, ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᐊᐱᕆᔪᒪᓪᓗᒍ ᑐᒃᓯᐊᕐᓂᒃᑯᑦ ᒪᑐᐃᖅᓯᔪᒪᒻᒪᖔᑦ ᒥᔅᑕ ᑰᓕ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᐅᓪᓗᒃᑯᑦ, ᒪᓕᒐᓕᐅᖅᑏᑦ, ᓯᕗᓕᖅᑎᐅᑉ ᑐᒡᓕᐊ, ᐊᒻᒪᓗ ᒥᓂᔅᑕᐃᑦ. 
 
ᑲᑎᒪᔾᔪᑎᔅᓴᕗᑦ 2. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐋᓐᓂᐊᖃᕐᓇᓐᖏᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 066 - 2(4): ᐅᖅᓱᖅᑑᒥ ᐋᓐᓂᐊᕕᒃ (ᐊᒡᓘᑲᖅ) 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᐃ 15-ᖑᓕᖅᐸᑦ ᐅᖅᓱᖅᑑᕐᒥ ᐋᓐᓂᐊᕕᒃ 
ᐃᒥᕐᒧᑦ ᓱᒃᑯᑕᐅᓚᐅᖅᓯᒪᖕᒪᑦ ᐱᔮᕆᔭᐅᓪᓗᓂ. ᑕᐃᒃᑯᐊ ᖃᑦᑎᕈᑎᕈᓗᐃᑦ ᓯᕗᓂᐊᓂ ᐃᖏᕐᕋᑎᑕᐅᓐᓂᕐᒪᑕ. 
ᕼᐋᒻᒪᓚᒃᑯᑦ ᐊᒻᒪᓗ ᓄᓇᖅᑲᑎᒌᑦ ᐊᒃᓱᐊᓗᒃ ᐊᒃᓱᕈᖅᖢᑎᒃ ᑕᒪᒃᑯᓂᖓ ᐱᓕᕆᐊᖃᕋᓱᓚᐅᖅᑐᑦ. 
 
ᕼᐋᒻᒪᓚᒃᑯᑦ ᖃᑦᑎᕆᔨᖏᑦ ᑕᐃᑯᖓ ᐅᐸᒃᑲᒥᒃ 9:30-ᒥᑦ ᐅᓐᓄᒃᑯᑦ ᓴᓗᒻᒪᖅᓴᐃᓯᒋᐊᓚᐅᖅᓯᒪᔪᑦ ᖃᐅᔨᓴᓯᓐᓈᑦ 
ᖃᓄᖅ ᓱᒃᑯᑎᒋᒻᒪᖔᑦ ᐊᒻᒪᓗ ᖃᑦᑎᕆᔩᑦ ᐅᓐᓄᐊᓕᒫᖅ ᑕᐃᑲᓃᓚᐅᖅᓯᒪᔪᑦ ᐊᓯᔾᔨᖅᓯᓪᓗᑎᒃ ᑕᐃᒃᑯᓂᖓ 
ᓱᒃᑯᑕᐅᓯᒪᔪᓂᒃ ᐊᒻᒪᓗ ᐃᑭᑕᐅᒃᑲᓂᖅᓱᓂ ᖁᖁᐊᕈᑖ. 
 
ᐃᖃᓗᑦᑑᑦᑎᐊᕐᒥᐅᑕᐃᑦ ᖃᑦᑎᕆᔨᕐᔪᐊᕐᒥᒃ ᑕᐃᑯᓐᖓᖅᑎᑦᑎᓚᐅᖅᑐᑦ, ᑕᐃᑲᓂᓗ ᕼᐋᒻᒪᓚᒃᑯᑦ 
ᐃᖅᑲᓇᐃᔭᖅᑎᑦᑎᓚᐅᖅᖢᑎᒃ ᑕᓪᓕᒪᓂᑦ ᓴᓗᒻᒪᖅᓴᐃᓂᐊᖅᑐᓂᒃ. 
 
ᐋᓐᓂᐊᕕᒃ ᒪᑐᒪᓕᖅᑐᖅ ᑐᐊᕕᕐᓇᖅᑐᖅᓯᐅᑐᐃᓐᓇᖅᖢᑎᒃ ᐅᓪᓗᓄᑦ ᐱᖓᓱᓄᑦ, ᒪᐃ 22-ᖑᓕᖅᐸᑦ 
ᒪᑐᐃᒃᑲᓐᓂᓚᐅᖅᑐᑦ. ᑖᓐᓇ ᐅᐱᕐᖔᒃᑯᑦ ᓴᓗᒻᒪᖅᓴᐃᓯᒪᓕᖅᑐᑦ ᓯᕗᓂᐊᓗᐊᒍᑦ 
ᑕᐃᒪᐃᑦᑑᔭᕆᐊᖃᓐᖏᒃᑲᓗᐊᖅᑎᓪᓗᒍ.  
 
ᖁᔭᓐᓇᒦᕈᒪᔭᕗᑦ ᑕᐃᒃᑯᐊ ᐃᑲᔪᓚᐅᖅᑐᑦ ᒪᑐᐃᒃᑲᓐᓂᕈᓐᓇᕐᓂᐊᕐᒪᑦ.  

ᐅᖃᖅᑏ, ᖃᑦᑎᕆᔩᑦ ᐊᖓᔪᖅᑳᖓᑦ ᔮᓐ ᕿᕐᓂᖅ, ᑐᖏᓕᐊ ᒍᕆᒃ ᓈᕐᓗᓕᒃ, ᑳᑉᑕᓐ ᐋᑑ ᐃᒃᑰᑎᖦᖢᒃ, ᓯᐊᔭ 
ᑲᒥᒻᒫᓕᒃ, ᔪᐊᓂ ᓵᓚᕇᓇ, ᐲᑕ ᐃᓕHᐄᑦᑐᖅ, ᔪᐊᓇᓯ ᐅᖁᑦᑐᓐᓄᐊᖅ, ᐋᑕᒻ ᐅᖁᑦᑐᓐᓄᐊᖅ, ᐊᒻᒪᓗ ᔨᐊᓂ 
ᑭᒋᐊᖅ.  
 
ᖁᔭᓐᓇᒦᕈᒪᒻᒥᔭᕋ, ᐸᑎ ᑯᐊᓐ, ᐸᓖᓯᒃᑯᓐᓂᑦ. 
 
ᐊᒻᒪᓗ ᐃᖅᑲᓇᐃᔭᖅᑏᑦ, ᑭᐅᕆ ᒨᔅᐱᒃ, ᓵᓐᑐᕋ ᕕᐅ, ᐊᒻᒪᓗ ᐋᓇ ᐋᓗᒃ, ᒫᓕ ᓯᐃᐅᑎᓐᓄᐊᖅ, ᒫᓯᓖᓐ 
ᐊᖑᑎᑦᑕᐅᕈᒃ, ᕗᕌᓂᑲ ᑰᒫᖓᑦ, ᐅᕆᐱᑲ ᐅᒃᐱᒃ, ᕋᕼᐋᐱ ᖃᒨᑲᖅ, ᓃᕕ ᑑᑦᑎᐊᖅ, ᒫᒃ, ᓵᐃᒪ ᑯᓄᓇᒃ, ᕼᐊᓇ 
ᓇᕐᒋᐊᒃ, ᑐᕇᕙ ᐃᓂᔅ, ᑯᐊᑦᓂ ᐲᑦᔅ, ᓵᓐᑎ ᑲᓐᑐᓴᓐ, ᑐᕆᓴ ᑯᐊᓐᑦ, ᐊᒻᒪ ᐆᒪ ᓯᓖᓐ. 
 
ᐅᖃᖅᑏ, ᐊᒻᒪᓗ ᑕᒪᑐᒪᓂ ᓇᓗᓇᐃᖅᓯᔪᒪᕗᖓ, ᖁᔭᓐᓇᒦᕈᒪᓪᓗᑎᑦ ᐊᒃᓱᐊᓗᒃ ᐃᑲᔪᖅᑎᒌᖃᑕᐅᓚᐅᕐᒪᑕ 
ᐅᖅᓱᖅᑑᕐᒥᐅᑦ ᐊᒻᒪᓗ ᐋᓐᓂᐊᕕᒃ ᓂᕆᕕᔾᔪᐊᖅᑎᑦᑎᓂᐊᖅᑐᑦ ᒫᓐᓇᕈᓘᓂᐊᖅᑐᑦ ᐅᓪᓗᖓ ᓇᓗᓇᐃᖅᑕᐅᓛᖅᑐᖅ 
ᖁᔭᓐᓇᒦᖅᑕᐅᓗᑎᒃ ᑕᐃᒃᑯᐊ ᓴᓗᒻᒪᒃᓴᐃᖃᑕᐅᓚᐅᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
  
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᐆᒪᖅᑯᑎᓕᕆᓂᕐᒧᑦ 
ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 067 - 2(4): ᒥᐅᕋᒫ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪ 

ᐃᓕᓐᓂᐊᖅᑐᓕᕆᔨᒃᑯᓪᓗ: ᑲᑐᔾᔨᖃᑎᒌᑦᑐᑦ! (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ. ᖁᕕᐊᓱᒃᑐᕕᔾᔪᐊᕌᓘᔪᖓ ᑐᓴᖅᑎᑦᑎᔪᓐᓇᕋᒪ ᐊᐅᔭᒃᑯᑦ 
ᐱᓕᕆᑎᑕᐅᓂᐊᕐᒪᑕ ᕿᑎᕐᒥᐅᑦ ᑕᒪᑐᒪᓂ ᐊᐅᔭᐅᓂᐊᖅᑐᒥ. ᐊᐅᔭᐅᓕᖅᐸᑦ ᑕᐃᑯᖓᕐᓂᐊᖅᑐᑦ 
ᑲᑐᔾᔨᖃᑎᒌᓐᓂᒃᑰᕐᓗᑎᒃ ᒥᐅᕋᒫ ᐅᔭᕋᓐᓂᐊᖅᑎᖏᑦ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, 
ᐃᓕᓐᓂᐊᖅᑐᓕᕆᔨᒃᑯᓪᓗ. 
 
ᒥᐅᕋᒫᒥ ᐅᔭᕋᕐᓂᐊᖅᑎᖏᑦ 32-ᓂᒃ ᒪᒃᑯᒃᑐᓂᒃ ᕿᑎᕐᒥᐅᑕᓂᒃ ᑕᐃᒃᑯᖓ ᔨᐊᓗᓇᐃᕝᒧᑦ 
ᐃᓕᓐᓂᐊᕆᐊᖅᑎᑦᑎᓂᐊᖅᑐᑦ, ᑕᑯᔭᒐᖃᖅᑎᑦᑎᓯᓐᓈᑦ. 16-ᖑᖃᑦᑕᓚᐅᖅᓯᒪᒐᓗᐊᕐᒪᑕ ᐊᕐᕌᓂ, ᑖᒃᑯᐊ 
ᐅᓄᖅᓯᒋᐊᖅᑕᐅᓯᒪᓕᖅᑐᑦ. ᑕᐃᒃᑯᐊ ᐱᔭᕇᖅᑐᑦ ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᕈᑎᖏᓐᓄᑦ 
ᐃᑲᔫᑎᒃᓴᖅᑖᖅᑎᑕᐅᓂᐊᖅᑐᑦ ᐱᓕᒻᒪᒃᓴᕐᓂᖏᑦ ᐱᔾᔪᑎᒋᓪᓗᒋᑦ. ᑕᐃᒪᓐᓇ ᐊᐅᓪᓚᖃᑦᑕᕐᓂᖅ ᐊᒻᒪᓗ 
ᐊᔾᔨᒌᓐᖏᑦᑐᓂᒃ ᑕᑯᖃᑦᑕᕐᓂᖅ ᐃᓕᓐᓂᐊᕈᑎᒃᓴᖏᓐᓄᑦ ᐊᒃᓱᐊᓗᒃ ᐱᕚᓪᓕᐅᑎᒋᔭᐅᓂᐊᖅᑐᖅ.  
 
ᑕᕝᕙ ᐆᒃᑑᑎᒃᓴᑦᑎᐊᕙᒃ ᖃᓄᖅ ᐃᓄᐃᑦ ᑎᒥᓐᖑᖅᑎᓯᒪᔭᖏᑦ ᓇᖕᒥᓂᖅ ᒐᕙᒪᒃᑯᓪᓗ ᐃᖅᑲᓇᐃᔭᖃᑎᒌᒍᓐᓇᕐᒪᑕ 
ᒪᒃᑯᒃᑐᑦ ᐱᔾᔪᑎᒋᓪᓗᒋᑦ. ᑕᒪᒃᑯᐊ ᐱᒋᐊᖅᑎᑕᐅᔪᑦ ᐱᔾᔪᑎᒋᓪᓗᒋᑦ ᓄᓇᕗᒻᒥᐅᑦ ᐱᓕᒻᒪᒃᓴᖅᑕᐅᖏᓐᓇᕐᓂᐊᖅᑐᑦ 
ᐃᓚᐅᓗᑎᒡᓗ ᐱᕙᓪᓕᐊᓂᕆᔭᐅᔪᒧᑦ ᐊᖏᓪᓕᕙᓪᓕᐊᓂᕆᔭᐅᔪᒧᓪᓗ ᓄᓇᕗᒻᒥ ᑮᓇᐅᔭᓕᐅᕋᓱᐊᕐᓂᒃᑯᑦ. 
 
ᐅᖃᖅᑏ, ᖁᕕᐊᓱᒃᑐᒍᑦ ᐊᕐᕌᓂ ᓯᕗᓪᓕᖅᐹᑦᑎᐊᕐᒥᒃ ᑕᐃᑯᖓᖅᑎᓪᓗᒍ ᑲᔪᓯᑦᑎᐊᕐᓚᐅᕐᒪᑦ ᐊᒻᒪᓗ ᑕᒪᑐᒪᓂ 
ᐊᒃᓱᐊᓗᒃ ᐱᕚᓪᓕᐅᑎᒋᔭᐅᓂᐊᖅᑐᖅ. ᐃᑲᔪᖅᑎᒋᔭᕗᑦ ᓲᕐᓗ ᒥᐅᕋᒫᒃᑯᑦ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᑦ 
ᑕᐃᒪᐃᑦᑐᓂᒃ ᑕᑯᒃᑲᓐᓂᕈᒪᔪᑦ ᓄᓇᕘᓕᒫᒥ. ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᑉ ᐅᖃᐅᓯᖓ 068 - 2(4): ᓄᖑᓱᐃᑦᑐᒧᑦ ᓴᓇᔭᐅᓇᓱᐊᕈᑎᓄᑦ ᑲᒪᔾᔪᑎᖏᓐᓄᑦ ᐸᕐᓇᐅᑎᒧᑦ 

ᑐᓐᖓᕖᑦ (ᓯᒪᐃᓚᒃ) 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᐅᓐᓄᓴᒃᑯᑦ.  
 
ᐅᖃᖅᑏ, ᓴᓐᖏᔪᒥᒃ ᑮᓇᐅᔭᓕᐅᕋᓱᐊᕈᑎᒃᓴᒥᒃ ᑐᕌᒐᖃᕆᐊᖃᖅᑐᑦ ᒐᕙᒪᒃᑯᑦ. ᑕᐃᒪᓐᓇ ᐅᔭᕋᕐᓂᐊᕐᓂᖅ 
ᐊᒃᓱᐊᓗᒃ ᑐᑦᑕᖅᕕᒋᔭᐅᔪᖅ ᑕᒪᑐᒧᖓ ᐸᕐᓇᐅᓯᐊᕆᔭᐅᓯᒪᔪᒧᑦ ᐊᒻᒪᓗ ᓯᕗᒧᐊᖅᐸᓕᐊᓪᓗᑕ ᒪᑭᒪᑦᑎᐊᖅᑐᒥᒃ 
ᐱᕙᓪᓕᐊᓂᕐᒥᒃ. ᑕᑯᔪᒪᓂᐊᖅᑐᒍᑦ ᓴᐳᒻᒥᐅᓯᖅᓯᒪᓯᓐᓈᕐᓗᑎᒃᑯ ᐊᕙᑎᕗᑦ ᐊᒻᒪᓗ ᐱᕚᓪᓕᐅᑎᒋᔭᐅᔪᓐᓇᖅᑐᑦ 
ᓄᓇᕗᒻᒥ.  
 
ᐅᔭᕋᓐᓂᐊᕐᓂᕐᒧᑦ ᑐᑭᒧᐊᕈᑏᑦ ᐱᑕᖃᕆᐊᓖᑦ ᓄᓇᕗᑦ ᒐᕙᒪᒃᑯᑦ ᑐᑭᓯᓇᑦᑎᐊᖅᑐᓂᒃ ᐊᑐᐊᒐᓂᒃ ᐱᖃᕐᓂᐊᕐᒪᑕ 
ᐱᕚᓪᓕᐅᑎᒋᔭᐅᓂᐊᖅᑐᑦ ᓴᓇᔨᓄᑦ, ᓄᓇᕗᒻᒥᐅᓄᑦ, ᐊᒻᒪᓗ ᑲᑐᔾᔨᖃᑎᒋᔭᕗᑦ ᐃᓄᐃᑦ ᑎᒥᓐᖑᖅᑎᓯᒪᔭᖏᑦ, 
ᑲᓇᑕᐅᑉ ᒐᕙᒪᒃᑯᖏᑦ, ᐊᒻᒪᓗ ᓄᓇᕗᒻᒥ ᓄᖑᔪᐃᑦᑐᓕᕆᔨᒃᑯᑦ.  
 
ᑖᓐᓇ ᐱᕙᓪᓕᐊᑎᑕᐅᓂᐊᖅᑎᓪᓗᒍ ᐊᑐᐊᒐᖅ, ᓄᖑᔪᐃᑦᑐᒧᑦ ᐊᐅᓚᑕᐅᓂᖓᑦᑕ ᐸᕐᓇᐅᑎᖏᓐᓂᒃ 
ᓴᖅᑭᑦᑎᔭᕆᐊᖃᕐᓂᐊᖅᑐᒍᑦ ᐊᒻᒪᓗ 6-ᓯᓂᒃ ᑐᓐᖓᕕᖃᕐᓗᑎᒃ ᑲᑎᒪᔾᔪᑎᒋᔭᐅᕙᓪᓕᐊᓂᐊᖅᑐᓂᒃ. 
 

1. ᓄᓇᕗᑦ ᒐᕙᒪᒃᑯᑦ ᐅᔭᕋᓐᓂᐊᕐᓂᕐᒥᒃ ᐃᓚᓕᐅᓪᓗᒍ ᓄᖑᔪᐃᑦᑐᓕᕆᓂᖅ ᐊᒃᓱᐊᓗᒃ 
ᐃᖅᑲᓇᐃᔮᖅᑖᐸᓪᓕᐅᑎᒋᔭᐅᓂᐊᖅᑐᑦ ᓄᓇᕗᒻᒥᐅᓄᑦ ᐃᓄᒋᐊᖅᓯᕙᓪᓕᐊᑎᓪᓗᒋᑦ ᓄᓇᕗᒻᒥᐅᑕᐃᑦ. 

 
2. ᓄᓇᕗᑦ ᒐᕙᒪᒃᑯᑦ ᐃᓕᓴᖅᓯᓯᒪᔪᑦ ᓄᖑᔪᐃᑦᑐᓕᕆᓂᖅ ᐱᔭᒃᓴᖅᑖᕆᔭᐅᒃᑲᓐᓂᖅᐳᖅ ᒐᕙᒪᒃᑯᓐᓄᑦ 

ᑖᓐᓇ ᐊᑦᑕᓇᖅᑑᓂᖓ ᐱᔾᔪᑎᒋᓪᓗᒍ ᐊᒻᒪᓗ ᐅᓗᕆᐊᓇᖅᑑᑐᐃᓐᓇᕆᐊᖃᕐᓂᖓ ᐃᓄᓐᓄᑦ ᐊᒻᒪᓗ 
ᐊᕙᑎᓕᕆᓂᕐᒧᑦ ᐅᓇᑕᕈᑎᒃᓴᓄᓪᓗ ᐊᑐᖅᑕᐅᔪᓐᓇᖅᖢᑎᒃ ᐊᒻᒪᓗ ᓴᐃᒪᓂᕐᒧᑦ.  

 
3. ᓄᖑᔪᐃᑦᑐᓕᕆᓂᖅ ᐃᑲᔪᖅᓯᖅᑕᐅᔭᕆᐊᓕᒃ ᓄᓇᕗᒻᒥᐅᓄᑦ ᐱᓗᐊᕐᓗᒋᑦ ᓄᓇᓖᑦ ᖃᓂᒋᔭᖏᓐᓃᑦᑐᑦ.  

 
4. ᓄᓇᕗᑦ ᒐᕙᒪᒃᑯᑦ ᓄᖑᔪᐃᑦᑐᓕᕆᓂᕐᒥᒃ ᐃᑲᔪᖅᓱᐃᓂᐊᖅᑐᑦ ᐅᑯᐊ ᑭᓯᐊᓂ ᒪᓕᒃᑕᐅᑉᐸᑕ: 

 
a. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᑦᑕᓇᖅᔭᐃᖅᓯᓯᒪᓂᕐᒧᓪᓗ ᒪᓕᒐᐃᑦ. 
b. ᐊᕙᑎᓕᕆᓂᕐᒧᑦ ᒪᓕᒐᐃᑦ ᓇᓗᓇᐃᖅᑕᐅᓯᒪᑦᑎᐊᕐᓗᑎᒃ.  
c. ᓄᓇᕗᒻᒥᐅᑦ ᑎᒍᓯᓂᖅᐹᖑᓗᑎᒃ ᐃᑲᔫᓯᐊᕐᓂᕐᒥᒃ ᓄᖑᔪᐃᑦᑐᓕᕆᑎᓪᓗᒋᑦ.  

5. ᓄᓇᕗᑦ ᒐᕙᒪᒃᑯᑦ ᐃᓱᒪᖃᖅᑐᑦ ᑕᒪᓐᓇ ᖄᖅᑕᔫᓕᕆᓂᖅ ᐊᒃᓱᐊᓗᒃ ᐱᒻᒪᕆᐅᓂᐊᖅᑐᖅ 
ᐃᓯᐊᕿᓐᖏᑎᑦᑎᓗᑎᒡᓗ. 

 
6. ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᐃᓱᒪᖃᕐᒥᔪᑦ ᑲᓇᑕᐅᑉ ᒪᓕᒐᖏᑦ ᓄᓇᕐᔪᐊᕐᒥᓗ ᐊᖏᕈᑏᑦ 

ᐊᑐᖅᑕᐅᓂᐊᖅᑐᑦ ᐅᔭᕋᕐᓂᐊᖅᑎᓪᓗᒋᑦ ᓄᖑᔪᐃᑦᑐᓂᒃ ᓄᓇᕗᒻᒥ.  
 
ᑕᒪᒃᑯᐊ ᓄᓇᕗᒻᒥᐅᑦ ᖃᐅᔨᒃᑲᖅᑕᐅᖃᑦᑕᕐᓂᐊᖅᑐᑦ ᑐᑭᓯᕕᐅᓇᓱᖕᓂᐊᖅᖢᑎᒡᓗ ᓄᖑᔪᐃᑦᑐᐃᑦ 
ᐊᐅᓚᑕᐅᓂᐊᕐᓂᓐᖏᑕ ᐸᕐᓇᐅᑎᖏᑦ ᐱᓕᕆᐊᕆᔭᐅᓕᖅᐸᑕ ᓄᑖᑦ ᑕᒪᒃᑯᐊ ᐅᔭᕋᕐᓂᐊᕐᕖᑦ 
ᓴᖅᑭᑉᐸᓪᓕᐊᓕᖅᑎᓪᓗᒋᑦ ᓄᓇᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᑉ ᐅᖃᐅᓯᖓ 069 - 2(4): ᑕᓪᓗᕈᑎᐅᑉ ᐃᒪᖓᓂᑦ ᓇᓄᐃᑦ ᖃᐅᔨᓴᖅᑕᐅᓂᖏᑦ (ᓇᑦᑎᖅ) 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᖃᓪᓗᓈᑦ ᓄᓇᖓᓐᓂᑦ ᐱᕙᓪᓕᐊᔪᓕᕆᔩᑦ 
ᓇᓄᓕᕆᔪᐊᓘᓕᖅᑎᓪᓗᒋᑦ ᐊᒻᒪᓗ ᐅᓗᕆᐊᓇᖅᑐᒦᓐᓂᐊᕐᓂᕋᖅᑕᐅᓕᖅᑎᓪᓗᒋᑦ. ᐅᓪᓗᒥ ᓇᖏᖅᓯᔪᖓ 
[ᕿᑭᖅᑖᓘᑉ ᐃᑭᖓᓂ] ᓇᓄᐃᑦ ᓈᓴᖅᑕᐅᓚᐅᕐᓂᖏᑦᑕ ᒥᒃᓵᓄᑦ ᐅᓂᒃᑳᕈᒪᓪᓗᖓ. ᑖᒃᑯᐊ ᓇᓄᐃᑦ ᑕᓪᓗᕈᑎᐅᑉ 
ᐃᒪᖓᓂ ᐅᓄᖅᓯᕙᓪᓕᐊᔪᑦ. 
 
ᐊᒻᒪᓗ ᐊᐅᔭᖅ ᐃᖅᑲᓇᐃᔭᖃᑎᒋᓚᐅᖅᑕᕗᑦ ᐆᒪᔪᓕᕆᔩᑦ ᐃᓄᐃᓪᓗ ᐃᒡᓗᓕᖕᒥᐅᑕᑦ, ᐸᕐᓂᖅᑑᕐᒥᐅᑦ, 
ᐃᖃᓗᒻᒥᐅᑦ, ᑭᒻᒥᕈᒻᒥᐅᑦ ᐊᒻᒪᓗ ᕿᑭᖅᑖᓗᖕᒥ ᐊᖑᓇᓱᒃᑐᓕᕆᔨᒃᑯᑦ, ᑯᐸᒃᒥᐅᑕᐃᑦ, ᒪᑭᕕᒃ, ᓛᐳᕋᑐᐊ, 
ᐊᑯᑭᑦᑐᐃᑦ ᓄᓇᖏᓐᓂ, ᐊᒻᒪᓗ ᑲᓇᑕᒥ ᒥᕐᖑᐃᓯᕐᕕᓕᕆᔩᑦ ᐅᑭᐊᒃᓴᖅ ᑕᒪᓐᓇ ᐱᔭᕇᖅᑕᐅᓂᐊᖅᑐᖅ. 
 
ᓯᕗᓪᓕᖅ ᒪᕐᕉᓂᐊᖅᑎᓪᓗᒋᑦ ᐊᕐᕌᒎᒃ ᓇᓗᓇᐃᖅᓯᓯᒪᓕᖅᑐᒍᑦ ᐃᓄᐃᑦ ᖃᐅᔨᒪᔭᑐᖃᖏᑦ ᒪᓕᒃᖢᒋᑦ 
ᐅᓄᖅᓯᕙᓪᓕᐊᕗᑦ ᓇᓄᐃᑦ ᑕᐃᒪᓐᖓᓂᑦ ᑭᖑᓪᓕᕐᒥ ᓇᓄᐃᑦ ᖃᐅᔨᓴᖅᑕᐅᓚᐅᖅᓯᒪᖕᒪᑕ 1970-ᖏᓐᓂᑦ. ᒫᓐᓇ 
2,100-ᖏᓐᓃᓐᓇᓱᒋᔭᐅᓕᖅᑐᑦ, 900-ᑐᐃᓐᓇᐅᓂᕋᖅᑕᐅᓚᐅᖅᓯᒪᔪᑦ. ᑭᓯᐊᓂ ᑕᐃᒪᐃᑑᒐᓗᐊᖅᑎᓪᓗᒍ, ᒫᓐᓇ 
ᑕᓪᓗᕈᑎᐅᑉ ᐃᒪᖓᓂ ᓇᓄᐃᑦ ᖃᐅᔨᓴᖅᑕᐅᓂᖏᑦ ᐱᔭᕇᖅᑕᐅᕕᒃᓴᖃᕐᓂᐊᖅᑐᑦ ᐱᖓᔪᖓᑦ ᑭᖑᓪᓕᖅᐹᕐᓗ 
ᖃᐅᔨᓴᖅᑕᐅᓚᐅᕐᓗᓂ. ᓯᕗᓪᓕᖅᐹᖅᓯᐅᑏᑦ ᐊᒻᒪᓗ ᐅᓂᒃᑳᑦ ᐊᑐᐃᓐᓇᕈᕐᓂᐊᖅᑐᑦ ᐅᑭᐅᖑᖅᐸᑦ 2008-ᒥ.  
 
ᑖᒃᑯᐊ ᐅᓄᖅᓯᕙᓪᓕᐊᔪᑦᑎᐊᑦ ᐅᓗᕆᐊᓇᕈᒥᓇᓐᖏᑦᑐᑦ ᐊᒻᒪᓗ ᑐᓴᐅᒪᑏᓐᓇᕐᓂᐊᖅᐸᓯ ᖃᑦᓯᐅᓕᕋᓗᐊᕐᒪᖔᑦ 
ᑕᐃᒃᑯᐊ ᓈᓴᐅᑏᑦ ᐱᒍᒃᑭᑦ ᑭᖑᓪᓕᖅᐹᖅᓯᐅᑎᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ 
ᐊᒡᓘᒃᑲᖅ. 

ᐊᖓᔪᖅᑳᑉ ᐅᖃᐅᓯᖓ 070 - 2(4): ᓄᓇᕗᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑮᓇᐅᔭᖃᖅᑎᑕᐅᓂᖓ 

(ᐊᒡᓘᒃᑲᖅ) 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ 
ᐊᖏᖅᓯᒪᑦᑎᐊᖅᐳᑦ ᒪᑭᒪᑦᑎᐊᖅᑐᓂᑦ ᓄᓇᓕᖁᑎᖃᕈᒪᓪᓗᑎᒃ, ᐃᒻᒥᓂᒃ ᐱᔨᑦᑎᕈᓐᓇᖅᑐᓂᓪᓗ. ᒫᓐᓇ 
ᐱᔨᑦᑎᕈᑏᑦ ᑕᒪᒃᑯᐊ ᑲᓇᑕᒥ ᒪᓕᒐᓂᑦ ᐊᖑᒻᒪᑎᔪᑦ. 
 
ᖁᕕᐊᓇᖅᑐᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᖅᑖᕈᓐᓇᕋᑦᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᑐᕐᓂᐊᖅᑐᓂᒃ 
ᐱᓗᐊᕐᓗᒋᑦ ᑖᒃᑯᐊ ᑮᓇᐅᔭᑦ ᐊᑐᕐᓂᐊᖅᑐᑦ ᐃᓕᓐᓂᐊᖅᑎᑦᑎᓗᑕ ᒫᓐᓇ ᐃᖅᑲᓇᐃᔭᖅᑎᒋᔭᐅᔪᓂᑦ, 
ᐃᖅᑲᓇᐃᔭᖅᑎᒃᑯᒥᓇᖅᑐᓂᑦ, ᐊᒻᒪᓗ ᐋᓐᓂᐊᑖᖅᑕᐃᓕᒪᓂᕐᒥᒃ ᓴᖅᑭᔮᖅᑎᑦᑎᒃᑲᓂᕐᓂᕐᒥᒃ.  
 
ᑕᖅᑭᐅᓚᐅᖅᑐᒥ ᑖᒃᑯᐊ ᑮᓇᐅᔭᑦ ᐊᑐᖅᑕᐅᓯᒪᔪᑦ ᐅᑯᓄᖓ:  
 

 ᐃᓅᔪᓐᓃᓕᒑᔪᓄᑦ ᐃᑲᔪᖅᓲᑏᑦ 
 ᑐᐊᕕᕐᓇᖅᑐᓕᕆᓂᕐᒧᑦ ᐋᓐᓂᐊᖅᓯᐅᑏᑦ ᓱᕈᓯᓕᕆᔩᑦ 
 ᓇᔾᔨᐊᕆᔭᐅᔪᑦ ᖃᐅᔨᓵᕆᔭᐅᓂᖏᑦ ᐃᕐᓂᐊᕆᔭᐅᕙᓪᓕᐊᓕᖅᑎᓪᓗᒋᑦ 

 
ᐊᒻᒪᓗ ᒫᓐᓇᕈᓘᓂᐊᖅᑐᖅ ᓄᓇᕗᒻᒥ ᐃᓕᓐᓂᐊᕈᑎᒃᓴᓂᑦ ᓴᖅᑭᒃᑎᓯᒪᓂᐊᖅᑐᑦ ᕿᑎᕐᒥᐅᓂ ᐊᒻᒪᓗ ᕿᑭᖅᑖᓗᖕᒥ.  
 
ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᖃᑦᑕᕐᒥᔪᑦ ᐊᕗᖓᐅᔨᓯᒪᓂᖅᓴᒧᑦ ᐃᓗᓚᓕᐅᓪᓗᒋᑦ: 
 

• ᐅᖁᒪᐃᓐᓂᓂᐊᕐᓂᕐᒧᑦ ᐃᖅᑲᓇᐃᔭᖅᑏᑦ 8-ᖑᓪᓗᑎᑦ ᐃᓕᓴᖅᑏᑦ ᐱᔭᕇᕐᓂᐊᖅᑐᑦ ᐊᒻᒪᓗ ᓄᑖᑦ 
ᐃᓕᓐᓂᐊᓯᒋᐊᕐᓂᐊᖅᖢᑎᒃ ᐅᑭᐊᒃᓵᖅ 

 
• ᓇᔾᔨᔪᓄᑦ ᐃᕐᓂᓱᒃᓰᓂᕐᒧᓪᓗ ᑐᕌᖓᔪᑦ ᓇᓗᓇᐃᒃᑯᑕᖅᑖᕐᓂᕐᒥᑦ ᑐᕌᒐᖃᖅᑐᑦ 

 
• ᐃᖃᐃᓕᓴᓂᕐᒧᑦ ᐃᑲᔪᖅᑏᑦ ᓄᓇᓕᖕᓂ ᑕᒪᒃᑯᐊᓗ ᐋᖅᑭᒃᓱᖅᑕᐅᕙᓪᓕᐊᔪᑦ ᓯᓚᑦᑐᕐᓴᕐᕕᖕᒥ ᔮᓐᓄᐊᕆ 

2008-ᒥ ᐱᒋᐊᕐᓂᐊᖅᓱᑎᒃ 
 

• ᐊᖏᕐᕋᒥᓗ ᑲᒪᔩᑦ ᒫᓐᓇ ᔮᓐᓄᐊᕆ 2008-ᒥ ᐱᒋᐊᕐᓂᐊᖅᑐᖅ. 
 
ᑖᒃᑯᐊ ᑮᓇᐅᔭᑦ ᐊᑐᖅᑕᐅᓂᐊᖅᑐᑦ ᐅᖁᒪᐃᓐᓂᓕᕆᓂᕐᒧᑦ ᐱᓕᕆᐊᕆᔭᐅᓪᓗᑎᒃ. ᐱᒋᐊᕈᑎᒋᔭᐅᓗᑎᒃ ᓄᓇᕗᒻᒥ 
ᐱᑕᖃᓕᕐᓂᐊᕐᒪᑦ ᓄᓇᕘᓕᒫᒥ. 
 
ᑮᓇᐅᔭᑦ ᑖᒃᑯᐊ ᐱᒋᐊᖅᓯᒪᔪᑦ 2004-ᒥ ᓯᕗᓪᓕᖅᐹᖅ ᒥᓂᔅᑕᐃᑦ ᐊᖏᕈᑎᖃᖅᑎᓪᓗᒋᑦ ᖁᓕᓄᑦ ᐸᕐᓇᐅᑎᖏᓂᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᖅ ᒪᑭᒪᑦᑎᐊᕐᓂᐊᕐᒪᑦ. ᐊᔾᔨᐅᓐᖏᑦᑐᓂᑦ ᐊᒃᓱᕉᕐᓂᖃᖃᑦᑕᕋᑦᑕ ᑕᒫᓂ $21.6 ᒥᓕᐊᓐ 
ᓄᓇᕗᒻᒧᑦ ᑐᓐᓂᖅᑯᑕᐅᓂᐊᖅᑐᑦ ᑕᓪᓕᒪᑦ ᐊᕐᕌᒍᑦ ᓈᓇᓱᑦᑎᓪᓗᒋᑦ. ᐃᑲᔪᖅᓲᑎᓪᓚᕆᐊᓘᓂᐊᖅᑐᑦ 
ᐃᑲᔪᖅᓲᑎᖃᕐᓂᐊᖅᖢᑎᒡᓗ ᓄᓇᕗᒻᒥᐅᓕᒫᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 2. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᑲᑎᒪᔾᔪᑎᔅᓴᕗᑦ 3. ᒪᓕᒐᓕᐅᖅᑏᑦ 
ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐊᕐᕚᕐᓗᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 153 - 2(4): Hᐊᐃᓐᓇᓕ ᐃᕙᓗᐊᕐᔪᒃ ᐃᖅᑲᐅᒪᓪᓗᒍ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᕼᐊᐃᓐᓇᓕ ᐃᕙᓗᐊᕐᔪᒃ ᐃᖅᑲᐅᒪᓗᒍ ᐅᓪᓗᒥ ᐃᓗᕕᖅᓯᐅᖅᑕᐅᒻᒪᑦ 
ᐃᖅᑲᐅᒪᔾᔪᑎᖓᓄᑦ.  
 
ᑕᐃᑦᓱᒪᓂ ᐋᓚᓐ ᒪᒃᑖᖅ ᓱᕈᓯᐅᑎᓪᓗᒍ ᐊᐅᓚᐅᑎᖃᖅᐸᓐᖏᓱᖃᖅᑎᓪᓗᒋᑦ ᑎᖏᕐᕋᐅᑕᐃᓐᓇᕐᒨᖅᐸᑦᑎᓪᓗᒋᑦ, 
ᐋᓚᓐᑕᐅᖅ ᐅᑭᐅᖅ ᐃᓅᔪᓐᓃᕋᑕᐅᓚᖅᑐᖅ 70-ᖏᓐᓂᑦ ᐅᑭᐅᖃᓕᖅᖢᓂ. ᐊᑖᑕᖓ, ᐃᓛᒃ ᑭᓐᖑᑎᓪᓗᒋᑦ 
ᖃᔭᐅᑎᓪᓗᒋᑦ, ᐊᑖᑕᖓ ᐃᓅᔪᓐᓃᓚᐅᕐᓯᒪᓐᓂᕐᒪᑦ ᐃᒫᒎᖅᖢᓂ. ᑖᒃᑯᐊ ᒪᒃᑯᕕᔾᔪᐊᖅᑎᓪᓗᒋᑦ ᐃᓅᔪᓐᓃᕐᒪᑦ 
ᑖᒃᑯᐊ ᐃᓚᖏᑦ ᑲᒪᔨᒃᓴᖃᕈᓐᓃᕐᒪᑕ. ᒐᕙᒪᒃᑯᑦ ᑲᒪᔨᐅᓚᐅᕐᓯᒪᓐᖏᒻᒪᑕ ᑕᐃᑦᓱᒪᓂ. ᑲᒪᔨᒃᓴᖃᕈᓐᓃᕐᒪᑕ 
ᕼᐊᐃᓐᓇᓕ ᐃᕙᓗᐊᕐᔫᑉ ᑲᒪᒋᓕᓚᐅᕐᓯᒪᓐᓂᕐᒪᒋᑦ.  
 
ᑖᓐᓇ ᓂᖏᐅᕋ ᓲᓚ ᑯᑉᓗ ᓇᔭᒋᓚᐅᕐᒪᒍ ᕼᐊᐃᓐᓇᓕ ᐃᕙᓗᐊᕐᔫᑉ. ᑲᒪᒋᓕᕐᓂᕐᒪᒋᑦ ᐸᐃᕆᓪᓗᓂᒋᑦ, ᑕᐅᓇᓂ 
ᕿᓚᓗᒐᒐᓱᖃᑦᑕᕐᖢᑎᒃ ᓄᓇᓯᐊᒥ ᓂᕿᖃᖅᑎᑦᑎᕙᒃᑐᕕᓂᐅᖕᒪᑕ, ᕿᒥᖁᑎᒃᓴᖃᕈᓐᓃᕌᖓᑕᓗ ᑕᒫᓂ 
ᒥᑦᑎᒪᑕᓕᖕᒥᐅᑦ ᖃᓂᒌᔮᓃᑦᑐᑦ ᓇᒥᑐᐃᓐᓇᓕᒫᑦ ᓄᓇᖃᖅᑐᑦ ᑖᒃᑯᐊ ᑲᒪᒌᓐᓇᖅᐸᒃᖢᓂᒋᑦ.  
 
ᒥᑦᑎᒪᑕᓕᖕᒥᐅᑦ ᖃᐅᔨᒪᖕᒪᑕ ᑭᓯᐊᓂ ᑲᔪᕐᔪᖕᒥᒃ ᒪᒃᑯᒃᑎᓪᓗᒍ ᐃᑲᔪᑦᑎᐊᕈᓐᓇᓚᐅᕐᒪᑦ ᐅᐃᖃᕈᓐᓃᖅᑐᒥᒃ 
ᖃᔭᐅᓂᑯᕕᓂᕐᒥᒃ. ᑕᐃᒪᐃᒻᒪᑦ ᑖᒃᑯᐊ ᒪᒃᑖᒃᑯᑦ ᑭᖑᕚᖏᑦ ᑭᒡᒐᖅᑐᕐᓗᒋᑦ ᖁᔭᓐᓇᒦᕈᒪᔪᒍᑦ ᑲᔪᕐᔪᖕᒧᑦ 
ᐊᓐᓂᒍᓱᓐᖏᑦᑎᐊᖅᖢᓂ ᐊᒻᒪᓗ ᐃᒥᓐᓂᒃ ᐃᑲᔪᕈᒪᑦᑎᐊᖅᖢᓂ ᑖᒃᑯᐊ ᐱᕈᖅᓴᔪᓐᓇᓚᐅᕐᒪᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ ᐊᓚᕋᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 154 - 2(4): ᐊᓯᐅᔪᓄᑦ ᐃᓅᓕᕝᕕᒃᓯᐅᑎᓄᑦ ᐃᑲᔪᖅᑕᐅᓂᖏᑦ ᒐᕙᒪᒃᑯᓐᓄᑦ 

(ᐊᓚᕋᓚᒃ) 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓪᓗᒥ ᓇᖏᖅᓯᔪᖓ ᑭᒡᒐᖅᑐᖅᖢᒋᑦ ᐊᑕᐅᓯᐅᓐᖏᑦᑐᑦ 
ᓄᓇᕗᒻᒥᐅᑦ ᐃᒻᒥᓂᒃ ᐋᖅᑭᒃᓱᕋᓱᒃᑑᒐᓗᐊᑦ ᑭᓯᐊᓂ ᐊᑲᐅᓐᖏᓕᐅᕈᑎᓕᕆᔪᕐᔪᐊᒻᒪᕆᐊᓘᖕᒪᑕ 
ᐸᐃᒃᐹᖁᑎᖃᓐᖏᓐᓂᖅ ᐱᔾᔪᑎᒋᓪᓗᒋᑦ  
 
ᐊᒻᒪᓗ ᖃᐅᔨᒪᔪᒃᓴᐅᕗᑎᑦ ᒪᑯᐊ ᑎᑎᖅᑲᓪᓚᕇᑦ ᓇᓗᓇᐃᒃᑯᑕᐃᓪᓗ ᐃᓄᓕᕐᕕᓯᐅᕈᑏᓪᓗ ᓇᓗᓇᐃᒃᑯᑕᖏᑦ, 
ᑲᑎᑎᑕᐅᓂᕐᒧᓪᓗ ᓇᓗᓇᐃᒃᑯᑕᐃᑦ ᓄᑖᖑᒻᒪᑕ ᐃᓄᖕᓄᑦ ᐱᖅᑯᓯᖏᓐᓄᓪᓗ. 
 
ᐅᖃᖅᑏ, ᐊᑕᐅᓯᐊᕐᓇᖓ ᓂᕈᐊᖅᑎᒃᑲ ᑐᓴᖃᑦᑕᕐᓯᒪᒐᒃᑭᑦ ᑲᑎᑎᑕᐅᓯᒪᓐᖏᓪᓗᑎᒃ ᐊᐃᒃᐹᕇᑯᑖᒃ 
ᑲᑎᑎᑕᐅᔪᒪᓕᕌᖓᑕ ᐅᖃᐅᔾᔭᖃᑦᑕᖅᑐᑦ  

ᐊᕕᒍᑎᒌᓛᖅᑕᐃᑦ ᓇᓗᓇᐃᒃᑯᑕᖅ ᑕᑯᓚᐅᖅᑳᕐᓗᒍ ᐱᔪᒪᔪᖓ. ᑕᐃᒪᐃᓕᔭᐅᖃᑦᑕᕐᒪᑕ. ᐃᒃᑯᐊ ᐃᓚᖏᑦ 
ᐊᕐᕌᒍᓄᑦ ᐊᕙᑎᓄᑦ 30-ᓄᓪᓘᓐᓃᑦ ᑲᑎᓐᖓᓯᒪᓕᖅᑐᑦ ᐊᕕᑎᑕᐅᓚᐅᖅᑳᖅᑎᓪᓗᒋᑦ ᐊᕐᕌᒍᒐᓵᓗᖕᓂᑦ 
ᐸᐃᑉᐹᖏᓪᓕ ᔭᒐᓯᒪᓕᖅᖢᑎᒃ. 
 
ᐅᖃᖅᑏ, ᒫᓐᓇ ᑖᒃᑯᐊ ᒐᕙᒪᒃᑯᑦ ᐋᖅᑭᒃᓯᒪᓕᖅᑎᓪᓗᒋᑦ ᐊᒃᓱᐊᓗᒃ ᐊᑯᓂᐊᓗᒃ ᐅᑕᖅᑭᖃᑦᑕᖅᑐᒍᑦ ᐸᐃᑉᐹᓂᒃ 
ᐱᓇᓱᒃᖢᑕ, ᐱᓂᐊᕈᑎᒃ. ᐃᓄᐃᑦ ᐱᔾᔪᑎᒋᓪᓗᒋᑦ ᐊᓯᔾᔨᖅᐸᓪᓕᐊᔪᐊᓗᐃᑦ ᓄᓇᒥᐅᑕᑐᐃᓐᓇᐅᕙᓚᐅᕐᓯᒪᔪᑦ 
ᐃᒡᓗᓄᐊᖅᑲᖅᑕᕕᓃᑦ ᕼᐋᒻᒪᓚᒃᑯᓐᓄᑦ, ᑐᖅᑯᖅᑕᐅᓂᖏᑦ ᑲᒪᒋᔭᐅᓂᖏᑦ ᑕᒪᒃᑯᐊ ᐸᐃᑉᐹᑦ ᔭᒐᐃᔭᐅᖃᑦᑕᕐᓯᒪᔪᑦ 
ᐃᓛᓐᓂᒃᑯᓪᓗ, ᐅᖃᖅᑏ, ᐃᓕᑉᐸᒃᑐᒍᑦ ᐊᒃᓱᕈᕐᓇᖅᑐᒃᓯᐅᓚᐅᖅᑳᖅᑎᓪᓗᑕ ᑭᓯᐊᓂ. 
 
ᐅᖃᖅᑏ, ᒐᕙᒪᒃᑯᑦ ᐃᑲᔪᕆᐊᓖᑦ ᑕᖅᑲᒃᑯᓂᖓ ᓄᓇᕗᒻᒥᐅᑕᓂᒃ ᑭᒡᒐᖅᑐᖅᑕᒥᓂᒃ. 
 
ᒐᕙᒪᒃᑯᑦ ᒪᑯᓂᖓ ᐱᓇᐃᓗᑖᓗᖕᓂᒃ ᑐᓄᓐᖓᖅᑳᕆᐊᓖᑦ ᐸᐃᑉᐹᓕᕆᔾᔪᑎᕈᓗᓐᓂᒡᓗ ᐊᒃᓱᕈᖅᖢᑎᒃ ᑕᐃᒫᑦᑎᐊᖅ 
ᐃᖏᕐᕋᒐᓱᖃᑦᑕᕐᒪᑕ ᐃᓄᐃᑦ ᐊᒻᒪᓗ ᓵᑕᐅᔭᕆᐊᖃᓐᖏᖦᖢᑎᒃ ᐸᐃᑉᐹᖁᑎᖃᓐᖏᓐᓂᖓ ᐱᔾᔪᑎᒋᓪᓗᒍ. 
 
ᐅᖃᖅᑏ, ᐃᖅᑲᐅᒪᕗᖓ ᓯᕗᓪᓕᖅᐹᑦᑎᐊᖅ ᐱᒋᐊᖅᑎᑕᐅᓚᐅᕐᓯᒪᔪᖅ ᓄᓇᕗᑦ ᒐᕙᒪᒃᑯᓐᓂᒃ ᐊᑎᕐᒥᓂᒃ 
ᐊᓯᔾᔨᖅᓯᔪᒪᔪᑦ ᐊᑭᓖᑎᑕᐅᓐᖏᑎᓪᓗᒋᑦ. ᐃᖅᑲᖅᑐᐃᕕᓕᕆᔨᒃᑰᖅᑎᑕᐅᓪᓗᓂ ᑕᒪᓐᓇ ᑲᒪᒋᔭᐅᓚᐅᕐᓯᒪᔪᑦ, 
ᒪᓕᒐᓕᕆᔨᒃᑯᓐᓄᑦ ᐊᒻᒪᓗ ᑭᓪᓕᓯᓂᐊᖅᑎᓄᑦ ᑖᒃᑯᐊ ᑲᑐᔾᔨᓪᓗᑎᒃ ᐱᔭᕆᐊᑭᓐᓂᕐᓴᒃᑰᖅᑎᑦᑎᓇᓱᒃᖢᑎᒃ 
ᓄᓇᕗᒻᒥᐅᑕᓂᒃ. ᐊᑎᖏᓐᓂᒃ ᐃᓅᓕᕐᕕᒃᓯᐅᑎᖏᑕ ᐅᓪᓗᖏᑦ ᓇᓂᓗ ᐃᓅᓚᐅᕐᓂᖏᑦ 
ᑎᑎᕋᑲᒻᒪᒃᑕᐅᖃᑦᑕᓚᐅᕐᓯᒪᔪᑦ ᐸᓖᓯᒃᑯᓐᓄᑦ, ᓂᐅᕕᖅᑎᒃᑯᓐᓄᑦ ᐊᒻᒪᓗ ᑕᐃᒃᑯᓄᖓ ᐊᑦᑎᖅᓱᐃᓚᐅᕐᓯᒪᔪᓄᑦ 
ᐋᖅᑭᒃᑕᐅᓂᐊᕐᒪᑕ. 
 
ᐅᖃᖅᑏ, ᐊᔭᐅᕆᕗᖓ ᒐᕙᒪᒃᑯᓐᓂᑦ ᑕᒪᓐᓇ ᐃᓱᒪᒃᓴᖅᓯᐅᕈᑎᒋᔭᐅᑦᑎᐊᖁᓪᓗᒍ ᐊᔾᔨᐸᓗᖏᓐᓂᒡᓗ 
ᐋᖅᑭᒃᓯᖁᓪᓗᒋᑦ ᑕᐃᒃᑯᐊ ᐸᐃᑉᐹᓂᒃ ᔭᒐᐃᓯᒪᔪᑦ ᓲᕐᓗ ᐊᕕᒍᑎᓂᒃ ᐃᑲᔪᖅᑕᐅᔪᓐᓇᕐᓂᐊᕐᒪᑕ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ 
ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 155 - 2(4): ᖁᕐᓗᖅᑑᒥ ᑲᒪᒋᔭᖃᕐᕕᒃ ᖃᓄᐃᓕᕐᓂᖓ (ᐃᕝᔭᕈᑕᐃᓚᖅ) 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓂᑯᕕᑦᑐᖓ ᐅᖃᓪᓚᒍᒪᓪᓗᖓ ᐊᑯᓂᒻᒪᕆᐊᓗᒃ 
ᖁᕐᓗᖅᑑᕐᒥᐅᑦ ᐱᔾᔪᑎᖃᖅᓯᒪᖕᒪᑕ ᕿᒫᕕᖕᒥᑦ.  
 
ᐅᖃᖅᑎᑦᑎᔩ, ᖁᕐᓗᖅᑑᒥ ᕿᒫᕕᒃ ᑖᓐᓇ ᐊᐅᓚᔪᓐᓃᕐᒪ ᐊᑯᓂᐊᓗᒃ, ᐊᑯᓂᐅᓗᐊᖅᑐᕐᖏᓛᒃ. ᑐᑭᓯᔪᖓ, ᒐᕙᒪᒃᑯᑦ 
ᐃᑲᔪᕈᒪᖃᑦᑕᖅᓯᒪᖕᒪᑕ ᕼᐋᒻᒪᓚᒃᑯᓐᓂᒃ ᒪᑐᐃᖅᑕᐅᒃᑲᓐᓂᖁᓪᓗᒍ. ᑖᓐᓇ ᑭᓐᖒᒪᔭᐅᔪᒻᒪᕆᒃ ᓄᓇᓕᑦᑎᓐᓂᑦ. 
ᑭᓯᐊᓂ ᐅᓪᓗᒥᒧᑦ ᑐᑭᒃᖢᒍ ᓱᕐᕋᒃᑕᐅᓚᐅᓐᖏᒻᒪᑦ ᕿᒫᕕᒃ ᓱᓕ ᒪᑐᓯᒪᖕᒪᑦ. 
 
ᐅᖃᖅᑎᑦᑎᔩ, ᕿᒫᕕᒃ ᒪᑐᑎᓪᓗᒍ ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔮᖃᕈᓐᓃᓚᐅᖅᑐᑦ ᐃᖅᑲᓇᐃᔭᖅᐸᒃᑲᓗᐊᖅᖢᑎᒃ 
ᐊᑭᓕᖅᓱᖅᑕᐅᓚᐅᕋᑎᒃ.  

ᓄᓇᓕᖕᓂᕐᒥᐅᑦ ᐊᑦᑕᕐᓇᓐᖏᑦᑐᒥᒃ ᐅᓗᕆᐊᓇᓐᖏᑦᑐᒥᒃ ᐊᒃᓱᕈᑦᑎᐊᖅᖢᑎᒃ ᐊᑦᑕᕐᓇᓐᖏᑦᑐᒦᔭᕆᐊᖃᖃᑦᑕᕐᒪᑕ. 
ᓇᒧᓐᖓᕐᕕᒃᓴᖃᕈᓐᓃᑦᑎᐊᖅᖢᑎᒡᓗ ᕿᒫᕕᒃᓴᒥᒃ.  
 
ᐅᖃᖅᑏ, ᑕᐃᒪᓐᖓᑦ ᐃᓚᒌᑦ ᐊᖏᕐᕋᒥᖕᓂᑦ ᐃᓚᖏᑦ ᒪᑐᐃᖅᓯᖃᑦᑕᓚᐅᕐᒪᑕ ᕿᒫᕕᐅᖃᑦᑕᕐᓂᐊᕐᒪᑕ 
ᐋᓐᓂᖅᓯᖅᑕᐅᓯᒪᔪᓄᑦ. ᑕᐃᒃᑯᐊᓗ ᐅᐱᒋᔪᒪᔭᒃᑲ ᓇᒡᓕᒍᓱᖃᑦᑕᖅᑐᑦ ᐃᓅᖃᑎᒥᖕᓂᑦ.  
 
ᑭᓯᐊᓂ, ᐅᖃᖅᑎᑦᑎᔩ, ᐃᒃᐱᒍᓱᒃᑐᖓ ᒐᕙᒪᒃᑯᑦ ᐱᓕᕆᑦᑎᐊᒃᑲᓐᓂᕆᐊᖃᕋᓗᐊᕐᒪᑕ ᑕᐃᒃᑯᐊ ᐋᓐᓂᖅᓯᖅᑕᐅᔪᓂᒃ 
ᐊᒻᒪ ᐊᖏᕐᕋᕆᔭᐅᔪᓂᑦ ᐱᓂᕐᓗᒃᑕᐅᖃᑦᑕᖅᑐᑦ ᕿᒫᕕᒃᓴᖃᖁᓪᓗᒋᑦ.  
 
ᒐᕙᒪᒃᑯᑦ ᓄᓇᕗᒻᒥ ᐊᔭᐅᖅᑐᖅᐸᒃᑲ ᐊᒃᓱᕈᑦᑎᐊᕐᓗᑎᑦ ᐃᑲᔪᖅᑕᐅᖁᓪᓗᒋᑦ ᖁᕐᓗᖅᑑᕐᒥᐅᑦ ᕼᐋᒻᒪᓚᖏᓐᓂᑦ. 
ᖁᕐᓗᖅᑑᒥ ᕿᒫᕕᐅᔪᖅ ᐊᓯᖏᓪᓗ ᑕᐃᒃᑯᐊ ᓲᕐᓗ YWCA-ᑯᓐᓂᑦ ᐃᖅᑲᓇᐃᔭᖃᑎᖃᕐᓗᑎᒃ ᑖᓐᓇ 
ᐋᖅᑭᒃᑕᐅᒋᐊᖃᕈᓐᓇᕋᓗᐊᕐᒪᑦ. 
 
ᓈᒻᒪᒃᓯᑉᐸᑦ, ᐅᖃᖅᑎᑦᑎᔩ, ᐊᐱᖅᓲᑎᒋᓂᐊᖅᑕᕋ ᑖᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑕ 
ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 156 - 2(4): ᐱᒃᑯᒋᔭᐅᓂᖏᑦ ᐃᓕᓐᓂᐊᓂᕐᒥᒃ ᐃᓱᓕᒃᓯᔪᐃᑦ ᕿᑭᖅᑕᕐᔪᐊᕐᒥ 

(ᐋᕆᐊᒃ) 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᕿᑭᖅᑕᖅᔪᐊᒧ ᐃᐱᒍᓱᒋᐊᖅᑐᖅᓯᒪᕋᑖᓚᐅᕋᑦᑕ ᐃᓕᓐᓂᐊᕐᕕᖕᒥ ᒍᕋᐃᑦ 
12-ᒥᒃ ᐱᔭᕇᕋᑖᖅᑐᓂᒃ ᐅᓪᓗᑐᐃᓐᓇᐅᑎᓪᓗᒍ, ᔫᓂ 1-ᒥ. ᑖᓐᓇ ᒥᓂᔅᑕ ᐲᑯ ᖁᔭᓐᓇᒦᑦᑎᐊᖅᐸᕋ 
ᖃᐃᔪᓐᓇᓚᐅᕐᒪᑦ ᕿᑭᖅᑕᖅᔪᐊᒧᑦ. 
 
ᑖᒃᑯᐊ ᐅᐱᒋᔪᒪᒐᒃᑭᑦ ᒍᕋᐃᑦ 12-ᒥᒃ ᐱᔭᕇᖅᓯᔪᑦ: ᐅᓖᓇ ᐊᓗᑭ, ᔭᐃᑯᐱ ᖃᖅᑲᖅ, ᐸᓴ ᑰᓂᓘᓯ, ᐸᓴ 
ᐊᐅᓚᕿᐊᖅ, ᓕᓐᑕ ᑰᓂᓘᓯ ᐊᒻᒪᓗᑦᑕᐅᖅ ᓚᐃᓴ ᑰᓂᓘᓯ. ᑕᒪᒃᑯᐊ, ᐅᖃᖅᑏ, ᐃᓕᓐᓂᐊᕐᕕᖕᒥ ᑲᔪᓯᔪᑦ 
ᐅᐱᒋᑦᑎᐊᖃᑦᑕᕋᑦᑎᒍᑦ. 
 
ᐃᓕᔅᓯᓐᓄᑦ ᐅᐱᒍᓱᖃᑎᖃᑦᑎᐊᕈᒪᖕᒥᒐᒪ ᐊᒻᒪᓗᑦᑕᐅᖅ ᑕᒪᒃᑯᓄᖓ ᒪᒃᑯᒃᑐᓄᑦ ᐅᖃᒃᑲᓐᓂᕈᒪᒋᓪᓗᖓ ᑕᒪᒃᑯᐊ 
ᐃᓅᓯᕐᒧᑦ ᑲᑕᒃᓴᐅᑎᑦ ᐊᑐᓐᖏᒃᑲᓐᓂᕐᓗᒋᑦ ᑲᔪᓯᒃᑲᓐᓂᕐᓂᐅᖃᑦᑕᕐᓂᐊᖅᑐᑦ ᐃᓅᓯᕐᒧᑦ ᐃᒥᐊᓗᐃᓪᓗ ᐊᒻᒪᓗᑦᑕᐅᖅ 
ᐊᓯᖏᑦ ᐊᖓᔮᕐᓇᖅᑐᑦ ᐊᑐᓐᖏᑦᑎᐊᒻᒪᕆᓪᓗᒋᑦ. ᑲᔪᓯᕐᓂᕐᒥᒃ ᐱᐅᓂᖅᓴᐅᓂᐊᖅᑐᖅ. ᑕᒪᒃᑯᐊ 
ᑲᑕᒃᓴᐅᑎᑐᐃᓐᓇᐅᒻᒪᑕ ᐊᑐᕐᓂᕐᓗᓗᐊᖃᑦᑕᖅᑐᒋᑦ ᐃᖅᑲᓇᐃᔮᒃᓴᒧᓪᓗ ᓂᐅᕕᕈᓐᓇᕐᓂᕐᒧᓪᓗ ᐊᒻᒪᓗᑦᑕᐅᖅ 
ᐃᓅᖃᑕᐅᑦᑎᐊᓐᖏᓐᓂᕐᒧᑦ ᑕᒪᒃᑯᐊ ᐊᑐᕐᓂᕐᓘᑎᒋᓂᐅᓴᓕᑐᐃᓐᓇᕐᒪᑕ. 
 
ᑕᕝᕙ ᑕᒪᒃᑯᐊ ᒪᒃᑯᒃᑐᑦ ᐅᐱᒋᒐᑦᑎᒍᑦ, ᑕᒪᑐᒥᖓ ᐃᓅᓯᖃᑦᑎᐊᕐᓂᕐᒥᑦ ᑎᓕᐅᑦᑎᐊᖅᐸᒃᑲ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒪᓕᒐᓕᐅᖅᑎ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᓇᓄᓕᒻᒧᑦ, ᒥᔅᑕ ᓇᑦᑎᖅ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 157 - 2(4): ᐱᒃᑯᒋᔭᐅᓂᖓ ᓵᓇ ᓴᒻᒧᖅᑐᖅ (ᓇᑦᑎᖅ) 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᖏᖃᑎᒋᑦᑎᐊᖅᑕᕋ ᑕᒪᒃᑯᐊ ᐊᖓᔮᕐᓇᖅᑐᓂᒃ  
ᐊᑭᕋᖅᑐᖅᑎᓪᓗᒍ ᐃᓅᓯᐅᓐᖏᒻᒪᑕ ᑕᒪᒃᑯᐊ.  
 
(ᑐᓵᔨᑎᒍᑦ) ᐅᖃᖅᑎᑦᑎᔩ, ᓂᑯᕕᑉᐳᖓ ᐅᓪᓗᒥ ᓵᓇ ᓴᕐᒧᖅᑐᖅ ᐅᐱᒋᔪᒪᓪᓗᒍ ᐃᒡᓗᓕᒑᕐᔪᖕᒥᐅᑕᖅ ᑕᐃᓐᓇ 
ᓵᓚᒃᓴᖃᑕᐅᓚᐅᕐᒪᑦ 2007 ᑭᕙᓪᓕᕐᒥ ᖃᐅᔨᓴᐃᑎᓪᓗᒋᑦ, ᖃᐅᔨᓴᖅᑎᐅᓂᕐᒧᑦ ᐃᓕᓐᓂᐊᖅᑎᓪᓗᒋᑦ 
ᐃᓕᓐᓂᐊᖅᑏᑦ. ᑖᓐᓇ ᑐᓂᖅᑯᑎᐅᖃᑦᑕᖅᑐᖅ ᐱᔭᕇᖅᐸᓪᓕᐊᔪᓄᑦ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᔪᓐᓇᕐᓂᕐᒥᓂᒃ 
ᐊᔪᕆᖅᓱᐃᔾᔩᔪᓐᓇᖅᑎᓪᓗᒍ ᑭᓱᑐᐃᓐᓇᕐᓂᒃ ᖃᐅᔨᓴᐃᑎᓪᓗᒍ ᐊᒻᒪᓗᑦᑕᐅᖅ ᐃᓕᓐᓂᐊᕐᕕᒻᒥ ᐱᓐᖑᐊᖅᑎᓪᓗᒋᑦ 
ᐊᒻᒪ ᖄᒃᑲᓐᓂᐊᒍᑦ ᖁᑦᑎᖕᓂᖅᓴᒥ ᐃᓕᓐᓂᐊᕈᒪᑎᓪᓗᒋᑦ. 
 
ᐅᖃᖅᑎᑦᑎᔩ, ᓵᓇ ᖃᐅᔨᓚᐅᕐᒪᑦ ᐱᓇᓱᐊᕈᓯᕆᕋᑖᖅᑕᑎᓐᓂᑦ ᐊᖏᖅᑕᐅᓚᐅᕐᒪᑦ ᓄᓇᕗᒻᒥᑦ ᓯᕗᓂᒃᓴᕗᑦ 
ᐅᑭᐊᒃᓵᖑᓂᐊᖅᑐᖅ ᓯᑎᐱᕆᒥ ᐃᓕᓐᓂᐊᕆᐊᖃᑕᐅᓂᐊᕐᒪᑦ, ᐊᒻᒪ ᒫᓐᓇᕋᑖᖑᓚᐅᖅᑐᖅ ᓇᓐᓄᒋᐅᓚᐅᖅᑐᖅ, 
ᐋᒡᒐᐃ, ᒪᒥᐊᓇᖅ, ᑐᒃᑐᒋᐅᓚᐅᖅᑐᖅ.  
 
ᐅᖃᖅᑎᑦᑎᔩ, ᑕᐃᑲᓐᖓᑦ ᑕᐃᑯᖓ ᓄᖅᑲᓐᖏᒻᒪᑦ, ᓵᓇ ᓂᕈᐊᖅᑕᐅᓚᐅᕐᒥᔪᖅ ᑲᓇᑕᒥᐅᓂᑦ 
ᑭᒡᒐᖅᑐᐃᖁᔭᐅᓪᓗᑎᒃ ᒪᓐᑐᕆᐊᒥᐅᑖᓐᓂᒃ ᒪᕐᕉᖕᓂᒃ ᐊᐅᔭᐅᓂᐊᖅᑐᖅ ᐅᒥᐊᖅᑐᖃᑕᐅᓂᐊᖅᑑᒃ ᓄᐊᕙᐃᒧᑦ, 
ᓄᐊᕙᐃ ᐅᑭᐅᖅᑕᖅᑐᖓᓄᑦ.  
 
ᑕᐃᒃᑯᐊ ᓯᓚᐅᑉ ᐅᖅᑰᓯᕙᓪᓕᐊᓂᖓᓂ ᖃᐅᔨᓴᐃᓂᐊᖅᑐᑦ ᑕᐃᒃᑯᐊ ᑕᐅᕗᓐᖓᐅᓂᐊᖅᑐᖅ ᓯᓚᐅᑉ 
ᐅᖅᑰᓯᕙᓪᓕᐊᓂᖓᓂ ᖃᐅᔨᓴᐃᓗᑎᒃ ᐊᒻᒪᓗᑦᑕᐅᖅ ᑕᐃᒃᑯᐊ ᐱᕙᓪᓕᐊᔪᓕᕆᔩᑦ ᐃᓚᐅᓗᑎᒃ. ᐃᓕᓐᓂᐊᖅᑏᑦ 
ᖃᕋᓴᐅᔭᒃᑯᑦ ᑕᕝᕗᖓ ᖃᐅᔨᒋᐊᖃᑦᑕᕈᓐᓇᕐᓂᐊᖅᑐᑦ ᖃᐅᔨᓴᖅᑏᑦ ᐃᓕᓴᐃᔩᓪᓗ ᑲᓇᑕᒥᐅᑕᐃᑦ ᐃᓚᐅᓂᐊᖅᑐᑦ 
ᒪᕐᕉ `ᖕᓂᒃ ᔫᒪᓂᒦᓐᖔᖅᑑᓐᓂᒃ ᐃᓕᓐᓂᐊᖅᑏᓐᓂᒃ ᐳᕆᑕᓐᒦᓐᖔᖅᑑᓐᓃᒡᓗ ᐃᓚᖃᕐᓗᓂ. ᓵᓇ 
ᐃᓄᒃᑕᑐᐊᑦᑎᐊᖑᓂᐊᖅᑐᖅ ᑕᐃᑲᓂ ᐅᒥᐊᖅᑐᖅᑎᓪᓗᒋᑦ ᐊᒻᒪᓗᑦᑕᐅᖅ ᐃᑲᔪᖅᑐᖅᑎᐊᖅᑕᕗᑦ ᑕᐃᑯᖓ 
ᕿᓚᓈᖅᑎᓪᓗᒍ, ᐊᒃᓱᑦᑎᐊᖅ ᑭᒡᒐᖅᑐᖅᑎᑦᑎᐊᕙᐅᓂᐊᖅᑐᑦ ᓄᓇᕗᒻᒧᑦ.  
 
ᐊᒻᒪ ᖁᔭᓐᓇᒦᕈᒪᔪᖓ ᐃᓕᓐᓂᐊᕐᕕᐊᓗᖕᒥ ᑕᐃᓐᓇ ᐃᓕᓴᐃᔨᐅᔪᖅ ᐃᒡᓗᓕᒑᕐᔪᖕᒥ ᐊᒻᒪᓗᑦᑕᐅᖅ ᓄᓕᐊᖓ 
ᐊᒃᓱᕈᑦᑎᐊᖅᖢᑎᒃ ᐃᖅᑲᓇᐃᔭᖃᑦᑕᓚᐅᕐᒪᑎᒃ ᓄᓇᓕᖕᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓇᑦᑎᖅ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ [ᐃᖃᓗᐃᑦ ᑲᓇᓐᓇᖓᓄᑦ], 
ᒥᓂᔅᑕ ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 158 - 2(4): ᐃᓄᒃᓱᒃ ᐃᓕᓐᓂᐊᕐᕕᐊᓗᒻᒥᒃ ᐃᓱᓕᒃᓯᔪᐃᑦ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᐱᓇᓱᐊᕈᓯᐅᑉ ᓄᓐᖑᐊᓂ ᑕᑯᕋᑖᕋᑦᑕ 
ᐅᓄᕐᓂᖅᐹᖑᔪᓂᒃ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᒪᔪᓂᑦ ᐃᓄᒃᓱᖕᒥ ᐃᓕᓐᓂᐊᕐᕕᐊᓗᖕᒥ ᐃᖃᓗᖕᓂ ᑕᐃᒃᑯᐊ 
ᐅᓄᑲᓪᓚᒃᑐᐃᑦ ᐃᓕᓐᓂᐊᖅᑏᑦ ᖁᕝᕙᓯᓐᓂᖅᓴᒧᑦ ᐃᓕᓐᓂᐊᖅᑏᑦ ᐃᓕᓐᓂᐊᕐᓂᐊᖅᑐᑦ ᓄᓇᕗᒻᒥ ᖃᓪᓗᓈᑦ 
ᓄᓇᖓᓐᓂᓪᓗ. 
 
ᐅᖃᖅᑎᑦᑎᔩ, ᐊᖏᔪᖅᑳᕆᔭᐅᓪᓗᖓ ᐃᓕᓐᓂᐊᖅᑎᑯᓗᒃ ᕿᑐᕐᖓᕋ ᐱᔭᕇᖅᓯᒪᐅᕐᒪᑦ, ᖁᔭᓐᓇᒦᕈᒪᔭᒃᑲ 
ᐃᖅᑲᓇᐃᔭᑦᑎᐊᖃᑦᑕᕐᓯᒪᖕᒪᑕ ᐃᑲᔪᖃᑦᑕᕐᓯᒪᖕᒪᑕᓗ ᐃᓕᓐᓂᐊᖅᑎᓂᒃ. ᐃᖅᑲᓇᐃᔭᖅᑎᐅᔪᑦ ᐊᒻᒪᓗᑦᑕᐅᖅ 
ᑕᐃᒃᑯᓄᖓ 35-ᖑᔪᓄᑦ  

ᐱᔭᕇᖅᓯᓚᐅᖅᑐᑦ ᑭᒡᒐᖅᑐᖅᖢᒋᑦ ᐊᖏᔪᖅᑳᕆᔭᐅᔪᑦ ᐃᓚᒋᔭᐅᔪᓪᓗ ᐅᐱᒍᓱᑉᐳᒍᑦ ᐱᔭᕇᖅᓯᔪᐊᓐᓅᒐᔅᓯ 
ᓯᕗᒧᐊᑦᑎᐊᖁᔨᕗᒍᑦ. 
 
ᐅᖃᖅᑎᑦᑎᔩ, ᑕᐃᒃᑯᐊ ᐱᔭᕇᖅᓯᒪᔪᑦ ᐃᓕᓐᓂᐊᖅᑏᓂᓛᒃ ᐅᖃᓚᐅᕐᒪᑕ ᐃᓚᒥᖕᓂᑦ ᖁᔭᓐᓇᒦᖅᖢᑎᒃ 
ᐱᔭᕇᖅᓯᑎᑕᐅᒐᒥᒃ. 
 
ᐅᖃᖅᑎᑦᑎᔩ, ᖁᔭᓐᓇᒦᖃᑦᑕᓚᐅᖅᑕ ᐊᖏᔪᖅᑳᒥᖕᓄᑦ ᐅᓪᓛᒃᑯᑦ ᑐᐹᖅᓴᖅᑕᐅᖃᑦᑕᓚᐅᕋᒥᒃ. ᐊᖏᔪᖅᑳᖑᓪᓗᑕ 
ᑖᓐᓇ ᐱᓕᕆᐊᒃᓴᕆᒐᑦᑎᒍ ᐃᑲᔪᖃᑦᑕᕆᐊᖃᕋᑦᑎᒍ ᐃᓕᓐᓂᐊᖅᑎᖁᑎᕗᑦ.  
 
ᑭᒡᒐᖅᑐᖅᖢᒋᑦ ᒪᓕᒐᓕᐅᕐᕕᒃ ᐊᒻᒪᓗ ᐊᖏᔪᖅᑳᕆᔭᐅᔪᐃᑦ 35-ᖑᔪᐃᑦ ᑕᐃᒃᑯᐊ ᐅᐱᒋᔪᒪᕙᕗᑦ 
ᐱᔭᕇᖅᓯᓚᐅᕐᒪᑕ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᔪᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓇᖓᓄᑦ, 
ᒥᔅᑕ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 159 - 2(4): ᖃᐅᒻᒪᖅᑯᑏᑦ ᐃᑯᒻᒪᖅᑯᑎᑐᕐᓂᖅᓴᐃᑦ ᓄᖅᑲᖅᑎᑕᐅᓂᖏᑦ 

(ᑰᓕ) 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓂᑯᕕᑉᐳᖓ ᐅᖃᓪᓚᒍᒪᓪᓗᖓ ᒪᓕᒐᓕᐅᕐᕕᖕᒧᑦ ᓄᓇᕗᑦ 
ᐊᑯᓂᐅᓂᖅᐹᖅ ᑖᒃᓰᔭᖃᑦᑕᕐᓂᖅᐹᖑᖕᒪᑦ ᑕᐅᕕᔾᔪᐊᖅᑎᓪᓗᒍ ᐊᒻᒪᓗᑦᑕᐅᖅ ᐊᔾᔨᒋᓪᓗᓂᐅᒃ ᑲᓇᑕᒥ Province-
ᖑᔪᑦ ᐊᒡᒍᖅᑐᖅᓯᒪᓂᕆᔭᖏᓐᓂᑦ ᐃᓯᐊᕿᓂᕐᓗᒃᑎᑦᑎᖃᑦᑕᕐᒥᒐᑦᑕ. 
 
ᐅᖃᖅᑎᑦᑎᔩ, ᓂᕆᐅᑦᑐᒍᑦ ᒐᕙᒪᕗᑦ ᓴᖅᑭᑦᑎᓛᕐᓂᐊᕆᐊᖏᓐᓂᒃ ᐃᓯᐊᕿᖅᑐᓂᒃ ᐅᖅᓱᐊᓗᓐᓃᓐᖔᖅᑐᓂᒃ 
ᐃᓯᐊᕿᑎᑦᑎᓗᐊᖅᑕᐃᓕᒪᑎᑦᑎᓂᕐᒥᒃ. ᐃᓚᖏᑦ ᓇᑲᓲᔭᖕᓂᒃ ᐊᑐᖃᑦᑕᖅᑕᑦᑎᓐᓂᒃ ᒪᓕᒐᖅᑎᒍᑦ 
ᓯᖁᒥᑦᑎᑦᑎᖃᑦᑕᕈᒫᓕᕐᒥᖕᒪᑕ ᒪᓕᒐᖅᑎᒍᑦ. ᑖᓐᓇ ᑕᖅᑲᒃᑯᓄᖓ ᓲᕐᓗ ᑐᓴᖅᓴᐅᓗᓂ ᐆᒻᒪᖅᑯᑎᓂᒃ 
ᐊᑐᓗᐊᖅᑕᐃᓕᒪᓗᑕ ᑲᓇᑕᓕᒫᒥ ᐊᔾᔨᒌᓐᖏᓐᓂᕆᔭᖏᑦ ᑲᓇᑕᒥ ᓱᕐᕋᓗᐊᓐᖏᑦᑐᑦ. 
 
ᑲᓇᑕᒥᐅᑕᐃᓪᓗ ᓄᓇᕗᒻᒥᐅᓪᓗ ᑖᒃᑯᐊ ᓇᑲᓲᔭᐃᑦ ᐊᑐᖅᑕᐅᖃᑦᑕᕆᐊᖃᕈᓐᓃᖅᑎᓪᓗᒋᑦ ᓄᓇᕗᒻᒥ ᐊᒃᓱᐊᓗᒃ 
ᐊᒃᑐᐃᓂᖃᕐᓂᐊᖅᑐᖅ ᐃᓄᖁᑎᒋᔭᑦᑎᓐᓂᑦ. ᑕᐃᒃᑯᐊ ᓄᓇᓯᐅᑎᒃᑯᕕᖃᓐᖏᑦᑐᑦ, ᓯᑭᑑᓕᐅᕐᕕᖃᓐᖏᑦᑐᓪᓗ ᓯᓚᒥ 
ᐃᑯᒪᓇᓱᖃᑦᑕᕐᒪᑕ ᖁᑦᑎᒃᑐᕐᒥᐅᓂᑦ ᐱᓗᐊᓐᖑᐊᖅᑐᒥᑦ ᐅᑭᐅᒃᑯᑦ. 
 
ᐅᖃᖅᑎᑦᑎᔩ, ᖃᓄᐃᒻᒪᒃᑭᐊᕐᖑᓇᐃᑦ ᒐᕙᒪᒃᑯᓇᐃᑦ, ᓄᓇᕘᑦ ᒐᕙᒪᒃᑯᖏᑦ, ᑲᓇᑕᐅᑉ ᒐᕙᒪᒃᑯᖏᑕ 
ᐱᖁᔭᕐᔪᐊᓕᐊᖏᓐᓂᑦ ᐊᔾᔨᑐᐃᓐᓇᑦᑎᐊᖏᓐᓂᒃ ᓄᓇᕘᒻᒧᑦ ᐱᖁᔭᕐᔪᐊᓕᐅᕈᒪᐅᓂᐊᖅᐸ, ᑲᓇᑕᓕᒫᒧᓪᓕ 
ᒪᓕᒐᓕᐅᕐᓂᐊᕐᒪᑕ ᐱᖁᔭᕐᔪᐊᓂᒃ 2012-ᖑᓕᖅᐸᑦ ᓇᑲᓲᔭᐃᑦ ᐊᑐᖅᑕᐅᖃᑦᑕᖁᔭᐅᔪᓐᓃᕐᓗᑎᒃ. 
 
ᒥᓂᔅᑕ ᑮᓇᐅᔭᓂᒃ ᐊᑐᕆᐊᑐᓐᖏᑦᑑᒐᓗᐊᖅ ᑲᓇᑕᒧᑦ ᒐᕙᒪᐅᔪᑦ ᓴᖅᑭᖅᑎᓂᐊᖅᑎᓪᓗᒋᑦ ᑕᒪᒃᑯᓄᖓ 
ᑮᓇᐅᔭᖃᖅᑎᑦᑎᓗᑎᒃ ᐊᑐᕐᓂᐊᖅᑎᓪᓗᒋᑦ.  
 
ᒥᓂᔅᑕ ᐃᖕᓇ, ᓯᕗᒧᐊᒋᐊᓕᒃ ᐆᒃᑐᕋᖃᑦᑕᕐᓗᓂ ᑕᐃᒃᑯᐊ ᓄᑖᑦ ᐃᑯᒻᒪᖅᑯᑏᑦ ᐊᑐᖅᑕᐅᖔᖁᓕᖅᑕᖏᑦ 
ᐊᑐᕈᓐᓇᕋᓗᐊᕐᒪᖔᑕ ᐅᑭᐅᖅᑕᖅᑐᒥ. ᐊᒃᑐᐃᓂᖃᕐᓂᐊᕐᒪᑕ ᓂᐅᕐᕈᑎᒃᓴᓕᐅᖅᑎᓄᑦ, 
ᑮᓇᐅᔭᓕᐅᕈᑎᒃᓴᓕᐅᖃᑦᑕᖅᑐᓄᑦ, ᐃᓯᖅᕕᒃᓴᖃᓐᖏᑦᑐᓄᑦ ᑕᒪᒃᑯᐊ ᓇᑲᓲᔭᐅᓐᖏᑦᑐᑦ ᐃᑯᒻᒪᖅᑯᑏᑦ ᓂᒡᓚᓱᒃᑐᒥ 
ᐃᑭᑦᑐᓐᓇᐃᓪᓕᐅᖃᑦᑕᕐᒪᑕ. ᖁᔭᓐᓇᒦᒃ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᒧᑦ, ᒥᔅᑕ ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 160 - 2(4): ᐃᓱᒪᓕᕆᓂᖅ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓂᑯᕕᑉᐳᖓ ᐅᓪᓗᒥ ᐊᒃᑐᐊᓂᖃᖅᑐᒥᒃ ᐅᕙᑦᑎᓐᓄᑦ 
ᐅᖃᐅᓯᖃᕈᒪᓪᓗᖓ ᓄᓇᓕᐅᓪᓗᑕ, ᐃᓚᒌᑦᑑᓪᓗᑕ, ᓄᓇᕘᓪᓗᑕᓗ ᑖᓐᓇ ᐅᓇ ᐃᓱᒪᓕᕆᓂᖅ. 
 
ᐅᖃᖅᑎᑦᑎᔩ, ᐃᓱᒪᓕᕆᓂᖅ ᑕᒪᓐᓇ ᐊᒃᑐᐃᓂᖃᖃᑦᑕᕐᒪᑦ ᐃᓅᓯᓕᒫᑦᑎᐊᓂᑦ ᖃᐅᑕᒫᑦ. ᐃᒃᐱᖕᓂᐊᓂᕆᔭᕗᑦ 
ᐃᓗᑦᑎᓐᓃᑦᑐᑦ, ᑎᒥᑦᑎᓐᓄᑦ ᐋᖅᑭᒃᓯᔪᓐᓇᕐᒪᕆᖕᒪᑦ ᐊᒻᒪᓗ ᐃᓅᖃᑎᑦᑎᓐᓂᒃ ᐱᓂᐊᕐᓂᕆᕙᒃᑕᑎᓐᓄᑦ, 
ᐃᖅᑲᓇᐃᔭᕐᓂᕆᕙᒃᑕᑎᓐᓄᑦ, ᐃᓅᓯᒃᑎᓐᓂᓪᓗ ᐊᒃᓱᕉᕐᓇᖅᑐᖁᑎᑦᑎᓐᓂ. 
 
ᐅᖃᖅᑎᑦᑎᔩ, ᐃᒃᐱᒍᓱᓕᕌᖓᑦᑕ ᑎᒥᕗᑦ ᐋᓐᓂᖅᑕᐅᓂᐊᖅᓱᒋᓪᓗᒍ ᐃᓱᒪᒃᓱᖃᑦᑕᕋᑦᑕ ᐋᓐᓂᐊᓕᕌᖓᑦᑕᓘᓐᓃᑦ 
ᐋᓐᓂᐊᕕᓕᐊᕈᒪᓪᓗᑕ. ᐋᓐᓂᐊᓯᐅᖅᑎᒥᒃ, ᓘᑖᒥᒡᓘᓐᓃᑦ ᑕᑯᔭᖅᑐᕐᓗᑕ, ᑖᒃᑯᐊ ᐃᑲᔪᕆᐊᖃᖃᑦᑕᕐᒪᑕ 
ᐋᓐᓂᐊᖅᓯᐅᖅᖢᑎᒃ, ᖃᓂᒪᓯᐅᖅᖢᑎᒡᓗ, ᐃᔭᒐᖅᑖᖅᑎᑦᑎᓪᓗᑎᒃ ᐅᕙᑦᑎᓐᓂᒃ ᐱᔪᓐᓃᖅᑎᑦᑎᓇᓱᒃᖢᑎᒃ. 
 
ᐅᖃᖅᑎᑦᑎᔩ, ᐃᓱᒪᒃᑯᑦ ᐋᓐᓂᐊᖃᑦᑕᕐᓂᖅ ᐊᒻᒪ ᑎᒥᒃᑯᑦ ᐋᓐᓂᐊᖃᑦᑕᕐᓂᖅ ᐃᓪᓗᒌᖕᒪᑎᒃ, ᐊᒃᑐᐊᓂᖃᑎᒌᖕᒪᑎᒃ.  
 
ᐅᖃᖅᑎᑦᑎᔩ, ᐅᒃᐱᕈᓱᒃᑐᖓ ᑖᒃᑯᐊ ᑭᒃᑯᑐᐃᓐᓇᐃᑦ ᐃᓱᒪᒥᒍᑦ ᐋᓐᓂᐊᖅᑐᑦ ᐅᐸᒍᓐᓇᑦᑎᐊᖃᑦᑕᖁᒐᓗᐊᕋᒃᑭᑦ 
ᐃᓕᓐᓂᐊᖅᓯᒪᔪᓄᑦ ᐃᑲᔪᖅᓱᐃᖃᑦᑕᕐᓂᐊᖅᑐᓄᑦ ᐊᑲᐅᓐᖏᓕᐅᕈᑎᖏᑦ ᐋᖅᑭᒍᓐᓇᓂᐊᕐᒪᑕ. 
 
ᐅᖃᖅᑎᑦᑎᔩ, ᐃᒪᓐᓇᐃᒐᔪᖕᒪᑦ, ᒪᑐᐃᖓᓂᖅᓴᐅᖂᔨᖃᑦᑕᕋᑦᑕ ᑕᒪᒃᑯᓇᓐᖓᑦ ᑎᒥᒧᑦ ᐋᓐᓂᕐᓇᖅᑐᓂᒃ.  
 
ᐃᓱᒪᑦᑎᒍᑦ ᐋᓐᓂᕐᓇᖅᑐᓂᒃ ᒪᑐᐃᖓᓐᖏᓂᕐᓴᐅᓪᓗᑕ ᐃᒡᓗᑎᓐᓂᑦ ᑕᕝᕙᓂ, ᑳᓐᓱᐃᑦ, ᐋᓐᓂᐊᕐᓇᐃᑦ, ᑎᒥᒻᒥᒍᑦ 
ᐊᔪᕈᑏᑦ, ᓱᑲᖃᓗᐊᕐᓂᕐᓗ ᑐᓴᖃᑦᑕᕋᑦᑎᒍᑦ, ᐊᒻᒪ ᐊᑐᕐᓂᕐᓗᖕᓂᖅ ᐃᓱᒫᓗᖕᓂᒃ, ᓂᓐᖓᖃᑦᑕᕐᓂᖅ ᐊᒻᒪ 
ᐃᓱᒪᖏᑎᒍᑦ ᐋᓐᓂᐊᕈᑎᓖᑦ. 
 
ᐅᖃᖅᑎᑦᑎᔩ, ᐱᔭᕐᓂᓐᖏᑦᑐᐊᓘᖕᒪᑦ ᐃᓚᒌᑦ ᐃᓱᒫᓘᑎᖃᖅᑎᓪᓗᒋᑦ ᐃᓱᒪᒃᑯᑦ ᐋᓐᓂᐊᖅᑐᒥᒃ 
ᐃᑲᔪᖅᑕᐅᑎᑦᑎᓇᓱᒃᑎᓪᓗᒋᑦ ᐃᖅᑲᓇᐃᔭᖅᑏᓪᓗ ᐊᑐᐃᓐᓇᐅᔭᕆᐊᖃᖅᖢᑎᒃ, ᓄᓇᓕᑦᑎᓃᑦᑐᑦ 
ᑐᓗᖅᑕᕈᑎᖃᕐᓂᐊᓐᖏᒻᒪᑕ ᐃᓱᒪᖏᑎᒍᑦ ᐋᓐᓂᐊᕈᑎᓖᑦ ᑲᒪᒋᔭᐅᔪᓐᓇᕐᓂᐊᕐᒪᑕ. 
 
ᐅᖃᖅᑎᑦᑎᔩ, ᐱᓇᓱᐊᕈᓯᕆᔭᑦᑎᓐᓂ ᐃᖃᓗᒃᑑᑦᓯᐊᕐᒥᐅᑕᐃᑦ ᒪᒥᓴᕐᓂᖅ, ᐅᖃᖃᑎᒌᓐᓂᒃᑯᑦ ᑲᑎᒪᑎᓪᓗᒋᑦ, 
ᑕᐃᒪᓐᓇ ᐅᔾᔨᕈᓱᖕᓂᕐᒥᒃ ᐃᓱᒪᒃᑯᓪᓗ ᐋᓐᓂᐊᒥᒃ ᒪᒥᓴᕐᓂᕐᒧᑦ ᐅᖃᖃᑎᒌᓚᐅᕐᒪᑕ. 

ᐅᖃᖅᑎᑦᑎᔩ, ᑎᓕᐅᕆᕗᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᖓᑦ ᑕᐃᒪᐃᑦᑐᓂᒃ ᐃᓱᒪᓕᕆᔾᔪᑎᐅᔪᓂᒃ 
ᐱᐅᓯᒋᐊᖁᓪᓗᒋᑦ ᐱᓕᕆᔾᔪᑎᐅᔪᓂᒃ.  
 
ᓈᒻᒪᒃᓯᑉᐸᑦ, ᐅᖃᖅᑎᑦᑎᔩ, ᐊᐱᖅᓱᕐᓂᐊᖅᑐᖓ ᑖᒃᓱᒪ ᒥᒃᓵᓄᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 161 - 2(4): ᓴᓂᑭᓗᐊᕐᒥ ᐃᓅᓱᒃᑐᐃᑦ ᑲᑎᒪᔨᕋᓛᖏᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐅᖃᕆᐊᓚᐅᓐᖏᓂᕐᓂ, ᑕᐃᓐᓇ ᐃᓅᓕᖅᕕᒃᓯᐅᖃᑎᒌᓲᕋ ᓴᓂᑭᓗᐊᕐᒥᐅᖅ, ᔫᓐ 2, 
ᓇᓪᓕᐅᑎᖃᑎᒋᓚᐅᖅᑕᕋ, ᓇᓪᓕᐅᑎᑦᓯᐊᔪᑦᓴᐅᓐᓂᕆᕗᓪᓕ.  
 
ᑭᓯᐊᓂ ᐅᖃᖅᑏ, ᓂᑯᕕᑦᑐᖓ ᓇᑯᕐᒦᒍᒪᒐᒪ ᓴᓂᑭᓗᐊᕐᒥᐅᑦ ᐅᕕᒃᑲᖏᑕ ᑲᑎᒪᔨᖏᓐᓂᒃ. ᑖᒃᑯᐊ ᑲᑎᒪᔩᑦ 
ᐊᕐᕌᒍᑕᒫ ᑕᒪᒃᑯᓂᖓ ᐅᕕᒃᑲᓂᒃ ᐊᐅᓛᓯᒪᑲᐃᓲᖑᒻᒪᑕ ᐊᒥᓱᓂᒃ. ᑖᒃᑯᐊ ᑖᒃᑯᓂᖓ ᑲᒪᑦᓯᐊᖅᐸᒻᒪᑕ ᐅᕕᒃᑲᓂᒃ 
ᐅᐱᓐᓇᑐᑦ. 
 
ᑭᓯᐊᓂ ᐅᑯᐊ, ᐅᖃᖅᑎᑦᓯᔩ, ᓇᑯᕐᒦᒍᒪᒻᒥᔭᒃᑲ ᐃᓄᒻᒪᕇᑦ ᑖᒃᑯᓂᖓ ᐃᓕᓴᐃᕙᑦᑐᑦ, ᐱᓗᐊᕐᓗᒍ ᒪᐃᓇ 
ᐃᓄᒃᑕᓗᒃ, ᓯᐅᕋ ᑯᓪᓗᐊᓗᒃ, ᔮᓂ ᑐᑲᓗᒃ, ᔪᐊᓇᓯ ᐃᖃᓗᒃ, ᐊᒻᒪ ᒥᐊᕆ ᐃᖃᓗᒃ. ᑖᒃᑯᐊ ᑖᒃᑯᓂᖓ 
ᐱᓇᓱᐊᕈᓯᓂᒃ ᐊᒥᓲᓐᖏᑦᑑᒐᓗᐊᓂᒃ ᑖᒃᑯᓂᖓ ᑲᒪᓲᖑᒻᒪᑕ ᑖᒃᑯᐊ. ᓇᑯᕐᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ 
ᓂᒋᐊᓄᑦ, ᒥᔅ ᐸᕋᐅᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 162 - 2(4): Hᐋᒻᓚᒃᑯᑦ ᐅᓪᓗᖁᑎᖓᓂᒃ ᑲᖏᕐᖠᓂᕐᒥ ᐸᑲᓪᓚᓚᐅᖅᑐᑦ 

(ᐸᕋᐅᓐ) 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒥᓕ ᓇᖏᖅᓯᔾᔪᑎᖃᖅᑐᖓ ᐅᑯᓂᖓ 
ᐱᕙᓪᓕᐊᓚᐅᖅᑐᓂᒃ ᑲᖏᕐᖠᓂᕐᒥ. ᑲᖏᕐᖠᓂᖅ ᐊᒡᕕᐊᓪᓚᕆᓚᐅᕐᒪᑦ ᑕᖅᑭᐅᓚᐅᖅᑐᒥ ᐊᒻᒪᓗ ᑕᐃᑲᓂᒃᑲᓐᓂᖅ 
ᑕᖅᑭᐅᑉ ᐱᖃᑎᒋᓚᐅᖅᑖᓂ ᐄᐳᕈᒥ, ᕼᐊᒻᓚᑦ Days-ᓗᑎᒃ ᐃᓛᒃ ᐱᑲᓪᓚᒃᑐᐃᒻᓚᐅᕐᒪᑕ ᐊᒻᒪᓗ 
ᖃᓄᕈᓘᔭᑐᐃᓐᓇᖅ ᐱᑎᑦᑎᓚᐅᕐᒪᑕ ᐊᒻᒪᓗ ᕿᒧᒃᓯᖅᑎᑦᑎᕐᔪᐊᖃᑦᑕᖅᓱᑎᒃ. ᖁᕕᐊᓇᖅᑐᒻᒪᕆᐅᖃᑦᑕᓚᐅᕐᒪᑦ 
ᑕᐃᒃᑯᐊ ᓱᓇᓗᖀᑦ ᐃᖏᕐᕋᔪᑦ ᑕᐅᑐᒃᓱᒋᑦ. 
 
ᐅᓇᓕ ᐅᖃᐅᓯᕆᔪᒪᓗᐊᖅᑕᕋ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᑕᖅᑭᐅᓚᐅᖅᑐᒥ ᖁᕕᐊᓇᖅᑐᒻᒪᕆᐊᓗᖕᒥ 
ᐱᑕᖃᓚᐅᕐᒥᒻᒪᑦ ᐲᑕ ᔮᔅᑭ Golf-ᖃᑦᑕᖅᑐᓄᑦ ᑕᐃᑲᓂ ᑲᖏᕐᖠᓂᕐᒦᓚᐅᖅᑐᑦ. 
 
ᐊᒥᓱᓪᓗ ᓇᑭᓐᖔᕈᓘᔭᖅᓯᒪᔪᑦ ᓄᓇᕗᒻᒥ ᑕᐅᕗᓐᖓᓚᐅᕐᒪᑕ ᐅᑭᐅᖅᑕᖅᑐᒥ ᖃᐅᔨᒪᔭᐅᔪᓂᑦ ᓯᕗᓕᖅᑎᒋᔭᕗᓪᓗ 
ᑕᐅᕙᓃᓚᐅᖅᑐᓂ ᐊᒻᒪᓗ ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᕿᓪᓕᖅᑐᖃᖅᑐᖅ ᒪᐃᔭᖓ ᑲᖏᖅᓯᓂᕐᒥ 
ᓗᐊᓐ ᑰᓱᒐᖅ ᐊᒻᒪᓗ ᐅᓂᒃᑳᖅᑎ ᐊᕐᕚᕐᓗᒃ ᑯᓱᒐᖅ.  

ᑕᐃᒃᑯᐊ ᖃᐅᔨᒪᔭᐅᔪᑦ ᑕᕝᕗᓐᖓᓚᐅᖅᑐᑦ ᓈᓚᐅᓯᕆᔨᐅᔪᖅ ᓰᓚ ᕌᔾᔪᔅ ᐱᖃᑕᐅᓚᐅᖅᑐᖅ, ᔮᓇᑕᓐ ᑐᐊᕆᓐᔅ 
ᐃᓕᓴᕆᔭᐅᓂᖃᕐᓯᒪᒻᒥᔪᑦᑕᐅᖅ ᐃᓕᓴᐃᔩᑦ ᔫᓯᕝ ᐳᐃᑎᓐ, ᑖᓐᓇ ᑕᐱᕆᓚᐅᖅᑕᕋ, ᐃᓕᓴᕆᔭᐅᓯᒪᔪᖅ 
ᓂᔾᔭᐅᓯᔭᖅᑎ ᑳᓂ ᒋᐅᓪᑐ, ᒪᐃᒃ ᔅᑏᕙᓐᔅᓗ, ᐲᑕ ᔮᔅᑭᐅᑉ ᐸᓂᖓ ᐊᓕᓴᓐ ᐊᒻᒪᓗ ᖃᐅᔨᒪᔭᐅᑦᑎᐊᖅᑐᑦ ᐃᓄᐃᑦ 
ᐃᖏᖅᑎᐅᔪᑦ ᑕᕐᕋᓕᒃ ᐸᑐᕆᒃ, ᑯᔾᔪᐊᕐᒥᐅᑕᐅᔪᖅ, ᐊᒻᒪᓗ ᔪᕋᓇᒧ ᐃᓅᑎᖅ, ᑲᖏᖅᑐᒐᐱᖕᒥᑦ ᐃᖃᓗᓐᓂᓪᓗ.  
 
(ᑐᓵᔨᑎᒎᕈᓐᓃᖅᑐᖅ) ᐃᓱᐊᓐᖏᑲᐃᓐᓇᓚᐅᕋᓗᐊᖅᐳᖅ ᑕᐃᑲᓂ ᕿᑎᓐᖑᐊᖅᓱᑕ Golf-ᓱᑕ. ᑖᒃᑯᐊ 
ᓯᕗᓪᓕᐅᔾᔭᐅᓚᐅᕐᒪᑕ ᐅᑯᐊ [ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖏᑦ], ᓯᕗᓪᓕᐅᖕᒪᑕ ᑖᒃᑯᐊ ᕿᑎᖃᑎᒋᓇᓱᒃᓱᑎᒍᑦ 
ᐱᐊᓚᐅᓗᐊᖃᑦᑕᓚᐅᕐᒪᑕ ᐅᕙᒍᑦ ᓇᑭᓗᐊᖅᓱᑕ. ᐃᓱᐊᓐᖏᑦᑎᐊᖃᑦᑕᓕᓚᐅᖅᑐᑦ. ᐱᐊᓂᒍᒪᓐᓇᓚᐅᕋᓗᐊᕐᒪᑦ 
ᑭᓯᐊᓂ ᑭᖑᐊᖅᑎᑦᑎᖃᑦᑕᓚᐅᕐᒪᑕ ᑖᒃᑯᐊ ᒥᓂᔅᑕ ᐲᑯᒃᑯᑦ. ᑕᐃᒪ ᖃᐅᔨᒪᓂᐊᖅᐳᓯ ᑕᒪᓐᓇᐃᓛᒃ 
ᐱᓪᓚᕆᐅᑎᑕᐅᒻᒪᑦ ᑖᒃᑯᓄᖓ ᐅᖃᓕᒫᕆᐅᖅᓴᖅᑎᓄᑦ ᐅᕝᕙᓘᓐᓃᑦ ᐅᖃᕆᐅᖅᓴᖅᑎᓄᑦ ᑲᓇᑕᐅᑉ 
ᐃᓗᐊᓂᓗᒃᑖᖅ ᑕᐃᒪᓐᓇ ᑮᓇᐅᔭᓂᑦ ᐱᕈᖅᓴᐃᓇᓱᐊᖃᑦᑕᕐᒪᑕ . . . 
 
ᐅᖃᖅᑎ: ᒪᑕᒻ ᐸᕋᐅᓐ, ᓯᕿᓐᖑᔭᐃᑦ ᓄᖑᒻᒪᑦ. ᐊᐱᕆᔪᓐᓇᕋᓗᐊᖅᑯᑎᑦ ᒪᓕᒐᓕᐅᖅᑎᐅᖃᑎᓐᓂᑦ 
ᐅᐃᒍᒋᐊᒃᑲᓐᓂᕈᒪᒍᕕᐅᒃ. ᒪᑕᒻ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᒪᒥᐊᓇᖅ, ᖁᔭᓐᓇᒦᓪᓗ. ᐊᐱᕆᔪᒪᕗᖓ ᑖᒃᑯᐊ ᑲᔪᓯᒃᑲᓐᓂᕈᓇᕐᒪᖔᕐᒪ ᑖᒃᑯᐊ 
ᐱᐊᓂᒋᐅᖅᓴᕐᓗᒋᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐸᕋᐅᓐ. ᒪᓕᒐᓕᐅᖅᑎ ᐊᐱᕆᖕᒪᑦ ᑕᒪᔅᓱᒥᖓ ᐊᐱᕆᔪᒪᓪᓗᓂ ᐱᔭᕇᕈᓐᓇᕈᒪᓪᓗᓂ 
ᐅᖃᐅᓯᔅᓴᒥᓂᒃ. ᐊᒡᒑᖅᑐᖃᕐᒪᖔᑦ. ᐊᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᒥᔅ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᑲᑎᒪᔨᐅᖃᑎᒃᑲ. ᑕᐃᒪ ᖁᔭᓐᓇᒦᕈᒪᑉᓗᒋᑦ 
ᐃᓕᑕᕆᔪᒪᑉᓗᒋᑦ ᑕᐃᒃᑯᐊ ᐃᑲᔪᖅᔪᐊᓚᐅᖅᑐᑦ ᑖᔅᓱᒥᖓ ᐸᕐᓇᐃᓪᓗᐊᓚᐅᖅᑐᑦ ᓵᓐᑎ ᑯᓱᒐᖅ ᐊᒻᒪᓗ ᑭᒻ ᑯᕌᑲᑦ 
ᑕᐃᒃᑯᐊᓗᒃᑖᑦ ᓴᓇᔨᑯᓗᐃᑦ ᑕᒡᕙᓂ ᓄᓇᕗᑦ [ᐅᖃᓕᒫᕈᓐᓇᕐᓂᖅ-ᑎᑎᕋᕈᓐᓇᖅᑐᓕᕆᔨᒃᑯᓐᓂᑦ] ᓴᓇᖃᑦᑕᖅᑐᑦ.  
 
ᑕᒪᓐᓇᐃᓛᒃ ᐱᓪᓚᕆᐅᑎᓪᓗᒍ ᑕᐃᒪᓐᓇ ᐱᓕᕆᓚᐅᖅᑐᑦ ᖁᔭᓐᓇᒦᕈᐊᕋᒃᑭᑦ ᑕᐃᓐᓇ ᐸᕐᓇᐃᖃᑕᐅᓚᐅᖅᑐᑦ 
ᓯᑯᒥᑦ ᐋᖅᑭᒃᓱᐃᓚᐅᖅᑐᑯᓗᒃ ᒪᒃᑯᒃᑐᑯᓘᓐᓗᓂ ᑕᐃᕕᑦ ᑲᓛᒃ. ᑖᓐᓇ Golf Course-ᒋᓚᐅᖅᑕᕗᑦ ᑖᔅᓱᒧᖓ 
ᓴᓇᔨᖏᓐᓄᓪᓗ ᐋᖅᑭᒃᓱᖅᑕᐅᑦᑎᐊᖅᑐᐊᓘᓚᐅᕐᒪᑦ ᑕᐃᒪᓐᓇᒧᑦ ᐃᖏᕐᕋᑦᑎᐊᒃᑲᓐᓂᕈᓇᓚᐅᖅᐳᒍᑦ 
ᕿᑎᑦᓯᐊᖅᓱᑕᓗ. ᑕᐃᒪᓗ ᑮᓇᐅᔭᑦ ᑲᑎᑕᐅᓚᐅᖅᑐᑦ ᑕᐃᑲᓂ ᑲᖏᕐᖠᓂᕐᒥ ᑖᔅᓱᒥᖓ ᐱᓕᕆᑎᓪᓗᑕ 6,000 
ᐅᖓᑖᓃᓚᐅᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᑖᒻ ᐸᕋᐅᓐ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 163 - 2(4): ᓇᒻᒥᓂᖅ ᐃᓪᓗᖃᖅᑐᓂᒃ ᐃᑲᔪᖅᑐᐃᓂᖅ(ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᔾᔪᑎᖃᖅᑐᖓ ᑕᒪᒃᑯᐊ 
ᓇᖕᒥᓂᖃᖅᑐᐃᑦ ᐃᒡᓗᒥᒃ ᐱᕕᖃᓐᖏᓗᐊᕐᓂᖏᑦ ᐱᔾᔪᑎᒋᓪᓗᒋᑦ. ᐱᓗᐊᓐᖑᐊᖅᖢᓂ ᓲᕐᓗ [ᑮᓇᐅᔭᒃᑯᕕᓄᑦ] 
ᐃᓕᓴᕆᐅᒪᔭᐅᓕᕐᒪᑕ ᐊᑐᖅᑐᐊᕈᒪᑎᓪᓗᒋᑦ ᑖᓐᓇ asset-ᒋᔪᓐᓇᓐᖏᖦᖢᓂᐅᒃ ᓇᖕᒥᓂᕆᔭᖓ ᐃᒡᓗ, market-
ᖃᓐᖏᓗᐊᒧᑦ ᑕᒫᓂ ᓄᓇᕘᒥ. ᐊᒻᒪᓗ ᓇᖕᒥᓂᓖᑦ ᐃᓚᓐᖓᕌᖓᒥᒃ ᑕᕝᕙᓐᖓᑦ ᐃᒡᓗᒥᑦ 
ᓇᒧᓐᖓᕐᕕᒃᓴᖃᓐᖏᑦᑎᐊᕐᒪᑕ. Social Housing-ᒦᑦᑐᑦ ᑕᒪᒃᑯᐊ ᐊᓯᐊᓄᑦ ᐃᒡᓗᒧᑦ 
ᓄᒃᑎᖅᑕᐅᔪᓐᓇᖃᑦᑕᖅᑎᓪᓗᒋᑦ ᐃᓚᓐᖓᕌᖓᑕ, ᓲᖃᐃᒻᒪ ᐋᓐᓂᐊᕈᑎᒋᔭᖓᑦ ᑕᕝᕙᓃᖏᓐᓇᕐᒪᑦ.  
 
ᐊᒻᒪᓗ ᑕᒪᒃᑯᐊ ᓄᒃᑎᕌᖓᑕ ᓇᖕᒥᓂᓖᑦ ᓄᑦᑎᖅᓯᒪᓚᐅᑲᒃᑳᖓᑕ ᐃᓪᓗᖏᑦ ᑲᒪᒋᔭᐅᔾᔪᑎᖃᓐᖏᒻᒪᑕ. ᑕᒪᒃᑯᐊ 
ᑲᒪᒥᔭᐅᓐᖏᓐᓂᕐᒧᑦ ᐅᑭᐅᒃᑯᑦ ᓱᕋᑦᑎᕐᓂᖅᓴᐅᖃᑦᑕᕐᒪᑕ ᓲᖃᐃᒻᒪ ᑲᒪᒋᔭᐅᓐᖏᓐᓇᒥᒃ. ᑖᔅᓱᒧᖓ ᓇᖕᒥᓂᖃᖅᑐᒧᑦ 
ᐊᑭᑐᓂᖅᓴᐅᓕᖅᑐᓂ ᐋᖅᑭᒋᐊᕋᓱᓪᓗᒍ. ᑕᐃᒪᓐᓇᐃᑎᓪᓗᒍ ᑕᒪᒃᑯᐊ ᓇᒻᒥᓂᖃᖅᑐᑦ ᖃᓄᑐᐃᓐᓇᖅ 
ᐱᒐᓗᐊᕐᓂᖅᐸᑕ ᐊᓯᐊᓄᑦ ᐃᓪᓗᒧᑦ ᓄᒃᑎᕈᓐᓇᓐᖏᑎᑕᐅᑎᓪᓗᒋᑦ ᑕᒪᓐᓇ ᓈᒻᒪᓐᖏᒻᒪᑦ. 

ᐃᒻᒪᖃ ᐊᐱᖅᓱᕐᓇᖅᓯᑉᐸᑦ, ᐅᖃᖅᑎᑦᑎᔩ, ᑖᓐᓇ [ᐃᓪᓗᓕᕆᔨᒃᑯᑦ ᒥᓂᔅᑕᖓᑦ] ᐊᐱᖅᓱᕐᓂᐊᕋᒃᑯ ᑕᒪᑐᒪ ᒥᒃᓵᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᑲᑎᒪᔾᔪᑎᔅᓴᕗᑦ 3. ᒪᓕᒐᓕᖅᑏᑦ ᐅᖃᐅᓯᔅᓴᖏᑦ. ᑲᑎᒪᔾᔪᑎᔅᓴᑎᓐᓄᑦ 
ᐅᑎᕐᓗᑕ. ᑲᑎᒪᔾᔪᑎᔅᓴᕗᑦ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᒪᒥᐊᓇᖅ. ᑲᑎᒪᔾᔪᑎᔅᓴᕗᑦ 5. 
ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ.  
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐅᖃᖅᑎ: ᒪᓕᒐᓕᐅᖅᑎᐅᖃᑎᒃᑲ, ᒫᓐᓇ ᑕᕝᕙᓂ ᐳᓛᖅᑎᒋᔭᑦᑎᓐᓂᑦ ᓇᓗᓇᐃᖅᓯᔾᔪᑎᖃᕈᒪᔪᖓ. (ᑐᓵᔨᑎᒍᑦ) 
ᑕᕝᕗᖓ ᐅᕗᖓ ᒪᓕᒐᓕᐅᕐᕕᒻᒧᑦ ᑕᐃᒃᑯᐊ ᒪᓕᒐᓕᐅᕐᕕᕐᔪᐊᕐᒥ ᐃᓕᓐᓂᐊᖅᑐᑦ ᑖᒃᑯᐊ ᑲᓇᑕᒥᐅᑕᐅᔪᑦ 
ᐃᓚᒋᔭᐅᖃᑕᐅᒻᒪᑕ ᑕᕝᕙᓂ ᐃᓕᓐᓂᐊᖅᑎᑦᑎᐊᕙᐅᔪᒥ ᐃᖃᓗᓐᓃᒻᒪᑕ ᑕᒫᓂ ᐱᓇᓱᐊᕈᓯᕐᒥᑦ 
ᐃᓕᓐᓂᐊᖅᓯᓐᓈᖅᑐᑎᒃ ᕿᒥᕐᕈᓪᓗᑎᒃ ᐅᑯᐊᖑᔪᑦ:  
 
ᓕᓐᓯ ᐋᒐᑦ, ᓂᐅ ᒫᑲᑦ, ᐋᓐᑎᐅᕆᐅᒥ  
 
ᔭᐃᓴᓐ ᕙᐃᓴᓐ, ᐃᐊᑦᒪᓐᑕᓐ, ᐋᓪᕘᑕᒥ 
 
ᐃᐅᕋᓐ ᒍᕌᓐᑖᓪ, ᒪᓐᒃᑕᓐ, ᓂᐅᕗᕋᓐᓱᐃᒃᒥ  
 
ᑕᐃᕕᑦ ᕌᓐᑯᐊᑦ, ᓲᕗᕈᒃ, ᑯᐸᐃᒥ 
 
ᓗᐊᕋ ᓯᒥᑦ, ᓵᑖᓐ, ᐋᓐᑎᐅᕆᐅ; ᐊᒻᒪᓗ  
 
ᑖᓂᐅ ᓵᒻᓴᓐ, ᓱᐃᓐ-ᔪᐊᔾ-ᑎ-ᐳᓴᐃ, ᑯᐸᐃ.  
 
ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. 
 
>>ᐸᑦᑕᑐᖅᑐᑦ 
  
ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. (ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᔅᓴᕗᑦ 5. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑎ ᐃᖃᓗᐃᑦ ᑲᓇᓐᓇᖓᓄᑦ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᑕᕝᕗᖓ ᓂᕈᐊᖅᑎᑕᐅᖃᑕᐅᓂᐊᖅᑐᑦ 
ᑲᓇᑕᒥ ᓂᕈᐊᕕᔾᔪᐊᓕᖅᐸᑕ ᐊᒻᒪᓗ ᐃᖅᑲᓇᐃᔭᖅᑎᐅᖃᑦᑕᖅᓯᒪᔪᑦ ᑰᒃ ᐃᔨᑦᓯᐊᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. (ᑐᓵᔨᑎᒎᕈᓐᓃᑐᖅ) ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒥ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᓯᓂᐅᑉ ᐅᐊᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᑰᓕ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

ᐊᐱᖅᑯᑦ 196 - 2(4): ᐃᑲᔪᕈᑏᑦ ᐊᑐᖁᔭᐅᔪᓐᓃᕐᓂᖏᓐᓄᑦ ᖃᐅᒻᒪᖅᑯᑏᑦ ᓇᑲᓲᔭᐅᔪᑦ (ᑰᓕ) 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᐆᒻᒪᖅᑯᑎᓕᕆᔨᒃᑯᓐᓄᑦ. ᐅᖃᖅᑲᐅᒐᒪ ᐅᖃᐅᓯᕆᔭᖏᑦ 
ᑕᐃᒃᑯᐊ ᐳᔪᕐᓂᓪᓘᓂᒃ ᐊᑐᓗᐊᖅᑕᐃᓕᒪᓂᕐᒧᑦ ᑕᐃᒃᑯᐊ ᓇᑲᓲᔭᑐᐃᓐᓇᐃᑦ ᐊᑐᖅᑕᐅᖃᑦᑕᔾᔮᒍᓐᓃᕐᖓᑕ ᒫᓐᓇᒧᑦ 
ᐊᑐᖅᑕᐅᕙᓕᖅᑐᓄᑦ.  
 
ᑕᐃᒪᓕᖃᐃ ᒥᓂᔅᑕᐅᔪᖅ ᐅᖃᕈᓐᓇᖅᑯᖅ ᐅᕙᑦᑎᓐᓄᑦ ᖃᓄᐃᑦᑐᓂᒃ ᐃᑲᔪᕈᑎᑕᖃᕐᒪᖔᖅ. ᖃᓄᑎᒋ 
ᐱᓐᖏᓂᖅᓴᐅᒐᔭᕐᒪᖔᑕ ᐊᕐᕌᒍᑕᒫᑦ ᒪᓕᑦᑐᒋᑦ ᒐᕙᒪᑐᖃᒃᑯᓐᓂ ᒥᔅᓴᐅᓴᖅᑕᐅᓯᒪᔪᓂᒃ 6 ᒥᓕᐊᓐ ᑕᓐᔅ-ᖑᓛᕐᖓᑕ 
ᐊᑐᓐᖏᓂᖅᓴᐅᓕᕋᔭᖅᑐᑦ ᐊᑐᖅᑕᐅᒍᓐᓃᖅᑲᑕ ᑕᐃᒃᑯᐊ ᓇᑲᓲᔭᑐᐃᓐᓇᐅᔪᑦ. 
 
ᒥᓂᔅᑕᐅᔪᖅ ᑕᒪᔅᓱᒥᖓ ᓴᖅᑮᒍᓐᓇᖅᑳ ᖃᓄᖅ ᐊᑐᖅᑕᐅᒍᓐᓃᓂᖅᑲᑕ ᑕᐃᒃᑯᐊ ᓇᑲᓲᔭᑐᐃᓐᓇᐃᑦ 
ᐊᑐᖃᑦᑕᖅᑕᕗᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇᑦᑕᐅᖅ ᐊᐃᑉᐸᖓᓂ ᐅᖃᓕᒫᖅᑕᐅᓂᐊᕐᖓᑦ 
ᐱᖁᔭᔅᓴᐅᔪᖅ ᐅᖃᕇᖅᓯᒪᓪᓗᖓᓗ ᑕᕝᕙᓂ ᒪᓕᒐᓕᐅᕐᕕᒻᒥ ᒐᕙᒪᑐᖃᒃᑯᑦ ᓴᖅᑮᓯᒪᒻᒪᑕ 6-ᒥᓕᐊ ᑕᓐᔅ-
ᖑᕙᓪᓚᐃᔪᓂᒃ. 
 
ᐅᑉᐱᕈᓱᒃᑲᑦᑕᓗ ᓄᓇᕗᒻᒥ ᑕᒪᒃᑯᐊ ᐳᔪᕐᓘᔪᑦ ᐊᑐᓐᖏᓕᒃᑲᓐᓂᕈᓐᓇᕈᑦᑎᒍ 13,000 ᑕᓐᔅ-ᓂᒃ ᑕᒫᓂ ᓄᓇᕗᒻᒥ 
ᐊᕐᕌᒍᑕᒫᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒻᒪᕆᐅᒻᒪᓂᓛᒃ ᓄᓇᕗᒻᒥᐅᑕᐅᔪᑦ ᖃᐅᔨᒪᑦᑎᐊᕆᐊᖃᕐᒪᑕ ᑭᓱᓂᒃ 
ᑕᑯᓂᐊᕐᒪᖔᑕ ᐊᒻᒪᓗ ᑕᐃᒃᑯᐊ ᓈᒻᒪᓐᖏᔾᔪᑎᒋᔭᖏᑦ ᑕᒪᒃᑯᐊ ᓇᑭᕐᓂᖅᓵᓘᒐᓗᐊᑦ 
ᐱᐅᓂᖅᓵᓘᓗᐊᖅᑑᑎᒋᔭᐅᓐᖏᒻᒪᑕ.  
 
ᑕᐃᒪᓕ ᒥᓂᔅᑕᐅᔪᖅ ᓴᖅᑮᒍᓐᓇᕐᓗᓂ ᐱᔾᔪᑎᒋᔭᖏᓐᓂᒃ ᑕᐃᒪᐃᑦᑐᓂᒃ ᓄᖅᑲᑎᑦᑎᓪᓚᕆᓐᓂᐊᖅᑲᑕ ᓇᑲᓲᔭᐅᔪᓂᒃ 
ᒐᕙᒪᑐᖃᒃᑯᑦ ᓄᑖᖑᔪᓂᑦ ᒪᓕᒐᖃᓕᕐᓂᖅᐸᑕ. ᖃᓄᐃᒻᒪᓪᓕ ᑖᒃᑯᓂᖓᑦᓴᐃᓐᓇᖅ ᐱᓕᕆᒃᑲᓐᓂᕋᓱᑉᐸᑦ 
ᒐᕙᒪᑐᖃᒃᑯᓃᖔᖅᑐᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᑲᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑎᔩ. ᑖᓐᓇ ᐊᐃᕙᖃᑎᒋᔪᒪᓐᖏᑕᕋ ᑕᐃᒃᓱᒧᖓ 
ᒪᓕᒐᓕᐅᕐᕕᒻᒧᑦ ᓴᖅᑭᓚᐅᓐᖏᑐᖅ ᓱᓕ ᐊᐃᑉᐸᖓᓂᒃ ᒪᓕᒐᒃᓴᐅᔪᖅ. ᐅᖃᑲᐃᓐᓇᕈᒪᔪᖓ ᑖᒃᑯᐊ ᐅᖃᐅᓯᕆᔭᖏᑦ 
ᐃᓚᖏᑦ ᓱᓕᓐᖏᒻᒪᑕ.  
 
ᐊᒥᓱᑲᓪᓚᐅᓪᓗᑎᒃ ᐃᓪᓗᒐᓴᖅᔪᐊᖑᔪᑦ ᐊᑐᖃᑦᑕᖅᓯᒪᓕᖅᑐᖅ ᑕᒪᒃᑯᓂᖓ ᐃᓇᓗᐊᖑᔭᓐᖑᐊᖑᔪᓂᒃ ᐊᕐᕌᒍᓂᒃ 
ᐊᒥᓱᑲᓪᓚᐅᔪᓂᒃ ᐊᒻᒪᓗ ᐊᒥᓱᑦ ᐃᓪᓗᖃᖅᑐᑦ ᐱᖃᕆᓪᓗᑎᒃ.  

ᐃᒫᒃ ᓯᓚᒥ, ᐃᒫᒃ ᐊᑐᕈᓐᓇᐃᓕᑎᒐᓱᒃᑲᑦᑎᒍ ᑕᐃᒪᐃᓐᖏᑦᑐᖅ, ᑭᓯᐊᓂᓕ ᑕᐃᒃᑯᐊ ᓯᓚᖓᓐᓂ, ᐃᒪᖏᓐᓄᓪᓗ 
ᓇᑲᓲᔭᐅᔪᑦ ᑕᒪᒃᑯᐊ ᐊᑐᖅᑕᐅᒍᓐᓇᕋᔭᖅᑐᑦ ᐅᑕᖅᑭᓂᐊᕐᓂᕈᑦᑕ.  
 
ᒐᕙᒪᒃᑯᑦ ᐊᖏᖅᓯᒐᓱᐊᖅᑎᓪᓗᒋᑦ ᐊᖏᖅᓯᓚᐅᖅᓯᒪᓐᖏᑦᑐᑦ ᑭᓯᐊᓂ 2012-ᒥ ᐅᑕᖅᑭᓂᐊᕐᓂᕈᑦᑕ ᑕᒪᓐᓇ 
ᐅᖅᑰᓯᕙᓪᓕᐊᑎᓪᓗᒍ ᖃᓄᐃᓕᐅᖅᓴᕋᐃᒍᒪᒐᓗᐊᕋᑦᑕ ᑕᒫᓂ ᓄᓇᕗᒻᒥ.  
 
ᐅᖃᖅᓯᒪᕈᓗᒻᒪᑕ ᒐᕙᒪᑐᖃᒃᑯᑦ ᐊᖏᓪᓚᕆᓛᖅᑐᑦ ᑕᐃᒪᐃᓕᖓᓇᓐᖏᑦᑐᑦ. ᖃᐅᔨᓛᖅᑯᒍᑦ ᐅᑭᐊᒃᓵᖅ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒪᕈᔪᑦᑐᔅᓴᐅᕗᖅ ᒥᓂᔅᑕᐅᔪᖅ ᖃᓄᖅ ᐊᑲᐅᓂᖅᓴᐅᒐᔭᕐᒪᑕ. 
ᓴᖅᑮᓯᒪᓐᖏᑦᑎᐊᕐᖓ ᓈᓴᐅᑎᓂᒃ ᖃᓄᑎᒋᐸᓗᒃ ᐊᑭᖃᕋᔭᕐᒪᖔᖅ ᑕᐃᓐᓇ. ᖃᐅᔨᒪᒃᑲᐃᓕᕇᖅᑐᓂᓗ 
ᐊᑐᕉᓐᓃᑎᑦᑎᓛᕐᖓᑕ ᑕᐃᒃᑯᐊ ᓇᑲᓲᔭᑐᖃᔾᔮᕈᓗᐃᑦ ᐊᑐᖅᑕᐅᔾᔮᕈᓐᓃᕐᖓᑕ.  
 
ᑕᐃᒃᑯᐊ ᐊᖑᓇᓱᑦᑎᐅᔪᑦ ᐊᑐᖃᑦᑕᕐᖓᑕ ᓯᓚᒥ ᐃᑯᒪᔾᔪᑎᖃᖅᑐᑎᒃ, ᑕᐃᒪᓕ ᓯᖁᒥᑦᑎᒐᔭᖅᑲ ᒪᓕᒐᕐᒥᒃ ᑕᐃᒃᑯᐊ 
ᓂᐅᕐᕈᑎᖃᖃᑦᑕᖅᑐᑦ ᑕᐃᒪᐃᑦᑐᓂᒃ ᓇᑲᓲᔭᕐᓂᑦ? ᓯᖁᒥᑦᑎᓂᖃᕋᔭᕆᕙᑦ ᓂᐅᕕᐊᔅᓴᖃᕐᓂᖅᑲᑕ ᑖᓐᓇ ᒪᓕᒐᐅᔪᖅ 
ᓴᖅᑭᔮᓕᖅᑎᓪᓗᒍ ᑕᐃᒃᑯᐊ ᐊᖑᓇᓱᑦᑎᐅᔪᑦ ᐊᑐᕈᓐᓇᕋᓗᐊᕐᓗᑎᒃ ᑕᐃᒪᓕ ᓴᓇᖃᑦᑕᖅᑐᑦ 
ᓴᓇᐃᓐᓇᕈᓐᓇᕋᔭᕐᒪᖔᑕ, ᓂᐅᕐᕈᑎᖃᕈᓐᓇᕋᔭᕐᒪᖔᑕᓘᓐᓃᑦ ᓇᓗᓇᖅᑯᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᒪᑦᑎᐊᕐᓗᒋᑦ, 
ᐅᖃᓚᐅᖅᓯᒪᓐᖏᑎᐊᖅᑐᒍᑦ ᖃᓄᖅ ᐋᖅᑭᔅᓯᒪᒐᔭᕐᒪᖔᖅ ᒪᓕᒐᑎᒍᓪᓗ ᓯᖁᒥᑦᑎᓂᐅᒐᔭᕐᒪᖔᖅ.  
 
ᑭᓯᐊᓂ ᐅᖃᖅᓯᒪᒐᓗᐊᖅᑐᒍᑦ ᑖᒃᑯᐊ ᓂᐅᕕᐊᔅᓴᐅᑎᒍᓐᓇᐃᓕᓛᕋᑦᑎᒍᑦ ᓇᑲᓲᔭᑐᖃᐅᔪᑦ. ᒪᓕᒐᖏᓐᓂᓪᓕ 
ᐊᔾᔨᒌᓐᖏᑦᑐᓂᑦ ᐊᑐᖅᑕᐅᒍᓐᓇᓛᕐᒥᔪᑦ ᓯᓚᒥ ᓱᖅᓲᓐᓂᓘᓐᓃᑦ, ᓄᓇᓯᐅᑎᖃᕝᕕᓐᓂᑦ, ᐅᕝᕙᓘᓐᓃᑦ ᒥᖅᓲᑎᓄᑦ, 
ᐃᒐᓄᑦ.  
 
ᐄ, ᓱᓕᔫᒐᓗᐊᖅ ᒪᓕᒐᓕᐅᖅᑎ, ᑖᒃᑯᐊ ᓂᐅᕐᕈᑎᔅᓴᐅᒍᓐᓇᐃᓕᓛᕐᓂᖏᓐᓄᑦ. ᑕᐃᒃᑯᐊ ᑭᓯᐊᓂ ᒪᓕᒐᖃᕋᔭᕐᒥᔪᑦ 
ᑖᒃᑯᐊ ᐱᖁᔭᐅᔪᑦ ᑕᐃᔅᓱᒪᓂᐅᓕᖅᑲᑦ.  
 
ᐅᖃᖃᑎᖃᖃᑦᑕᖅᓯᒪᔪᒍᑦ, ᓈᓚᓐᓂᖃᖅᑐᑕᓗ ᑕᐃᒃᑯᐊᓗ ᐊᒥᓲᔪᑦ ᐊᔅᓱᑦ ᑐᓴᕈᒥᓇᖃᑦᑕᖅᑐᖅ, ᑲᓇᑕᒥᓗ 
ᑐᓴᖅᓯᒪᓪᓗᑕ ᖃᓄᐃᓕᐅᖅᐸᓪᓕᐊᓂᐊᕐᒪᖔᑕ ᐋᓐᑎᐅᕆᐆ, ᓅᕙ ᔅᑰᓯᐊ, ᐋᔅᑐᕋᐃᓕᐊ, ᑲᓇᑕᒥᓗ 
ᑕᐃᒪᐃᑦᑐᓴᐃᓐᓇᕐᓂᒃ ᐱᓕᕆᒻᒪᑕ. ᐅᕙᒍᑦ ᓯᕗᓕᖅᑎᐅᐸᓗᑦᑐᒍᑦ ᓄᓇᕗᒻᒥ  

ᐱᕕᖃᕈᓐᓇᖅᑑᔮᕋᑦᑕ. ᑕᐃᒪ ᐅᖃᖅᑏ, ᑖᓐᓇ ᓴᖅᑭᑦᑎᓛᖅᑕᕋ ᐊᐃᕙᔾᔪᑎᒋᔪᓐᓇᓛᖅᑐᑎᒍᓗ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᒥᓂᔅᑕᐅᔪᖅ ᐅᑉᐱᕈᓱᓖᕋᓱᑐᐃᓐᓇᕆᐊᖃᑦᑐᖅ ᓯᕗᓕᖅᑎᐅᓂᑦᑎᓐᓂᑦ 
ᑖᔅᓱᒧᖓ.  
 
ᑭᓯᐊᓂ ᓱᓕᔾᔪᑎᐅᔪᓂᒃ ᐱᑕᖃᓐᖏᒻᒪᑦ, ᑕᐃᒃᑯᐊ ᐃᒫᒃ ᓂᓪᓚᓱᓗᐊᓐᖏᑦᑐᓂᒃ ᐱᔪᓐᓇᑎᐊᖅᑐᑦ ᐅᕙᓂᓘᓐᓃᑦ 
ᐅᕝᕙᓘᓐᓃᑦ ᐃᓪᓗᒥ, ᑭᓯᐊᓂ ᐱᔪᓐᓇᓗᐊᓐᖏᒻᒪᑕ ᐃᒃᑮᓇᖅᑐᒥ, ᓂᓪᓚᓱᒃᑐᒥ. ᒥᓂᔅᑕᐅᔪᖅ 
ᖃᐅᔨᓴᑦᑎᐊᖅᑳᕈᓐᓇᕋᔭᖅᑲ, ᓴᖅᑭᕐᓗᒍᓗ ᑕᕝᕗᖓ ᒪᓕᒐᓕᐅᕐᕕᒻᒧᑦ ᐅᑭᐊᒃᓵᖑᓕᖅᑲᓘᓐᓃᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᓄᓇᕗᒻᒥᐅᑦ ᑐᑭᓯᐊᒪᑦᑎᐊᖁᔭᒃᑲ 
ᐅᖃᐅᓯᕆᔭᖓᓂᒃ ᓱᓕᓐᖏᒻᒪᑦ. ᑕᐃᒃᑯᐊ ᐊᑐᔾᔮᒍᓐᓃᕋᑦᑎᒍᑦ ᑕᒪᒃᑯᐊ ᐊᑐᖃᑦᑕᖅᑕᕗᑦ.  
 
ᑭᓯᐊᓂᓕ ᐅᖃᐅᓯᖃᕋᑦᑕᓕ ᑕᐃᒃᑯᓂᖓ ᖃᐅᒪᓂᕐᓴᐅᔪᓂᒃ ᑕᐃᒃᑯᐊ ᓄᓇᓕᓐᓅᕋᐃᒐᒪ LED ᑕᐃᒃᑯᐊ 
ᖁᕕᐊᓱᕝᕕᔅᓯᐅᑏᑦ. 40 below-ᒥ ᑕᐃᒃᑯᐊ ᓇᒥᓖᒫᖅ ᐊᑐᖅᑕᐅᕙᒻᒥᔪᑦ. ᑕᐃᒃᑯᐊ ᐊᑐᖅᑕᐅᒐᔭᖅᑐᑦ ᓯᓚᒥ 
ᖁᕕᐊᓱᕝᕕᐅᑎᓪᓗᒍ LED ᖃᐅᒻᒪᑦ, ᐊᑕᐅᓯᓐᓇᑑᓐᖏᑦᑐᖅ.  
 
ᑕᐃᒪᓕ, ᐅᖃᖅᑏ, ᑕᖅᑲᒃᑯᐊᑐᐃᓐᓇᐃᑦ ᑐᑭᓯᓛᖅᑐᒃᓴᐅᒐᓗᐊᖅᑯᑦ ᐃᒫᒃ ᑲᑉᐱᐊᓱᐊᔮᕆᐊᖃᓐᖏᑦᑐᑦ 
ᓯᕘᕋᔭᕆᐊᖃᓐᖏᑦᑐᑦ ᐃᒃᑮᓇᖅᑐᒥᑐᐃᓐᓇᖅ ᐅᑭᐅᖅᑕᖅᑐᒥᑑᓐᖏᑦᑐᖅ ᓄᓇᕗᒻᒥᑑᓐᖏᑦᑐᖅ ᑭᓯᐊᓂᑦᑕᐅᖅ 
ᐃᒡᓘᔪᓂᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑐ ᒪᑉᓴᓚᒃ. 
 
ᐊᐱᖅᑯᑦ 197 - 2(4): ᓄᓕᐊᖏᖅᓯᒪᔪᑦ ᐃᑲᔪᖅᑕᐅᔭᕆᐊᖃᕐᓂᖏᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑕᕋ ᑖᓐᓇ ᑐᕌᖅᑎᓂᐊᖅᑕᕋ ᐃᒡᓗᓕᕆᔨᖅᔪᐊᒃᑯᑦ 
ᒥᓂᔅᑐᖓᓐᓄᑦ. 
 
ᐊᑕᐅᓰᓐᖏᒃᖢᖓ ᑭᒡᒐᑐᖅᑕᓐᓂ ᐊᐱᕆᔭᐅᓯᒪᓕᕋᒪ ᑕᒪᒃᑯᓂᖓ ᐃᓚᓐᖓᖅᓯᒪᔪᓂᒃ, ᐅᐃᖏᖅᓯᒪᔪᓂᒃ 
ᐱᖃᑏᕐᓯᒪᔪᓂᒃ ᐋᓐᓂᐊᓂᕐᒧᑦ. ᐱᔾᔪᑎᖃᖅᖢᑎᒃ ᓇᖕᒥᓂᖅᑲᖅᑐᑦ ᐱᓕᕆᕝᕕᖃᐱᓪᓚᓐᖏᑦᑎᐊᖅᖢᑎᒃ ᑖᒃᑯᐊ 
ᐱᖃᑎᖏᑦ ᐱᓕᕆᐊᖃᓚᐅᕐᓯᒪᒐᓗᐊᖅᖢᑎᒃ  

ᐱᖃᑕᐃᕌᖓᒥᒃ ᐊᔪᓕᖅᓯᒪᑦᑎᐊᓲᖑᒻᒪᑕ. ᐊᒻᒪᓗ ᐅᑭᐅᓐᓂᑦ ᑕᒫᓂ 60-ᖏᓐᓃᒃᖢᑎᒃ ᐅᕝᕙᓘᓐᓃᑦ 60-
ᖑᓵᐸᓗᓯᒪᐸᓗᒃᑐᑎᒃ ᑕᒪᒃᑯᓂᖓ. ᑕᒪᒃᑯᓂᖓᖃᐃ ᐃᑲᔫᑎᒃᓴᖃᓲᖑᕗᑦ ᐃᒡᓗᓕᕆᔨᖅᔪᐊᒃᑯᑦ ᑕᐃᒪᓐᓇᐃᑦᑐᒧᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᒪᑉᓴᓚᒃ.  ᓄᓇᕘᒥ ᐃᒡᓗᓕᕆᔨᖅᔪᐊᒃᑯᓐᓄᑦ ᐱᓕᕆᐊᓕᒃ, ᒥᓂᔅᑐ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᖅᑲᓇᐃᔭᖃᑎᒋᒐᓱᐊᓲᕆᔭᕗᑦ ᖃᓄᖅ ᑕᒪᒃᑯᐊ 
ᐊᖏᕐᕋᒥᓂᒃ ᐊᐅᓚᑦᓯᒍᓐᓇᑦᓯᐊᕋᔭᕐᒪᖔᑕ ᑕᐃᒪᐃᓕᖓᔪᕕᓂᐅᓕᖅᑎᓪᓗᒋᑦ. ᑖᒃᑯᐊ 
ᑕᐃᒪᐃᓕᐅᖃᑎᒋᒐᓱᐊᕋᔭᖅᑕᕗᑦ ᐃᖅᑲᓇᐃᔭᖃᑎᒋᑦᓯᐊᕐᓗᑎᒍ ᑖᒃᑯᐊ ᐃᒡᓗᒥᓂᒃ ᐸᐸᑦᓯᑦᓯᐊᕈᓐᓇᕋᓗᐊᕐᒪᖔᑕ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑐ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᒃᑯᓂᖓ ᐃᓐᓇᐅᓗᐊᓐᖏᑦᑐᓂᒃ ᐅᖃᐅᓯᖃᕋᒪ ᐱᓕᕆᐊᖃᖅᑐᕕᓂᕐᓂᒃ 
ᐱᖃᑎᖃᓚᐅᖅᑳᖅᑎᓪᓗᒋᑦ ᐊᔪᓕᕐᓯᒪᓪᓚᑦᑖᒻᒪᕆᓲᖑᒻᒪᑕ. ᐃᓛᒃ 60 ᖃᓂᒌᔮᓂᒃᑲᓗᐊᖅᑎᓪᓗᓂ 50-
ᓃᒃᑲᓗᐊᖅᐸᑦ ᑕᒫᓂ ᐅᑭᐅᖃᖅᑐᓂᒃ, ᑕᐃᒪᓐᓇᐃᑦᑐᓂᒃ ᐅᖃᐅᓯᖃᖅᐹ? ᑕᐃᒃᑯᐊ ᐃᑲᔪᖅᑕᐅᔪᓐᓇᖅᐸᑦ 
ᑕᐃᒪᓐᓇᐃᑦᑐᒐᓚᐃᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᒪᑉᓴᓚᒃ. ᓄᓇᕘᒥ ᐃᒡᓗᓕᕆᔨᖅᔪᐊᒃᑯᓐᓄᑦ ᐱᓕᕆᐊᓕᒃ, ᒥᓂᔅᑐ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐄ, ᑖᒃᑯᐊ ᐃᑲᔪᖅᑕᐅᒍᓐᓇᓲᖑᔪᐃᑦ 80 ᐅᖓᑖᓂ 
ᐊᕐᕌᒍᖃᕋᔭᕐᓂᖅᐸᑕ ᓇᒻᒥᓂᖃᕋᓗᐊᖅᑎᓪᓗᒋᑦ. ᐃᒻᒪᖃ ᑖᒃᑯᐊ ᐃᑲᔫᓯᐊᖅᑎᑦᓯᔨᒃᑯᑦ 
ᐃᖅᑲᓇᐃᔭᖃᑎᖃᕆᐊᖃᕋᔭᕐᒪᑕ ᑕᐃᓐᓇ ᐃᓄᒃ ᐊᑕᐅᓯᖅ case-by-case-ᖑᓂᕋᖅᑕᐃᐅᔪᒥᒃ ᐱᓕᕆᐊᖃᕐᓗᑎᒃ 
ᑕᒪᓐᓇ ᐃᑲᔪᖅᑕᐅᔾᔪᑎᒥᒃ ᐊᓚᒃᑲᐅᒪᕕᐅᒍᓐᓇᕋᔭᖅᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑐ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ, ᒥᓂᔅᑕ, ᑐᓵᔪᑦ ᐊᒥᓲᖃᑦᑕᕐᒪᑕ ᐊᒻᒪᓗ 
ᑕᐃᓐᒪᓐᓇᐃᑦᑑᓯᒪᔪᑦ ᐊᒥᓲᖃᑦᑕᕐᒪᑕ ᑐᑭᓯᓯᒪᓲᖑᓪᓗᑎᒃ.  
 
ᐅᖃᖅᑎᑦᑎᔩ, ᐊᐱᕆᒃᑲᓐᓂᕈᒪᔭᕋ ᒥᓂᔅᑕ ᑕᒪᒃᑯᓂᖓ ᑕᐃᒪᓐᓇᐃᑦᑑᑎᓪᓗᒍ ᐊᔪᓕᓪᓚᕆᓯᒪᓲᖑᒻᒪᑕ.  
 
ᑕᐃᒪᓕ ᐃᒡᓗᓕᕆᔨᒃᑯᓐᓂᑦ ᐅᕝᕙᓘᓐᓃᑦ ᐃᒡᓗᓕᕆᔨᖅᔪᐊᑯᓐᓂᑦ ᐃᒡᓗᖓ ᑲᒪᒋᔭᐅᔪᓐᓇᖃᑕᐅᔪᓐᓇᕐᓯᒐᔭᖅᐹ 
ᑕᐃᒪᓐᓇ ᐱᔪᒪᓂᖃᖅᐸᑕ ᑖᒃᑯᐊ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᒪᑉᓴᓚᒃ. ᓄᓇᕘᒥ ᐃᒡᓗᓕᕆᔨᖅᔪᐊᒃᑯᓐᓄᑦ ᐱᓕᕆᐊᓕᒃ, ᒥᓂᔅᑐ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑕᒪᓐᓇ ᐅᖃᐅᓯᕆᑲᐃᓐᓇᕋᒃᑯᐃᓛᒃ, ᐃᖅᑲᓇᐃᔭᖃᑎᖃᓪᓗᑎᒃ 
ᑖᒃᑯᓐᓇᖓᑦ ᐃᑲᔫᓯᐊᕐᑎᑦᓯᔨᐅᓂᕋᖅᑕᑎᓐᓂᒃ ᑕᒪᓐᓇ ᖃᓄᖅ ᐱᓕᕆᐊᕆᔭᐅᒃᑲᓐᓂᕈᓐᓇᕐᒪᖔᑦ.  

ᑖᒃᑯᐊᓗ ᐃᓪᓗᓕᕆᔨᖅᔪᐊᒃᑯᑦ ᐃᑲᔪᕈᒪᓂᖃᑦᓯᐊᖅᓱᑎᒃ ᑕᒪᒃᑯᓂᖓ ᐃᓪᓗᓕᐅᓚᐅᖅᑐᓂᒃ, 
ᐃᓪᓗᓕᐅᕈᔾᔭᐅᒍᒪᓚᐅᖅᑐᓂᓛᒃ ᑖᒃᑯᓄᖓ ᓇᒻᒥᓂᖅᑖᕆᔭᐅᓂᐊᖅᑎᓪᓗᒋᑦ ᑕᒪᓐᓇ ᖃᓄᖅ ᐱᒍᓐᓇᕐᕕᓕᒫᖓᓂᒃ 
ᑖᒃᑯᐊ ᐃᓪᓗᓕᕆᔨᖅᔪᐊᒃᑯᑦ ᐃᖅᑲᓇᐃᔭᖅᑎᖁᑎᒋᔭᖏᑦ ᓇᒻᒥᓂᖃᐅᖅᑐᓂᒃ ᐅᖃᖃᑎᖃᑦᓯᐊᖅᑳᕋᓱᐊᖅᐸᑦᑐᐃᑦ 
ᖃᓄᖅ ᐊᑲᐅᓂᖅᐸᐅᓂᐊᕐᒪᖔᑦ.  
 
ᑖᓐᓇ ᐃᓪᓗᒃ ᐱᔭᕆᐊᑐᔫᒍᑕᐅᔪᖅ ᑭᓯᐊᓂ ᑖᒃᑯᐊ ᒐᕙᒪᒃᑯᑦ ᑕᒪᑦᓱᒪᓐᖓᑦ ᐃᑲᔪᕋᓱᐊᖅᑎᓪᓗᒋᑦ 
ᑕᑯᑦᓴᐅᑎᒐᓱᐊᖅᐸᑦᑕᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᑯᖅ ᑖᒃᑯᐊ ᐃᑲᔪᖅᑕᐅᔪᒪᔪᑦ 
ᓇᒧᓐᖓᐅᔪᓐᓇᕋᔭᕐᒪᖔᑦ ᐃᑲᔪᖅᑕᐅᔪᒪᒍᑎᒃ ᐅᕝᕙᓘᓐᓃᑦ ᑐᓴᕆᐊᕈᒪᒍᑎᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᓄᓇᕘᒥ ᐃᓪᓗᓕᕆᔨᖅᔪᐊᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑕᒪᒃᑯᐊ ᓇᒻᒥᓂᖃᐅᖅᑐᐃᑦ ᐃᓪᓗᓂᒃ ᑖᒃᑯᓄᖓ ᐃᓪᓗᓕᕆᔨᖅᔪᐊᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᐊᒡᒍᑐᖅᓯᒪᔪᓂᑦ ᑕᒫᓂ ᐱᑕᖃᐅᕋᑦᑕ ᑭᓐᖓᓃᑦᓱᑎᑦ ᐃᓚᖓᑦ, ᐃᖃᓗᒃᑑᑦᓯᐊᒥ ᐊᒻᒪᓗ 
ᐊᕐᕕᐊᒦᑦᓱᓂ ᑕᐃᒃᑯᐊ ᐃᑲᔪᖅᑎᐅᖃᑦᑕᕈᓐᓇᕋᔭᖅᑐᐃᑦ ᑕᒪᒃᑯᐊ ᒥᑦᓵᓄ ᐃᓪᓗᒥᓐᓂᒃ ᐱᔭᕆᐊᑐᔪᒃᑰᓗᐊᖅᑐᐃᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑑᒧᑦ ᒪᓕᒐᓕᐅᖅᑎ, ᒥᔅᑕ ᐃᕝᔭᕈᑕᐃᓚᒃ. 
 
ᐊᐱᖅᑯᑦ 198 - 2(4): ᖁᕐᓗᖅᑑᒥ ᕿᒫᕕᒃ ᖃᓄᐃᓕᖓᓕᕐᒪᖔᑦ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑎᑕᕋ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ. 
 
ᐅᖃᖅᑏ, ᐅᓪᓗᒥ ᓴᖅᑭᑎᑦᑎᖅᑲᐅᒐᒪ ᑲᔪᓯᖁᔨᓪᓗᑕ ᒪᑐᔭᐅᓯᒪᓂᖓᓂᒃ ᑖᓐᓇ ᖁᕐᓗᖅᑑᒥ ᕿᒫᕕᒃ. ᒫᑦᓯᒥ ᑕᐃᒪ 
ᒥᓂᔅᑕ ᐅᖃᓚᐅᖅᓯᒪᖕᒪᑦ ᑖᒃᑯᐊ ᐅᖃᐅᓯᐅᓂᕋᖅᖢᓂᒋᑦ ᐅᖃᓘᑕᐅᓂᕋᖅᖢᓂᒋᑦ ᑕᒪᓐᓇ ᐱᔾᔪᑎᒋᓪᓗᒍ ᖃᓄᖅ 
ᑲᔪᓯᔪᓐᓇᕐᒪᖔᑦ ᑖᓐᓇ ᑎᑎᕋᕐᕕᖓᓂ ᕼᐊᒻᒪᓚᒃᑯᓪᓗ. ᒥᓂᔅᑕ ᑕᒪᒃᓱᒥᖓ ᐅᓪᓗᒥᒧᑦ ᐃᓕᖓᓕᖅᑐᓂᑦ 
ᐅᖃᕈᓐᓇᖅᐹ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᓚᐅᕋᒪ 
ᐃᓱᒪᓕᐅᕆᓯᒪᓐᖏᓇᑦᑕᓱᓕ. 
 
ᑕᐃᒃᑯᐊ ᐊᕐᓇᓄᑦ ᕿᒫᕕᐅᖃᑦᑕᖅᑐᑦ ᑮᓇᐅᔭᖃᓐᖏᓇᑦᑕ ᓈᒻᒪᒃᑐᓂᒃ ᓇᓗᓇᐃᖅᓯᓇᓱᐊᕈᑎᒋᔪᓐᓇᕋᔭᖅᑕᑦᑎᓐᓂᒃ 
ᑕᐃᒃᑯᓄᖓ ᓄᓇᓕᓐᓂ ᒪᑐᐃᖅᓯᓇᔭᖅᐸᑕ ᓄᓇᕗᒦᓛᒃ. 

ᑕᐃᒪ ᐊᕐᓇᓄᑦ ᕿᒫᕖᑦ ᐃᖃᓗᒃᑑᑦᑎᐊᕐᒥ, ᖁᕐᓗᖅᑑᒥᓗ ᐊᐅᓚᑕᐅᓚᐅᕐᒪᑕ ᐊᑐᓃᖅᑐᒧᑦ ᒐᕙᒪᒃᑯᑦ. 
ᒪᑐᔭᐅᓕᓚᐅᕐᒪᑦ ᓵᑕᐅᓯᒪᔾᔪᑎᖃᓚᐅᕐᒪᑕ ᐊᒃᓱᕈᕐᓇᖅᑐᓂᑦ.  
 
ᑕᐃᒪ ᑐᒃᓯᕋᐅᑎᓂᑦ ᐊᐅᓚᑦᑎᔾᔪᑎᒃᓴᓂᑦ ᐱᔪᒪᑎᓪᓗᒋᑦ, ᓇᓗᓇᖅᓯᓯᒪᓚᐅᖅᓯᒪᒐᓗᐊᖅᑐᒍᑦ ᑕᒪᓐᓇ 
ᓵᑕᐅᔾᔪᑎᒋᒐᑦᑎᒍᑦ ᐊᑦᓱᕉᑎᒋᒐᑦᑎᒍᑦ. ᑕᒡᕙ ᐅᑭᐅᖅ ᑮᓇᐅᔭᕆᔭᕗᑦ ᒥᑭᑦᑐᒻᒪᕆᑯᓘᖕᒪᑕ ᐊᔪᕐᓇᑲᓴᖃᑦᑕᖃᐅᖕᒪᑦ 
ᐊᑐᐃᓐᓇᐅᑎᑦᑎᓂᕐᒥᑦ, ᑐᓂᓯᓂᕐᒥᑦ. 
 
ᐊᒻᒪᓗ ᑭᐊᓯᓂ ᒫᓐᓇᐅᔪᖅ, ᒫᓐᓇᑲᐃᓐᓇᐅᔪᖅ ᓄᓇᓖᑦ ᔨᐊᓗᓇᐃᒧᑦ ᑕᐃᒃᑯᐊ ᕿᒫᔪᑦ ᐊᐅᓪᓚᖅᑎᑕᐅᖃᑦᑕᕐᒪᑕ. 
ᑕᐃᒃᑯᐊ ᓲᕐᓗ ᓂᖓᕆᔭᐅᓗᐊᖃᑦᑕᖅᑐᑦ, ᐋᓐᓂᖅᑎᖅᑕᐅᖃᑦᑕᖅᐸᑕᓗ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᕋ ᒥᓂᔅᑕ ᑕᐃᒫᒃ ᑐᓴᒐᒃᓴᑎᒍᑦ ᐃᖃᓗᖕᓂ 
ᐊᕐᓇᓄᑦ ᕿᒫᕕᐅᔪᒥᑦ ᑲᑎᒪᕕᔾᔪᐊᖅᑐᓄᑦ ᐅᐸᒍᑎᓯᒪᓂᖓᓂᑦ Banff-ᒧᑦ, ᑕᐃᒪ ᐱᔾᔪᑎᒋᓪᓗᒍ ᑕᒪᓐᓇ 
ᓄᓇᖃᖅᑳᖅᓯᒪᔪᑦ ᐊᕐᓇᐃ ᓂᖓᕆᔭᐅᓗᐊᖃᑦᑕᕐᓂᖏᓐᓄᑦ.  
 
ᐃᒻᒪᖃ ᑕᒡᕙᓂ ᒪᓕᒐᓕᐅᕐᕕᒃ ᐊᑐᐃᓐᓇᐅᑎᑦᑎᔪᓐᓇᖅᐸᑦ ᑕᐃᒃᑯᐊ ᐅᐸᒍᑎᔪᑦ ᑲᑎᒪᔨᓄᑦ ᐱᒻᒪᕆᐅᕚᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᕗᑦ ᐃᓚᐅᓪᓚᕆᑦᓯᒪᔪᖅ 
ᐊᔾᔨᒌᓐᖏᑦᑐᓂᑦ ᒪᒃᑯᓄᖓ ᐊᕐᓇᓄᑦ ᐋᓐᓂᖅᑎᕈᑕᐅᓗᐊᖃᑦᑕᖅᑐᓂᒃ ᓇᓂᑐᐃᓐᓇᖅ ᐊᒻᒪᓗ ᕿᒫᕕᒃ ᐃᖃᓗᖕᓂ 
ᐱᓕᕆᖃᑎᒋᖕᒪᔾᔪᒃ YWCA-ᑯᑦ ᐊᒻᒪᓗ ᑕᐃᒃᑯᐊ ᐅᖃᖃᑎᒋᓯᒪᔭᕋᓗᐊᕗᑦ. 
 
ᐊᒻᒪ ᐱᓇᓱᐊᕈᓰᑦ ᐱᖓᓱᓂᑦ ᐊᕕᑦᑐᖅᓯᒪᔪᓂᑦ ᑲᓇᑕᒥ ᑕᐃᒃᑯᐊ ᐊᕐᓇᐃᑦ ᑲᑐᔾᔨᖃᑎᒌᖏᑦ ᑲᓇᑕᒥ ᐊᒻᒪᓗ 
ᓂᖓᖅᑕᐃᓕᒪᑎᑦᑎᔨᐅᔪᖅ ᐊᕐᓇᓄᑦ ᑲᓇᑕᓕᒫᒥᑦ ᑲᑎᒪᑎᑦᑎᓯᒪᖕᒪᑕ. 
 
ᐊᒥᓱᐃᑦ ᐃᓚᐅᖕᒪᑕ ᑎᒥᐅᔪᑦ YWCA-ᑯᓪᓗ ᐅᖃᖃᑎᒋᓯᓪᓗᑎᒍᑦ. ᓄᓇᕗᒥᓗ ᓇᓂᑐᐃᓐᓇᖅ ᑕᐃᒃᑯᐊ 
ᓂᖓᕆᔭᐅᓗᐊᖃᑦᑕᖅᑐᐃᑦ ᐊᕐᓇᐃᑦ ᒥᒃᓵᓄᑦ ᑲᑎᒪᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑐ, ᖁᔭᓐᓇᒦᒃ. ᑎᓯᐱᕆᐅᓚᐅᖅᓯᒪᔪᒥᒃ ᖁᕕᐊᓱᕝᕕᐅᑉ 
ᑕᖅᑭᖓᓂ, ᑖᓐᓇ Premier, ᓄᓇᕗᑦ ᐊᖓᔪᖅᑳᒻᒪᕆᖓᑦ ᓴᖅᑭᑎᑦᑎᓚᐅᖅᓯᒪᖕᒪᑦ ᑕᒪᒃᑯᐊ ᐊᕐᓇᐃᑦ 
ᓂᖓᕆᔭᐅᓗᐊᖃᑦᑕᖅᑐᑦ ᐱᔾᔪᑎᒋᓪᓗᒋᑦ ᑲᑎᒪᑎᑦᑎᓪᓗᓂ  

ᐃᖃᓗᖕᓂ. ᑕᐃᒪ ᒥᓂᔅᑕ ᐅᖃᓚᐅᕐᒪᑕ ᐱᒻᒪᕆᐅᓂᖓᓂᒃ ᐸᕐᓇᐃᓯᕙᓪᓕᐊᓂᕐᒥᒃ ᑲᒪᕙᓪᓕᐊᓂᕐᒥᓪᓗ ᑕᒪᒃᑯᐊ 
ᐱᒻᒪᕆᐅᔪᑦ ᐱᔾᔪᑎᒋᓪᓗᒍ ᐅᓂᒃᑳᓕᐊᒥ. 
 
ᒥᓂᔅᑕ ᐅᑉᓗᒥᒧᑦ ᐃᓕᖓᓕᖅᑐᓂᒃ ᓴᖅᑭᑎᑦᑎᔪᓐᓇᖅᐹ ᐸᕐᓇᒃᑕᐅᕙᓪᓕᐊᓯᒪᔪᑦ ᑕᒪᑐᒪ ᒥᒃᓵᓄᑦ ᐅᖃᕈᓐᓇᖅᐹ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᑐᓕᖁᔭᐅᓯᒪᔪᑦ ᐱᓕᕆᐊᕆᒐᑦᑎᒍ 
ᒫᓐᓇ ᐃᓚᒌᓄᑦ ᖃᑕᓐᖑᑎᒌᓄᑦ ᐱᒋᐊᖅᐸᓪᓕᐊᓂᖅ, ᐃᑲᔪᖅᓯᕙᓪᓕᐊᓂᖅ, ᐱᓕᕆᕝᕕᑎᓐᓂ ᐱᓕᕆᖃᑎᒋᓪᓗᒋᑦ 
ᐃᒻᒪᖃ ᐊᐅᔭᖅ ᐱᓕᕆᐊᕆᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᖁᕐᓗᖅᑐᒥ ᐱᓕᕆᔩᑦ, ᑕᐃᑲᓂ ᕿᒫᕕᐅᓚᐅᖅᑐᒥ 
ᐊᕐᓇᓄᑦ, ᒥᓂᔅᑕ ᐅᖃᕈᓐᓇᖅᐹ ᓄᑖᓂᒃ ᐱᐅᔪᓂᒃ ᑐᓴᒐᒃᓴᑦᑎᐊᕙᓂᑦ ᐊᖏᕐᕋᐅᑎᔪᓐᓇᕐᓂᐊᖅᑕᒃᑲᓂᑦ ᑕᐃᒃᑯᐊ 
ᓄᓇᓕᖕᒥᐅᑦ ᑐᓴᖅᑎᓐᓂᐊᕋᒃᑭᑦ ᖁᕐᓗᖅᑐᒥ ᑕᐃᓐᓇ ᕿᒫᕕᐅᔪᖅ ᐊᕐᓇᓄᑦ ᒪᑐᐃᓛᕈᓐᓇᕐᒪᖔᑦ, 
ᒪᑐᐃᓛᕐᓂᖓᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑐᓴᒐᒃᓴᑦᑎᐊᕙᒃ ᓄᓇᕗᒧᑦ, ᑕᐃᒪ 
ᓄᖅᑲᖅᑎᑦᑐᒪᔭᕗᑦ ᓂᖓᕐᓂᐅᖃᑦᑕᖅᑐᖅ, ᐊᓐᓂᖅᑎᕆᓂᐅᖃᑦᑕᖅᑐᖅ. ᑕᐃᒪ ᐅᒃᑯᐃᖅᓯᓂᕐᒥᒃ ᕿᒫᕕᒻᒥᒃ ᑕᒪᓐᓇ 
ᐱᓪᓗᒍ ᐅᖃᐅᓯᒃᓴᖃᕐᕕᒋᓐᖏᑕᕋ ᒫᓐᓇ.  
 
ᑭᓯᐊᓂ ᐱᓕᕆᔨᕗᑦ ᐅᖃᖃᑎᒌᖕᒪᑕ ᑕᒪᑦᓱᒧᖓ. ᒫᓐᓇ ᓄᑖᒥᒃ ᑐᓴᒐᒃᓴᒥᒃ ᐱᑕᖃᓐᖏᑦᑐᖓ ᐊᒻᒪᓗ 
ᑲᔪᓯᓇᓱᐊᖅᑕᕗᑦ ᑖᒃᑯᐊ ᐱᓕᕆᐊᕗᑦ. ᑕᒪᓐᓇ ᓂᖓᕐᓂᖅ ᐋᓐᓂᖅᑎᕆᓂᐅᖃᑦᑕᖅᑐᖅ, ᐱᓪᓗᒋᑦ ᐱᑦᑎᐊᓐᖏᓐᓃᑦ 
ᐊᒻᒪᓗ . . . ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ ᐊᓚᕋᓚᒃ. 
 
ᐊᐱᖅᑯᑦ 199 - 2(4): ᐱᓕᕆᐊᒃᓴᐃᑦ ᐱᔨᑦᑎᕋᐅᑏᓪᓗ ᑎᒥᒥᒍᑦ ᐊᔪᕈᑎᖃᖅᑐᓄᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᓚᖓᔭᕋ ᑖᒃᓱᒧᖓ ᐱᓕᕆᐊᒃᓴᖃᖅᑐᒧᑦ ᐊᔪᕈᑎᓕᓐᓄᑦ 
ᓄᓇᕗᑦ ᐃᓗᐊᓂ, disabled people.  
 
ᐅᖃᖅᑎᑦᑎᔩ, ᐊᕐᕌᓂᐅᓚᐅᖅᑐᖅ ᑎᓯᐱᕆᒥ ᑕᒪᓐᓇ ᐅᖃᐅᓯᕆᓚᐅᕋᒃᑯᑦ statement-ᒋᓪᓗᒍ ᑐᓴᕈᑎᓕᐊᕆᓪᓗᒍ 
ᑕᕝᕙᓂ ᐃᒡᓗᒥ. ᑕᐃᒃᑯᐊ ᐱᓕᕆᐊᖑᓂᐊᖅᓯᒪᒐᓚᒃᑑᔭᓚᐅᖅᓯᒪᔪᑦ ᑕᒪᒃᑯᐊ ᐊᔭᐅᕈᑏᑦ. 
ᐃᖏᕐᕋᔾᔪᑎᒋᖃᑦᑕᖅᑕᖏᑦ ᑕᒪᒃᑯᐊ ᐹᑕᓖᖃᖅᑐᐃᑦ. 

ᐅᖃᐅᓯᕆᓚᐅᖅᓯᒪᒐᒃᑭᑦ ᐹᑕᓖᖏᓪᓗ ᓴᓐᖐᓗᐊᓕᑲᐅᑎᒋᖃᑦᑕᕐᓂᖏᑦ ᐊᒻᒪᓗ ᐊᒃᓴᓗᐊᓗᑐᒻᒪᕆᐊᓘᒻᒪᑕ, 
wheels-ᑯᓗᓐᓂᒃ, ᑐᐊᓗᐊᖅᑐᑯᓗᓐᓂᒃ ᐊᒃᓴᓗᐊᖃᖅᖢᑎᒃ. ᐊᔪᖅᓯᐅᖅᑲᔪᑦ ᐃᓛᓐᓂᑦ ᐊᖅᑯᒻᒥᒃ ᓇᓂᑐᐃᓐᓇᖅ, 
ᐃᒪᖅᓱᒻᒥᓘᓐᓃᑦ ᐅᐱᕐᖓᒃᓵᒃᑯᑦ ᑕᑯᓇᓲᖑᒻᒪᑕ. ᑕᐃᒪ ᒫᓐᓇ ᑕᐃᒪᓐᓇᐃᓕᕐᒥᒻᒪᑕ. ᖃᓄᖅ ᑕᒪᓐᓇ 
ᐃᓱᒪᒋᔭᐅᓯᒪᓕᕐᒪᖔᑦ ᑐᓴᕈᒪᓪᓗᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖓᑦᑎᕐᒥ ᓴᖅᑭᑎᑦᑎᓂᐊᖅᑐᖓ 
ᐅᖃᓕᒫᒐᕐᒥᒃ. ᑖᒃᑯᐊ ᐱᓕᕆᐊᕗᑦ ᐱᓪᓗᒋᑦ ᑕᒪᒃᑯᓄᖓ ᓇᒻᒥᓂᖅᓱᓐᖏᑦᑐᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ, 
ᓄᓇᓕᖕᓄᑦ ᐱᒋᐊᕈᑕᐅᔪᑦ, ᐊᑐᖅᑕᐅᔪᓐᓇᕐᓂᐊᖅᑐᑦ ᐊᒻᒪᓗ ᐃᓕᖅᑯᓯᖅᓱᓐᖏᑦᑐᓄᑦ, ᓇᒻᒥᓂᖅᓱᓐᖏᑦᑐᓄᑦ 
ᓴᖅᑭᑎᓐᓂᐊᖅᑕᒃᑲ ᐱᓇᓱᐊᕈᓯᕐᒥ ᑕᒡᕙᓂ. 
 
ᑕᐃᒃᑯᐊ ᐊᑐᓂᑦ ᐅᖃᐅᓯᖃᕈᕕᑦ ᑭᐅᔪᓐᓇᓂᐊᖅᑕᒋᑦ ᑕᐃᓐᓇ ᐱᔾᔪᑎᒋᓪᓗᒍ. ᑭᓯᐊᓂ ᑕᒪᒃᑯᐊ ᐱᓕᕆᐊᕗᑦ 
ᐱᔾᔪᑎᒋᓪᓗᒋᑦ ᐊᔪᓗᐊᖅᑐᑦ, ᐃᒻᒥᓂᖅᓱᓐᖏᑦᑐᑦ ᐃᑲᔪᖅᑕᐅᔭᕆᐊᓖᑦ ᐊᔭᐅᕈᑎᓄᓪᓗ. 
 
ᑕᒡᕙ ᐱᓕᕆᐊᑦ ᑕᐃᑲᓂ ᒪᕐᕉᒃ ᐱᓕᕆᐊᕆᓯᒪᒐᑦᑎᒍᑦ ᑕᐃᒪᐃᑦᑐᓂᒃ ᐃᓕᖅᑯᓯᖃᑦᑎᐊᓐᖏᑦᑐᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᓐᓇ ᐅᖃᐅᓯᕆᔭᖓ ᑕᕝᕗᖓ ᑐᓴᕈᓯᐊᕆᔪᒫᖅᑕᖓ ᐃᒡᓗᒧᑦ, 
ᓇᑭᓐᖔᖅᑐᑭᐊᖅ; ᑕᕝᕙᓐᖓᑦ ᓄᓇᕘᑦ ᒐᕙᒪᒃᑯᓂᓘᕝᕙ ᐅᕝᕙᓘᕝᕙ ᐊᓯᖏᓐᓂᒃ ᑲᓇᑕᒥ ᐅᕝᕙᓗ ᓇᓂᑐᐃᓐᓇᖅ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐅᖃᓕᒫᒐᒃᓴᖅ ᐱᓕᕆᖃᑎᒋᓪᓗᒋᑦ 
ᐊᔾᔨᒌᓐᖏᑦᑐᑦ ᒐᕙᒪᐅᔪᑦ, ᑲᑎᖦᖢᒋᑦ ᐊᑕᐅᓯᕐᒧᑦ ᐅᖃᓕᒫᒐᓕᐊᕗᑦ, ᐊᒻᒪ ᐊᑐᐃᓐᓇᐅᓂᐊᖅᑐᑦ 
ᐃᓕᖅᑯᓯᖅᓱᓐᖏᑦᑐᓄᑦ, ᓇᖕᒥᓂᖅᓱᓐᖏᑦᑐᓄᑦ.  
 
ᑐᓐᖓᕕᒃᑯᓪᓗ ᐊᒻᒪ ᒐᕙᒪᒃᑯᑦ ᑲᑎᖅᓱᐃᓚᐅᕐᒪᑕ ᑖᑦᓱᒥᖓ ᐅᖃᓕᒫᒐᓕᐅᖅᖢᑎᑦ ᑕᐃᒃᑯᓄᖓ ᐊᑐᖅᑕᐅᓂᐊᖅᑐᑦ 
ᐊᒻᒪᓗ ᒐᕙᒪᒃᑯᓐᓄᑦ ᖃᓄᐃᑦᑐᓂᑦ ᐱᓕᕆᔾᔪᑎᖃᕐᒪᖔᑕ ᑕᐃᒃᑯᓄᖓ ᑐᕌᕐᓂᐊᖅᑐᓂᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ ᐅᖃᕈᓐᓇᖅᐳᖅ ᑕᐃᒃᑯᐊ 
ᐅᖃᐅᓯᕆᓗᐊᓐᖑᐊᖅᑕᐅᖃᑦᑕᓚᐅᖅᑐᑦ ᑭᓐᖒᒪᔭᐅᓗᐊᖅᑐᑦ ᑕᒪᒃᑯᐊ ᐆᒻᒪᖅᑯᑎᓐᓄᑦ ᐊᔭᐅᕈᑏᑦ ᐹᑕᓖᑦ 
ᐅᑭᐅᖅᑕᖅᑐᒧᑦ ᓴᓇᓯᒪᓐᖏᓗᐊᕐᓂᖏᓐᓄᑦ ᐊᒻᒪᓗ ᐊᒃᓴᓗᐊᖏᑦ ᑐᐊᓗᐊᕐᓂᑯᖏᓐᓄᑦ ᑕᒫᓂ ᓄᓇᕗᑦ  

ᐊᖅᑯᑎᖏᓐᓂᑦ ᑐᐊᐸᐃᓐᓇᐅᒻᒪᑕ, ᓯᐅᕋᐃᓐᓇᐅᒻᒪᑕ, ᐊᐳᑎᓄᓪᓗ ᓯᑯᕐᓚᓐᓄᑦ ᐋᖅᑭᒋᐊᖅᓯᒪᔾᔪᑎᒃᓴᖓᓂᒃ 
ᓴᖅᑭᑎᑦᑎᔾᔫᒥᓂᐊᖅᐳᖅᑲᐃ ᑖᓐᓇ ᒐᕙᒪᕗᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐱᕚᓪᓕᕈᑎᖃᖅᓯᒪᔪᒍᑦ 
ᖃᐅᔨᓴᕋᓱᐊᖅᖢᑕ ᑕᒪᒃᑯᓂᖓ ᓄᓇᕗᒥ ᐊᖅᑯᑎᓂᑦ ᑕᒪᒃᑯᓄᖓ ᐊᔪᕈᑎᖃᖅᑐᓄᑦ ᑲᑎᒪᓂᐊᖅᐳᒍᑦ 
ᐱᓇᓱᐊᕈᓯᐅᓛᖅᑐᒥ ᑲᖏᕐᖠᓂᕐᒥ ᕆᒃ ᕼᐋᓐᓴᓐ [ᑐᓐᖓᕕᒃᑯᓐᓂᑦ] ᐱᓕᕆᖃᑎᖃᕐᓂᐊᖅᐳᒍᑦ ᖃᐅᔨᓴᒃᑲᓐᓂᕐᓗᑕ 
ᓲᕐᓗ ᕿᒥᕐᓗᒃᑯᑦ ᐋᓐᓂᐊᖃᖅᑐᓂᒃ ᐱᓱᒍᓐᓇᓐᖏᑦᑐᓂᒃ. 
 
ᑐᓴᖅᑎᑦᓯᓂᐊᖅᐳᒍᓪᓗ ᓯᕗᓕᖅᑎᓗ ᑖᒃᑯᐊᖑᓗᑕ ᖃᐅᔨᓴᒃᑲᓐᓂᕐᓗᑕᓗ ᑕᒪᒃᑯᓂᖓ ᐊᒃᓱᕉᑕᐅᖃᑦᑕᖅᑐᓂᒃ 
ᓄᓇᓕᓐᓂ ᐊᖅᑯᑎᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓕᐊᓇᐃ ᑲᑎᖃᑎᒋᔭᐅᒃᑲᓐᓂᕈᒫᕐᒪᑕ ᑕᐃᒃᑯᐊ ᐊᔪᖅᓴᖅᑐᐃᑦ 
ᐋᓐᓂᐊᖅᑐᐃᑦ. ᑕᐃᒃᑯᐊᖃᐃ ᑲᑎᖕᒪᔾᔪᑎᕕᓂᖏᓐᓂᒃ ᐅᖃᐅᓯᖏᓐᓂᒡᓗ ᐊᒻᒪᓗ [ᐊᑐᓕᖁᔭᓕᐊᖏᓐᓂᒃ] 
ᐱᑎᑕᐅᔪᓐᓇᕈᒫᖅᐳᒍᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑐᓂᐅᖅᑲᐃᔪᓐᓇᕐᓂᐊᖅᑐᖓ ᐱᓕᕆᔨᒃᑲ 
ᐊᔾᔨᒌᓐᖏᑦᑐᓪᓗ ᑖᒃᑯᐊ ᐃᖅᑲᓇᐃᔭᕐᕕᐅᔪᑦ ᑕᐃᑲᓃᖃᑕᐅᓂᐊᕐᒪᑕ. ᐱᓯᒪᓕᕈᒃᑭᑦ ᑐᓂᓯᒍᓐᓇᖅᑐᖓ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 200 - 2(4): ᐃᓱᒪᓕᕆᓂᖅ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔭᕋ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ.  
 
ᐅᖃᖅᑏ, ᑕᐃᒪ ᐅᖃᐅᓯᖃᖅᑲᐅᒐᒪ ᐱᒻᒪᕆᐅᓂᖓᓄᑦ ᓂᐊᖁᒃᑯᑦ ᐋᓐᓂᐊᖃᑦᑕᖅᑐᑦ, ᑎᒥᒥᒍᓪᓗ. ᒥᓂᔅᑕ 
ᐅᖃᕈᓐᓇᖅᐹ ᑐᑭᓯᐊᒍᑎᒃᓴᓂᒃ ᐱᑕᖃᕐᒪᖔᑦ ᐃᖅᑲᓇᐃᔭᖅᑎᓂᒡᓗ ᓄᓇᕗᒥᐅᑕᐅᔪᓄᑦ ᓂᐊᖁᒃᑯᑦ 
ᐋᓐᓂᐊᖃᖅᑐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᒫᓐᓇ ᐱᓕᕆᐊᖃᖅᑐᒍᑦ ᓄᓇᓕᖕᓂ 
ᐋᓐᓂᐊᕐᕕᒃᑯᑦ ᑖᒃᑯᐊ ᐃᓄᓕᕆᔨᒃᑯᑦ ᓂᐊᖁᒃᑯᓪᓗ ᐋᓐᓂᐊᖃᖅᑐᓂᒃ ᑲᒪᔨᐅᖃᑦᑕᖅᑐᑦ ᕼᐋᒻᓚᒃᑯᑦ 
ᑎᑎᕋᕐᕕᖏᓐᓃᑦᑐᑦ.  
 
ᐃᓕᓐᓂᐊᖅᑎᑕᐅᓯᒪᖕᒪᑕᓗ ᑕᒪᒃᑯᐊ ᓂᐊᖁᓕᕆᔩᑦ ᓄᓇᓕᖕᓂ ᐊᔾᔨᒌᓐᖏᑦᑐᓂᒃ, ᐊᒻᒪᓗ ᑐᑭᒧᐊᖅᑎᑦᓯᔨ 
ᓂᐊᖁᓕᕆᓂᕐᒧᑦ ᐱᓕᕆᐊᖃᖅᑰᕐᓯᒪᔭᖅᐳᑦ.  
 
ᐊᒻᒪᓗ ᐊᑕᐅᑦᓯᒃᑯᑦ ᓄᓇᕗᑦ ᒐᕙᒪᒃᑯᖏᑦ ᓴᖅᑭᑎᑦᓯᓚᐅᖅᓯᒪᖕᒪᑕ 2003-ᖑᖅᑰᖅᑐᒥ ᑕᐃᒪᓐᓇ ᓂᐊᖁᒃᑯᑦ 
ᐋᓐᓂᐊᖃᖅᑐᑦ ᐱᔾᔪᑎᒋᓪᓗᒋᑦ ᖃᓄᐃᓘᕈᑎᒃᓴᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᒥᓂᔅᑕ. ᐅᖃᖅᑏ, ᑕᒪᒃᑯᐊ ᑭᒃᑯᑐᐃᓐᓇᐃᑦ 
ᐋᓐᓂᐊᖃᖅᑐᑦ ᓲᕐᓗ ᐊᔾᔨᐅᓐᖏᑦᑐᒥᒃ ᓘᒃᑖᒥᒃ ᑕᑯᒋᐊᖃᓲᖑᒻᒪᑕ. ᑕᒪᒃᑯᐊᓗ ᓂᐊᖁᒃᑯᑦ ᐋᓐᓂᐊᖅᑐᑦ 
ᓂᐊᖁᓕᕆᔨᒥᒃ ᑕᑯᒋᐊᖃᓲᖑᓪᓗᑎᒃ. 
 
ᐃᒪᓐᓇ ᓂᐊᖁᓕᕆᔨᐅᓐᖏᓐᓇᒪ ᐃᖃᓗᒃᑑᑦᓯᐊᕐᒥ ᓯᓚᑦᑐᖅᓴᕐᕕᖕᒦᖔᖅᑐᒥ ᑕᐃᒪᐃᑦᑐᖃᓚᐅᕐᒪᑦ ᒪᕐᕉᖕᓂᒃ 
ᐅᓪᓗᓂᑦ ᑕᐃᑲᓃᑐᐃᓐᓇᖅᖢᓂ 35-ᓂᑦ ᓂᐊᖁᓕᕆᓚᐅᕐᒪᑦ.  
 
ᑖᓐᓇ ᒥᓂᔅᑕ ᑐᓴᖅᑎᑦᓯᒍᓐᓇᖅᐸ ᑲᑎᒪᕕᐅᑉ ᐃᓗᐊᓄᑦ ᖃᑦᓰᖅᑕᖅᖢᑎᒃ ᓄᓇᕗᒥᐅᓄᑦ ᑖᒃᑯᐊ ᑕᐃᒪᓐᓇ 
ᓂᐊᖁᓕᕆᔩᑦ ᑎᑭᖃᑦᑕᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓄᓇᓖᑦ ᐊᒥᓲᓂᖅᓴᐃᑦ 
ᑕᑯᔭᖅᑐᖅᑕᐅᖃᑦᑕᕐᒪᑕ ᓄᓇᕗᒻᒦᖔᓐᖏᑦᑐᓂᒃ ᓲᕐᓗ ᔭᓗᓇᐃᒥ ᐋᓐᓂᐊᕐᕕᖕᒥᑦ ᐊᒻᒪᓗ ᓂᐊᖁᓕᕆᔨᒧᑦ, 
ᓂᐊᖁᓕᕆᔨ ᐃᖃᓗᒃᑑᑦᓯᐊᕐᒧᐊᖃᑦᑕᖅᖢᓂ ᑕᖅᑭᑦ ᐱᖓᓱᑦ ᐊᓂᒍᑐᐊᕌᖓᑕ ᐱᓇᓱᐊᕈᓯᓗᒃᑖᖅ 
ᑕᐃᑲᓃᖃᑦᑕᖅᖢᓂ.  
 
ᖃᓄᑎᒋ ᖃᐅᔨᓴᕆᐊᖃᖅᑕᖏᑦ ᒪᓕᒃᖢᒋᑦ ᑕᐃᑲᓂ ᐊᑯᓂᐅᑎᒋᔪᖅ ᑕᐃᒪᓐᓇᐃᖃᑦᑕᕐᒪᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᖕᒪᑦ. ᒥᓂᔅᑕ ᐅᖃᓚᐅᕐᒪᑦ ᑖᓐᓇ 
ᑐᑭᒧᐊᖅᑎᑦᓯᔨ ᓄᓇᕗᒥ ᓂᐊᖁᓕᕆᓂᕐᒧᑦ ᒫᑦᓯᖑᓚᐅᖅᑰᖅᑐᒦᓐᓇ ᐊᐱᕆᓚᐅᕋᒃᑯ ᒥᓂᔅᑕ ᑕᒪᑐᒪ ᒥᒃᓵᓄᑦ 
ᐃᓐᓄᒃᑕᐅᓯᒪᓚᐅᓐᖏᒻᒪᒡᒎᖅ. ᐄ, ᑖᓐᓇ ᐱᒻᒪᕆᐅᓇᓱᒋᒐᒃᑯ ᐃᓐᓄᒃᑕᐅᒋᐊᖃᕐᓂᖓ. 

ᒥᓂᔅᑕ ᑐᓴᖅᑎᑦᓯᒍᓐᓇᖅᐹ ᖃᖓ ᑕᒪᓐᓇ ᐃᓐᓄᒃᑕᐅᓂᐊᕐᒪᖔᖅ ᓂᐊᖁᓕᕆᔨᐅᓂᐊᖅᑐᖅ ᐊᒻᒪᓗ ᖃᓄᖅ 
ᐱᓕᕆᐊᖃᖅᐸᓪᓕᐊᓂᐊᖅᐸ ᓂᐊᖁᓕᕆᓂᕐᒧᑦ ᐃᓐᓄᒃᑕᐅᓯᒪᓕᕐᓗᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐱᓕᕆᐊᓕᒃ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑐᑭᒧᐊᖅᑎᑦᓯᔨ ᓂᐊᖁᓕᕆᓂᕐᒧᑦ 
ᐃᓐᓄᒃᑕᐅᓯᒪᓐᖏᑦᑐᖅ ᐊᑯᓂᐅᓕᖅᑐᖅ. ᐃᓐᓄᒃᑕᐅᓇᓵᖅᑕᒻᒪᕆᐅᓚᐅᕐᒪᑦ ᒫᓐᓇᓵᖑᓚᐅᖅᑐᖅ 
ᐃᓐᓄᒃᑕᐅᓵᓚᐅᖅᑑᒐᓗᐊᖅ ᐃᖃᓗᒃᑑᑦᓯᐊᕐᒧᑦ ᐱᓕᕆᔨᒃᓴᒥᒃ ᕿᓂᖅᓯᒪᓕᕋᓗᐊᖅᑐᒍᑦ. 
 
ᐃᓐᓄᒃᑕᐅᓯᒪᓕᖅᐸᑦ ᑕᐃᒪ ᑲᒪᒋᔭᐅᔪᓐᓇᕐᓂᕐᓴᐅᑦᓯᐊᕐᓂᐊᖅᐳᖅ ᓇᒧᓐᖓᐅᑎᑕᐅᒋᐊᖃᕐᓂᐊᕐᒪᖔᑦ 
ᐱᓕᕆᔨᑖᕈᓐᓇᖅᓯᓯᓚᐅᓐᖏᓐᓇᑦᑕ ᓂᐊᖁᓕᕆᓂᕐᒧᑦ ᑐᑭᒧᐊᖅᑎᑦᓯᔨᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᑭᐅᖕᒪᑦ. ᑕᐃᒪᖃᐃ 
ᐃᓐᓄᒃᑕᐅᓵᓕᓂᐊᖅᑐᒃᓴᐅᕗᖅ ᐊᒻᒪᓗᑦᑕᐅᖅ ᑐᓗᕈᑎᖃᖅᑕᐃᓕᒪᓂᐊᖅᐳᖅᑐᖅ ᐃᒡᓗᑖᒐᒃᓴᖃᓐᖏᓐᓂᖓᓄᑦ, 
ᐊᑭᑐᓗᐊᕐᓂᖓᓄᓪᓗ ᐃᒡᓗᒃᓴᖏᑦ.  
 
ᑕᒪᒃᑯᐊ ᐱᓕᕆᐊᖃᖃᑦᑕᕋᑦᑕ ᑕᒪᒃᑯᓂᖓ ᐅᐃᕆᑕᐅᖃᑦᑕᖅᑐᓂᒃ ᓲᕐᓗ ᐋᖓᔮᕐᓇᖅᑐᒐᓚᖕᓂᒡᓗ.  
 
ᑕᒪᓐᓇ ᓂᐊᖁᓕᕆᓂᖅ ᓯᕗᓪᓕᖅᐸᐅᑎᒐᓱᐊᕐᓂᐊᖅᐸᖔ ᒥᓂᔅᑕᐅᑉ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᓂᐊᖁᓕᕆᓂᖅ 
ᓯᕗᓪᓕᖅᐸᐅᑎᑕᐅᑦᓯᐊᕐᒪᑦ ᒐᕙᒪᒃᑯᓐᓄᑦ ᑕᒡᕙᓂ ᐊᕐᕌᒍᒥ ᐊᑐᖅᑐᒥ ᐱᕙᓪᓕᐊᑎᑦᓯᒍᒪᔪᒍᑦ ᑕᒪᒃᑯᓂᖓ 
ᐅᐃᕆᑕᐅᖃᑦᑕᖅᑐᓂᒃ ᐊᑐᖅᑕᐃᓕᒪᑎᑦᓯᓂᐅᑉ ᒥᒃᓵᓄᑦ ᑖᒃᑯᐊ 2002-ᖑᑎᓪᓗᒍ ᓂᐊᖁᓕᕆᓂᕐᒧᑦ 
ᑲᒪᒋᔭᖃᕐᓂᕐᒧᑦ ᐱᓕᕆᐊᕆᔭᐅᓚᐅᕐᓯᒪᖕᒪᑕ. 
 
ᑕᒪᒃᑯᐊ ᓲᕐᓗ ᓂᐊᖁᓕᕆᓂᕐᒧᑦ ᐱᔾᔪᑎᖃᕐᒪᑕ ᐊᒻᒪᓗᑦᑕᐅᖅ ᓂᖓᖃᑦᑕᕐᓂᕐᒧᑦ. ᑕᒪᒃᑯᐊ 
ᑲᒪᒋᒐᓱᐊᖃᑦᑕᐃᓐᓇᖅᑕᕘᒐᓗᐊᖅ. 
 
ᐊᒻᒪᓗ ᐊᑕᐅᑦᓯᒃᑯᑦ ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ ᑕᒪᒃᑯᐊ ᑲᒪᒋᔭᐅᒍᓐᓇᖅᑐᑦ ᑕᒡᕗᖓ 
ᑲᑐᔾᔨᖃᑎᒌᒍᑕᐅᖕᒪᑕ  

ᑐᑭᒧᐊᖅᑎᑦᓯᔨᑖᕆᓂᐊᖅᑕᕗᑦ ᑕᒪᓐᓇ ᓴᓐᖏᓂᕐᓴᒥᒃ ᐱᓕᕆᐊᖃᕈᓐᓇᖁᓪᓗᒍ ᐱᓇᓱᐊᕐᓂᐊᕋᓗᐊᖅᑐᒍᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 201 - 2(4): ᐊᖁᑦᑐᖅᓯᐅᑎᑖᕋᓱᓐᓂᖅ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐊᐱᕆᑲᐃᓐᓇᓂᐊᕋᒪ ᒥᓂᔅᑕᒥᒃ ᐃᖏᕐᕋᔪᓕᕆᓂᕐᒧᑦ.  
 
ᑖᓐᓇ ᐱᓕᕆᖃᑎᒋᖃᑦᑕᕋᒃᑯ ᐅᐱᒋᔭᕋ ᑭᓯᐊᓂ ᐊᑯᓂᐅᓗᐊᖅᑐᖅ ᑕᐃᒃᑯᐊ ᐊᖁᒍᓐᓇᐅᑎᓂᒃ ᐱᒐᓱᐊᖃᑦᑕᑐᐃᑦ 
ᐊᑯᓂᐊᓗᒃ ᐱᖃᑦᑕᓐᖏᒻᒪᑕ ᑕᐃᒃᑯᐊ, ᖃᐅᔨᒪᔪᖅ ᒥᓂᔅᑕ, ᐃᒻᒪᖃ [ᑕᖅᑮᑦ ᖁᓕᓂᑦ, ᓯᑕᒪᐅᔪᖅᑐᓂᑦ, 
ᐱᖓᓲᔪᖅᑐᓂᓪᓘᓐᓃᑦ.]  
 
ᑕᐃᓐᓇᓕ ᑭᖑᓪᓕᐹᒥ ᐱᓚᐅᖅᑐᖅ [ᖁᓖᑦ ᑕᖅᑮᑦ] ᑭᓯᐊᓂ ᓈᒻᒪᑕ ᐱᓚᐅᕐᒪᑦ. ᐊᒻᒪᓗ ᑖᓐᓇ ᖃᐅᔨᒪᑦᓱᓂ 
ᐱᓕᕆᖃᑎᒋᖃᑦᑕᕋᒃᑯ. ᑭᓯᐊᓂ ᐆᒥᖓ ᐊᐱᕆᔪᒪᔪᖓ: ᑖᒃᑯᐊᖃᐃ ᓄᓇᓖᑦ ᐊᐅᓪᓚᑎᑦᓯᓐᖏᖔᕐᓗᑎᒃ ᑕᕝᕙᓂ 
ᓄᓇᓕᒻᒥᓂᒃ ᓚᐃᓴᑖᕋᓱᐊᒍᓐᓇᓂᐊᖅᑳᑦ ᓯᕗᓂᑦᓴᑎᓂ? ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᒪᒥᐊᓇᐅᒐᓗᐊᖅ, ᐅᒡᒍᕐᓇᖅᑑᒐᓗᐊᖅ ᑕᒪᒃᑯᐊ ᐃᓛᓐᓂᑦ 
ᐱᖃᑦᑖᓗᐊᖃᑦᑕᕐᒪᑕ ᑕᒪᒃᑯᐊ ᐱᓕᕆᐊᖑᑎᓪᓗᒋᑦ ᐃᓛᓐᓂᑦ ᐅᑎᖅᑕᑐᐃᓐᓇᓕᖅᑕᕐᒪᑕ ᐊᓕᓚᔪᐃᑦ ᑕᕝᕗᖓ 
ᑎᑭᓚᐅᖅᓱᑎᒃ ᐃᓚᑰᔭᕌᖓᑕ ᑕᒻᒪᐃᔭᖅᓯᒪᒑᖓᑕᓘᓐᓃᑦ ᓄᓇᓕᖕᓄᑦ ᐅᑎᖅᑎᑦᑕᕆᐊᖃᖅᓱᒋᑦ. 
 
ᑕᐃᒪᓐᓇ ᐅᑎᖅᑕᑐᐃᓐᓇᓕᖅᑕᕐᒪ ᐃᓛᓐᓂᒃᑯᑦ ᑕᒪᒃᑯᐊ ᐊᓕᓚᔪᐃᑦ ᐸᐃᑉᐹᑦ ᑐᒃᓯᕋᕈᑎᐅᒐᓗᐃᑦ. ᑕᒪᓐᓇ 
ᐱᓕᕆᐊᕇᓐᓇᖅᑕᕗᑦ ᑕᒪᒃᑯᐊ ᓄᓇᓕᖕᓂᑦ ᑕᒪᑯᓂᖓ ᐱᓕᕆᔨᐅᕙᒃᑐᑦ ᐃᓕᓐᓂᐊᖅᑎᑕᐅᕙᓪᓕᐊᑐᐃᓐᓇᖅᓱᑎᒃ 
ᓱᓕ ᐊᒻᒪᓗ ᑕᒪᒃᑯᐊ ᒪᓕᒋᐊᖃᒻᒫᖅᐸᓪᓕᐊᑐᐃᓐᓇᖅᓱᑎᒡᓗ ᑲᓇᑕᒥ, ᑲᓇᑕᒥᓗ ᓄᓇᕗᓪᓗ ᐊᖏᖃᑎᒌᒍᑕᐅᔪᒥᒃ 
ᑕᒪᒃᑯᐊ ᓚᐃᓴᐅᔪᑦ ᓇᓂᑐᐃᓐᓇᖅ ᐊᑐᕈᓐᓇᕆᐊᖃᕐᒪᑕ ᑲᓇᑕᐅᑉ ᐃᓗᐊᓂ. ᑕᒪᓐᓇ ᐱᔾᔪᑎᒋᑉᓗᒍ 
ᖃᓄᐃᑦᑑᔭᕆᐊᖃᕐᓂᖏᑦ ᖃᓄᖅ ᐋᖅᑭᐅᒪᔭᕆᐊᖃᕐᓂᖏᑦ ᐱᔾᔪᑕᐅᓗᐊᓕᖅᑕᖅᓱᓂᑦᑕᐅᖅ. 
 
ᑭᓯᐊᓂ ᑕᒪᓐᓇ ᖃᐅᔨᒪᔭᕗᑦ ᐱᖃᑦᑕᕋᓗᐊᖃᑦᑕᖅᑐᐃᑦ ᐃᓚᖏᑦ ᓄᓇᓖᑦ ᐱᓕᕆᖃᑎᒌᓐᓇᖅᑕᕗᑦ ᑕᒪᓐᓇ 
ᐋᖅᑭᒋᐊᖃᕐᒪᑦ ᐱᖃᑦᑕᕋᓗᐊᖃᑦᑕᕐᓂᖓᑦ ᑕᒪᓐᓇ ᐱᓕᕆᐊᕇᓐᓇᖅᑕᕗᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᑕᐃᒃᑯᐊ, ᐃᓛᒃ ᒪᓐᓇ ᐃᖏᕐᕋᓂᖓ ᐊᐅᓚᓂᖓ ᐊᐅᓚᑦᓯᐊᓐᖏᑦᑐᐊᓘᒻᒪᑦ ᑖᒃᑯᐊ 
ᐆᑦᑑᑎᖃᕐᓗᖓᖃᐃ, ᑕᐃᒃᑯᐊ ᓚᐃᓴᑖᕋᓱᐊᖅᑐᐃᑦ ᑕᐃᒃᑯᓂᖓ ᓚᐃᓴᑐᖃᒥᓂᒃ ᐊᐅᓚᑎᑦᓯᕙᒻᒪᑕ ᑭᓯᐊᓂ ᓱᓕ 
ᓚᐃᓴᑖᓚᐅᕋᑎᒃ ᑐᑦᓯᕋᔭᐅᓕᕐᒥᓱᑎᒃ ᑖᑦᓱᒥᖓᑦᓴᐃᓐᓇᖅ ᓚᐃᓴᑐᖃᕕᓂᖓᓂᒃ ᑭᓯᐊᓂ ᐊᐅᓪᓚᑎᓚᐅᖅᑕᖓ 
ᑕᒪᓐᓇ ᐃᖏᕐᕋᑦᓯᐊᖅᑑᔮᓐᖏᒪᑦ.  
 
ᒥᓂᔅᑕᒥᖃᐃ ᑐᑭᓯᕗᖓ ᑕᒪᓐᓇᒎᖅ ᐱᓕᕆᐊᑐᐃᓐᓇᒪᐅᒃ? ᐊᐱᕆᒋᐊᓪᓚᓗᒍᖃᐃ, 

ᐅᖃᖅᑑᖅ ᑖᒃᑯᐊ ᓄᓇᓖᑦ ᓇᒻᒥᓂᖅ ᓄᓇᓕᒻᒥᓂᒃ, ᐃᓛᒃ ᐃᓄᐃᑦ ᓚᐃᓴᑖᖃᐅᖅᑐᐃᑦ ᐱᕙᓪᓕᐊᒍᓐᓇᓚᖓᕙᑦ 
ᓄᓇᓕᒻᒥᓂᒃ? ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᓇᒻᒥᓂᖅᑕᐅᖅ ᐊᒥᓱᐃᖅᖢᖓ ᓚᐃᓴᑖᕆᐊᖃᖅᑐᖅᓯᒪᓕᕋᒪ 
ᓄᑖᓐᖑᖅᑎᑦᓯᔭᕆᐊᖃᖅᑐᖅᓯᒪᓕᕋᒪ. ᓯᕗᓪᓕᖅᐹᒥᒃ ᑐᓴᕐᖓᖅᐳᖓ ᓚᐃᓴᑐᖃᕐᒥᓂᒃ ᐊᐅᓪᓚᖅᑎᑦᓯᔭᕆᐊᖃᖅᑐᒥᒃ. 
ᑕᒪᓐᓇ ᓲᖅ ᑕᐃᒪᓐᓇᐃᓂᕐᒪᖔᑦ ᑐᑭᓯᒋᐊᒃᑲᓐᓂᕐᒫᕐᓂᐊᖅᐸᕋ. ᓇᒻᒥᓂᕐᓕ 
ᐊᐅᓪᓚᖅᑎᑦᓯᔭᕆᐊᖃᓚᐅᖅᓯᒪᓐᖏᓐᓇᒪ ᓚᐃᓴᑐᖃᕆᔭᓐᓂᑦ ᓄᑖᓐᖑᖅᑎᕆᑎᓪᓗᖓ. ᑕᒪᓐᓇ 
ᑐᑭᓯᒋᐊᒃᑲᓐᓂᕐᓂᐊᖅᐸᕋ ᓲᖅ ᑕᐃᒪᓐᓇᐃᓂᕐᒪᖔᑦ ᐊᔾᔨᒌᒃᑐᔭᓐᖏᒻᒪᖔᑦ.  
 
ᐋᖅᑮᓯᒪᔪᒍᑦ ᑕᒪᒃᑯᐊ ᓚᐃᓴᑖᕈᑕᐅᔪᑦ ᑐᒃᓯᕋᕈᑕᐅᔪᑦ ᐊᐅᓪᓚᖅᑎᑕᐅᑦᑕᕆᐊᖃᕐᓂᕋᖅᖢᒋᑦ ᓲᕐᓗ ᑕᕝᕗᖓ 
ᐃᖃᓗᖕᓄᑦ, ᑲᖏᕐᖠᓂᕐᒧᑦ, ᐅᖅᓱᖅᑑᒧᓪᓗ ᑕᒪᒃᑯᐊ ᖃᐅᔨᓴᖅᑕᐅᑦᑕᕆᐊᖃᔪᒻᒪᑕ ᓈᒻᒪᑦᓯᐊᕐᓂᐊᕐᒪᖔᑕ 
ᐋᖅᑭᒃᓱᖅᑕᐅᓯᒪᔪᑦ ᓈᒻᒪᑦᓯᐊᕐᒪᖔᑕ, ᒪᓕᒐᓂᒃ ᒪᓕᒋᐊᖃᕐᒪᑦᑕᐅᖅ ᑕᒪᒃᑯᐊ ᐋᖅᑭᒃᓱᖅᑕᐅᑎᓪᓗᒋᑦ. ᒪ’ᓇ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᒥᓂᔅᑕ ᑐᑭᓯᑦᓯᐊᓂᐊᕐᒪᑦ ᐃᒫᒃ ᐱᐅᓯᖃᖃᑦᑕᖅᑐᑦ ᑖᒃᑯᐊ ᐊᔾᔨᓐᖑᐊᖏᑦ 
ᐊᐅᓪᓚᑎᑕᐅᒻᒪᑦ ᐊᒻᒪ ᓚᐃᓴᑐᖃᖓ ᐊᐅᓪᓚᑎᑕᐅᒻᒪᑦ. ᑭᓯᐊᓂ ᓱᓕ ᓚᐃᓴᒥᒃ ᐱᓚᐅᕋᓂ ᑕᐃᒃᑯᐊᓴᐃᓐᓇᐃᑦ 
ᐊᔾᔨᓐᖑᐊᖏᑦ ᐊᒻᒪᓗ ᓚᐃᓴᑐᖃᖏᑦ ᑐᑦᓯᕌᕆᔭᐅᓕᕐᒥᓗᑎᒃ. ᑕᒪᓐᓇ ᐊᑯᓂᐊᓗᒃ [ᑕᖅᑮᑦ ᖁᓖᑦ] ᑕᑭᓗᐊᖅᑐᖅ. 
 
ᑕᐃᒪᐃᒻᒪᑦ, ᒥᓂᔅᑕᖃᐃ ᑕᒪᓐᓇ ᐋᖅᑭᒋᐊᕐᓂᐊᐸᐅᒃ ᓄᓇᓕᓐᓂᑦ ᐱᐅᓂᖅᓴᐅᖁᓪᓗᒍ. ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᐊᒥᓱᓂᑦ ᑐᓴᖅᑎᑕᐅᓯᒪᓕᕋᒪ ᑕᒪᒃᑯᓂᖓ 
ᓚᐃᓴᑖᕐᓂᓗᒃᑐᓂᒃ ᓄᑖᓐᖑᖅᑎᑦᓯᓂᓗᒃᑐᓂᒃ ᐱᖃᑦᑕᕋᓗᐊᖅᑐᓂᒃ. ᓱᓕ ᐅᖃᕐᒪᑦ [ᑕᖅᑮᑦ ᖁᓖᑦ] ᐊᓯᖏᓪᓗ 
ᐱᑲᓐᓂᖅᓴᐅᕙᒃᑲᓗᐊᖅᖢᑎᒃ ᐃᓚᖏᓐᓄᑦ ᑕᑭᓂᖅᓴᒥᓗ ᐅᑕᖅᑭᔭᕆᐊᖃᖅᐸᒃᓱᑎᒃ. ᑕᒪᓐᓇ ᐊᒥᓱᐃᖅᖢᒍ 
ᑐᓴᓕᕋᑉᑎᒍ ᐋᖅᑭᒋᐊᕆᐊᖃᓪᓚᕆᒃᖢᓂᓗ.  
 
ᑕᒪᓐᓇ ᑕᐃᑲᓂ ᐅᖅᓱᖅᑑᒥ ᑎᑎᕋᕐᕕᒃᑎᓐᓂᒃ ᐱᓕᕆᐊᖑᐃᓐᓇᖅᑐᖅ ᑕᒪᒃᑯᐊᓗ ᐊᕕᒃᑐᖅᓯᒪᔪᓂᑦ ᐱᓕᕆᔨᐅᔪᑦ 
ᐃᓕᓐᓂᐊᖅᑎᑕᐅᑐᐃᓐᓇᖅᓱᑎᒃ ᓱᓕ. ᑕᒪᓐᓇ ᐋᖅᑭᒋᐊᕆᐊᖃᕐᒪᑦ, ᐋᖅᑭᓱᕐᓂᓗᒃᑕᕗᑦ ᐋᖅᑭᓐᓂᐊᖅᑕᕗᓪᓗ 
ᐱᐊᓚᓂᖅᓴᒥᒃ ᓚᐃᓴᓂᒃ ᓄᑖᓐᖑᖅᑎᕆᓂᖅ ᐱᕙᓪᓕᐊᒋᐊᕐᓂᐊᖅᑐᒍᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᒥᓂᔅᑕᖃᐃ ᐋᖅᑭᒋᐊᕈᑎᓂᒃ ᑕᕝᕗᖓ ᐃᓪᓗᒧᑦ ᑐᓴᖅᑎᑦᓯᒍᓐᓇᓛᖅᐹ? ᓇᑯᕐᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᒪᓕᒐᓕᐅᖅᑎᐅᖃᑎᒃᑲ ᑕᒪᑐᒥᖓ 
ᑐᓴᖅᑎᑑᓪᓗᐊᕈᒫᖅᑕᒃᑲ ᖃᓄᐃᓕᐅᖅᐸᓪᓕᐊᒻᒪᖔᑦᑕ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐊᐱᖅᑯᑦ 202 - 2(4): ᐃᓕᓐᓂᐊᖅᑎᑦᑎᓂᖅ ᐋᓐᓂᐊᖅᑐᓕᕆᔨᓂᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ.  
 
ᑕᐃᒃᑯᐊ ᒥᓂᔅᑕᐃᑦ ᐅᖃᐅᓯᖏᓐᓂᑦ ᑎᑎᕋᖅᑲᐅᔭᖏᑦ ᐅᖃᓕᒫᖅᑲᐅᒐᒃᑭᑦ ᐊᒻᒪᓗ ᑕᕝᕙᓂ ᐅᔾᔨᕆᖅᑲᐅᓪᓗᖓ 
ᐅᖃᐅᓯᖃᖅᑲᐅᒻᒪᑦ ᐅᑭᐅᖅᑕᖅᑐᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑮᓇᐅᔭᖁᑎᓂᒎᖅ ᐱᑕᖃᕐᒪᑦ ᐊᒻᒪᓗ 
ᑖᒃᑯᐊᒎᖅ ᐊᑐᖅᑕᐅᓂᐊᖅᖢᑎᒃ ᐃᓕᓐᓂᐊᖅᑎᑦᑎᓂᐊᖅᖢᑎᒃ ᒫᓐᓇ ᐃᖅᑲᓇᐃᔭᖅᑎᒋᔭᐅᔪᓂᒃ ᐊᒻᒪᓗ 
ᐃᓕᓐᓂᐊᖅᑎᑕᐅᓗᑎᒃ ᑕᐃᒃᑯᐊ ᐃᖅᑲᓇᐃᔭᖅᑎᒋᔭᐅᔪᒥᓇᖅᑐᑦ.  
 
ᑐᑭᓯᐅᒪᓂᕋ ᒪᓕᒃᖢᒍ ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᔨᖃᕐᒪᑕ ᒪᑯᐊ ᐋᓐᓂᐊᓯᐅᖅᑏᑦ 
ᐊᒻᒪᓗ ᐊᓯᖏᑦ ᕿᓈᕆᔭᐅᖃᑦᑕᕆᐊᖃᕐᓂᖏᑦ ᐅᓄᓗᐊᖅᑐᑦ ᐱᔾᔪᑎᒋᓪᓗᒋᑦ. ᐃᓕᓐᓂᐊᖅᑎᑕᐅᒃᑲᓂᕐᓗᑎᒃ 
ᑭᓯᐊᓂᐅᔭᕆᐊᖃᕐᒪᑖ ᐃᖅᑲᓇᐃᔭᖅᑎᑖᓚᐅᓐᖏᓐᓂᖏᓐᓂᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᒧᐊᖅᑎᑦᑎᑕᖃᖅᑐᖅ ᑖᒃᑯᓄᖓ 
ᑮᓇᐅᔭᓂᒃ ᐊᐅᓚᑦᑎᔨᐅᓂᐊᖅᑐᑦ ᐃᖃᓗᒃᑑᑦᑎᐊᕐᒥ ᐃᖅᑲᓇᐃᔭᖅᖢᓂ. ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓᑕ 
ᐊᑖᓃᖦᖢᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᑕᒻ ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᓄᓇᓕᓕᒫᑦ ᓄᓇᕗᒻᒥ, ᑕᖅᑳᓐᖔᖅᑐᓂᒃ ᑲᓇᑕᐅᑉ 
ᓯᓚᑖᓃᓐᖔᖅᑐᓂᒃ ᐋᓐᓂᐊᓯᐅᖅᑎᖃᒡᒎᕐᒪᑕ ᐊᒥᒐᖅᓯᓂᖅ ᐱᔾᔪᑎᒋᓪᓗᒍ.  
 
ᑕᐃᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐋᓐᓂᐊᖃᕐᓇᓐᖏᑦᑐᓕᕆᓂᐅᑉ ᐃᓗᐊᓃᑦᑐᑦ ᒥᓂᔅᑕᒧᑦ ᐅᓂᒃᑳᕆᔭᖃᖃᑦᑕᖅᐹ 
ᖃᔅᓯᑦ ᐃᖅᑲᓇᐃᔮᓐᓂᑦ ᐆᒃᑐᕐᓂᕐᒪᖔᑦ, ᖃᔅᓯᑦ ᐃᖅᑲᓇᐃᔭᖅᑎᑖᕆᔭᐅᕐᓂᕐᒪᖔᑦ, ᖃᔅᓯᐊᖅᑎᕐᖢᑎᒡᓗ 
ᐆᒃᑐᖁᔭᐅᖃᑦᑕᕐᒪᖔᖏᓐᓂᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᓂᖓ ᐃᓗᓕᑯᓘᔮᓗᖏᓐᓂᒃ 
ᑐᒃᓯᕌᖃᖅᓯᒪᓐᖏᑦᑐᖓ ᑭᓯᐊᓂ ᐳᓴᓐᑎᖏᑦᑎᒎᖅᖢᒋᑦ ᖃᔅᓯᑦ ᐃᓐᓄᒃᓯᒪᓐᖏᒻᒪᖔᑦ ᑐᑭᓯᔪᒪᖃᑦᑕᖅᓯᒪᔪᖓ. 
ᐃᓗᓕᑯᓘᔭᖏᑦ ᐱᓯᒪᓐᖏᑕᒃᑲ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐋᓐᓂᐊᓯᐅᖅᑎᑭᒃᓴᕐᓂᖅ ᐱᔾᔪᑎᒋᓪᓗᒍ ᓄᓇᕗᒻᒥ ᐋᓐᓂᐊᓯᐅᖅᑎᒥᒃ 
ᐃᖅᑲᓇᐃᔭᖅᑐᖃᕈᒪᑉᐸᑦ ᐃᖅᑲᓇᐃᔮᖅᑖᑦᓴᐅᑎᒋᒐᔭᖅᑐᖅ.  
 
ᐃᖅᑲᓇᐃᔭᖅᑐᓕᕆᔨᒃᑯᑦ ᑕᐃᒃᑯᐊ ᑕᒪᒃᑯᓂᖓ ᐅᓂᒃᑲᐅᓯᖃᖃᑦᑕᖅᑐᒃᓴᐅᕗᑦ ᒥᓂᔅᑕᒧᑦ ᐅᓇ ᐊᐱᖅᑯᑎᒋᓂᐊᕋᒃᑯᑦ 
ᑕᒪᒃᑯᐊᖃᐃ ᑐᓴᐅᒪᔾᔪᑏᑦ ᐅᕙᑦᑎᓐᓄᑦ ᐊᑐᐃᓐᓇᕈᖅᑎᑕᐅᔪᓐᓇᖅᐸᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐊᖏᕈᓐᓇᖅᑐᖓ ᑕᐃᒃᑯᓂᖓ 
ᑐᓴᐅᒪᔾᔪᑎᓂᒃ ᐊᑐᐃᓐᓇᕈᐃᔪᓐᓇᖅᖢᖓ ᒪᓕᒐᓕᐅᖅᑎᒧᑦ, ᑕᖅᑲᒃᑯᓄᖓᓗ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᕿᒥᕐᕈᓇᓗᐊᓐᖑᐊᖅᑕᒃᑲ ᐱᖃᓐᓇᕆᔭᕋᐃᓐᓇ ᐋᓐᓂᐊᓯᐅᖅᑎᒥᒃ 
ᐱᖃᓐᓇᕆᔭᖃᖅᑐᖅ ᑐᐊᕕᕐᓇᖅᑐᓕᕆᕕᒻᒥ ᐃᖅᑲᓇᐃᔭᖃᑦᑕᖅᑐᒥ.  
 
ᐊᑯᓂᕈᓗᖏᓐᓇ ᑐᓴᖅᑎᑕᐅᓚᐅᖅᓯᒪᓐᖏᒻᒪᑦ ᐃᖅᑲᓇᐃᔮᖅᑖᕐᒪᖔᑦ. ᑐᓴᖅᑎᑕᐅᑕᐃᓐᓇᕋᒥ 
ᐊᐱᖅᓱᖅᑕᐅᓂᐊᕐᓂᖓ ᐋᖅᑭᒃᑕᐅᖦᖤᖅᐳᖅ ᐊᒻᒪᓗ ᑖᓐᓇ ᑎᑭᒻᒪᑦ ᐅᖄᓚᓚᐅᓐᖏᖦᖢᑎᒃ.  
 
ᑕᐃᒪᐃᑦᑑᖕᒪᑦ ᑖᓐᓇᖃᐃ ᒥᓂᔅᑕᕆᔭᐅᔪᖅ ᐊᐱᕆᔪᓐᓇᖅᐳᖅ, ᖃᐅᔨᒪᔭᒃᑯᑦ ᐅᖄᓚᕕᐅᓚᐅᖅᓯᒪᓐᖏᒻᒪᖔᑦ 
ᑕᐃᒃᑯᐊ ᐊᐱᖅᓱᖅᑕᐅᔪᒃᓴᓐᖑᖅᑎᑕᐅᓯᒪᔫᒐᓗᐊᑦ ᐊᒻᒪᓗ ᑕᒪᒃᑯᓂᖓ ᑐᓴᐅᒪᔾᔪᑎᓂᒃ ᓴᖅᑭᑦᑎᓂᐊᕐᓗᓂ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᑎᕐᒥᒃ ᐅᖄᓚᕕᐅᓚᐅᓐᖏᑦᑐᒥᒃ 
ᖃᐅᔨᒪᔭᖃᕈᓂ ᖃᐃᑕᐅᓂᐊᖅᐳᖅ ᖃᐅᔨᒋᐊᕐᓂᐊᕋᒃᑯ ᖃᓄᐃᓕᖓᓕᕐᒪᖔᓪᓗ ᑖᓐᓇ ᑐᑭᓯᒋᐊᕐᓗᒍ. 
ᑕᐃᒪᐃᑦᑐᑕᖃᕌᖓᑦ ᖃᐅᔨᒃᑲᖅᑕᐅᒍᒪ ᖃᐅᔨᒋᐊᕈᓐᓇᕐᓂᐊᖅᑐᖓ ᑭᒃᑯᑦ ᐅᖄᓚᕕᐅᓚᐅᓐᖏᒻᒪᖔᑦ ᐊᒻᒪᓗ 
ᖃᓄᐃᓚᐅᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᕐᕚᕐᓗᒃ. 

ᐊᐱᖅᑯᑦ 203 - 2(4): ᕿᒥᕐᕈᔭᐅᓂᖓ ᐅᖅᓱᐊᓗᒻᒧᑦ ᐅᑎᕈᑎᓄᑦ ᐱᔨᑦᑎᕈᑕᐅᓚᐅᖅᑐᖅ 

ᖃᓄᐃᓕᖓᓕᕐᒪᖔᑦ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᑖᓐᓇ ᐊᐱᖅᓱᖃᑦᑕᖅᑐᖅ ᐃᖅᑲᓇᐃᔭᖅᑐᓕᕆᔨᓂᒃ 
ᑕᑯᔪᒪᖃᑦᑕᕋᓗᐊᕋᑦᑕ ᑕᖅᑳᓐᖔᖅᑐᓂᒃ ᐋᓐᓂᐊᓯᐅᖅᑎᓂᒃ ᐱᓐᖏᑦᑐᑕ. ᑖᓐᓇ ᐊᐱᖅᑯᑎᒋᓂᐊᖅᑕᕋ 
ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ ᑖᓐᓇ ᑲᒪᔪᒃᓴᖅᑖᖅᑎᑕᐅᓯᒪᖕᒪᑦ ᓄᓇᕗᑦ ᒐᕙᒪᒃᑯᖏᑦᑕ ᐅᖅᓱᐊᓗᐃᑦ 
ᑮᓇᐅᔭᐃᕈᑎᕕᓃᑦ ᐅᑎᖅᑎᑕᐅᓂᐊᕐᓂᖏᑦ.  
 
ᒐᕙᒪᒃᑯᑦ ᑭᐅᓚᐅᖅᓯᒪᖕᒪᑕ ᐊᑎᓕᐅᖅᑕᐅᓯᒪᔪᒥᒃ ᓴᖅᑭᑎᒐᒪ ᒪᓕᒐᓕᐅᕐᕕᖕᒧᑦ ᐊᒻᒪᓗ ᒥᓂᔅᑕ 
ᐃᒪᐃᓕᓚᐅᖅᓯᒪᔪᖅ ᑐᑭᓯᓇᑦᑎᐊᖅᖢᓂ, “ᓯᐊᓛᒃᑲ ᑮᓇᐅᔭᓕᕆᔨᒃᑯᓃᑦᑐᑦ ᑎᓕᓯᒪᔭᒃᑲ ᑕᒪᓐᓇ 
ᕿᒥᕐᕈᓇᒃᑕᐅᖁᓪᓗᒍ ᐊᒻᒪᓗ ᐊᓯᔾᔨᕆᐊᓖᑦ ᐊᓯᔾᔨᖅᑕᐅᓗᑎᑦ ᐃᓱᒫᓘᑎᒋᔭᐅᔪᑦ ᔭᒐᓐᓂᐊᕐᒪᑕ.” ᐆᒃᑑᑎᒋᓗᒍ, 
ᐅᓄᖅᓯᒋᐊᕐᓗᑎ ᑕᐃᒃᑯᐊ ᐊᖑᓇᓱᒃᑏᑦ ᐊᒻᒪᓗ ᐊᖑᓇᓱᒋᐊᖅᑎᐅᖃᑦᑕᖅᑐᑦ ᐊᑦᑐᐃᓂᖃᕐᓂᐊᕐᒪᑕ ᑕᒪᑐᒧᖓ 
ᐃᖅᑲᓇᐃᔮᖃᕋᓗᐊᖅᐸᑕ ᐅᕝᕙᓘᓐᓃᑦ ᐊᖑᓇᓱᒃᑎᓪᓚᕆᐅᑉᐸᑕ ᓂᐅᕐᕈᑎᒃᓴᓂᑦ ᐊᒻᒪᓗ ᑕᒪᒃᑯᐊ ᑕᑕᑎᕆᐊᓖᑦ 
ᐱᔭᕆᐊᑭᓕᑎᓐᓂᖅᓴᕆᔭᕗᑦ.  
 
ᑖᓐᓇ ᒥᓂᔅᑕ ᐊᐱᕆᒐᒃᑯ ᒫᑦᓯᒥ ᖃᓄᐃᓕᖓᓕᕐᒪᖔᑦ ᑕᒪᒃᑯᐊᒎᖅ ᐊᓯᔾᔨᖅᑕᐅᕙᓪᓕᐊᓕᖅᑐᑦ. ᑖᓐᓇᖃᐃ 
ᒥᓂᔅᑕᕆᔭᐅᔪᖅ ᐅᓪᓗᒥ ᐅᕙᑦᑎᓐᓄ ᐅᖃᕈᓐᓇᖅᐳᖅ ᖃᖓᑦ ᑕᐃᒃᑯᐊ ᐋᖅᑭᒋᐊᖅᑕᐅᓯᒪᔪᑦ ᐅᖅᓱᐊᓗᖕᓄᑦ 
ᑮᓇᐅᔭᐃᕈᑎᕕᓃᑦ ᐅᑎᖅᑐᒃᓴᐃᑦ ᐃᓗᓕᖃᐅᓕᕐᓂᐊᕐᒪᖔᑦ ᑕᐃᒃᑯᓂᖓ ᐊᓯᔾᔨᖅᑕᐅᓂᐊᕐᓂᕋᖅᑕᐅᓚᐅᖅᓯᒪᔪᓂᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑕᒪᓐᓇ ᐱᓕᕆᐊᕇᓐᓇᖅᑕᕗᑦ; ᐃᖅᑲᓇᐃᔭᖅᑎᕗᑦ 
ᑮᓇᐅᔭᓕᕆᔨᒃᑯᓐᓂᑦ ᐱᓕᕆᖃᑎᖃᐃᓇᖅᑐᑦ ᓄᓇᓕᖕᓂᑦ ᕿᓂᖅᓱᑕ ᖃᓄᖅ ᓄᓇᓕᖕᓂᑦ ᑕᒪᓐᓇ 
ᐱᓕᕆᐊᖑᔫᓪᓗᐊᕋᔭᕐᒪᖔᑦ. ᑕᐃᒃᑯᐊ ᐅᖅᓱᐊᓗᐃᑦ ᐅᖅᓱᒥᒡᓘᓐᓃᑦ ᐅᖅᓱᐊᓗᒻᒥᒡᓘᓐᓃᑦ ᓂᐅᕕᕐᓂᒃᑯᑦ 
ᓇᒧᖓᖅᑕᕋᔭᕐᒪᖔᑕ ᖃᓄᖅ ᑕᕝᕗᖓᖅᑕᕋᔭᕐᒪᖔᑕ. ᑕᒪᒃᑯᐊ ᓄᓇᓖᑦ ᐱᓕᕆᖃᑎᒌᓐᓇᖅᑕᕗᑦ ᓲᕐᓗ ᕼᐋᒻᓚᒃᑯᑦ, 
ᐊᖑᓇᓱᒃᑏᑦ ᑲᑎᒪᔨᖏᑦ ᕿᓃᓐᓇᖅᓱᑕ ᖃᓄᖅ ᑕᒪᓐᓇ ᐋᖅᑭᐅᒪᓂᖅᐹᖑᓇᔭᕐᒪᖔᑦ ᓄᓇᓕᖕᓂᑦ. 
 
ᐊᒻᒪᓗ ᑕᐃᒃᑯᐊ ᑐᒃᓯᕋᕈᑏᑦ ᓄᑖᖑᖅᑎᐊᓂᓕᖅᑐᑦ, ᐋᖅᑭᒃᓱᐊᓂᓕᖅᑐᑦ, ᐊᑕᐅᓰᑲᓂᕐᓗᑕ ᑲᑎᒪᓗᑕ 
ᐱᐊᓂᖕᓂᐊᓕᖅᑰᖅᑐᑦ, ᐋᖅᑭᒍᓐᓇᕐᓂᐊᓕᖅᑰᖅᑐᖅ. ᑕᒪᒃᑯᐊ ᐱᕙᓪᓕᐊᑐᐃᓐᓇᖅᑐᑦ ᑐᐊᕕᕈᑎᒋᓯᒪᒻᒫᕋᑉᑎᒍᑦ 
ᑕᒪᒃᑯᐊ ᓄᓇᓕᖕᓂᑦ ᐅᖅᓱᒥ, ᐅᖅᓱᐊᓗᒻᒥᒡᓘᓐᓃᑦ ᓂᐅᕕᕐᓂᑯᑦ ᓂᐅᕕᖅᓯᒪᔪᑦ ᐊᖑᓇᓱᒃᑏᑦ ᐊᓯᖏᓪᓗ 
ᑮᓇᐅᔭᓂᑦ ᐅᑎᕐᕕᐅᑕᐅᒍᓐᓇᖁᑉᓗᒋᑦ, ᑕᒪᓐᓇ ᑐᐊᕕᕈᑎᒋᓯᒪᐃᓐᓇᖅᑕᕗᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐅᖃᓚᐅᕋᓗᐊᕐᒪᓂᓛᒃ ᒐᕙᒪᒃᑯᒡᒎᖅ ᓯᕗᓪᓕᖅᐹᒥ ᐅᓂᒃᑳᖏᑦ 
ᓴᖅᑭᔮᖅᑐᑦ ᑕᒪᓐᓇ ᐅᖅᓱᐊᓗᓕᕆᓂᕐᒧᑦ ᐅᑎᖅᑎᑦᑎᕕᐅᓲᖑᔭᕆᐊᖃᖅᑐᑦ [ᑖᒃᓰᔭᐅᑎᓄᑦ] ᑕᒫᓂ ᒫᑦᓯᒥ. ᑭᓯᐊᓂ 
ᒫᓐᓇᒧᑦ ᓱᓕ ᑎᑭᑦᖢᒍ ᐅᑕᖅᑭᒐᑦᑕ, ᖃᖓ ᑖᒃᑯᐊ ᐅᓂᒃᑳᑦ ᓴᖅᑭᑕᐅᓛᖅᐸᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᐱᓕᕆᖃᑎᒋᓪᓗᐊᓚᐅᖅᐸᕗᑦ ᑖᒃᑯᐊ [ᒐᕙᒪᒃᑯᑦ 
ᓯᕗᓕᖅᑎᖏᑦ ᐊᒻᒪᓗ ᒐᕙᒪᐅᖃᑎᒌᑦᑐᓕᕆᔨᒃᑯᑦ] ᑕᒪᒃᑯᐊ ᓄᓇᓕᓗᒃᑖᑦ ᓄᓇᕗᒻᒥᐅᓗᒃᑖᓄᑦ ᑕᒪᑐᒥᖓ 
ᑐᓴᑦᓯᐊᕈᓐᓇᖁᑉᓗᒋᑦ ᑭᓯᐊᓂ ᑕᐃᒃᑯᐊ, ᐃᓛᒃ ᐊᔾᔨᖏᓐᓂᑦ ᐊᐅᓪᓚᑎᑦᓯᓚᐅᖅᓯᒪᑉᓗᑕ ᒪᓕᒐᓕᐅᖅᑎᓗᒃᑖᓄᑦ,  

ᕼᐋᒻᓚᒃᑯᓄᓪᓗ ᐊᓯᖏᓐᓄᓪᓗ ᓲᕐᓗ ᐊᖑᓇᓱᒃᑏᑦ ᑲᑎᒪᔨᖏᓐᓄᑦ ᑕᒪᓐᓇ ᑐᓴᖅᑕᐅᑦᓯᐊᖁᑉᓗᒍ. 
 
ᑭᓯᐊᓂ ᑕᐃᒃᑯᐊ ᐋᖅᑭᒋᐊᕆᐊᖃᓕᓚᐅᖅᑐᑦ ᓲᕐᓗ ᑕᐃᒃᑯᐊ ᑐᒃᓯᕋᕈᑏᑦ ᐊᓕᓚᔪᑦ ᐋᖅᑭᒋᐊᕆᐊᖃᓚᐅᖅᑐᑦ 
ᐊᓯᖏᓪᓗ ᑕᒪᒃᑯᐊ ᐋᖅᑭᒃᓱᕋᑉᑎᒍᑦ ᓱᓕ. ᐱᐊᓂᓕᕐᓗᐊᕕᒃᑑᒐᓗᐊᑦ ᓴᖅᑭᒋᐊᕐᓂᐊᓕᖅᑐᑦ ᑐᐊᕕᕈᑎᒋᓯᒪᒐᑉᑎᒍᑦ 
ᐅᖃᓚᐅᖅᐳᖓ ᓴᖅᑭᒋᐊᓪᓚᓯᔪᑦ. ᐱᐊᓂᒡᓗᐊᕕᓕᖅᑑᒐᓗᐃᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒻᒪᖃ ᒥᓂᔅᑕ ᐅᖃᕈᓐᓇᖅᐳᖅ, ᖃᑦᓯᑦ ᐊᖑᓇᓱᒃᑏᑦ ᐅᑎᖅᑎᕕᐅᓯᒪᕙᑦ 
ᑖᔅᓱᒥᖓ ᐊᑐᖅᓯᒪᕙᑦ [ᑖᒃᓰᔭᐅᑎᓄᑦ] ᐅᑎᖅᑎᕕᐅᔾᔪᑎᒃᓴᒥᒃ ᐊᒻᒪᓗ ᖃᑦᓯᓂᒃ ᑮᓇᐅᔭᓂᒃ ᒐᕙᒪᒃᑯᑦ 
ᑐᓂᓯᓯᒪᓕᖅᐸᑦ ᐅᔭᕋᖕᓂᐊᖅᑎᓄᑦ, ᑲᒻᐸᓂᓄᑦ ᑖᒃᑯᓂᖓᑦᓴᐃᓐᓇᖅ ᐊᑐᕋᓱᐊᕐᒥᔪᓄᑦ? ᖁᔭᓐᓇᒦᒃ. 
 
ᐅᖃᖅᑎ: ᒪᒥᐊᓇᖅ. ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐊᐱᖅᑯᑎᖏᑦ ᒥᓂᔅᑕ ᑐᑭᓯᓐᓂᕈᕕᒋᑦ, ᑮᓇᐅᔭᓕᕆᓂᕐᒧᑦ 
ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑕᒪᒃᑯᐊ ᑎᑎᕋᖅᓯᒪᓗᒋᑦ ᐊᐱᖅᑯᓯᕆᔭᖏᑦ, ᖃᑉᓯᑦ 
ᑐᒃᓯᕋᖅᓯᒪᓕᖅᐸᑦ, ᖃᑉᓯᑦ ᐅᑎᖅᕕᐅᓯᒪᓕᖅᐸᑦ ᐊᖑᓇᓱᒃᑎᑦ ᐊᓯᖏᓪᓗ, ᐳᓚᕋᖅᑐᓄᑦ ᑐᔪᕐᒥᐊᓕᕆᔩᑦ ᐊᓯᖏᓪᓗ 
ᖃᑉᓯᑦ ᑐᒃᓯᕋᖅᓯᒪᓕᕐᒪᖔᑕ, ᖃᑉᓯᓪᓗ ᐅᑎᖅᕕᐅᓯᒪᓕᕐᒪᖔᑕ ᐊᒻᒪᓗ ᐅᔭᕋᒃᑕᕆᐊᓂᑦ ᖃᑉᓯᑦ 
ᑐᒃᓯᕋᖅᓯᒪᓕᕐᒪᖔᑕ, ᐅᑎᖅᕕᐅᓯᒪᓕᕐᒪᖔᑕᓗ. ᑕᒪᒃᑯᐊ ᑎᑎᕋᖅᓯᒪᓗᒋᑦ ᑕᒡᕗᖓ ᒪᓕᒐᓕᐅᖅᑎᓗᒃᑖᓄᑦ 
ᑐᓂᔭᐅᒋᐊᕈᒫᖅᑐᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᔅᓱᒥᖓ ᐅᑕᖅᑭᓂᐊᖅᐳᒍᑦ. ᖁᔭᓐᓇᒦᒃ.  
 
ᐊᒻᒪᓗ ᒥᓂᔅᑕᖃᐃ ᐃᒻᒥᓂᒃ ᐃᓱᒪᒋᔭᒥᓂᒃ ᑕᑯᓯᒪᔭᒃᓴᕆᓕᕐᒪᒋᓪᓕ, ᐅᕙᒍᑦ ᑕᑯᓚᐅᓐᖏᑦᑐᒍᑦ. ᐅᖃᕈᓐᓇᖅᐳᖅ 
ᑕᒪᓐᓇ ᐋᖅᑭᑦᑎᐊᖅᓯᒪᕙ, ᓈᒻᒪᒃᐸ? ᑕᐃᒪᐃᑉᐸᓪᓗ ᖃᓄᖅ ᑕᒪᓐᓇ ᖃᐅᔨᓴᖅᑕᐅᓂᖓ ᐃᓕᖅᑯᓯᖃᓚᐅᖅᐸ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐄ, ᑖᓐᓇ ᐊᐱᖅᑯᑎᒋᔭᖓ ᓇᓗᓇᐅᑎᖃᕐᖓᑦ, ᑭᓯᐊᓂ 
ᐃᓱᒪᕐᓱᑎᓐᓂᐊᖅᑲᒋᑦ ᑭᐅᔪᒪᒻᒪᖔᖅᐱᐅᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑕᐃᒪᓐᖓᑦ ᒫᑦᓯᒥ ᑲᑎᓚᐅᕌᓂᒃᑎᓪᓗᑕ, 
ᒪᓕᒐᓕᐅᖅᑎᓪᓗ ᐊᐱᖅᓱᖅᑕᐅᕌᓂᒃᑎᓪᓗᒋᑦ, ᐃᖅᑲᓇᐃᔭᖅᑎᒃᑲᓗ ᑕᒪᓐᓇ ᖃᓄᖅᑑᕈᑎᒋᓯᒪᐃᓐᓇᕋᑉᑎᒍ ᑕᐃᒃᑯᐊ 
ᑐᒃᓯᕋᕈᑏᑦ ᐋᖅᑭᒋᐊᕆᐊᖃᖅᑐᑦ ᐊᓯᖏᓪᓗ. ᑭᖑᓪᓕᖅᐹᒥ ᑲᑎᒪᔾᔪᑎᒋᓚᐅᖅᓯᒪᔭᕗᑦ ᐃᒻᒪᖃ ᒪᕐᕉᒃ 
ᐱᖓᓲᓕᖅᐸᓪᓗ ᐱᓇᓱᐊᕈᓰᑦ ᐱᐊᓂᓚᐅᖅᑐᑦ ᑕᐃᒃᑯᐊ ᑭᓯᐊᓂ ᑕᑯᑎᑕᐅᓚᐅᖅᑐᑦ. 
 
ᑭᖑᓪᓕᖅᐹᒥ ᐋᖅᑭᒋᐊᒃᑲᓐᓂᖁᓕᓚᐅᕋᒃᑭᑦ ᐋᖅᑭᒋᐊᒃᑲᓐᓂᕆᐊᖃᓚᐅᕐᒪᑕ. ᑕᐃᒪ ᑕᐃᒃᑯᐊ 
ᐋᖅᑭᒋᐊᖅᑕᐅᒃᑲᓐᓂᕐᒪᑕ ᑕᒪᓐᓇ ᓇᓗᓇᓐᖏᑦᑐᖅ ᐃᑲᔪᕐᓂᖃᕐᓂᐊᖅᑐᖅ ᓄᓇᕗᒻᒥᐅᓄᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑑᒧᑦ ᒪᓕᒐᓕᐅᖅᑎ, ᒥᔅᑕ ᐃᕝᔭᕈᑕᐃᓚᒃ. 

(ᐃᕝᔭᕈᑕᐃᓚᒃ) 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᐃᖅᑲᓇᐃᔭᖅᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ.  
 
ᒐᕙᒪᒃᑯᓐᓄᑦ ᐱᒻᒪᕆᐅᓇᓱᒋᔭᕋ ᐊᒻᒪ ᐃᓚᐃᓐᓈᕆᓐᖏᓪᓗᑎᒃ ᐊᒻᒪᓗ ᒪᑐᐃᖓᑦᑎᐊᕐᓗᑎᒃ 
ᐃᖅᑲᓇᐃᔭᖅᑎᑖᖅᑐᕋᓱᖃᑦᑕᕐᓗᑎᒃ, ᐱᒻᒪᕆᐅᖕᒥᔪᖅ ᒪᓕᒐᖃᐅᕆᐊᖃᕋᑦᑕ ᑕᐃᒃᑯᐊ 
ᐃᖅᑲᓇᐃᔭᖅᑎᑖᖅᑎᒋᔭᐅᖃᑦᑕᕐᓂᐊᖅᑐᑦ ᐃᒻᒥᒧᑦ ᐊᑲᐅᓐᖏᓕᐅᕈᑎᖃᓐᖏᒃᑲᓗᐊᕐᒪᖔᑦ ᐊᒻᒪᓗ ᐃᓚᓗᐊᖏᑦ 
ᑕᒪᒃᑯᐊ ᐆᒃᑐᖅᑎᓪᓗᒋᑦ ᐃᖅᑲᓇᐃᔮᓄᑦ ᐱᓗᐊᓐᖑᐊᕐᓗᒋᑦ. 
 
ᐅᖃᖅᑏ, ᑖᓐᓇᖃᐃ ᒥᓂᔅᑕ ᐅᕙᑦᑎᓐᓄᑦ ᐅᓪᓗᒥ ᐅᖃᕈᓐᓇᖅᐳᖅ ᑕᐃᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᓄᓇᕗᑦ 
ᒐᕙᒪᒃᑯᖏᑦᑕ ᐃᖅᑲᓇᐃᔭᓐᖑᖅᑎᑕᖏᑦ ᒪᑐᐃᖓᑦᑎᐊᕋᓗᐊᕐᒪᖔᑦ ᐃᓚᐃᓐᓈᕆᓯᒪᓐᖏᒃᑲᓗᐊᕐᒪᖔᖏᓪᓗ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: [ᖁᔭᓐᓇᒦᒃ, ᐅᖃᖅᑏ]. ᑕᐃᒪ ᐊᐱᖅᑯᑎᒋᔭᖓ ᑐᑭᓯᑦᑎᐊᕈᒃᑯ, ᑖᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖃᕐᒪᑕ ᓲᖃᐃᒻᒪ ᑖᒃᑯᓂᖓ. 
 
ᐃᓛᒃ [ᐱᓕᕆᕝᕕᐅᔪᑦ] ᓲᕐᓗ ᐃᖅᑲᓇᐃᔮᒃᓴᒥᒃ ᓴᖅᑮᔪᒪᒍᑎᒃ, ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐃᑲᔪᖃᑦᑕᖅᑐᒃᓴᐅᑕᐅᒻᒪᑕ ᑕᒪᒃᑯᓂᖓ ᓴᖅᑭᑕᐅᓂᐊᖅᑎᓪᓗᒋᑦ ᑕᕝᕗᖓ ᐃᖅᑲᓇᐃᔮᒃᓴᑖᖅᐸᓪᓕᐊᓂᓕᒫᒧᑦ 
ᐊᒻᒪᓗ ᐊᑐᐊᒐᖃᖅᖢᑎᒃ ᓲᖃᐃᒻᒪ ᑖᑦᓱᒥᖓ, Priority Hiring Policy, ᐊᑐᖃᑦᑕᖅᑕᕗᑦ ᑖᓐᓇ ᓲᕐᓗ ᑭᒃᑯᑦ 
ᓯᕗᒡᒍᑕᐅᓗᑎᒃ ᐃᓱᒪᒋᔭᐅᔭᕆᐊᖃᕐᒪᑕ ᐃᖅᑲᓇᐃᔮᒃᓴᖅᑖᕋᓱᐊᖅᖢᑎᒃ.  
 
ᑖᒃᑯᐊ [ᐱᓕᕆᕝᕖᑦ] ᐊᔾᔨᒌᓐᖏᑦᑐᑦ ᒪᓕᑐᐃᓐᓇᖅᑕᕗᑦ ᐃᒪᓐᓇᐃᑦᑐᒥᒃ ᓴᖅᑮᔪᒪᒻᒪᑕ ᐊᒻᒪᓗ ᐃᑲᔪᖃᑦᑕᖅᑕᕗᑦ 
ᑕᒪᒃᑯᓂᖓ [ᐱᔪᒪᔾᔪᑎᓂᑦ ᑕᑕᑎᖅᑕᐅᔭᕆᐊᖃᖅᑐᓂᑦ] ᐊᒻᒪᓗ ᑭᒃᑯᑦ ᐊᐱᖅᓱᖅᑕᐅᔪᓐᓇᕐᒪᖔᑕ. 
ᑕᒪᒃᑯᓂᖓᕈᓘᔭᖅ ᑕᒪᒃᑯᓄᖓ ᐃᖅᑲᓇᐃᔮᓄᑦ ᑕᐃᒪᓐᓇ ᒪᓕᖃᑦᑕᖅᑕᕗᑦ. ᐊᐱᕆᑉᐸᑦ ᓇᓕᐊᓐᓄᓪᓚᕇᓐᓄᑦ 
ᑭᐅᑦᑎᐊᕈᓐᓇᕐᓂᐊᖅᐸᕋ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᒪᓕᒐᖏᑦ ᒪᓕᒃᑕᐅᖃᑦᑕᕆᐊᖃᖅᑐᑦ ᓄᓇᓕᖕᓂᑦ 
ᐅᓄᖅᑐᓂᑦ. ᐅᖃᖅᑎᑦᑎᔩ, ᓄᓇᓕᖕᓂᑦ ᒥᑭᑦᑑᑕᐅᓂᖅᓴᓂᑦ ᑭᓇᒃᑯᓕᒫᑦ ᐃᓚᒌᑦᑐᐃᓐᓇᐅᓕᕐᒪᑕ. ᑭᓯᐊᓂᓕ 
ᐃᓚᒥᖕᓂᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑎᑖᕋᓱᑐᐃᓐᓇᖃᑦᑕᕆᐊᖃᓐᖏᑦᑐᑦ.  
 
ᐃᖅᑲᓇᐃᔮᒃᓴᐃᑦ ᓴᖅᑭᑕᐅᔭᕌᖓᑕ ᖃᓄᕐᓕ ᐱᓕᕆᕕᐅᔪᖅ ᐱᓕᕆᐊᖃᖃᑦᑕᖅᐸ ᐃᖅᑲᓇᐃᔭᖅᑏᑦ 
ᐊᐱᖅᓱᖃᑦᑕᖁᓇᒋᑦ ᓇᖕᒥᓂᖅ ᐃᓚᒋᔭᒥᖕᓂᒃ ᐊᒻᒪ ᐃᓱᒪᓕᐅᖃᑦᑕᖁᓇᒋᑦ ᓇᖕᒥᓂᖅ 
ᐃᖅᑲᓇᐃᔭᖅᑎᑖᕆᓂᐊᕐᓗᒋᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᓲᕐᓗ [ᐱᓕᕆᕝᕕᐅᔪᑦ] ᓇᓗᓇᐃᖅᓯᓯᖃᑦᑕᕐᒪᑕ 
ᑭᒃᑯᑦ ᐊᐱᖅᓱᖅᑎᐅᓂᐊᕐᒪᖔᑕ  

ᐃᖅᑲᓇᐃᔮᒃᓴᖅ ᑖᓐᓇ ᐃᓐᓄᒃᑕᐅᓇᓱᐊᖅᑎᓪᓗᒍ. ᑖᒃᑯᓂᓐᖔᖅᑐᓂᒃ ᐊᒻᒪᓗ ᐅᕙᑦᑎᓐᓂᖔᖅᑐᒥᒃ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐃᓄᖃᖃᑕᐅᖃᑦᑕᕐᒥᔪᑦᑕᐅᖅ ᑖᒃᑯᐊ ᐊᐱᖅᓱᖅᑎᐅᓂᐊᖅᑐᑦ, ᑖᒃᑯᐊ ᓲᕐᓗ 
ᐃᖅᑲᓇᐃᔮᖅᑖᕋᓱᐊᖅᑐᑦ ᐊᐱᖅᓱᖅᑕᐅᓂᐊᖅᑎᓪᓗᒋᑦ. ᑖᒃᑯᐊ ᐊᔪᓐᖏᓐᓂᖏᓐᓂᒃ ᕿᒥᕐᕈᓇᓱᖃᑦᑕᕐᒃᑐᑦ 
ᖃᐅᔨᒪᓪᓗᖓ.  
 
ᐊᔪᓐᖏᓐᓂᖏᓐᓂᒃ ᕿᒥᕐᕈᓇᓱᖃᑦᑕᖅᑐᑦ ᑖᓐᓇ ᑭᓇᒥᒃ ᐃᓚᖃᕐᒪᖔᑦ ᑖᓐᓇ ᐃᓱᒪᒋᔭᐅᓗᐊᓐᖏᓂᕐᓴᐅᖃᑦᑕᖅᖢᓂ 
ᒐᕙᒪᒃᑯᓐᓂᑦ ᐃᖅᑲᓇᐃᔮᒃᓴᐃᑦ ᓴᖅᑭᑕᐅᔪᑦ ᑕᒪᒃᑯᐊ ᒪᓕᒃᖢᒋᑦ ᑕᐃᒪᓐᓇ ᐊᐅᓚᖃᑦᑕᖅᐳᒍᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᒥᓂᔅᑕ. ᒪᓕᒃᖢᒋᑦ ᓄᓇᕘᑉ 
ᒐᕙᒪᒃᑯᖏᑦᑕ ᒫᓐᓇᕐᓂᓴᐅᓂᖅᐹᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᐸᒃᑐᑦ ᐅᓂᒃᑳᓕᐊᕆᖃᑦᑕᖅᑕᖓ ᐊᕐᕌᒍᑕᒫᑦ ᐊᒻᒪᓗ 
ᐊᓯᖏᑦ ᑐᓴᒐᒃᓴᐃᑦ ᒥᓂᔅᑕᒥᓐᖔᖅᑐᑦ, ᒥᓂᔅᑕᐃᑦ ᐊᖏᖅᓯᓚᐅᕐᒪᑕ 66-ᓂᒃ ᑎᒃᑯᐊᖅᑕᐅᓂᐊᖅᑐᓂᒃ 2005-06 
ᐊᒻᒪ 107-ᖑᔪᑦ ᐃᖅᑲᓇᐃᔭᖅᑎᑖᕆᔭᐅᔪᑦ ᑎᒃᑯᐊᖅᑕᐅᑦᓴᐅᑎᒋᓪᓗᑎᒃ 2006-07. ᓱᒻᒪᓄᑯᐊ ᑖᒃᑯᐊ 
ᑎᒃᑯᐊᖅᑕᐅᓯᒪᔪᑦ ᐃᖅᑲᓇᐃᔭᖅᑎᑖᕆᔭᐅᓂᐊᖅᖢᑎᒃ ᐅᓄᖅᓯᒋᐊᑲᓪᓚᒃᑐᐊᓘᕙᑦ ᐊᕐᕌᓂᓂᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᓲᕐᓗ ᐃᓕᔭᐅᑐᐃᓐᓇᖃᑦᑕᖅᑐᑦ ᑕᒪᒃᑯᐊ 
ᐃᖅᑲᓇᐃᔭᖅᑎᐅᔪᑦ ᑕᒪᒃᑯᓄᖓ ᓲᕐᓗ ᐄᐳᕈ 1, 2006 ᐄᐳᕈ 2007 ᐅᖃᐅᓯᕆᓵᖅᑕᖏᑦ 107-ᖑᓚᐅᕐᒪᑕ.  
ᑖᒃᑯᐊᓗ ᑕᒪᕐᒥᑦᑎᐊᖅ ᐊᑕᐅᓯᕐᒥᒃ ᓄᓇᑖᖃᑕᐅᓯᒪᔪᒥᒃ ᐱᖃᓐᖏᑦᑐᑑᓪᓗᑎᒃ. ᓲᕐᓗ 106-ᖑᔪᑦ ᓄᓇᑖᖃᑕᐅᓯᒪᔪᑦ 
ᑖᒃᑯᐊ ᐊᑎᖃᖃᑕᐅᓯᒪᔪᑦ ᑕᕝᕗᖓ ᐃᓕᔭᐅᓚᐅᖅᑐᑦ, ᐊᑕᐅᓯᖅ ᑖᓐᓇ ᓄᓇᑖᖃᑕᐅᓯᒪᓐᖏᑦᑐᑑᓪᓗᓂ. ᑕᐃᒪᓐᓇ 
ᑖᒃᑯᐊ ᐃᓐᓄᒃᓵᓕᓂᕐᓴᐅᖃᑦᑕᕋᑦᑎᒍ ᑕᒪᒃᑯᓄᖓ ᓄᓇᑖᖃᑕᐅᓯᒪᔪᑦ ᐃᖅᑲᓇᐃᔮᖅᑖᕋᓱᐊᖅᐸᓪᓕᐊᓕᖅᑎᓪᓗᒋᑦ, 
ᐊᒻᒪᓗ ᑕᒪᒃᑯᐊ ᐃᓕᔭᐅᑐᐃᓐᓇᖅᑐᑦ ᑐᒃᓯᕌᖑᖃᑦᑕᕐᒪᑕ.  
 
ᑕᒪᒃᑯᓂᖓ [ᐱᓕᕆᕝᕕᐅᔪᓂᑦ] ᑐᒃᓯᕋᖅᑕᐅᓚᐅᖅᑎᓪᓗᒋᑦ ᑕᐃᒪ [ᐱᓕᕆᕝᕕᐅᔪᖅ] ᓲᕐᓗ ᐃᓕᓯᑐᐃᓐᓇᕈᒪᑉᐸᑦ, 
ᑕᐃᒪ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑎᒍᑦ (HR-ᑯᑦ) ᑕᐃᒪ ᕿᒥᕐᕈᖃᑦᑕᖅᑐᑦ ᑖᔅᓱᒥᖓ [ᐱᓕᕆᕝᕕᐅᔪᒧᑦ] 
ᐃᓕᔭᐅᔪᒪᔪᒥᒃ ᓈᒻᒪᒃᑲᓗᐊᕐᒪᖔᑦ, ᑕᒪᒃᑯᐊᓕᒫᑦ ᐊᑐᕆᐊᓖᑦ ᐊᑐᖅᑕᐅᑦᑎᐊᕋᓗᐊᕐᒪᖔᑕ ᑖᒃᑯᓄᖓ 
ᓴᖅᑭᑕᐅᓚᐅᖅᑳᑎᓐᓇᒋᑦ [ᑲᑎᒪᔩᑦ ᒥᓂᔅᑕᖏᓐᓄᑦ], ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ. ᑭᖑᓪᓕᖅᐹᒥᒃ ᐊᐱᖅᑯᑎᒐ: ᑕᐃᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᑦ ᖃᓄᖅ ᐱᐅᓯᖃᖃᑦᑕᖅᐸᑦ ᑕᒪᒃᑯᐊ ᑎᒃᑯᐊᖅᑕᐅᑐᐃᓐᓇᖅᑐᑦ ᒪᑐᐃᖓᑦᑎᐊᖁᓪᓗᒋᑦ 
ᐊᔾᔨᒌᑦᑎᑕᐅᖁᓪᓗᒋᓪᓗ?  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᒃᑯᐊ ᐃᖅᑲᓇᐃᔭᖅᑐᓕᕆᔨᕗᑦ ᑖᒃᑯᓇᓂ ᕿᒥᕐᕈᐊᖅᑎᑕᐅᖏᓐᓇᐅᔭᓲᖑᒻᒪᑕ ᓲᕐᓗ 
[ᐱᓕᕆᕝᕕᐅᔪᑦ] ᐃᓕᓯᔪᒪᑐᐃᓐᓇᖅᑎᓪᓗᒋᑦ ᑕᒪᒃᑯᓄᖓ ᐃᖅᑲᓇᐃᔮᒧᑦ. ᑖᒃᑯᐊ ᑕᐃᒪ 
ᕿᒥᕐᕈᔭᕆᐊᖃᖃᑦᑕᕈᑎᒋᔭᖏᑦ ᐃᖅᑲᓇᐃᔭᖅᑐᓕᕆᔨᒃᑯᑦ (HR-ᑯᑦ), ᑖᓐᓇ ᐊᐱᖅᑯᑎᒋᓵᖅᑕᐃᑦ 
ᒪᓕᒃᑕᐅᑦᑎᐊᕋᓗᐊᕐᒪᖔᑦ, ᑖᒃᑯᐊ ᒪᓕᒃᑕᐅᑦᑎᐊᕋᓗᐊᕐᒪᖔᑕ ᐊᒻᒪᓗ ᐊᓯᖏᓐᓂᑦ ᐊᑐᕆᐊᓕᓐᓂᑦ 
ᐊᑐᑦᑎᐊᕋᓗᐊᕐᒪᖔᑕ. ᑕᒪᓐᓇ ᐊᑐᖅᑕᐅᑦᑎᐊᖁᓪᓗᒍ [ᐱᓕᕆᕝᕕᐅᔪᑦ] ᐱᓕᕆᑦᑎᐊᕋᓗᐊᕐᒪᖔᑕ ᑖᓐᓇ 
ᐱᔭᐅᓇᓱᐊᖅᑎᓪᓗᒍ ᑖᑦᓱᒥᖓ ᑲᒪᖃᑦᑕᕋᑦᑕ. ᑖᓐᓇ ᐃᓱᒪᒋᔭᕋ ᑕᐃᒪᓐᓇ ᐱᓕᕆᐊᖑᑦᑎᐊᖃᑦᑕᕕᒃᓴᖏᓐᓂᑦ 
ᑕᐃᒪᓐᓇ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᓯᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᐊᐱᖅᑯᑦ 205 - 2(4): ᖃᐅᔨᓴᖅᑕᐅᓂᖓ ᐃᓅᔪᓐᓃᕋᑖᓚᐅᖅᑐᒥ ᑲᖏᕐᖠᓂᕐᒥᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᑖᓐᓇ ᑖᑦᓱᒧᖓ ᐋᓐᓂᐊᖃᖅᑕᐃᓕᓂᕐᒧᑦ ᒥᓂᔅᑕᐅᔪᒧᑦ ᐊᒻᒪ 
ᓂᖃᐃᑐᖅᑕᖅᑎᑦᑎᔨᓄᑦ.  
 
ᒥᓂᔅᑕ ᖃᐅᔨᒪᓕᕐᒪᑦ ᐃᒃᐸᒃᓵᓂ ᐃᓅᔪᓐᓃᖅᑐᖃᓚᐅᖅᓯᒪᒻᒪᑦ ᑲᖏᕐᖠᓂᕐᒥ ᑕᐃᑲᓂ ᐋᓐᓂᐊᕐᕕᐅᑉ ᐃᓗᐊᓂ. 
ᐊᒻᒪᓗ ᑖᒃᑯᐊ ᐊᐱᖅᑯᑎᒃᓴᑦ ᐊᒥᓲᓕᕐᒪᑕ ᑕᒪᑐᒧᖓ ᑲᒪᒋᔭᐅᑦᑎᐊᓚᐅᕋᓗᐊᕐᒪᖔᑦ ᖃᐅᔨᓴᐅᑦ ᒪᓕᒃᖢᒍ ᐊᒻᒪ 
ᐱᑦᑎᐊᖅᑕᐅᓚᐅᕋᓗᐊᖅᐸᖃᐃ ᑕᐃᓐᓇ ᐃᓅᔪᓐᓃᖅᓯᒪᔪᖅ. ᑖᒃᑯᐊᓕ ᖃᑕᓐᖑᑎᓕᒫᖏᑦ ᑕᐃᑦᓱᒪ 
ᐃᓅᔪᓐᓃᓚᐅᖅᑑᑉ ᐅᑕᖅᑭᓚᐅᕐᓂᕐᒪᑕ ᐃᑲᕐᕌᓐᓂᒃ ᒪᕐᕉᓐᓂᒃ ᑕᐃᑲᓃᓚᐅᖅᑐᖅ ᑕᑯᓚᐅᓐᖐᓐᓇᖅᖢᓂ 
ᐃᖢᐊᖅᓴᐃᔨᒥᑦ [ᐋᓐᓂᐊᓯᐅᖅᑎᓂᑦ] ᑕᑯᒐᓗᐊᖅᖢᓂ ᑕᒡᕙᓂ ᑲᒪᒋᔭᐅᕝᕕᒻᒥᓂᒃ. 
 
ᑖᓐᓇ ᓯᕗᓪᓕᖅᐹᖅ ᐊᐱᖅᑯᑎᒋᔭᕋ ᒥᓂᔅᑕᒧᑦ ᐅᓇ: ᖃᐅᔨᓴᖅᑐᓂᖃᐃ ᑎᓕᓯᓚᐅᕋᓗᐊᖅᐳᖅ [ᐱᓂᕐᓗᒃᓯᒪᔪᓂᒃ 
ᖃᐅᔨᓴᐃᓂᐅᑉ] ᑖᑦᓱᒪ ᒥᒃᓵᓄᑦ? ᑕᐃᒪᐃᑉᐸᑦ ᑕᐃᒃᑯᐊ ᖃᐅᔨᔭᓂᑦ, ᖃᐅᔨᒍᓂᒋᑦ ᐱᓯᒪᓕᖅᐸᖐᑦ, 
ᐱᓯᒪᓐᖏᒃᑯᓂᒋᑦ ᓲᖅ ᐱᓯᒪᓐᖏᓚᖏᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒪᓐᓇ ᓱᓕᑦᑎᐊᓐᖏᑦᑑᒐᓗᐊᖏᓐᓂᑦ 
ᑖᒃᓱᒪ ᒥᒃᓵᓄᑦ ᐅᖃᐅᓯᖃᕈᓐᓇᓐᖏᓐᓇᒪ. 
 
ᐊᑕᐅᑦᑎᒃᑯᓪᓕ ᒪᓕᒐᖅ 23 (g) (ii) ᑭᐅᔪᓐᓇᓐᖏᓐᓇᒃᑯ ᑖᓐᓇ ᐊᐱᖅᑯᑎᒋᔭᖓ ᒪᓕᒐᓕᐅᕐᕕᐅᑉ ᐃᓗᐊᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒪᓕᒐᓕᐅᖅᑏ, ᐅᖃᐅᓰᑦ ᒫᓐᓇ ᐊᐱᖅᓱᕐᓇᖅ 
ᓄᖅᑲᖅᑎᑲᐃᓐᓇᕐᓂᐊᕋᑦᑎᒍ, ᒪᓕᒐᐃᑦ ᕿᒥᕐᕈᓇᑲᐃᓐᓇᕐᓗᑎᒍ ᓯᕗᓪᓕᕐᒥ. ᐅᐊᑦᑎᐊᕈᐊᐃ, ᐅᑕᖅᑭᐊᓪᓚᒋᑦᑎ. 
ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᑲᑎᒪᔾᔪᑎᒃᓴᖅᑎᓐᓄᑦ ᐅᑎᕐᓂᐊᓕᖅᐳᒍᑦ. ᖃᐅᔨᒪᓂᐊᓕᖅᐳᓯ ᐊᐱᖅᓱᕐᓇᖅ ᒫᓐᓇ. . .  
 
(ᑐᓵᔨᑎᒎᕈᓐᓃᖅᑐᖅ) ᒪᒥᐊᓇᖅ ᒪᓕᒐᓕᐅᖅᑏᑦ, ᑖᓐᓇ ᑕᕝᕙᓂ ᐃᓗᐊᓂ ᐊᐱᖅᓱᕐᓇᒥ ᒥᓂᔅᑕᐅᑉ 
ᑭᐅᔾᔪᑎᒋᓪᓗᓂᐅᒃ ᐊᑐᕈᓐᓇᖅᑕᒥᓂᑦ ᒫᓐᓇ ᓂᕈᐊᕋᑖᕐᖓᑦ ᑖᓐᓇ ᓇᓗᓇᐃᖅᓯᕕᒋᔪᒪᓪᓗᓂᐅᒃ 
ᐊᐱᖅᑯᑎᒋᕋᑖᖅᑕᕋᓗᐊᓄᑦ ᒥᔅᑕ ᑰᓕ. ᖁᔭᓐᓇᒦᒃ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓂᖅᑎᕈᑎᒋᔭᓐᓄᑦ ᐊᒥᓱᑲᓪᓚᖕᓂᑦ ᐊᐱᖅᑯᑎᒃᓴᖃᕋᒪ 
ᐃᓚᒋᐊᕈᑎᒃᓴᕆᔭᖏᓐᓂᑦ ᑖᒃᓱᒪ ᖃᓄᖅ ᐃᓄᒃᑎᑑᖓᔪᓂᒃ ᖃᓪᓗᓈᑎᑑᖅᑐᓂᒃ ᖃᐅᔨᒪᓐᖏᒃᑲᓗᐊᖅᑐᖓ 
ᐊᐱᖅᑯᑎᒋᔭᓐᓂᑦ ᓇᓕᖅᑯᑎᓯᒪᖅᑰᖅᑑᒐᓗᐊᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐄ, ᑖᒃᑯᐊ ᓇᓗᓇᐃᕋᑖᖅᑕᖏᑦ ᒪᓕᒐᐃᑦ ᐃᓗᐊᓃᑦᑐᑦ ᑖᓐᓇ ᐃᓚᖓ 
ᓂᕈᐊᕋᑖᕐᖓᐅᒃ ᑭᐅᔪᒪᒐᓂ ᑖᔅᓱᒥᖓ ᐊᐱᖅᑯᒻᒥᑦ ᑖᒃᑯᐊ ᑎᑎᖅᑲᐃᑦ, ᐊᐱᖅᑯᑏᑦ ᐱᕕᖃᒃᑲᓂᕐᖓᑕ ᐊᓯᐊᒍᑦ 
ᑲᔪᓯᒋᐊᕈᒪᓐᓂᕈᕕᒋᑦ ᐊᒻᒪᓗ ᒫᓐᓇ ᓯᕿᓐᖑᔭᖓ ᓄᖑᓯᒪᓕᕐᖓᑦ. ᖁᔭᓐᓇᒦᒃ. ᒪᒥᐊᓇᖅ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᓪᓗᓈᑎᑐᑦ ᐅᖃᓪᓚᕋᑖᕐᒪᑦ ᐃᓄᒃᑎᑐᑦ ᑐᓵᔨ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᒪᒥᐊᓇᖅ, ᒥᔅᑕ ᑐᑐ. (ᑐᓵᔨᑎᒍᑦ) ᐅᖃᐅᓯᕆᖅᑲᐅᔭᒃᑲ ᑐᓴᕐᓂᓐᖏᒃᑯᕕᒋᑦ ᒥᓂᔅᑕ 
ᓂᕈᐊᖅᓯᒪᕋᑖᕐᒪᑦ ᐊᑐᕈᒪᓪᓗᓂᐅᒃ ᓇᓕᕌᕈᑎᖓ ᑭᒡᒍᓯᒃᓴᕆᓂᐊᖅᑕᖏᓐᓄᑦ ᑭᐅᔪᒪᓐᖏᖦᖢᓂ ᒪᓕᒐᖏᑦ 
ᒪᓕᒐᓕᐅᖅᑏᑦ ᐊᑐᖅᖢᓂᒋᑦ ᐊᒻᒪᓗ ᐊᐱᖅᓱᕐᓇᖅ ᐃᓱᓕᒃᖢᓂ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐅᓄᑲᓪᓚᒃᑐᓂᒃ ᐊᐱᖅᑯᑎᒃᓴᖃᖅᑲᐅᒐᓗᐊᕋᒪ ᐃᓱᓕᖅᑲᐅᓐᖏᒻᒪᑦ ᐊᐱᖅᓱᕐᓂᕋ. ᐃᓱᓕᕋᑖᕐᒪᑦ 
ᑭᓯᐊᓂ ᐃᖅᑲᓇᐃᔭᖅᑎᑎᑦ ᐊᐱᖅᓱᓕᕋᕕᒋᑦ. ᖃᓄᐃᒻᒪᓪᓕ ᐊᐱᖅᑯᑎᖓ ᐅᓇ ᖃᓄᐃᒻᒪᑦ 
ᐊᐱᕆᑎᑕᐅᔪᓐᓇᓐᖏᓚᖓ ᑭᖑᓪᓕᕐᒥᒃ ᐊᐱᖅᑯᑎᒃᓴᕋᓗᐊᓐᓂᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑰᓕ. ᐅᖃᖅᑲᐅᒐᒪᐃᓛᒃ ᐅᐊᑦᑎᐊᖅ ᒥᓂᔅᑕ ᓂᕈᐊᕐᒪᑦ ᑭᐅᔪᒪᓇᓂ 
ᐊᐱᖅᑯᑎᒋᔭᕐᓂᒃ. ᑖᒃᑯᐊ ᓯᕗᒧᐊᒍᓐᓇᐃᓪᓕᓪᓗᒋᑦ ᐊᐱᖅᑯᑎᒃᓴᒃᑲᓐᓂᕋᓗᐊᑎᑦ ᖄᒃᑲᓐᓂᖓᒍᑦ.  
 
ᐊᒻᒪᓗᑦᑕᐅᖅ ᑕᐃᓐᓇ ᒫᓐᓇ ᐊᐱᖅᓱᕐᓇᖅ ᐃᓱᓕᒃᖢᓂ. ᑖᓐᓇ ᐱᔾᔪᑎᒋᓪᓗᒍ, ᑲᑎᒪᔾᔪᑎᒃᓴᑦᑎᓐᓄᑦ 
ᐅᑎᕐᓂᐊᖅᐳᒍᑦ. ᑎᑎᖅᑲᑎᒍᑦ ᐊᐱᖅᑯᑏᑦ. (ᑐᓵᔨᑎᒎᕈᓐᓃᖅᑐᖅ) ᐃᖃᓗᒃᑑᑦᑎᐊᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ* 
 
ᑎᑎᖅᑲᒃᑯᑦ ᐊᐱᖅᑯᑦ 007 - 2(4): ᐋᓐᓂᖅᑐᖅᑕᐅᕙᑦᑐᑦ ᓄᓇᕗᒥ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏᑎᑦᑎᔨ. ᑎᑎᖅᑲᑎᒍᑦ ᐊᐱᖅᑯᑎᒃᓴᖃᕋᒪ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐱᔾᔪᑎᒋᓪᓗᒋᑦ ᐋᓐᓂᖅᓱᖅᑕᐅᖃᑦᑕᖅᑐᑦ ᓄᓇᕗᒥ ᑖᒃᑯᐊ 
ᐃᓗᓕᑯᓘᔭᖃᖅᑐᒻᒪᕆᐊᓘᖕᒪᑕ ᐃᓕᔭᐅᖁᑐᐃᓐᓇᖅᑕᕋᓗᐊᖅᑕᒃᑲ ᐅᖃᓕᒫᓚᐅᓐᖏᓪᓗᒋᑦ ᑲᑎᒪᔾᔪᑎᒃᓴᑦᑎᓐᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑎᑎᖅᑲᖓ ᒪᐅᓐᖓᖅᑕᐅᓕ.  
 
ᑲᑎᒪᔾᔪᑎᔅᓴᑦᑎᓐᓂ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᕗᑦ 8. ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᐃᖅᑲᓇᐃᔭᑐᓕᕆᔨᒃᑯᓐᓄᑦ ᐃᓕᖅᑯᓯᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐅᖃᖅᑎᑦᑎᔩ, ᓂᕈᐊᖅᑕᐅᖃᑎᒋᓯᒪᔭᓐᓄᑦ ᐊᖏᖅᑕᐅᔪᒪᒐᓗᐊᖅᖢᖓ 
ᑲᑎᒪᔾᔪᑎᒃᓴᕗᑦ ᑖᓐᓇ 4 ᐅᑎᕐᕕᒋᓚᐅᐱᓪᓚᒍᒪᒐᓗᐊᖅᖢᒍ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᐱᕆᒻᒪᑦ ᐅᑎᕈᒪᓪᓗᓂ ᑲᑎᒪᔾᔪᑎᔅᓴᑎᓐᓄᑦ 4, ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᐊᒡᒑᖅᑐᖃᕐᒪᖔᑦ. ᐊᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᒥᓂᔅᑕ ᑕᐹᖅᔪᒃ. 
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 4ᒧᑦ: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 175 - 2(4): ᑭᒡᒐᖅᑐᐃᔩᑦ ᐃᖅᑲᓇᐃᔭᖅᑎᑦᑎᓐᓄᑦ ᑐᓴᖅᑎᑕᐅᓂᖏᑦ 

ᐃᖅᑲᓇᐃᔮᒃᓴᐃᑦ ᓄᑦᑎᖅᑕᐅᓂᖏᓐᓄᑦ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ.  
 
*ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᖅ ᑎᑎᖅᑲᑯᑦ ᐊᐱᖅᑯᑎᒧᑦ 7 - 2(4): ᐋᓐᓂᖅᑐᖅᑕᐅᕙᑦᑐᑦ ᓄᓇᕗᒥ.

ᒪᐃ 30-ᖑᑎᓪᓗᒍ ᒪᓕᒐᓕᐅᖅᑎ ᕼᐊᓐᑕ ᑐᑐ ᐊᐱᕆᓚᐅᕐᒪᑦ ᑖᒃᑯᓂᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᑎᑎᕋᕐᕕᖓᑦᑕ 
ᒥᒃᓴᓅᖓᔪᒥᒃ. ᐃᒪᓐᓇᐃᑦᑑᔪᒥᒃ: ᖃᖓ ᑖᒃᑯᐊ  ᐃᖅᑲᓇᐃᔭᖅᑐᓕᕆᔨᒃᑯᑦ ᑐᓴᖅᑎᑕᐅᓚᐅᖅᐸᑦ 
ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᐊᓯᔾᔩᔪᒪᓂᖏᓐᓂᑦ ᑮᓇᐅᔭᓕᕆᓂᐅᑉ ᒥᒃᓵᓄᑦ? ᐃᒪᓐᓇ ᑭᐅᔾᔪᑎᒋᓚᐅᕋᒃᑯ, ᑖᓐᓇ 
ᑐᓴᖅᑎᑦᑕᕆᐊᖃᕐᓂᐊᕐᓂᕋᖅᖢᒍ ᖃᓄᓪᓚᒃᑖᖑᓂᐊᕐᒪᖔᑦ.  
 
ᒫᓐᓇ ᑭᐅᔪᒪᔪᖓ, ᐅᖃᖅᑎᑦᑎᔩ, ᕕᕝᕗᐊᕆ 28, 2007-ᖑᑎᓪᓗᒍ ᑐᓴᐅᒪᓕᓚᐅᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᑦ 
ᑕᒪᑐᒥᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᒥᐊᓇᖅ, ᐅᑎᖅᓯᒪᕋᑖᕋᑦᑕ ᑲᑎᒪᔾᔪᑎᔅᓴᓄᑦ 4. ᑭᐅᔾᔪᑏᑦ ᑎᑎᖅᑲᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᕗᑦ 8. ᑭᐅᔾᔪᑏᑦ ᑎᑎᖅᑲᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 9. ᑭᐅᔾᔪᑏᑦ ᒪᑐᐃᖅᓯᒋᐊᓐᖓᐅᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 10. 
ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᔅᓴᕗᑦ 11. ᑐᓴᖅᑎᑦᑎᔾᔪᑎᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ. 
ᑲᑎᒪᔾᔪᑎᔅᓴᕗᑦ 12. (ᑐᓵᔨᑎᒍᑦ) ᑲᑎᒪᔨᕋᓛᑦ ᐅᓂᒃᑳᓕᐊᖏᑦ ᕿᒥᕐᕈᓇᓚᐅᖅᑎᓪᓗᒋᑦ ᐱᖁᔭᒃᓴᓂᑦ. 
(ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᔅᓴᕗᑦ 14. ᑐᓴᖅᑎᑦᑎᔾᔪᑏᑦ 
ᐱᖁᔨᕗᖔᕈᑎᒧᑦ. ᑲᑎᒪᔾᔪᑎᔅᓴᕗᑦ 15. ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᒧᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ 
ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᔅᓴᕗᑦ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ 
ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 18. ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᐃᓕᓐᓂᐊᖅᑐᓕᕆᓂᕐᒧᑦ 
ᐱᓕᕆᐊᓕᒃ ᐊᒻᒪ ᐆᒻᒪᖅᑯᑎᓕᕆᓂᕐᒧᑦ, ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 13 - ᓄᓇᕗᒥ ᐆᒻᒪᖅᑯᑎᓄᑦ ᐊᑐᓗᐊᖅᑕᐃᓕᒪᓂᕐᒥᒃ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 
[ᒪᓕᒐᓕᐅᖅᑎ] ᕿᑭᖅᑖᓘᑉ ᓂᒋᐊᓄᑦ, ᐱᖁᔭᒃᓴᖅ 13, ᓄᓇᕗᒻᒥ ᐆᒻᒪᖅᑯᑎᓄᑦ ᐊᑐᓗᐊᖅᑕᐃᓕᒪᓂᕐᒥᒃ ᒪᓕᒐᖅ, 
ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ 
ᐅᐊᓐᓇᖓᓄᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᖃᕈᒪᔪᖓ ᑖᔅᓱᒧᖓ ᐱᖁᔭᔅᓴᐅᔪᒧᑦ. ᑐᐊᕕᖅᑑᔮᕋᑦᑕ, 
ᓇᑲᓲᔭᓕᕆᓂᕐᒧᑦ ᓴᖅᑭᔮᖅᑎᑦᑎᓗᐊᑐᐃᓐᓇᕐᓂᕐᒨᔮᕐᖓᑦ ᐊᒻᒪᓗ ᑐᑭᓯᐅᒪᓗᐊᕌᓗᓐᓇᑎᒍ ᓂᕆᐅᑦᑐᑕ $14 
ᒥᓕᐊᓐᓂᑦ ᐊᑐᓗᐊᖅᓯᒪᓂᑰᓂᐊᕋᑦᑕ ᑕᒫᓂ ᐊᕐᕌᒍᒥ.  
 
ᖃᐅᔨᒪᓪᓚᕆᓐᖏᑦᑐᒍᓪᓗ ᑭᒃᑯᑦ ᐊᑐᓕᖅᑎᑦᑎᓛᕐᒪᖔᑕ ᐊᒻᒪᓗ ᑕᐃᒃᑯᐊ ᑎᑎᕋᖅᑕᐅᒋᐊᖃᕐᓂᖏᑦ, ᖃᓄᕐᓗ 
ᓄᑖᖑᔪᓂᒃ ᑕᐃᒃᑯᓂᖓ ᐊᑐᖅᑕᐅᖃᑦᑕᓕᖅᑐᓂᒃ ᑕᐃᒃᑯᐊᓗ ᓴᓇᖃᑦᑕᖅᑐᑦ ᓂᐅᕐᕈᑎᖃᖃᑦᑕᕐᓂᐊᕋᓗᐊᕐᒪᖔᑕ 
ᑕᐃᒃᑯᓂᖓ ᓇᑲᓲᔭᐅᔪᓂᒃ.  
 
ᑖᓐᓇᓕ ᐱᔾᔪᑎᒋᓪᓗᒍ ᒥᓂᔅᑕᐅᔪᖅ ᓴᖅᑮᓯᒪᓐᖏᒻᒪᑦ ᐅᓂᒃᑳᖑᓯᒪᔪᓂᒃ ᖃᓄᖅ ᐃᒫᒃ ᐅᖅᑰᔪᒥᒃ ᑕᒪᒃᑯᐊ 
ᓇᑲᓲᔭᐅᕙᓕᖅᑐᑦ ᓄᑖᖑᔪᑦ ᖃᐅᒪᔪᓐᓇᑦᑎᐊᕋᓗᐊᕐᖓᑕ ᐊᒻᒪ ᑕᐃᒃᑯᐊᓗ ᑭᖑᕝᕕᖅᑕᐅᒋᐊᖃᕐᓂᖅᑲᑕ 
ᓇᑲᓲᔭᔾᔮᑐᖃᕈᓗᐃᑦ ᐱᐅᒐᓗᐊᕐᒥᒻᒪᖔᑕ ᓂᓪᓚᓱᑦᑐᒥ. ᑖᓐᓇ ᐊᖑᓇᓱᓗᐊᖃᑦᑕᓐᖏᒻᒪᑦ, 
ᓄᓇᓯᐅᑎᒃᑯᕕᖃᑦᑎᐊᑐᔅᓴᐅᒋᓪᓗᓂᓗ. 
 
ᑭᓯᐊᓂᓕ ᐊᕐᕌᒍᓂᒃ ᑎᓴᒪᓂᒃ ᐅᖓᑖᓅᖓᒋᐊᖃᕐᓂᐊᐸᓪᓚᐃᒻᒪᑦ ᑕᐃᒃᑯᐊ ᐊᑐᖅᑕᐅᓂᐊᕈᓐᓃᖅᑲᑕ ᑕᐃᒃᑯᐊᓗ 
ᓴᓇᖃᑦᑕᖅᑐᑦ  

ᐊᒥᓲᓗᐊᕌᓗᔾᔮᓐᖏᒻᒪᑕ ᑖᓐᓇ ᒪᓕᒐᐅᔪᖅ ᐊᖏᖅᑕᐅᓯᒪᓕᖅᑲᑦ.  
 
ᑕᐃᒪᓕ ᑕᒪᓐᓇ ᐱᔾᔪᑎᒋᓪᓗᒍ ᑐᐊᕕᓗᐊᖅᑑᑎᒋᔭᒃᑲ ᑖᒃᑯᐊ ᒐᕙᒪᑐᖃᒃᑯᑦ ᓴᖅᑮᔪᒫᕐᓂᐊᕐᒥᒻᒪᑕ ᑖᔅᓱᒧᖓ. 
ᑖᓐᓇᓕ ᑲᔪᓯᓐᖏᑎᐊᒻᒪᕆᖁᔭᕋᓗᐊᕋ ᐊᒻᒪᓗ ᐊᖏᔾᔮᓇᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᑎᒍᑦ) ᐱᔾᔪᑎᖓᓄᑦ ᐅᖃᓕᒫᖅᑕᐅᓂᖓᓄᑦ. (ᑐᓵᔨᑎᒎᕈᓐᓃᖅᑐᖅ) 
ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᐃᑯᒻᒪᖅᑯᑎᒧᑦ ᒪᓕᒐᒃᓴᖅ ᑭᖑᓪᓕᕐᒥ ᐅᖃᓕᒫᖅᑕᐅᕋᑖᖅᑐᖅ, 
ᑕᐃᒃᑯᐊ ᐊᑐᕈᒪᓕᖅᑕᖏᑦ ᐊᑭᕋᖅᑐᕐᓗᒋᑦ ᐱᓐᖏᑕᕗᑦ. ᑭᓯᐊᓂ ᖃᐅᔨᒪᓐᖏᓇᑦᑕ ᐱᐅᓂᐊᕋᓗᐊᕐᒪᖔᑕ, 
ᐊᔾᔨᐸᓗᖏᓐᓂᒃ ᐱᖃᖅᑰᕋᑦᑕ ᓄᓇᑦᑎᓐᓂ, ᑐᖅᓲᓐᓂ ᐃᑯᒪᔪᓐᓇᓐᖏᒃᖢᑎᒃ ᓂᓪᓚᓱᓗᐊᕐᒪᑦ. ᑐᖅᓲᕗᑦ ᑭᓯᐊᓂ 
ᐊᓯᐊᓂ ᖃᐅᒻᒪᖅᑯᑎᖅᖢᒍ ᐊᔪᕈᓐᓃᖅᐸᒃᖢᑎᒃ. 
 
ᐃᓛᒃ ᐅᓇ ᑐᓐᖓᕕᒋᓗᒍ ᐅᖃᕈᒪᔪᖓ, ᖃᓄᐃᒻᒪᑦ ᑐᐊᕕᕐᒪᖔᑦ ᑖᔅᓱᒥᖓ ᒪᓕᒐᒃᓴᒥᒃ, ᒐᕙᒪᒃᑯᑦ 
ᐆᒃᑐᓲᖑᒐᓗᐊᕐᒪᑕ ᑖᓐᓇ ᐱᐅᓂᐊᕋᓗᐊᕐᒪᖔᑦ. ᖃᓄᐃᒻᒪᓪᓕᑭᐊᖅ ᐆᒃᑐᖅᑳᓐᖏᓚᒍᑦ ᑖᓐᓇ ᐱᐅᓂᐊᕋᓗᐊᕐᒪᖔᑦ 
ᐃᑯᒻᒪᖅᑯᑎᓂᒃ ᑕᐃᒃᑯᓂᖓ ᓄᑖᓂᒃ ᐊᑐᕐᓗᓂ. ᐃᓪᓘᓐᓂᒃ ᒪᕐᕉᓐᓂᒃ, ᑕᓪᓕᒪᓂᓪᓘᓐᓃᑦ ᐆᒃᑐᕐᓗᓂ ᓄᓇᕗᑦᑕ 
ᐃᓗᐊᓂ. ᐆᒃᑑᑎᒋᓗᒍ ᓯᐊᕐᕆᔮᕐᕕᒃᓴᖅ ᒥᑦᑎᒪᑕᓕᖕᒥ ᐆᒃᑑᑕᐅᓚᐅᖅᓯᒪᖕᒪᑦ 1970-ᒥ ᒫᓐᓇᒧᑦ ᑎᑭᑦᖢᒍ 
ᖃᐅᔨᔭᐅᓕᑕᐃᓐᓇᖅᑐᖅ ᐱᐅᓐᖏᑦᑐᖅ, ᑕᒫᓂ ᐅᑭᐅᑦ 30 ᖃᓂᒋᐸᓗᒋᓕᖅᑕᖓᓂ.  
 
ᑖᓐᓇ ᐱᔾᔪᑎᒋᓪᓗᒍ ᐋᖅᑭᒃᓯᑲᐅᑎᒋᐊᓗᖕᓂᐊᕆᐊᒃᓴᖅ ᒪᓕᒐᒃᓴᒥᒃ ᖃᐅᔨᒪᓐᖏᑎᐊᖅᖢᑕ ᓱᓕ 
ᐊᔪᓐᖏᓐᓂᐊᕋᓗᐊᕐᒪᖔᑕ ᑖᒃᑯᐊ ᐱᐅᓂᐊᕋᓗᐊᕐᒪᖔᑕ ᖃᐅᔨᒪᓐᖏᒃᖢᑕ ᐱᖁᔭᓕᐅᕋᓱᓕᕇᕐᓂᕗᑦ 
ᓈᒻᒪᒋᓐᖏᒃᖢᒍ ᐋᒡᒑᕐᓂᐊᕐᒥᒐᒪ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. (ᑐᓵᔨᑎᒍᑦ) ᐱᔾᔪᑎᖓᓄᑦ ᐱᖁᔭᔅᓴᐅᑉ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᐃᓈᕐᓗᒍ ᑖᔅᓱᒧᖓ ᐱᔾᔪᑎᖓᓄᑦ, 
ᑐᑭᓯᓂᕐᓗᔅᓯᒪᔪᒡᒍᑕᐅᒻᒪᑕ ᑕᕝᕙᓂ ᐅᖃᐅᓯᐅᔪᓂᒃ.  
 
ᐆᑦᑑᑎᒋᓗᒍ, ᐅᖃᖅᑏ, ᑖᔅᓱᒧᖓ ᐱᔾᔪᑎᖓᓄᑦ, ᓄᓇᓯᐅᑎᒃᑯᕕᖃᓐᖏᑦᑐᖓ. ᐅᖃᕈᒪᓪᓗᖓᓗ ᑕᐃᒃᑯᐊ 
ᓇᑲᓲᔭᐅᔪᑦ ᐅᔾᔨᒋᑦᑎᐊᓐᖏᑕᖏᑦᑕᐅᖅ ᑕᐃᒪᐅᒻᒥᒻᒪᑕ ᐅᖃᐅᓯᖃᕋᑦᑕ 100-ᓂᒃ ᐅᑭᐅᖃᓕᖅᑐᓂᒃ 
ᑐᐊᕕᐊᕆᓐᖏᑕᕗᑦ.  
 
ᐅᖃᓕᒫᖅᑕᐅᑉᐸᑦ ᐊᐃᑉᐹᓂᒃ ᑲᑎᒪᔨᕋᓛᓅᖅᑕᐅᒐᔭᕐᒥᔪᑦ. ᑕᐃᒃᑯᐊᓗ ᑲᑎᒪᔨᕋᓛᖑᔪᑦ ᐱᖁᔭᔅᓴᓂᒃ ᐱᓗᑎᒃ 
ᓄᓇᕗᒻᒥᐅᓄᑦ ᓴᖅᑮᒋᐊᖃᕋᔭᕐᒥᔪᑦ. ᑕᐃᒪᐃᓕᐅᖃᑦᑕᖅᑐᑦ. 
 
ᒫᓐᓇ ᐊᑐᐃᓐᓇᖅᑕᖃᓐᖏᑉᐸᑦ ᓴᖅᑭᕋᔭᕐᒥᔪᑦ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᓂᕈᐊᕈᑎᒋᓕᑕᐃᓐᓇᕐᓗᑎᒍ.  
 
ᒫᓐᓇᐅᔪᕐᓕ ᐊᐃᑉᐸᖓᓂᒃ ᐅᖃᓕᒫᕋᓱᓕᑕᐃᓐᓇᖅᑐᒍᑦ, ᐅᖃᖅᑏ. ᐄ, ᑐᑭᓯᒋᐊᕈᑎᔅᓴᐃᑦ ᓴᖅᑭᕋᔭᖅᑐᑦ 
ᐅᖃᐅᓯᕆᔭᐅᒐᐃᒻᒪᑦ ᓂᓪᓚᓱᑦᑐᓂᑦ.  

ᑕᐃᒃᑯᐊ ᒥᑭᔫᔪᑦ ᐱᔪᓐᓇᒥᒻᒪᑕ, ᓂᓪᓚᓱᑦᑐᓂ ᐊᓛᔅᑲᒥ ᖃᐅᔨᓴᖅᑕᐅᖃᑦᑕᕐᓯᒪᔪᑦ ᐊᑯᑭᑦᑐᓂᓪᓗ ᐊᓯᖏᓐᓂᓪᓗ 
ᓄᓇᓕᓐᓂᑦ. ᓱᓕᔪᐃᓐᓇᐅᓐᖏᑦᑐᑦ ᑖᒃᑯᓄᖓ ᐅᖃᐅᓯᐅᔫᑉ. 
 
ᐱᔾᔪᑎᖓᓄᑦ ᐊᐃᑉᐸᖓᓂᒃ ᐅᖃᓕᒫᖅᑕᐅᑉᐸᑦ ᑕᐃᒫᒃ ᐊᐃᕙᔾᔪᑎᒋᑦᑎᐊᕈᓐᓇᓕᕋᔭᖅᑕᕗᑦ ᓄᓇᕗᒻᒥᐅᓪᓗ 
ᐅᖃᖃᑎᒋᓯᒪᓗᒋᑦ. ᑲᑎᒪᔨᕋᓛᖑᔪᑦ ᐅᑎᕈᓐᓇᕋᔭᕐᒥᒻᒪᑕ, ᐃᒫᖃᐃ ᐊᓯᔾᔩᖁᔨᒍᓐᓇᕋᔭᖅᑐᑦ. 
 
ᑕᕝᕙ ᐱᔾᔪᑎᒋᔭᖓ ᑕᐃᒪᐃᒍᓐᓇᖃᑦᑕᕋᑦᑕ ᑕᕝᕙᓂ ᒪᓕᒐᓕᐅᕐᕕᒻᒥ ᐃᓄᖁᑎᒋᔭᕗᑦ ᓂᓪᓕᕈᓐᓇᖅᑎᑦᑐᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ. ᐱᔾᔪᑎᖓᓄᑦ ᐱᖁᔭᒃᓴᐅᑉ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇᐃᓛᒃ ᐃᑲᔪᖅᑐᕈᒪᓪᓗᒍ.  
 
ᑖᒃᑯᐊ ᖃᐅᒻᒪᖅᑯᑏᑦ ᐊᑐᓐᖏᓂᕐᓴᐅᓂᕐᒧᑦ ᑕᒪᒃᑯᓂᖓ ᐅᖅᓱᐊᓗᓐᓂᒃ ᑕᒪᒃᑯᐊ ᖃᐅᒪᔾᔪᑎᒋᕙᑦᑕᕗᑦ 
ᐅᖅᓱᐊᓗᑦᑐᐸᒻᒪᑕ ᐊᖏᔪᒻᒪᕆᒻᒥᒃ, ᐊᐅᓚᓐᓇᑎᒍᓗ ᐅᖅᓱᐊᓘᑉ ᐊᑭᖓ. ᑭᓯᐊᓂ ᐊᐅᓚᒍᓐᓇᕋᓗᐊᕋᑦᑎᒍ ᑕᒪᓐᓇ 
ᐊᑐᖃᑦᑕᖅᑕᕗᑦ ᐅᖅᓱᐊᓗᒻᒧᑦ, ᓄᖅᑲᐅᒥᑎᒍᓐᓇᖅᑐᑎᒍ. ᑕᒪᒃᑯᐊ ᐊᑐᓐᖏᓂᕐᓴᐅᓗᑕ ᑕᒪᒃᑯᓂᖓ 
ᖃᐅᒻᒪᖅᑯᑎᐅᑉ ᐅᖅᓱᐅᓗᓐᓂᑦ ᐊᑐᕐᓂᖏᓐᓂᑦ. ᑖᓐᓇ ᑕᕝᕙ ᐃᑲᔪᖅᑐᕕᔾᔪᐊᖅᑕᕋ ᓄᖅᑲᐅᒥᖁᓪᓗᒍ ᑕᒪᓐᓇ 
ᐅᖅᓱᐊᓗᒻᒥ ᐊᑐᖃᑦᑕᕐᓂᖅ ᐊᑭᑦᑐᔾᔪᑕᕐᔪᐊᕌᓘᕙᒻᒪᑦ ᐅᕙᑦᑎᓐᓄᓕᒫᖅ ᒐᕙᒪᒋᔭᑦᑎᓐᓄᑦ ᐊᒻᒪᓗ ᑕᒪᒃᑯᓄᖓ 
ᓇᒻᒥᓂᓕᑯᓗᓐᓄᑦ ᐊᒻᒪᓗ ᑕᒪᒃᑯᓄᖓ ᓇᒻᒥᓂᖃᕈᓐᓇᓐᖏᑦᑐᓄᑦ.  
 
ᑖᒃᑯᐊ ᖃᐅᒻᒪᖅᑯᑎᖏᑦ ᐊᑐᕕᔾᔪᐊᐸᒻᒪᑕ ᐅᖅᓱᐊᓗᒻᒥᒃ, ᑖᓐᓇ ᐊᑭᑭᓪᓕᒋᐊᕈᑕᐅᕕᔾᔪᐊᕈᓐᓇᕐᓂᐊᕐᖓᑦ 
ᓯᕗᓂᑦᑎᓐᓂ ᐊᑭᓖᔾᔪᑎᒋᕙᑦᑕᑎᓐᓄᑦ ᑕᒪᐅᖓᑐᐃᓐᓇᖅ. ᑕᕝᕙ ᑖᓐᓇ ᑲᔪᓯᖁᑦᑎᐊᖅᑕᕋ ᑖᒃᑯᐊ 
ᐅᖃᐅᓯᐅᔭᕇᖅᑲᐅᒻᒪᑕ ᐃᑲᔫᑎᒃᑲᓐᓂᐅᒍᓐᓇᖅᑐᑦ. ᐊᒻᒪᓗ ᑕᒪᒃᑯᐊ ᐊᔾᔨᒌᓐᖏᑦᑐᑦ ᐊᑐᖅᑕᐅᓕᖅᑐᑦ 
ᓂᓪᓚᓱᑦᑐᒦᒍᓐᓇᖅᑐᑦ ᓱᓕ ᐊᑐᖅᑕᐅᒃᑲᓐᓂᕈᓐᓇᕋᓗᐊᕐᖓᑕ.  
 
ᑖᓐᓇ ᑲᔪᓯᖁᑐᐃᓐᓇᖅᑕᕋ ᐊᒻᒪᓗ ᖁᕕᐊᓱᕕᔾᔪᐊᓂᐊᖅᑯᖓ ᓂᕈᐊᖅᑕᐅᖃᑎᒋᓯᒪᔭᒃᑲ ᓯᕗᒧᑦ 
ᑕᑯᓐᓈᑦᑎᐊᕋᓱᖃᑎᒋᔪᒪᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. ᐃᓱᒪᒋᔭᐅᓂᖓᓄᑦ ᐱᖁᔭᔅᓴᐅᑉ. ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ 
ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑏ. ᐅᕙᖓᑦᑕᐅᖅ ᓂᓪᓕᒐᓛᒍᒪᓪᓗᖓ ᑕᐃᒃᑯᐊ 13 ᐅᐊᑦᔅᕈᓘᒻᒪᑕ ᐃᓛᒃ, 
ᐅᖓᑖᓅᓗᐊᓐᖏᑦᑐᖅ 14 ᐅᐊᑦ 13 ᐅᐊᑦᒧᑦ ᑕᒫᓂ ᓴᓐᖏᓂᖃᖅᑐᒥᒃ ᐅᒃᑳᒧᑦ ᖃᐅᒪᓕᖅᑎᑕᐅᔪᓐᓇᖃᑦᑕᕐᒪᑕ, 
ᖃᐅᒪᑦᑎᐊᓕᖅᖢᑎᒃ ᐅᖃᐅᑕᐅᓯᒪᓂᖓ ᒪᓕᒃᖢᒍ. ᐃᒃᑮᕐᓇᖅᑎᓪᓗᒍ ᐃᑭᑕᐅᔭᕌᖓᑦ ᑖᓐᓇ [ᓇᕿᑦᑕᐅᑎᕈᓗᒃ] 
ᐃᑭᓐᖏᒃᑲᓗᐊᖅᐸᑦ ᖄᖅᓯᒪᓇᓱᒋᓪᓗᒍ ᐊᓂᑐᐃᓐᓇᑦᑎᐊᕐᒪᑦ ᑕᐃᓐᓇ ᐃᓄᒃ, ᐃᑭᑦᑎᒋᐊᖅᑲᐅᔫᒐᓗᐊᖅ, ᓱᓇᐅᕝᕙ 
[ᖃᐅᒻᒪᔾᔪᑎᑖᕌᓂᒃᑐᖅ] 100 ᐅᐊᑦᔅ, ᑕᐃᓐᓇ 100 ᐅᐊᑦᒥ ᐃᓪᓕᕆᔭᐅᒐᓗᐊᕋᒥ ᖃᐅᒻᒪᓐᖏᑦᑐᑦ.  
 
ᐃᑯᒫᓗᐃᓪᓗ ᐊᒃᓱᕈᓕᒃᑲᓐᓂᕋᓗᐊᕋᒥ ᖃᐅᒻᒪᓐᖏᑦᑐᑦ ᓱᓕ. ᓇᓪᓕᖅᑑᑎᓐᖏᑦᑐᖅ 100 ᐅᐊᑦ ᑕᐃᔅᓱᒪ ᐃᓗᐊᓂ 
(materials) ᓱᓇᒐᓚᐃᑦ ᑖᔅᓱᒪ ᖃᐅᒻᒪᒋᐊᓕᐅᒐᓗᐊᑦ fluorescent bulbs 13 ᐅᐊᑦᔅᖑᓂᕋᖅᑕᐅᔫᒐᓗᐊᑦ 
ᐃᓗᐊᓂ ᐆᓇᖅᓯᔪᓐᓇᓐᖏᒻᒪᑕ ᐊᒃᓱᕉᓕᑐᐃᓐᓇᖅᑐᑎᒃ ᑕᒪᓐᓇ ᓴᕕᒐᐅᔭᖅ. ᑕᐃᒪᓐᓇᐃᑦᑐᖅ ᑖᓐᓇ ᖃᓄᖅ 
ᐱᓗᐊᖅᑎᒋᒻᒪᖔᑦ ᓇᓕᐊᓂ ᖃᓄᕐᓗ [ᖃᐅᒻᒪᔾᔪᑎᑐᓕᖅᐹᓪᓕᕐᒪᖔᑦ] ᑖᓐᓇ fluorescent-ᒥᑦ ᑕᐃᔭᐅᔪᖅ 
[ᓇᑲᓲᔭᐅᓐᖏᑦᑐᖅ] ᑕᑯᔪᒪᒐᓗᐊᖅᑐᖓᓕ ᖃᓄᖅ ᐊᒃᑎᒋᔪᒥᑦ ᐅᒃᑳᑐᕐᓗᐊᖅᑎᒋᓕᕐᒪᖔᑦ ᐃᑭᑦᑐᓇᕐᓯᑕᐃᓐᓇᕐᓗᓂ 
ᐃᒪᓐᓇᐃᓪᓗᒍ ᑖᓐᓇ ᐃᒃᑮᕐᓇᕐᓂᖓ.  
 



ᓇᒡᒐᔾᔭᐅ, ᔫᓂ 4, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1516 

ᑕᐃᒪᓐᓇᐃᑦᑑᑎᓪᓗᒍ ᐱᑕᖃᓐᖏᑎᓪᓗᒍ ᑖᓐᓇ ᒪᓕᒐᖅ ᑲᓐᖑᓱᒃᑐᐊᓘᒐᒪ ᑕᒻᒪᕈᒪ ᓯᓚᕐᔪᐊᕐᒧᑦ, 
ᒪᓕᒐᓕᐅᖅᑎᐅᖃᑕᐅᓗᖓ ᐅᕙᓂ ᑲᓐᖑᓱᒃᑲᒪ ᐱᓂᕐᓗᒃᑐᐊᓘᓗᖓ ᑖᓐᓇ ᒪᓕᒐᖅ ᓴᕝᕙᓚᐅᕋᓗᐊᕐᓗᒍ 
ᖃᐅᔨᓴᕐᓯᒪᓐᖏᓗᐊᕐᓗᖓ ᑕᒪᒃᑯᓂᖓ ᖃᓄᖅ [ᖃᐅᒻᒪᔾᔪᑎᑐᓪᓗᐊᖅᑎᒋᓕᕐᓗᓂ] ᐃᑭᑦᑐᓐᓇᕐᓯᑕᐃᓐᓇᕐᓂᖏᑦ 
ᑖᒃᑯᐊ ᐃᓗᓕᖁᑎᖏᑦ ᑖᑦᓱᒪ [ᖃᐅᒻᒪᖅᑯᑎᑯᓘᑉ] 13 ᐅᐊᑦᖑᓂᕋᖅᑕᐅᔫᑉ ᑭᓯᐊᓂ 100 ᐅᐊᑦᒧᓪᓘᓐᓃᑦ 
ᖃᐅᒻᒪᒍᓐᓇᓐᖏᑦᑐᖅ. ᐅᒃᑳᒥᒃ ᓴᓐᖏᔪᐊᓗᒻᒥᒃ ᐃᓪᓕᕆᔭᐅᓕᕋᓗᐊᕋᒥ ᓴᕕᒐᐅᔭᐅᑉ ᑖᑦᓱᒪ ᐱᔪᓐᓇᕐᓂᓗᒃᑖᖓᓄᑦ 
ᑕᑦᓱᒧᖓᖓᔫᑉ ᑐᖅᓲᑉ ᐊᔾᔨᒌᓐᖏᑦᑐᐊᓘᒻᒪᑕᐃ ᓴᕕᒐᐅᔭᑦ 12, 14, 16 ᓈᓴᐅᑎᖃᐅᖅᑐᑦ ᓴᕕᒐᐅᔭᑦ ᐃᓚᖏᑦ 
ᐊᒡᓛᑦ ᐆᓐᓇᕐᓯᓲᖑᒻᒪᑕ. 
 
ᑕᒪᓐᓇ ᐱᔾᔪᑎᒋᓪᓗᒍ ᒫᓐᓇᑲᐃᓐᓇᖅ ᐃᑯᓐᖓᖁᒐᓗᐊᖅᖢᒍ ᑲᑎᒻᒪᔨᕋᓛᓅᖅᑕᐅᖁᒐᓗᐊᖅᖢᒍ 
ᑕᐃᒪᓐᓇᑦᓴᐃᓐᓇᖅᓱᓕ ᐊᐃᕙᔾᔪᑎᒋᓂᐊᕐᒥᓗᑎᒍ ᐱᔾᔪᑎᖏᓐᓂᒃ ᓴᖅᑭᑦᑎᒃᑲᓐᓂᑐᐃᓐᓇᕐᓂᐊᕐᓗᑕ. ᐅᕙᖓᓕ 
ᒫᓐᓇᐅᓂᖓᓂ ᑕᐃᒃᑯᐊ ᐅᓇᓂ ᓇᑎᕐᒥ ᐱᓕᕆᐊᒃᓴᕗᑦ ᖃᐅᔨᓴᕈᑎᒃᓵᕐᔪᑯᓗᕗᑦ ᐊᖏᔫᒋᐊᖃᓐᖏᒻᒪᑦ. 
ᐱᓚᐅᖅᑳᖅᑎᓪᓗᒋᓪᓕ ᑖᓐᓇ ᑲᔪᓯᑦᓯᐊᓕᕐᓗᓂᓗ ᐃᓱᒪᒋᓂᕐᓴᐅᓇᔭᕋᓗᐊᕋᒃᑯ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐱᔾᔪᑎᒋᔭᖓᓄᑦ ᐱᖁᔭᔅᓴᐅᑉ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᑲᔪᖅᑐᓂᐊᖅᑕᕋ ᑖᓐᓇ ᐱᖁᔭᔅᓴᖅ. ᐊᐃᑉᐸᖓᓂᒃ 
ᐅᖃᓕᒫᖅᑕᐅᓯᒪᓕᖅᑎᓪᓗᒋᑦ ᑖᓐᓇ ᒥᓂᔅᑕᐅᔪᖅ ᐱᔪᓐᓇᕐᓯᓯᒪᓪᓗᓂ. 20 ᒥᓂᑦᓯᒥᑦ ᐊᑐᕈᓐᓇᕐᖓᑕ 
ᓇᓗᓇᐃᖅᓯᓗᑎᒃ ᑕᖅᑲᒃᑯᓄᖓᓗ ᓱᒻᒪᑦ ᑖᓐᓇ ᐱᐅᔫᒻᒪᖔᖅ ᐱᖁᔭᔅᓴᖅ. ᖃᐅᔨᔪᒪᑦᑎᐊᕋᒪᓕ ᑕᒪᔅᓱᒥᖓ. 
 
ᐊᒻᒪᓗ ᐱᔾᔪᑎᒋᔭᖓᓄᑦ ᑖᓐᓇᓗ ᒥᓂᔅᑕᐅᔫᑉ ᐅᖃᐅᓯᕆᖅᑲᐅᔭᖓ ᐃᓱᒪᕐᓱᕐᓂᖏᓐᓄᑦ ᑖᓐᓇ 
ᐃᓕᖅᑯᓯᕆᓲᕆᒐᑦᑎᒍ.  
 
ᑖᒃᑯᐊ ᐅᖃᐅᓯᕆᔭᕗᑦ ᐅᖃᐅᓯᐅᔪᓂᓛᒃ ᐊᔾᔨᒌᓐᖏᒻᒪᑕ ᐊᒻᒪᓗ ᐱᓕᕆᓕᕋᐃᒐᑦᑕ ᑕᒪᒃᑯᓂᖓ 
ᖃᐅᔨᒐᓱᑦᑎᐊᓲᖑᒐᑦᑕ ᐱᕕᖃᕐᓂᕈᑦᑕ. ᓯᕗᓕᖅᑎᐅᓗᑕ ᕿᒥᕐᕈᑲᓐᓂᕈᓐᓇᕐᓗᑕ, ᑕᒪᐅᖓ ᓄᓇᕗᒻᒧᑦ 
ᐃᑉᐱᓇᕐᓂᖃᕐᓂᐊᑎᓪᓗᒍ. 
 
ᐅᕙᒍᑦᑕᐅᖅ ᕿᒥᕐᕈᑦᑎᐊᕆᐊᖃᖅᑕᕗᑦ ᑕᒪᓐᓇ. ᓂᕆᐅᓚᐅᕋᒪᓗ ᐊᒻᒪ ᑕᒪᒃᑯᓂᖓ ᒥᓂᔅᑕᐅᑉ 
ᐅᖃᐅᓯᕆᕋᑖᓐᖏᒻᒪᒋᑦ ᑕᒪᒃᑯᐊ. ᐅᕙᒍᖃᐃ ᖃᐅᔨᓴᒃᑲᓐᓂᕆᐊᖃᕐᓂᐊᖅᑕᕗᑦ. 
 
ᐱᕕᖃᖅᑎᑕᐅᓐᓂᕈᑦᑕ ᐳᔪᕐᓗᓐᓂᑦ ᐊᑐᓐᖏᓂᕐᓴᐅᔪᓐᓇᕐᓂᕈᑦᑕ, ᐊᒻᒪᓗ ᐅᖅᓱᐊᓗᒻᒥᒃ 
ᐊᑐᓐᖏᓂᕐᓴᐅᓕᕈᓐᓇᕐᓂᕈᑦᑕ ᑕᒪᔅᓱᒥᖓ ᐆᑦᑐᕈᓐᓇᕋᓱᒋᐊᖃᖅᑐᒍᑦ ᐃᑲᔪᖅᑐᕐᓂᐊᖅᑕᕋ ᐱᖁᔭᔅᓴᕋ.  
ᖃᐅᔨᒐᔭᖅᑕᕗᑦ ᑕᒪᓐᓇ ᒪᓕᒃᑕᐅᓯᒪᓕᖅᐸᑦ. ᐄ, ᐃᓱᒪᓕᐅᓕᑕᐃᓐᓇᕋᔭᖅᑯᖓ ᑕᐃᔅᓱᒪᓂᐅᓕᖅᑲᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. (ᑐᓵᔨᑎᒍᑦ) ᐱᔾᔪᑎᒋᔭᖏᓐᓄᑦ ᐱᖁᔭᔅᓴᐅᑉ. (ᑐᓵᔨᑎᒎᓐᓃᖅᑐᖅ) 
ᓂᕈᐊᕈᒪᓕᕐᖓᑕ. ᑖᔅᓱᒥᖓ ᓈᒻᒪᔅᓴᖅᑐᑦ. ᓈᒻᒪᔅᓴᓐᖏᑦᑐᑦ. ᐱᖁᔨᕗᖔᕈᑦ ᐊᐃᑉᐹᓂᒃ ᐅᖃᓕᒫᖅᑕᐅᓯᒪᓕᖅᑐᖅ 
ᐊᒻᒪᑦᑕᐅᖅ ᑐᓐᓂᖅᑯᑕᐅᓂᐊᖅᑐᖅ ᑕᐃᒃᑯᓄᖓ ᑲᒪᒋᔭᖃᕐᓂᐊᖅᑐᓄᑦ ᑲᑎᒪᔨᕋᓛᓄᑦ.   
 
ᑲᑎᒪᔾᔪᑎᔅᓴᕗᑦ 18. (ᑐᓵᔨᑎᒍᑦ) ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. (ᑐᓵᔨᑎᒎᕈᓐᓃᖅᑐᖅ) 
ᑲᑎᒪᔾᔪᑎᔅᓴᕗᑦ 19. (ᑐᓵᔨᑎᒍᑦ) ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᑎᓪᓗᒋᑦ ᐱᖁᔭᔅᓴᐃᑦ ᐊᓯᖏᓪᓗ. ᐱᖁᔭᔅᓴᖅ 10, 
11, ᐊᒻᒪ ᓴᖅᑭᑕᐅᓯᒪᔪᖅ 49 - 2(4) ᒥᔅᑕ ᐋᕆᐊᒃ ᐃᒃᓯᕙᐅᑕᕆᔭᐅᓗᓂ.  
 
ᑲᔪᓯᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ 20 ᒥᓂᑦᔅ ᓄᖅᑲᖓᓂᐊᖅᑯᒍᑦ.  

ᐃᖅᓱᒃᑏ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:34ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 16:00ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ): ᐅᑎᕐᒥᒐᑦᑕ ᖁᔭᓐᓇᒦᒃ. ᑕᐃᒪ ᑲᑎᒪᒋᐊᖁᔨᓕᕐᒥᒐᒪ ᒫᓐᓇ ᑲᑎᒪᓂᑐᐃᓐᓇᕐᒥᒃ. ᑕᕝᕙᓂ 
ᑲᑎᒪᓂᑐᐃᓐᓇᑎᓐᓂ ᐱᓕᕆᐊᒃᓴᖃᕋᑦᑕ ᐱᖁᔭᒃᓴᖅ 10, ᐱᖁᔭᒃᓴᖅ 11, ᐊᒻᒪᓗᑦᑕᐅᖅ ᓴᖅᑭᑕᐅᓯᒪᔪᖅ 49 - 2 
(4). ᖃᓄᐃᓕᐅᕈᒪᓕᖅᐱᓯ? ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᓂᐊᕋᑦᑕ ᖃᐅᔨᓴᐃᓪᓗᑕ ᐱᖁᔭᒃᓴᖅ 10, ᐊᒻᒪ 
ᑭᖑᓂᐊᒍᑦ ᐱᖁᔭᒃᓴᖅ 11, ᐱᔪᓐᓇᕈᑦᑕ [ᑲᑎᒪᔾᔪᑎᒋᓂᐊᕋᑦᑎᒍᑦ ᓴᖅᑭᑕᐅᓯᒪᔪᖅ ᑎᑎᖅᑲᒃ 49 - 2(4).] 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒪᓕᒐᒃᓴᖅ 10, ᐱᕕᖃᕈᑦᑕ ᓴᖅᑭᑎᑦᑎᓂᐊᕐᓗᑕ 
ᑖᓐᓇ ᒪᓕᒐᒃᓴᖅ 11 ᐊᒻᒪ ᑖᓐᓇ ᓴᖅᑭᑎᑕᐅᓯᒪᔪᖅ. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᒪᓕᒐᒃᓴᖅ 10 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 1, 2007-2008 - ᑲᑎᒪᔨᕋᓛᓂᑦ 

ᐃᓱᒪᖅᓴᖅᓯᐅᖅᑕᐅᓂᖓ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ, ᓴᖅᑭᑎᑦᑎᔪᒪᕖᑦ ᐃᑲᔪᖅᑎᒋᓂᐊᖅᑕᓐᓂᒃ? 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᖏᖅᐱᓰ ᑲᑎᒪᔩᑦ ᑲᑎᒪᑐᐃᓐᓇᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ, ᑖᒃᑯᐊ ᐃᑲᔪᑲᐃᓐᓇᓚᐅᕐᒥᒃᑭᑦ 
ᐃᓯᕋᓱᒃᑎᓪᓗᒋᑦ.  
 
ᖁᔭᓐᓇᒦᒃ, ᐃᖅᓱᒃᑏ. ᒥᓂᔅᑕ ᑐᓴᐅᒪᑦᑎᐊᕐᓂᐊᕋᑦᑕ ᑎᑎᕋᖅᑕᐅᓯᒪᓂᐊᕐᒪᑕᓗ ᑖᒃᑯᐊ ᑭᒃᑰᒻᒪᖔᑕ ᑕᒫᓃᖃᑎᑎᑦ 
ᐅᖃᐅᓯᕆᑲᐃᓐᓇᓚᐅᕐᒥᒃᑭᑦ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᓴᐅᒥᓐᓃᑦᑐᖅ, ᐲᑕ ᒫ ᐊᒻᒪᓗ ᑕᓕᖅᐱᓐᓂ ᒥᔅᑕ ᕈᐃ ᒍᕇᓐ. 
ᒪ’ᓇ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᓐᖓᓱᒋᑦᓯ ᒥᔅᑕ ᒫ ᐊᒻᒪ ᒥᔅᑕ ᒍᕇᓐ.  
 
(ᑐᓵᔨᑎᒍᑦ) ᐱᒋᐊᓐᖏᓂᑦᑎᓐᓂ ᒪᓕᒐᓕᐅᖅᑏᑦ ᐅᖃᐅᑎᔪᒪᔭᒃᑲᑦ ᑖᒃᑯᐊ ᐅᖃᐅᓯᕐᕕᒋᔪᓐᓇᖅᑕᓯ 77(1), 10 
ᒥᓂᑦᔅ.  

ᐊᑕᐅᓰᓐᖏᓪᓗᑎᑦ ᐅᖃᓪᓚᒃᑲᓐᓂᕈᓐᓇᖅᑐᑎᑦ ᐊᒻᒪ ᐅᖃᓪᓚᒍᒪᔪᖅ ᑕᐃᓐᓇ ᑲᑎᒪᔨᑐᐃᓐᓇᓄᑦ. 
 
ᑖᒃᑯᐊ ᐊᐱᖅᑯᑎᓯ ᓇᓗᓇᐃᔭᖅᓯᒪᑦᑎᐊᕐᓗᒋᑦ ᑖᒃᑯᓄᖓ ᓇᓗᓇᐃᔭᖅᓯᒪᔪᓄᑦ ᑮᓇᐅᔭᓄᑦ. ᒥᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᓪᓕᒥᕐᒥ ᑲᑎᒪᓚᐅᖅᑎᓪᓗᑕ ᑖᒃᑯᐊ 
ᑲᑎᒪᔨᑐᐃᓐᓇᓄᑦ ᑖᓐᓇ ᐸᐃᑉᐹᖅ ᐊᑭᑐᔫᑎᓄᑦ ᐱᖁᑎᓄᑦ ᐱᓯᒪᔭᕗᑦ ᓈᒻᒪᒋᔭᐅᑉᐸᑦ ᑕᐃᒪ 
ᑐᓂᐅᖅᑲᐅᑕᐅᓂᐊᕐᒪᑕ ᐃᓕᒃᓯᓐᓄᑦ ᓈᒻᒪᒋᒍᑦᓯᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐄ, ᑖᒃᑯᐊ ᑐᓂᐅᖅᑲᑦᑕᐅᔪᓐᓇᖅᐸᑦ ᑐᓂᐅᖅᑲᑦᑕᐅᑲᐃᓐᓇᕐᓕᑦ. 
 
ᖁᔭᓐᓇᒦᒃ. ᑕᕝᕙᓃᒃᑲᑦᑕ ᓱᓕ [ᒪᓕᒐᒃᓴᖅ 10, ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 1, 2007-
2008. ᒪᑉᐱᒐᐃᑦ 9 ᐊᒻᒪ 10.] ᐱᓯᒪᔪᐃᓐᓇᐅᖅᑰᓕᕋᑦᓯ. ᒥᓂᔅᑕ ᐅᖃᐅᓯᒃᓴᕐᓂᒃ ᐅᖃᓪᓚᒍᓐᓇᖅᐳᑎᑦ, ᒥᓂᔅᑕ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᑖᒃᑯᐊ ᑐᑭᓯᖁᓪᓗᒋᑦ ᒪᓕᒐᓕᐅᖅᑏᑦ ᐸᐃᑉᐹᖁᑎᑦᓯᓐᓂᑦ 
ᐱᔨᑦᑎᖅᑐᓕᕆᔨᒃᑯᑦ ᑖᒃᑯᐊ ᑐᓂᐅᖅᑲᐅᑕᐅᕋᑖᖅᑐᑦ.  
 
ᒪᑉᐱᒑᓂ 10 ᑖᒃᑯᐊ ᐊᑭᑐᔫᑎᓄᑦ ᑮᓇᐅᔭᐃᑦ ᐃᓕᖓᓕᖅᑐᑦ 2006-07-ᒧᑦ ᑖᒃᑯᐊ ᑲᔪᓯᔪᒪᔭᕗᑦ ᐊᕐᕌᒍᒧᑦ. 
 
ᒪᑉᐱᒑᓂ 11 ᓇᓗᓇᐃᔭᖅᓯᒪᔪᑦ ᑖᒃᑯᐊ ᐱᔨᑦᑎᖅᑐᓕᕆᔨᒃᑯᑦ ᑮᓇᐅᔭᖏᑦ 2007-08 ᓇᓗᓇᐃᔭᖅᓯᒪᔪᑦ ᐱᓕᕆᐊᑦ 
ᑮᓇᐅᔭᖃᓐᖏᑦᑐᓪᓗ ᐊᒻᒪ 2006-07-ᒥ ᑮᓇᐅᔭᖃᓐᖏᑦᑐᑦ ᐊᒻᒪᓗ ᑳᓐᑐᕌᒃᓄᑦ.  
 
ᑕᐃᒪ ᐊᐱᖅᓱᓚᐅᕐᒪᑕ ᒪᓕᒐᓕᐅᖅᑏᑦ ᑖᒃᑯᐊ ᐊᐱᖅᓲᑕᐅᔪᒪᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᒥᓂᔅᑕ ᐱᓇᓱᐊᕈᓯᐅᑉ ᓄᓐᖑᐊᓂ ᐱᓕᕆᓚᐅᕐᓂᕈᑦᓯ ᑖᒃᑯᐊ 
ᐃᓕᖓᑦᑎᐊᖅᑐᓂᒃ ᓇᓗᓇᐃᖅᓯᒪᑦᑎᐊᖅᑐᖅ. ᑕᐃᒪ ᐊᖏᕈᒪᓪᓗᒋᑦ ᐊᑲᕆᓂᖅᓴᐅᒐᒃᑭᑦ.  
 
ᑕᒪᕐᒥᒃ ᐃᓚᖏᑦ ᓄᒃᑎᑕᐅᔪᐃᓐᓇᐅᓚᐅᕐᒪᑕ ᐊᕐᕌᒍᒧᑦ ᐊᑭᑐᔫᑎᑦ ᐱᖁᑏᑦ ᐋᒡᒐᐅᑎᓪᓗᒋᑦ ᐃᓚᖏᑦ. ᐊᒻᒪᓗ 
ᑐᒃᓯᕋᐅᑕᐅᔪᓄᑦ ᐊᐅᓚᑦᑎᔪᓄᓪᓗ ᕿᒥᕐᕈᔭᐅᓂᐊᓚᐅᕐᒪᑕ ᑕᕝᕙ ᐃᒪᓐᓇ ᐊᑲᐅᓐᖏᓕᐅᕈᑎᖃᔾᔮᖅᑰᓐᖏᑦᑐᓯ. 

ᐄ, ᑖᒃᑯᐊ ᐊᑲᐅᓐᖏᓕᐅᕈᑎᖃᓐᖏᑦᑐᖓ ᑕᐃᒫᒃ ᒥᓂᔅᑕᓗ ᐅᑯᐊᓗ ᐃᑲᔪᖅᑎᖏᑦ ᑖᒃᑯᐊ ᖁᕕᐊᒋᕙᒃᑲ ᑕᐃᒪᓐᓇ 
ᐋᖅᑭᒃᓯᓚᐅᕐᒪᑕ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. (ᑐᓵᔨᑎᒎᕈᓐᓃᖅᑐᖅ) ᐊᐱᖅᑯᑎᒃᓴᖃᖅᑰᓐᖏᒻᒪᑦ. ᒥᔅᑕ ᑰᓕ. 
 
ᑰᓕ: [ᐄ, ᖁᔭᓐᓇᒦᒃ.] ᐊᐱᖅᑯᑎᒃᓴᖃᖅᑐᖓ, [ᐃᒃᓯᕙᐅᑖᖅ], ᐃᑉᐸᒃᓵᓂ ᑖᒃᑯᐊ ᖃᐃᑕᐅᓐᖏᓐᓂᖏᓐᓂᑦ 
[ᓄᓇᓕᓐᓂ ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᒃᑯᑦ] ᑕᐃᓐᓇ ᑮᓇᐅᔭᓕᕆᔨᒋᖅᑰᖅᑕᖓ [ᐊᖓᔪᖅᑳᖑᖃᑕᐅᔪᖅ] ᒥᔅᑕ 
ᕌᕝᑐ ᐅᖃᓚᐅᕐᒪᑦ ᑖᓐᓇ ᐱᔾᔪᑎᒋᖅᑰᖅᖢᒍ ᑖᒃᑯᐊ 786,000-ᖑᓕᖅᑐᑦ [ᐱᓕᕆᔪᓐᓇᖅᔪᑎᖏᑦ] 
ᐃᒪᓐᓇᐃᓕᓚᐅᕐᒪᑦ ᐅᐱᒋᓪᓚᕆᓚᐅᕋᒃᑯ ᒥᓂᔅᑕ ᐃᒻᒪᖃ ᑭᐅᔪᓐᓇᖅᑰᕐᒪᒍᑦ [ᑮᓇᐅᔭᓕᕆᔨᒃᑯᑦ ᐊᖓᔪᖅᑳᖓᑦ] 
ᐃᒪᐃᓕᓚᐅᕐᒪᑦ [ᐱᓕᕆᔪᓐᓇᖅᔪᑎᖏᓐᓂᑦ. ᒪᑯᐊ ᐱᓕᕆᐊᒃᓴᑦᑎᐊᕙᐃᑦ.] 
 
ᓲᕐᓗ [ᐱᓕᕆᐊᒃᓴᑦᑎᐊᕙᓂᒃ ᒪᓕᒐᓕᐅᖅᑎᑎᒍᑦ] ᐅᖃᖃᑦᑕᕋᓗᐊᕐᒥᒐᑦᑕ ᑕᐃᑯᖓᓕ 
[ᐱᓕᕆᔪᓐᓇᖅᔪᑎᖃᕈᓐᓇᓐᖏᑎᓪᓗᒋᑦ] ᖃᓄᕐᓕ ᑖᒃᑯᐊ [ᐱᓕᕆᐊᒃᓴᑦᑎᐊᕙᐅᓃᓐᓇᕐᒥᓐᓄᑦ] ᑕᒡᕗᖓ 
ᐃᓕᔭᐅᔪᓐᓇᖅᓯᖦᖤᖅᐸᑦ ᓄᑖᖑᓪᓗᑎᒃ not carry overs? [ᖁᔭᓐᓇᒦᒃ.] 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᓪᓗᖓ ᐊᕐᕌᓂᐅᓚᐅᖅᑐᒥ 
ᓄᓇᕗᑦ ᒐᕙᒪᒃᑯᖏᓐᓂᑦ ᑲᑎᒪᑐᐃᓐᓇᖅᑏᓪᓗ ᐊᒻᒪᓗ ᐱᓕᕆᐊᒃᓴᐃᑦ ᑕᒡᕙᓂ ᐃᓕᖓᐃᓐᓇᖃᑦᑕᖅᓯᒪᔪᑦ 
ᒪᓕᒐᓕᐅᕐᕕᐅᑉ ᐃᓗᐊᓂ ᐊᑐᖅᑕᐅᓚᐅᓐᖏᑦᑐᑦ ᑮᓇᐅᔭᐃᑦ ᑳᓐᑐᕌᒐᓴᐃᑦ ᐊᑎᓕᐅᖅᑕᐅᓚᐅᓐᖏᑎᓪᓗᒋᑦ.  
 
ᐊᒻᒪᓗ ᐃᓚᓕᐅᑕᐅᑎᓪᓗᒋᑦ ᑮᓇᐅᔭᐃᑦ ᑕᒡᕙ ᓴᓐᖏᓕᖅᑎᕈᑎᒋᔭᕗᑦ ᑮᓇᐅᔭᓕᕆᔾᔪᑎᑦᑎᓐᓂᑦ ᑕᒡᕙ ᓯᕗᓪᓕᖅᐹᒥ 
ᑕᐃᒪᓐᓇ ᓇᓗᓇᐃᖅᓯᓇᓱᒃᑲᑦᑕ ᐱᓕᕆᐊᖑᔪᓂᒃ ᑕᐅᑐᒃᖢᒋᑦ ᑖᒃᑯᐊ ᐱᒋᐊᖅᑕᐅᔪᑦ ᑳᓐᑐᕌᑦ ᓇᐅᒃ ᐱᑕᖃᓐᖏᑦᑐᑦ 
ᐱᓕᕆᐊᒃᓴᐃᑦ ᒫᓐᓇᒧᑦ ᐊᕐᕌᒎᓚᐅᖅᑐᒥᑦ.  
 
ᐊᒻᒪ ᑕᒡᕙ ᐃᓕᖓᔪᑦ ᑕᒡᕙᓂ ᐸᐃᑉᐹᖁᑎᑦᑎᓐᓂᑦ ᓇᓗᓇᐃᖅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᓇᓗᓇᐃᖅᓯᔪᒪᔪᖓ ᑐᑭᓯᒋᐊᖅᑎᑦᑎᓗᖓ ᒥᓂᔅᑕ ᑕᒡᕙᓃᑦᑎᓪᓗᒍ ᓴᖅᑭᑎᓪᓗᒍ 
ᑲᑎᒪᔨᑐᐃᓐᓇᓄᑦ ᐅᖃᓚᐅᕐᒪᑦ ᑖᓐᓇ ᐅᓂᒃᑳᖅᓯᒪᓐᖏᒃᖢᑎᑦ ᑖᒃᑯᐊ ᒐᕙᒪᓕᕆᔨᒃᑯᑦ ᐱᔨᑦᑎᖅᑐᓕᕆᔨᒃᑯᑦ ᐅᑯᐊ 
ᐱᔾᔪᑎᑐᐃᓐᓇᖏᑦ ᐱᓕᕆᐊᖑᓂᖏᓐᓂᑦ ᐃᓕᖓᔪᖃᓚᐅᕐᒪᑕ. 
 
ᐅᓇ ᓄᑖᖅ ᐃᓕᓯᒪᓕᖅᑕᓯ ᑖᒃᑯᓄᖓ ᐃᓚᒋᐊᕈᑎᓄᑦ ᑮᓇᐅᔭᓄᑦ ᑐᕌᖅᑐᖅ, ᑕᐃᑯᖓ ᐃᓕᔭᐅᓪᓗᓂ ᑮᓇᐅᔭᐃᑦ 
ᖄᖓᒍᑦ ᐊᑭᓕᖅᑐᒐᒃᓴᒃᑲᓐᓂᐅᓕᖅᖢᑎᑦ? ᐃᒻᒪᖃ ᓯᕗᓪᓕᐅᑎᓐᖏᑕᕋᓗᐊᓯᖃᐃ ᑭᓯᐊᓂ ᑖᒃᑯᐊ ᓄᑖᖑᕚ 
ᐱᓕᕆᕝᕕᑦᓯᓐᓂᑦ ᑖᒃᑯᐊ ᐃᓕᖓᓕᖅᑎᓪᓗᒋᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒫᒧᑦ ᑭᐅᔭᐅᑎᓐᓂᐊᕋᒃᑯ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᓇᓱᖕᓂᐊᖅᐸᕋ ᐊᐱᖅᑯᑎᖓ ᒪᓕᒐᓕᐅᖅᑎᐅᑉ.  
 
ᑕᐃᒪ ᒥᓂᔅᑕ ᐅᖃᖅᑲᐅᖕᒪᑦ ᑕᒡᕙᓂ ᐅᖃᐅᓯᖏᓐᓂ ᑕᓪᓕᒥᕐᒥ ᑲᑎᒪᑎᓪᓗᑕ ᓇᓗᓇᐃᑦᑎᐊᕋᓱᓐᓂᐊᕋᒃᑯᑦ 
ᑐᑭᓯᓇᕐᓗᒍ ᐅᑯᐊ. ᑕᐃᒪ ᐊᐅᓚᑦᑎᓂᕐᒧᑦ ᑮᓇᐅᔭᓄᑦ ᒪᓕᒐᐃᑦ ᐊᑐᐊᒐᐃᑦ ᐱᖁᑎᓄᑦ ᐊᑭᑐᔫᑎᓄᑦ 
ᐊᑲᐅᓐᖏᓕᐅᕈᑎᖃᓐᖏᑉᐸᑦ ᐅᕝᕙᓘᓐᓃᑦ ᐃᓕᓯᒪᓐᖏᒃᑯᑦᑕ ᐱᓕᕆᐊᒧᑦ, ᑕᐃᒪ ᐅᑎᖅᑎᖃᑦᑕᕋᑦᑎᒍ ᑮᓇᐅᔭᓂᑦ 
ᐊᐅᓚᑦᑎᔨᓄᑦ ᓄᑖᖑᓕᖅᑎᖦᖢᒍ ᐱᓕᕆᐊᒃᓴᐅᓂᖓᓄᑦ ᑕᐃᓐᓇ ᐊᖏᖅᑕᐅᓯᒪᔪᑐᖃᐅᓯᒪᔪᖅ ᒪᓕᒐᓕᐅᖅᑎᓄᑦ 
ᐊᒻᒪᓗ ᐅᑎᖅᑎᖦᖢᒍ ᑖᓐᓇ ᑎᑎᖅᑲᖓ ᓄᑖᒧᑦ ᐱᓕᕆᐊᖑᓂᕋᖅᑕᐅᓕᖃᑦᑕᕐᒪᑦ ᑕᐃᒪᓐᓇ. 
 
ᒪᓕᒐᓕᐅᖅᑎᐅᑉ ᐊᐱᖅᑯᑎᖓ ᐃᓕᖓᓂ ᐊᑐᓕᖅᑕᕗᑦ ᐱᓪᓗᒍ ᐊᓯᔾᔨᓐᖏᑕᕗᑦ ᑖᒃᑯᐊ ᐃᓕᖓᓕᕐᓂᕆᔭᖏᑦ 
ᑐᓂᕐᕈᑎᑦᑕ ᑭᓯᐊᓂ ᐊᑐᖃᑦᑕᓚᐅᖅᑕᕗᑦ ᐱᓕᕆᐊᓄᑦ ᑕᐃᒪᐃᑦᑐᓴᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᑕᐃᒫ ᑎᑎᖅᑕᐅᖁᓪᓗᒍ ᓇᓗᓇᐃᖁᓪᓗᒍ ᑕᐃᒪᓐᓇ ᐱᒻᒪᕆᐅᔪᖅ ᓇᓗᓇᐃᖅᓯᑦᑎᐊᖃᑦᑕᕈᑦᑕ. 
ᐱᓇᓱᐊᕈᓯᐅᓚᐅᖅᑐᒥ ᑕᓪᓕᒥᕐᒥ ᓇᓗᓇᑦᑎᐊᓚᐅᓐᖏᒻᒪᑦ ᓱᓇᓄᑦ ᑐᑭᖃᕐᒪᖔᑦ ᐅᖃᑦᑎᐊᓚᐅᓐᖏᒻᒪᒍ ᓇᑯᕆᕙᕋ 
ᓇᓗᓇᐃᖅᓯᑦᑎᐊᕋᕕᑦ ᑐᑭᓯᓇᖅᑐᒥᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᑕᕝᕙᓃᒃᑲᑦᑕ [ᒪᑉᐱᒐᐃᑦ 9 ᐊᒻᒪ 10.] ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒫ ᐃᖅᑲᐃᑎᒻᒫᖓ ᑎᑎᖅᑕᐅᖁᓪᓗᒍ ᓇᓗᓇᐃᖅᑕᐅᑦᑎᐊᖁᓪᓗᒍ 
ᑐᑭᓯᓇᑦᑎᐊᕐᒪᑦ. ᐊᔪᖅᓴᖅᑐᒻᒪᕆᐅᓚᐅᕋᒪ ᑐᑭᓯᑦᑎᐊᓐᖏᖦᖢᖓ ᑕᓪᓕᒥᕐᒥ ᑲᑎᒪᑎᓪᓗᑕ, ᖁᕕᐊᒋᕙᕋ ᒥᔅᑕ ᒫ 
ᒥᓂᔅᑕᓗ ᐃᒃᓯᕚᖃᑎᖃᕈᓐᓇᕐᒪᑕ ᐅᕙᒍᑦ ᑐᑭᓯᐅᒪᑦᑎᐊᖅᑎᑕᐅᖁᔭᐅᓪᓗᑕ. 
 
ᐊᒻᒪ ᒥᔅᑕ ᒫ ᐅᖃᕐᒪᑦ ᐃᒪᓐᓇ ᐊᔪᓐᓇᖅᑐᒐᓚᓐᓂᖏᑦ ᓄᑖᑦ ᐱᓕᕆᐊᖑᔪᑦ ᐱᓕᕆᐊᖑᓯᒪᔪᑐᖃᐃᑦ 
ᐊᖏᖅᑕᐅᓯᒪᔪᑐᖃᐅᖕᒪᑕ ᒪᓕᒐᓕᐅᕐᕕᖕᒥ ᐱᔾᔪᑎᖃᕋᓗᐊᖅᑐᑦ ᓱᓇᒥᑭᐊᖅ. ᑭᓯᐊᓂ ᐱᐊᓂᖕᓂᓐᖏᑉᐸᑕ, ᑕᐃᒪᓕ 
ᑕᒪᓐᓇ ᐊᑐᖅᑕᓯ ᒥᔅᑕ ᒫ ᐅᖃᐅᓯᕆᕋᑖᖅᑕᖓᓄᑦ ᐅᑎᕐᕕᒋᔭᕆᐊᖃᕋᑦᑎᒍ ᐊᖏᕆᐊᖃᓕᖅᖢᒍ ᓄᑖᖑᓂᖓᓂ 
ᐱᓕᕆᐊᖑᓕᖅᑎᓪᓗᒍ. ᑖᓐᓇ ᓇᓗᓕᕈᑎᒋᓚᐅᕋᑦᑎᒍ ᓄᑖᖑᒻᒪᖔᑦ ᓄᑕᐅᓐᖏᒻᒪᖔᓪᓘᓐᓃᑦ.  
 
ᑕᒡᕙ ᑎᑎᖅᑕᐅᖁᓪᓗᒍ ᓇᓗᓇᐃᖅᑕᐅᖁᓪᓗᒍ, ᑕᒡᕙ ᓱᓕᕗᖔ ᑕᒪᒃᑯᐊ ᐱᓕᕆᐊᓗᒃᑖᖑᔪᑦ ᑕᐃᒪᓐᓇᒧᑦ 
ᐃᓕᔭᐅᕚᑦ ᑐᓂᐅᖅᑲᐅᑕᐅᔪᓂᑦ ᐊᖏᖅᑕᐅᓯᒪᔪᑐᖃᐅᓚᐅᖅᑐᑦ ᑕᒪᓐᓇ ᐱᓕᕆᐊᖑᓂᖓ 
ᓇᓗᓇᐃᖅᑕᐅᑐᐃᓐᓇᖅᖢᓂ ᑖᒃᓱᒧᖓ ᐱᓕᕆᐊᒨᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒫ 
ᓇᓗᓇᐃᖅᓯᑦᑎᐊᒃᑲᓐᓂᖁᓂᐊᕋᒃᑯ.  
 



ᓇᒡᒐᔾᔭᐅ, ᔫᓂ 4, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1521 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓪᓕᒥᕐᒥ ᑕᐃᒪ ᒥᓂᔅᑕ ᐅᖃᓚᐅᕐᒪᑦ ᐅᕝᕙᓘᓐᓃᑦ 
ᐅᖃᐅᓯᕆᓚᐅᖅᑐᒃᓴᐅᔭᒃᑲ, ᓇᓗᓕᕋᒪ. ᑖᒃᑯᐊ ᓴᓐᖏᓕᖅᑎᕈᑎᒋᕙᓪᓚᐃᔭᕗᑦ ᑮᓇᐅᔭᒥᒃ ᐊᐅᓚᑦᑎᓂᕐᒥᒃ ᑖᒃᑯᐊ 
ᐊᒻᒪ ᑐᑭᓯᑎᒃᑲᓐᓂᕈᓐᓇᖅᑐᖅ ᑖᓐᓇ ᐱᖃᑎᒐ.  
 
ᐊᒻᒪ ᑖᒃᑯᐊ ᐱᓕᕆᕕᕗᑦ ᓇᓗᓇᐃᖅᓯᑦᑎᐊᓚᐅᓐᖏᓇᑦᑕ ᑕᓪᓕᒥᕐᒥ ᑖᒃᑯᐊ ᐱᓕᕆᐊᕗᑦ ᐊᑭᑐᔫᑎᓄᑦ 
ᑭᒡᓕᑎᒋᐊᒃᑲᓐᓂᓚᐅᓐᖏᓇᑦᑎᒍ ᐊᒻᒪᓗ ᓱᓇᒧᑦ ᐊᑐᕐᓂᐊᕐᒪᖔᑦ ᓇᓗᓇᐃᖅᑎᓯᒪᓚᐅᓐᖏᓇᑦᑕ ᐊᒻᒪ ᑖᒃᑯᐊ 
ᐊᑐᖃᑦᑕᖅᑕᕗᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒥᒃ ᐊᑐᖅᑕᕗᑦ.  
 
ᑕᒡᕙ ᓇᓗᓇᐃᑦᑎᐊᕈᒪᔭᕋ ᑕᒪᓐᓇ ᒐᕙᒪᒃᑯᑦ ᐅᑎᖅᑎᑦᑎᖃᑦᑕᕐᒪᑕ ᓄᑕᐅᓐᖏᑦᑐᕕᓂᐅᒐᓗᐊᑦ ᓄᑖᖑᓕᖅᑎᖦᖢᒋᑦ 
ᐊᑐᖅᑕᐅᓐᖏᑦᑐᕕᓃᑦ. ᑕᒡᕙ ᑖᒃᑯᐊ ᑐᑭᓯᑎᔾᔪᑎᒋᔭᒃᑲ ᐃᓕᑦᓯᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒋᐊᕈᒪᑐᐃᓐᓇᑦᑎᐊᖅᑐᖓᓕ ᑖᒃᑯᓇᓐᖓᑦ ᐋᖅᑭᒋᐊᖅᓯᒪᔪᓂᒃ ᓇᒻᒪ 10-
ᒥᒃ ᐅᖃᐅᓯᖃᖅᑐᑦ ᐅᕝᕙᓘᕝᕙ ᑕᐃᑲᓂ ᕿᒥᕐᕈᔭᑐᖃᕆᓚᐅᖅᑕᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᑉᐱᒐᖅ 10, 11 ᐊᒻᒪᓗ 12, ᑖᒃᑯᐊ 
ᑐᓂᐅᖅᑲᖅᑕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑕᕝᕙᓃᑉᐳᒍᑦ ᐅᖃᐅᓯᕆᕋᑖᖅᑕᖏᓐᓂᑦ ᐊᒻᒪᑦᑕᐅᖅ [ᒪᓕᒐᒃᓴᖅ] 10, 
[ᒪᑉᐱᒐᖅ] 9 ᐊᒻᒪ 10. ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ. ᑖᓐᓇ, ᐃᓛᒃ ᑐᑭᓯᐅᒪᔭᒃᑯᑦ ᑖᓐᓇ [ᒪᑉᐱᒐᖅ 9 ᐊᒻᒪ 10] ᐊᑐᕈᓐᓃᕐᓯᒪᓪᓗᑎᒃ ᑕᒡᕙᓂ 
ᐅᑯᐊᖔᖅ ᐊᑐᖔᓕᕐᒪᑕ. ᑕᐃᒪᓐᓇᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᓱᓕᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑕᐃᒫ? ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᑦᑎᑉᐸᕋ ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᖏᑦ ᐅᑎᖅᓯᒪᓕᕐᒪᑕ. 
ᐅᓇ ᐊᑕᐅᓯᖅ ᐱᓕᕆᐊᕆᔭᐅᓂᐊᖅᑐᖅ ᐃᖃᓗᖕᓂ, ᑕᐃᒃᑯᐊ Brown Building ᖁᓛᖓ ᓴᓇᔭᐅᒃᑲᓂᕐᓂᐊᕐᓂᖓ, 
ᐋᖅᑭᒃᓱᖅᑕᐅᓂᐊᕐᓂᖓ, ᐊᓯᖏᓐᓂᑦ ᑎᑎᕋᖅᓯᒪᔪᓂᑦ ᐋᖅᑭᒋᐊᖅᓯᒪᔪᓂᑦ ᐃᓱᒪᒋᖅᑲᐅᒐᒃᑯ.  

ᑕᐃᓐᓇ W.G. Brown Building ᑖᓐᓇ ᐊᑐᖅᑐᐊᖅᑕᐅᕚ ᐅᕝᕙᓘᓐᓃᑦ ᒐᕙᒪᒃᑯᓐᓄᑦ ᓇᖕᒥᓂᕆᔭᐅᕙ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦ ᒐᕙᒪᒃᑯᖏᑦᑕ ᓇᒻᒥᓂᕆᔭᖓᑦ, 
ᐊᑐᖅᑐᐊᖅᑕᐅᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᑐᑭᓯᕚᓪᓕᖅᐳᖓ ᖃᓄᐃᑦᑐᓂᒃ 
ᐱᓇᓱᐊᕐᒪᖔᑕ. ᑖᓐᓇᑦᑕᐅᖅ ᐱᖃᑖ ᐅᕙᓂ ᒥᔅᑕ ᒫ ᐅᖃᐅᓯᖃᖅᑲᐅᖕᒪᑦ ᑮᓇᐅᔭᓂᒃ ᑲᒪᑦᓯᐊᕐᓂᖅ. ᑖᒃᑯᐊᑦᑕᐅᖅ 
ᑎᑎᕋᖅᓯᒪᒃᑲᓂᖅᑐᑦ ᐱᑕᖃᕐᒪᑕ ᑕᒡᕙᓂ ᑖᒃᑯᐊ ᐃᓚᖏᒡᒎᖅ ᑖᒃᑯᐊ ᓇᓂᔭᐅᒍᓐᓇᓐᖏᒻᒪᑕ. 
 
2000-ᒥ ᐋᖅᑭᒃᓱᖅᑕᐅᓚᐅᖅᑐᑦ ᐃᖃᓗᒃᑑᑦᓯᐊᕐᒥᓗ ᑖᒃᑯᐊ ᑎᑎᕋᖅᑕᐅᓯᒪᓚᐅᖅᓯᒪᒻᒥᔪᑦᑕᐅᒎᖅ 
ᓇᓂᔭᐅᒍᓐᓇᓐᖏᒻᒪᑕ ᐊᒻᒪᓗᑦᑕᐅᖅ ᐅᕙᓂ ᖁᕝᕕᒃᑕᕈᑎᒋᔭᐅᔪᑦ ᑎᑭᕋᔾᔪᐊᕐᒥ ᑖᒃᑯᐊᑦᑕᐅᖅ 
ᓇᓂᔭᐅᒍᓐᓇᓐᖏᒻᒪᑕᒎᖅ.  
 
ᑖᒃᑯᐊ ᑎᑎᕋᖅᑕᐅᓯᒪᔪᑐᖃᐃᑦ ᓱᖕᒪᒃᑭᐊᖅ ᓇᓂᔭᐅᒍᓐᓇᔾᔭᓐᖏᓚᑦ. ᑕᐃᒪᓐᓇᐃᑦᑑᑦ ᒐᕙᒪᒃᑯᓐᓄᑦ 
ᐱᓯᒪᔭᐅᒋᐊᖃᓐᖏᒃᑲᓗᐊᕐᒪᑖ, ᑖᒃᑯᓄᖓ ᓴᓇᔭᐅᓂᐊᖅᑐᓄᑦ ᐋᖅᑭᐅᒪᑎᑕᐅᒃᑲᓐᓂᕆᐊᖃᑦᑑᔮᕋᓗᐊᕐᒪᑕ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓃᒻᒪᖔᑕ ᖃᐅᔨᒪᓐᖏᓇᑦᑎᒍᑦ 
ᓇᓗᓇᐃᔭᖅᓯᒪᔪᑦ ᑖᒃᑯᐊ. ᑖᒃᑯᐊ ᑎᑎᕋᖅᑕᐅᓯᒪᔪᑦ ᐱᓚᐅᖅᑕᕋᓗᐊᖅᐳᑦ ᐅᑯᐊ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᓂᔅᑕ. ᑕᐃᒪᖃᐃ ᒥᓂᔅᑕ ᐅᖃᕈᓐᓇᖅᐹ 
ᐱᑦᓯᐊᕋᓗᐊᕐᒪᖔᑕ ᑮᓇᐅᔭᓂᒃ ᑕᐃᒪᓐᓇ ᑐᓂᐅᖅᑲᐃᓪᓗᑎᒃ ᐃᓚᐃᓐᓇᖏᓐᓂᒃ ᐃᓚᑯᓂᒃ 
ᓴᓇᔭᐅᒃᑲᓂᕐᓂᐊᖅᑐᓂᒃ ᐱᑐᖃᐃᑦ ᑖᒃᑯᐊ ᓴᖅᑭᔮᓐᖏᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑎᑎᕋᖅᑲᐅᔭᒃᑲᑦ ᑖᒃᑯᐊ ᒪᒃᐱᒐᐃᑦ, 
ᑕᒪᕐᒥᓗᒃᑖᖅ ᑖᒃᑯᐊ ᑲᔪᓯᑎᑕᐅᒃᑲᓂᕐᓂᐊᖅᑐᑦ ᑕᐃᒪᐃᑦᑑᒻᒪᑕ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᓂᔅᑕ. ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ ᓄᓇᓕᖕᓂ 
ᕼᐋᒻᒪᓚᓕᕆᔨᒃᑯᑦ ᐱᔨᑦᓯᕋᖅᑎᒃᑯᓪᓗ ᓇᓗᓇᐃᔭᕐᓯᒪᓂᕆᔭᖏᑦ ᑖᒃᑯᐊᖅᑲᐃ ᐊᓯᐅᔨᓯᒪᖔᕐᒪᑕᖃᐃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓇᓗᓇᐃᔭᕐᓯᒪᔪᑦ ᑖᒃᑯᓄᖓ 
ᐊᕕᒃᑐᕐᓯᒪᓂᕆᔭᐅᔪᓂᑦ ᐃᖅᑲᓇᐃᔭᕐᕕᓐᓄᑦ ᐱᓕᕆᐊᕆᔭᐅᖃᑦᑕᕐᒪᑕ, ᑖᒃᑯᐊᖃᐃ ᐊᓯᐅᔨᓯᒪᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑭᐅᑦᓯᐊᕋᕕᑦ. ᑕᐃᒪ ᐱᒻᒪᕆᐅᓇᓱᒋᒐᒃᑯ 
ᓯᕗᓂᒃᓴᐅᓂᐊᖅᑐᒥ ᑖᒃᑯᓂᖓ ᐱᓕᕆᐊᖃᕐᓂᐊᓕᕐᒥᒍᑦᑕ, ᑕᒪᕐᒥᓗᒃᑖᖅ ᑎᑎᕋᖅᑕᐅᓯᒪᒋᐊᖃᕋᓱᒋᒐᒃᑭᑦ ᑕᒪᒃᑯᐊ 
ᓴᓇᔭᐅᓂᐊᖅᑐᑦ ᖃᐅᔨᒪᓂᐊᕋᑦᑎᒍ ᑕᐃᔅᓱᒪᓂᓂᑕᐅᓂᖏᓐᓄᑦ.  
 
ᑕᐃᔅᓱᒪᓂ ᐱᒋᐊᖅᑕᐅᓚᐅᕐᓯᒪᒐᓗᐊᕐᒪᑕ 2000-ᖑᑎᓪᓗᒍ. ᐃᓚᖏᑦ ᒪᓕᒐᓕᐅᖅᑎᒃᑯᓐᓂᑦ ᑲᑎᒪᔨᐅᔪᑦ 
ᐅᕙᓃᓚᐅᙱᒻᒪᑕ 2000-ᖑᓚᐅᖅᑐᒥ. ᐊᑲᐅᓂᕐᓴᐅᒐᔭᖅᑰᕐᒪᑦ ᖃᓄᐃᓕᐅᕈᑎᒋᔭᐅᓚᐅᕐᓯᒪᖕᒪᖔᑕ. ᑕᒡᕙᓂ 
ᓇᓗᓇᐃᔭᕐᓯᒪᔪᓂᑦ ᑕᑯᒋᐊᕈᓐᓇᖃᑦᑕᕐᓗᑕ ᑐᑭᓯᑦᓯᐊᕈᓐᓇᕐᓂᐊᕋᑕ ᓴᓇᔭᐅᓂᐊᖅᑐᓂᑦ.  
 
ᑖᓐᓇᖃᐃ ᒥᓂᔅᑕ ᐃᓛᒃ, ᐅᖃᕈᓐᓇᖅᐸ ᑕᐃᒪᓐᓇᐃᓕᐅᖃᑦᑕᕐᓂᐊᕐᓂᕋᕐᓗᓂ ᑖᒃᑯᐊ ᓇᓗᓇᐃᔭᕐᓯᒪᔪᑐᖃᐃᑦ 
ᑕᐃᒃᑯᐊ ᓴᖅᑭᑎᑕᐅᓯᒪᖃᑕᐅᖃᑦᑕᕐᓗᑎᒃ ᐅᕙᑦᑎᓐᓄᑦ ᑕᐃᒪᓐᓇ ᐱᓕᕆᐊᖃᕐᓂᐊᓕᕌᖓᑦᑕ ᐃᓚᒋᐊᕈᑎᒃᓴᓂᒃ 
ᑮᓇᐅᔭᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓐᓇ ᓴᙱᓕᖅᑎᑉᐹᓕᖅᑎᑦᓯᓂᖅ 
ᑮᓇᐅᔭᖁᑎᒋᔭᑦᑎᓐᓂᒃ ᑕᐃᒪᓐᓇ ᐅᖃᐅᑎᓯᒪᔭᖅᐳᑦ ᑕᒪᕐᒥᒃ ᐃᖅᑲᓇᐃᔭᖅᑏᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒪᒃᐱᒐᖅ 10 ᑐᓂᐅᖅᑲᖅᑕᐅᖅᑲᐅᔪᓂ. ᓄᓇᓕᖕᓂ ᒐᕙᒪᓕᕆᔨᒃᑯᑦ 
ᐱᔨᑦᓯᕋᖅᑎᒃᑯᓪᓗ. ᐊᑭᑐᔫᑎᓄᑦ. ᐊᑐᖅᑐᒃᓴᐃᑦ ᐸᕐᓇᐅᑕᐅᓯᒪᓂᖏᑦ. ᐊᖏᖅᑕᐅᕙᒌᕐᓯᒪᓐᖏᑦᑐᑦ. $15,189,000. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 11. ᑲᑎᓪᓗᒋᑦ ᐊᑭᑐᔫᑎᓄᑦ ᐊᑐᖅᑐᒃᓴᐃᑦ. ᐊᖏᖅᑕᐅᕙᒌᕐᓯᒪᙱᑦᑐᑦ. 
$15,189,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖅᓱᐊᓗᓕᕆᔨᒃᑯᑦ. ᐊᖏᖅᑕᐅᕙᒌᕐᓯᒪᙱᑦᑐᑦ. $3,018,000. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 12. ᑲᑎᓪᓗᒋᑦ ᐅᖅᓱᐊᓗᓕᕆᓂᕐᒧᑦ. ᐊᖏᖅᑕᐅᕙᒌᕐᓯᒪᙱᑦᑐᑦ. 
$3,018,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ ᑕᒡᕗᖓ ᐃᖅᑲᓇᐃᔭᕐᕕᖕᒧᑦ. $18,207,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 13, ᑖᒃᑯᐊ ᓄᑖᑦ ᑐᓂᐅᖅᑲᖅᑕᐅᖅᑲᐅᔪᑦ. ᐱᕙᓪᓕᐊᔪᓕᕆᔨᒃᑯᑦ 
ᐳᓚᕋᖅᑐᓕᕆᔨᒃᑯᓪᓗ. ᐊᑭᑐᔫᑎᓄᑦ. ᐃᖏᕐᕋᔪᓕᕆᓂᕐᒧᑦ. ᐊᖏᖅᑕᐅᕙᒌᕐᓯᒪᙱᑦᑐᑦ. $3,382,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᓪᓗᒋᑦ ᐃᖅᑲᓇᐃᔭᕐᕕᖕᒧᑦ. $3,382,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᓪᓗᒋᑦ. $3,382,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ 2-ᒧᑦ ᐱᖁᔭᒃᓴᖅ 10, ᒪᒃᐱᒐᖅ 2. ᓇᓗᓇᐃᕐᓯᒪᔪᖅ 1. 
ᐊᑭᑐᔫᑎᓄᑦ ᐊᑐᖅᑐᒃᓴᐃᑦ. ᐊᑐᖅᑐᒃᓴᐃᑦ ᐊᑭᑐᔫᑎᓄᑦ. $88,215,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔭᒃᓴᒧᑦ, ᐱᖁᔭᒃᓴᖅ 10, ᑖᒃᑯᐊ ᖃᑯᖅᑕᓂᑦ ᐃᔾᔪᔪᓃᑦᑑᒐᓗᐊᑦ. ᐱᖁᔭᒃᓴᖅ 10, 
[ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 1, 2007-2008.]  
 
ᓇᓗᓇᐃᖅᓯᒪᓂᖓ. ᐃᓚᖓᓂ 1. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᓂ 2. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᓂ 3. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓗᓇᐃᔭᖅᑕᐅᓯᒪᓂᖓ, ᒪᒃᐱᒐᖅ 2-ᖓᓂ ᐱᖁᔭᒃᓴᐅᑉ. ᓇᓗᓇᐃᔭᖅᑕᐅᓯᒪᓂᖓ. 
ᐊᑭᑐᔫᑎᓄᑦ ᐊᑐᖅᑐᒃᓴᐃᑦ. ᑲᑎᓪᓗᒋᑦ. $88,215,000. ᐊᖏᖅᐱᓰ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ ᐊᑐᖅᑐᒃᓴᐃᑦ. $88,215,000. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕆᐊᕐᓗᑕ ᒪᒃᐱᒐᖅ 1-ᒧᑦ. ᐃᓚᖓᓂ 4. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᓂᑦ 5. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᓂ 6. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᓂ 7. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᐱᖁᔭᒃᓴᖅ 10 ᑕᒪᐃᑎᒍᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᓐᓇ ᒪᓕᒡᓗᒋᑦ 62(2) ᐱᖁᔭᒃᓴᖅ 10 ᑖᓐᓇ ᑲᑎᒪᔾᔪᑎᒃᓴᐅᓂᐊᕐᒪᑦ 
ᐱᖓᔪᐊᓐᓂ ᐅᖃᓕᒫᖅᑕᐅᒍᓐᓇᕐᓗᒍ?   
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 11 ᐱᓕᕆᐊᕆᓂᐊᓕᕆᕙᕗᑦ.  
 
ᒪᓕᒐᒃᓴᖅ 11 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᓕᒃ 1, 2007-2008 - 

ᑲᑎᒪᔨᕋᓛᓂᑦ ᐃᓱᒪᖅᓴᖅᓯᐅᖅᑕᐅᓂᖓ 
 
ᒪᓕᒐᒃᓴᖅ 11, ᐃᓚᒋᐊᕈᑎᒃᓴᐃᑦ ᑮᓇᐅᔭᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ) ᒪᓕᒐᖅ, ᓈᓴᐅᑎᓕᒃ 1, 2007-
2008. ᒪᒃᐱᒐᕐᒧᑦ 4, ᒪᓕᒐᒃᓴᖅ 11. ᐊᐅᓚᑦᑎᔩᑦ ᒐᕙᒪᐅᖃᑎᒌᓕᕆᔨᒃᑯᓪᓗ. ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ. 
ᒐᕙᒪᐅᖃᑎᒌᑦ ᐊᐅᓚᑦᑎᔩᓪᓗ. ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕᖃᐃ [ᐱᓕᕆᐊᖑᔪᑦ] ᑖᒃᑯᐊ ᑕᒡᕙᓃᖅᑰᓐᖏᒻᒪᑕ outline-
ᒍᓐᓇᖅᐸᖏᑦ ᓱᓇᓄᑦ ᐊᑐᕆᐊᖃᕐᒪᖔᑦ ᑕᒡᕙᓂ [ᑮᓇᐅᔭᓕᕆᓐᓇᐅᑉ ᐊᕐᕌᒎᔪᒥ] ᑖᓐᓇ ᐊᖏᖅᑕᐅᓯᒪᓐᓂᓐᖏᑦᑐᖅ 
$6,400,000 ᑖᒃᑯᐊ ᑲᑎᒃᖢᒋᑦ $1,000,000, ᐊᒻᒪ [ᑮᓇᐅᔭᖃᖅᑎᑦᓯᓗᑎᒃ] $25,000,000. ᑖᒃᑯᐊ ᒥᓂᔅᑕᖃᐃ 
ᐅᓂᒃᑳᕈᓐᓇᖅᐸᖏᑦ [ᐆᑦᑑᑎᖃᕐᓗᓂ] ᖃᓄᐃᑦᑐᒧᑦ ᐊᑐᓪᓚᑦᑖᕐᓂᐊᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ $5,000,000, ᒪᒥᐊᓇᖅ 
ᐃᒃᓯᕙᐅᑖᖅ. ᑖᒃᑯᐊ $5,400,000 ᓇᖕᒥᓂᖅ ᐃᒡᓗᖃᖅᑐᑦ ᓲᕐᓗ ᐅᖁᖅᓴᐅᑎᖏᑦ ᐊᒻᒪᓗᑦᑕᐅᖅ ᑖᒃᑯᐊ 
ᓇᑲᓲᔭᖕᓄᑦ $200,000 ᐊᑐᖅᑕᐅᓂᐊᖅᖢᑎᒃ ᐅᖁᖅᓴᐃᓂᕐᒧᑦ ᐊᒻᒪᓗ ᐊᑐᑦᓯᐊᕐᓂᕐᒥᑦ ᖃᐅᒻᒪᖅᑯᑎᓂᒃ 
$100,000 ᐊᑐᖅᑕᐅᓂᐊᕆᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. $5,000,000 residual heat ᒥᒃᓵᓄᑦ ᐊᑐᕐᓂᐊᕐᓂᕋᖅᑐᑦ ᑕᒡᕙᓂ 
[ᑮᓇᐅᔭᓕᕆᓐᓇᐅᑉ ᐊᕐᕌᒎᔪᒥ] ᐊᑐᕐᓂᐊᖅᖢᓂ. ᑖᒃᑯᐊᖏᓛᒃ ᑲᑎᒃᖢᒋᑦ $6,400,000-ᖑᖕᒪᑎᒃ. $700,000 
ᑕᐃᓐᓇ ᒐᕙᒪᒃᑯᑦ ᐃᒡᓗᖁᑎᒋᓐᖏᑕᖏᓐᓄᑦ ᑐᕌᖓᓪᓗᓂ. ᑖᓐᓇᓕ $5,000,000 ᒐᕙᒪᒃᑯᑦ 
ᐃᒡᓗᖁᑎᖓᓐᓅᖓᔪᑦ ᑖᒃᑯᐊ Eco Trust Fund-ᒥᖔᖅᖢᑎᑦ.   
 
ᓲᑭᐊᖅ [ᑲᑎᒪᔩᑦ ᒥᓂᔅᑕᖏᑦ ᐅᕝᕙᓘᓐᓃᑦ ᒥᓂᔅᑕ] ᑖᒃᑯᐊ ᐃᓚᖏᑦ [ᐃᒻᒥᒃᑰᖅᑐᒃᑯᑦ 
ᑮᓇᐅᔭᓕᐅᕋᓱᐊᖅᑐᓄᓪᓘᓐᓃᑦ ᒐᕙᒪᒃᑯᑦ ᐃᓪᓗᖁᑎᒋᔭᖏᓐᓇᕐᓅᔮᖅᑐᖅ] ᑖᒃᑯᐊ [ᐃᑯᒻᒪᖅᑯᑏᑦ] ᒥᒃᓵᓄᑦ ᐊᑐᖅᑐᑦ, 
ᓲᖅ ᑕᐃᒪᐃᒻᒪᖔᖃᐃ ᑭᐅᒍᓐᓇᖅᐳᓯ ᑐᐊᕕᕐᓇᓂᕐᓴᐅᒋᖃᑦᑕᕐᒪᖔᑦᓯᐅᒃ ᑖᒃᑯᐊ [ᓂᐅᕕᖃᑦᑕᖅᑐᖃᕋᓗᐊᕐᒥᒻᒪᑦ] 
ᑕᒫᓂ ᐃᓄᐃᓪᓗ ᑕᒪᒃᑯᐊ ᑕᒫᓂ ᓄᓇᖃᖅᑐᑦ ᓱᓇᓐᖏᑦᑎᐊᖅᑕᖅᖢᑎᒃ [ᐃᑯᒻᒪᖅᑯᑎᓂᑦ ᐊᑐᓗᐊᖅᑕᐃᓕᓂᕐᒥᒃ] 
ᒥᒃᓵᓄᑦ ᑭᓯᐊᓂ ᒐᕙᒪᒃᑯᑦ ᐃᒡᓗᖁᑎᖏᑦ ᑕᒪᒃᑯᐊ ᐅᕝᕙᓘᓐᓃᑦ [ᐊᑐᖅᑐᐊᕐᓂᒃᑯᑦ ᐃᓪᓗᖁᑎᒋᔭᐅᔪᒃᓴᐅᔪᑦ,] 
$5,000,000-ᒧᑦ ᐱᓂᐊᖅᖢᑎᑦ. 
 
ᓲᕐᓗ ᑕᒪᒃᑯᐊ [ᓇᒻᒥᓂᖅ ᐃᓪᓗᖁᑎᖃᖅᑑᔪᒃᑭᐊᖅ ᐃᑯᒻᒪᖅᑯᑎᓂᑦ ᐊᑐᓗᐊᖅᑕᐃᓕᓂᕐᒥᒃ] ᒥᒃᓵᓐᓄᑦ 
[ᑮᓇᐅᔭᖃᖅᑎᑕᐅᓐᖏᓚᑦ] ᐱᑕᖃᕐᓂᖅᐸᑦ ᐃᒻᒪᖃ ᐅᖃᐅᑎᔭᐅᔪᓐᓇᖅᐱᑕᖃᐃ ᖃᓄᖅ ᐊᖏᑎᒋᔪᒥᑦ [ᓇᒻᒥᓂᒃ 
ᐃᓪᓗᖁᑎᖃᖅᑐᓄᑦ] ᑐᕌᖅᑐᖃᕐᓂᐊᕐᒪᖔᑦ ᑖᒃᑯᐊ [ᐃᑯᒻᒪᖅᑯᑎᓄᑦ ᐱᓇᓱᐊᒐᐃᑦ] ᒥᒃᓵᓄᑦ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐲᑯᒧᑦ ᑖᓐᓇ ᑐᕌᖅᑎᑉᐸᕋ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕐᓗᒍ, ᑖᒃᑯᐊ ᒥᔅᑕ ᑰᓕᐅᑉ 
ᐅᖃᐅᓯᕆᖅᑲᐅᔭᖏᑦ, ᑕᐃᒃᑯᐊ ᑮᓇᐅᔭᖁᑎᖃᕋᑦᑕ ᐊᒻᒪᓗ ᖃᐅᔨᒪᔪᒃᓴᐅᕗᓯ ᑕᐃᒃᑯᐊ 
ᓇᓗᓇᐃᖅᑕᐅᓚᐅᖅᓯᒪᖕᒪᑕ ᑲᓇᑕᐅᑉ ᒐᕙᒪᒃᑯᖏᑦᑕ ᐊᑐᕈᒫᕐᓂᐊᖅᑐᖁᑎᓕᕆᑎᓪᓗᒋᑦ ᒪᓕᒐᓕᐅᕐᕕᐊᓗᖕᒥ. 
 
ᑕᐃᒃᑯᐊ ᑮᓇᐅᔭᑦ ᒥᔅᑕ ᑰᓕᐅᑉ ᐅᖃᐅᓯᕆᔭᖏᑦ, ᐊᒃᓱᐋᓗᒃ ᐊᑐᕈᓐᓇᑦᑎᐊᖅᑕᕗᑦ ᑲᖏᕐᖠᓂᕐᒥ ᑕᐃᓐᓇ 
ᑲᖏᕐᖠᓂᕐᒥᐅᑕᐅᖕᒪᑦ ᐊᒻᒪᓗ ᑕᐃᒃᑯᐊ ᐊᑐᕐᓂᑯᕐᓗᕕᓃᑦ ᐆᓇᖅᑐᖃᐅᑎᒥᑦ ᐊᑐᖅᑕᐅᒃᑲᓐᓂᖃᑦᑕᓕᕐᒪᑕ.  
 
ᐊᒻᒪᓗ ᑮᓇᐅᔭᓪᓛᓗᖕᓂᑦ ᐊᑐᓐᖏᓐᓂᕐᓴᓪᓚᕆᐊᓘᓯᒪᓕᖅᖢᑕ 90-ᐳᓴᓐᑎᒥᑦ ᑮᓇᐅᔭᐃᕈᑎᖃᖃᑦᑕᕋᑦᑕ 
ᑕᒪᒃᑯᓄᖓ ᑭᖏᖅᑐᓄᑦ ᐅᖅᑰᓴᐅᑎᓄᑦ ᐊᑐᖃᑦᑕᖅᑐᓂᑦ. 
 
ᐊᒻᒪᓗ ᑕᐃᒃᑯᐊ ᑮᓇᐅᔭᖅᑐᕈᑏᑦ ᑲᖏᕐᖠᓂᕐᒥ ᐱᓗᐊᖅᖢᒍ, ᑐᒡᓕᐊᓄᑦ ᓅᒍᓐᓇᖅᓯᓂᐊᓕᖅᑐᒍᑦ ᑕᐃᒃᑯᐊ 
ᐊᑐᖅᑐᕕᓃᑦ ᐅᖅᑰᓴᐅᑎᕕᓃᑦ  

ᐅᑎᖅᑎᒃᑲᓐᓂᕐᓗᑎᒃᑯᑦ ᐊᑐᒃᑲᓂᕐᓗᑎᒃᑯᓪᓗ ᐊᒻᒪᓗ ᑕᐃᓐᓇ ᑯᕕᕐᑕᕐᕕᖕᒧᑦ ᐊᑐᒃᑲᓐᓂᕐᓂᐊᖅᑐᖅ ᒫᓐᓇ 
ᐸᕐᓈᕆᔭᐅᕙᓪᓕᐊᓕᖅᑐᖅ.  
 
ᐃᒡᓗᓕᕆᔨᖅᔪᐊᒃᑯᑦ ᐊᒻᒪᓗ ᑮᓇᐅᔭᐃᑦ ᑕᐃᒃᑯᐊ ᐊᑐᐃᓐᓇᕈᖅᑎᑕᐅᓯᒪᔪᑦ ᐱᔾᔪᑎᒋᓪᓗᒋᑦ, ᒪᓕᒐᓕᐅᖅᑏᑦ 
ᖃᐅᔨᒪᔪᑦ ᑕᐃᒪᐃᑦᑐᑦ ᑮᓇᐅᔭᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑐᒃᓯᕌᕆᓗᒋᓂᒃᑯᐊ ᐱᖃᑦᑕᕆᐊᖃᕐᒪᑕ 
ᑐᓐᓂᖅᑯᑎᒃᓴᑐᐃᓐᓇᐅᓐᖏᒻᒪᑕ, “ᐅᕝᕙᐅᓇ ᑮᓇᐅᔭᖁᑎᒋᔭᕗᑦ ᐱᓕᒃᑭᑦ,” ᐃᒪᐃᓕᔾᔮᓐᖏᒻᒪᑕ. 
 
ᑕᐃᒪ ᐃᓪᓗᓕᕆᔨᖅᔪᐊᒃᑯᑦ ᐊᒻᒪᓗ ᐃᑲᔪᖅᑕᐅᓪᓗᑎᑦ ᑕᐃᒃᑯᐊ ᐊᓯᖏᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ ᒪᑯᓄᖓ 
ᓇᖕᒥᓂᕆᔭᕐᓄᑦ ᓄᑖᓐᖑᕆᐊᕈᑎᓄᑦ ᐊᑐᖅᑐᒃᓴᐃᑦ ᑮᓇᐅᔭᑦ.  
 
ᐊᒻᒪᓗ ᖃᓄᑎᒋ ᐆᒻᒪᖅᑯᑎᓂᑦ ᐊᑐᕐᒪᖔᑦ ᖃᐅᔨᓵᕆᔭᐅᔪᑦ ᓲᕐᓗ ᑕᓪᓕᒪᑦ ᑕᐃᒃᑯᐊ ᑲᑎᓐᖓᔪᑦ 
ᐃᒡᓗᓕᐊᕆᓂᐊᖅᑕᕗᑦ ᓄᓇᕗᑦ ᐃᒡᓗᓕᕆᔨᖅᔪᐊᒃᑯᑦ ᐊᖅᑯᑎᒋᓪᓗᑎᒃᑯ 25-ᐳᓴᓐᑎᓂᑦ ᐆᒻᒪᖅᑯᑎᓂᑦ 
ᐊᑐᓐᖏᓂᕐᓴᐅᓂᐊᖅᑐᑦ.  
 
ᑕᒪᔾᔭ ᐱᕙᓪᓕᐊᓯᒪᔭᕗᑦ ᐊᒻᒪᓗ ᑮᓇᐅᔭᖅᑕᖃᕆᓪᓗᓂ ᐊᔾᔨᒌᓐᖏᑦᑐᓄᑦ ᐱᓕᕆᐊᓐᖑᖅᑎᑕᐅᓯᒪᔪᑎᒎᖅᑐᑦ 
ᑕᐃᒃᑯᐊ ᐅᖃᐅᓯᕆᔭᑦᑕ ᐊᓯᐊᒎᖔᖅᑐᑦ ᐆᒻᒪᖅᑯᑎᓂᑦ ᐊᑐᓐᖏᓂᕐᓴᐅᒍᑎᑦ. ᐅᑭᐊᒃᓵᖅ ᑕᒪᒃᑯᐊ ᐱᒋᐊᕐᓂᐊᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᕈᒪᓪᓗᒍᓗ ᑖᓐᓇ ᒥᓂᔅᑕᕆᔭᐅᔪᖅ ᑕᒪᒃᑯᓂᖓ ᐅᖃᐅᓯᖃᑲᐃᓐᓇᕐᒪᑦ. 
ᑭᓯᐊᓂᓕ ᐃᒪᐃᓕᒐᓱᖅᑲᐅᔪᖓ ᑖᓐᓇ ᒥᓂᔅᑕᕆᔭᐅᔪᖅ, ᐱᖅᔪᐊᕌᓘᖃᑦᑕᕐᒪᑕ ᐊᒻᒪᓗ 
ᓄᓇᕗᒻᒥᐅᓕᒫᐸᓗᑦᑎᐊᕐᓂᑦ ᐊᒃᑐᐃᖃᑦᑕᖅᖢᑎᑦ.  
 
ᑕᐃᒃᑯᐊ ᒐᕙᒪᒃᑯᑦ ᒪᑯᓂᖓ ᓇᓕᖅᑲᓂᑦ ᐱᑕᖃᓗᐊᓐᖏᒻᒪᑕ ᐊᒻᒪᓗ ᐆᒻᒪᖅᑯᑎᓕᕆᓂᕐᒧᑦ ᒪᑯᐊ ᐆᒻᒪᖅᑯᑎᓄᑦ 
ᐊᒃᑐᐃᓂᓪᓚᕇᑦ ᖃᓄᐃᓕᖓᓪᓚᕆᒻᒪᑦ ᑐᑭᓯᐊᓂᒃᓯᒪᕙᓪᓚᐃᓐᖏᒻᒪᑕ. ᑕᐃᒃᑯᐊ ᐅᖅᑰᓴᐅᑎᓄᑦ ᐊᑐᕐᓂᑯᕐᓗᕕᓃᑦ 
ᐊᑐᖅᑕᐅᒃᑲᓐᓂᕐᓂᖏᑦ ᐱᔾᔪᑎᒋᓪᓗᒋᑦ. 
 
ᐊᐱᕆᔪᒪᔭᕋ ᑖᓐᓇ ᒥᓂᔅᑕᕆᔭᐅᔪᖅ: ᓱᖕᒪᑦ ᑕᐃᒃᑯᐊ ᓂᐅᕕᕐᕕᓖᑦ ᑮᓇᐅᔭᓕᐅᕋᓱᐊᖅᑏᑦ ᐊᒻᒪᓗ ᓇᖕᒥᓂᕐᓱᖅᑐᑦ 
ᒪᑯᐊᓗ ᒐᕙᒪᒃᑯᑦ ᓇᖕᒥᓂᕆᔨᖏᑦ ᐃᒡᓗ ᓯᕗᓪᓕᐅᔾᔭᐅᓯᒪᖦᖤᕐᒪᖔᖏᑦ ᐊᑐᓗᐊᖅᑕᐃᓕᒪᓂᕐᒥ 
ᐆᒻᒪᖅᑯᑎᑐᓗᐊᖅᑕᐃᓕᒪᓂᕐᓗ? 
 
ᐃᒡᓗᓕᕆᔨᖅᔪᐊᒃᑯᒡᒎᖅ, ᐄ, ᐊᑕᐅᓯᐅᙱᑦᑐᓂᒃ ᐱᓕᕆᐊᖃᖅᑐᒍᑦ ᑭᓯᐊᓂ ᑖᓐᓇ, ᐃᒡᓗᓕᕆᔨᖅᔪᐊᒃᑯᑦ 
ᒥᓂᔅᑕᖓᑦ ᐊᐱᕆᓐᓂᕈᒃᑯ ᓄᑖᙳᕆᐊᖅᑎᑕᐅᔪᓪᓗ ᒪᑯᐊ ᑕᐃᓐᓇ ᓇᖕᒥᓂᓕᖅ ᐱᖓᓱᐃᕐᖢᓂ 
ᐆᒃᑐᖃᑦᑕᕐᓯᒪᓕᖅᑐᖅ ᐊᕐᕌᒍᓄᑦ ᐱᖓᓱᓄᑦ, ᐊᖏᖅᑕᐅᓚᐅᕐᓯᒪᖦᖤᕋᓂ.  

ᑭᓯᐊᓂ ᑕᒪᒃᑯᐊ ᓇᖕᒥᓂᖃᖅᑐᑦ ᒫᓃᖏᓐᓇᕐᓂᐊᕐᒪᑕ, ᓱᖕᒪᓕᑭᐊᖅ ᐃᑲᔫᑎᒃᓴᒃᑲᓐᓂᕐᓂᒃ ᐱᑕᖃᙱᓚᖅ? ᐊᒻᒪᓗ 
ᑐᓴᐅᒪᔾᔪᑎᓂᒃ ᑕᖅᑲᒃᑯᐊ ᑐᓴᐅᒪᑎᑕᐅᑦᑎᐊᕐᓂᐊᕐᒪᑕ ᐊᒻᒪᓗ ᐃᑲᔪᖅᑕᐅᔪᓐᓇᕈᑎᒃ ᑕᒪᒃᑯᐊ ᐃᑲᔪᕈᑎᒃᓴᐃᑦ 
ᐊᑐᕐᓂᐊᕐᒪᒋᑦ ᐆᒻᒪᖅᑯᑎᓄᑦ, ᓄᑕᐅᒍᓐᓃᖅᑐᒃᓴᐅᔪᑦ ᒪᑯᐊ ᐅᖅᑰᓴᐅᑎᖏᑦ. ᖃᓄᖅ ᑕᐃᒪ? ᓇᒧᙵᐅᔪᓐᓇᖅᐱᑕ, 
ᖃᓄᐃᓕᐅᕈᓐᓇᖅᐱᑕ ᓄᑖᓂᒃ ᖃᐅᒻᒪᖅᑯᑦ, ᐃᓛᒃ ᐃᒐᓂᒃ ᐱᔪᒪᓐᓂᕈᑦᑕ, ᐃᓛᒃ ᐅᖅᑰᓴᐅᑎᓂᒃ?  
 
ᑕᒪᒃᑯᐊ ᐱᐅᔪᐊᓘᖕᓂᒃ ᑕᐃᒪᐃᑦᑐᓕᕆᔪᓂᒃ ᓴᖅᑭᑦᑎᔪᓐᓇᖅᑐᒍᑦ ᓇᖕᒥᓂᓕᖕᓄᑦ. ᖃᓄᐃᒻᒪᓪᓕᑭᐊᖅ ᑕᒪᓐᓇ 
ᐱᔭᕆᐊᑐᖅᑎᑖᓘᕙ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᓯᒪᐃᓚᒃ.  
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): [ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᖅ ᐊᑭᓱᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.] 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᐄ, ᑖᒃᑯᐊ 
[ᐃᑯᒻᒪᖅᑯᑎᓕᕆᓂᕐᒧᑦ ᑎᑎᕋᕐᕕᔾᔪᐊᖓᑦ] ᐃᖅᑲᓇᐃᔭᖃᑎᒋᑦᓯᐊᓂᐊᖅᑐᕗᑦ ᑕᒪᓐᓇ ᖃᓄᐃᑐᐃᑦ 
ᐊᓚᒃᑲᑲᓐᓂᕈᓐᓇᕋᔭᕐᒪᖔᑕ ᑕᕝᕗᖓ ᑮᓇᐅᔭᓂᓪᓗ ᑕᐃᒃᑯᐊ ᒐᕙᒪᑐᖃᒃᑯᑦ ᐊᓚᒃᑲᐃᒋᐊᒃᑲᓂᕐᓂᕐᐸᑕ 
ᐊᑦᓱᕉᑎᒋᒋᐊᒃᑲᓂᕐᓗᒋᑦ. ᑖᒃᑯᐊ ᓇᒻᒥᓂᖃᐅᖅᑐᐃᑦ ᐃᓪᓗᖏᑦ ᓴᓇᔭᐅᒋᐊᒃᑲᓐᓂᕈᓐᓇᖁᓪᓗᒋᑦ ᑕᕝᕗᖓ ᑖᓐᓇ 
ᕿᒥᕐᕈᒋᐊᑦᓯᐊᕋᔭᕆᕙᕗᑦ ᑮᓇᐅᔭᐃᑦ ᐊᑐᐃᓐᓇᐅᑎᑕᐅᑦᓯᐊᓕᕐᓂᖅᐸᑕ ᑕᐃᒃᑲᙵᑦ ᒐᕙᒪᒃᑯᓐᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐄ, ᐅᖓᑖᓅᕆᐊᖃᖅᐸᓪᓚᐃᓕᕋᑦᑕ ᑕᑯᓇᑐᐃᓐᓇᕈᓐᓃᕐᓗᑕ ᑕᐃᒃᑯᐊ ᓇᖕᒥᓂᖃᖅᑐᑦ ᓇᖕᒥᓂᓗ 
ᐱᔅᓂᓯᓖᑦ ᓄᓇᕗᑦ ᐃᓗᐊᓂ ᑐᓴᐅᒪᔾᔪᑎᓂᒃ ᐊᑐᐃᓐᓇᕈᐃᕕᐅᓯᒪᔭᕆᐊᖃᕐᒪᑖ ᐆᒻᒪᖅᑯᑎᓂᒃ 
ᐊᑐᙱᓐᓂᕐᓴᐅᔾᔪᑎᒃᓴᓂᒃ ᐃᓯᒻᒥᐅᑎᒃᓴᓂᒃ.  
 
ᒪᑯᓂᖓ ᓇᖕᒥᓂᖅ ᐃᒡᓗᖁᑎᓖᑦ ᑲᑐᔾᔨᖃᑎᒌᓂᒃ ᐱᑕᖃᓐᖏᒻᒪᑦ ᐊᒻᒪᓗ ᐊᔭᐅᖅᑐᐃᔨᖃᕋᑎᒃ ᑕᐃᒪᐃᑦᑑᒐᑦᑕ.  
 
ᐃᒪᐃᓕᒐᓱᑦᑐᖓ, ᖃᐅᔨᒃᑲᖅᑕᐅᔭᕆᐊᖃᖅᑐᒍᑦ ᐃᑲᔪᖅᑕᐅᓪᓚᕆᒋᐊᖃᖅᑐᒍᓪᓗ ᐆᒻᒪᖅᑯᑎᓂᒃ 
ᐊᑐᙱᓐᓂᕐᓴᐅᓕᕈᓐᓇᕐᓂᐊᕋᑦᑕ. ᒐᕙᒪᒃᑯᓪᓗ ᐊᓯᖏᓪᓗ ᑕᒪᒃᑯᐊ, ᐄ, ᐊᑭᓕᕐᓱᐃᔪᓐᓇᑦᑎᐊᖅᑐᑦ ᒪᑯᓂᖓ 
ᐊᑭᑦᑐᖅᑐᐊᓘᒐᓗᐊᖅᐸᑕ, ᑭᓯᐊᓂ ᑕᐃᒃᑯᐊ ᓇᖕᒥᓂᖅ ᐃᒡᓗᓖᑦ ᐊᒃᓱᕉᖅᑐᕐᔪᐊᒻᒪᕆᐊᓘᖃᑦᑕᕐᒪᑕ ᖃᓄᖅ 
ᐊᑭᓕᐅᕐᓂᐊᓕᕐᒪᖔᑦ ᒪᑯᓄᖓ ᐆᒻᒪᖅᑯᑎᓄᑦ.  
 
ᑭᓯᐊᓂ, “ᐄ, ᕿᒥᕐᕈᓇᕐᓂᐊᖅᐸᕋ,” ᐃᒪᐃᓕᔭᐅᕈᓗᑐᐃᓐᓇᖃᑦᑕᖅᑐᒍᑦ, ᑕᐃᒪᐃᑦᑐᓂᒡᓕ ᑕᐃᒪᓐᓇ 
ᐅᖃᐅᔾᔭᐅᕈᓗᑐᐃᓐᓇᖃᑦᑕᕈᒪᔪᓐᓃᖅᑐᒍᓪᓕ. ᖃᐅᔨᒃᑲᖅᑕᐅᔪᒪᔪᒍᑦ ᐃᑲᔪᖅᑕᐅᒍᒪᔪᒍᓪᓗ ᓂᐅᕕᕈᒪᓕᕐᓂᕈᑦᑕ 
ᐅᖅᑰᓴᐅᒻᒥᒃ ᐊᕐᕌᒍᖃᓕᖅᐸᑦ 20-ᓂᒃ, ᐊᕐᕌᒍᑕᒫᖅ ᐊᑐᐃᓐᓇᕐᓗᒍ ᐊᑐᓗᐊᓕᖅᐸᑦ ᐆᒃᑐᖃᑦᑕᓕᕋᓗᐊᕈᑦᑕ 
ᐃᑲᔪᖅᑕᐅᔾᔪᑎᒃᓴᓂᒃ ᐊᒡᒑᖅᑕᐅᖏᓐᓇᐅᔭᖅᑐᒍᑦ, ᖃᓄᐃᒻᒪᑦ ᑕᐃᒪᐃᑉᐸ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ ᐊᑭᓱᖕᒧᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᑖᒃᑯᐊ ᐊᖏᕐᕋᒧᑦ ᐋᖅᑭᒋᐊᕈᑎᓂᒃ ᐱᑕᖃᖃᑦᑕᕋᑦᑕ 
ᐊᔾᔨᒌᙱᑑᑦᓱᑎᒃ ᓈᓴᐅᑎᖏᑦ, ᐃᒻᒪᖃ ᑖᒃᑯᐊ ᐃᓚᖏᑦ ᐊᖏᖅᑕᐅᕙᙱᑦᓱᑎᒃ ᑮᓇᐅᔾᔭᑦᓵᖏᑦ ᐊᑐᖅᑕᐅᑦᓱᑎᒃ 
ᕿᒥᕐᕈᔭᐅᑦᓱᑎᒃ. ᑖᒃᑯᐊ ᓯᕗᓪᓕᖅᐸᐅᑎᑕᐅᖃᑦᑕᕐᒪᑕ ᐃᒻᒪᖃ ᐃᒪᐃᓕᖓᔪᐃᑦ ᐊᑦᑕᓇᖅᑐᒦᑎᑦᓯᑕᐃᓕᓂᐅᔪᖅ 
ᐅᕝᕙ ᐋᓐᓂᐊᕐᓇᖅᓯᑲᓪᓚᒍᔾᔭᐅᓯᓐᓂᖅᐸᑕ ᑕᒪᒃᑯᐊ ᓯᕗᓪᓕᖅᐸᐅᑎᖃᑦᑕᖅᓱᑎᒍᑦ ᑕᐃᒪᐃᑦᑑᔪᐃᑦ.  
 
ᐊᒥᓱᑲᓪᓚᐅᒻᒪᑕ ᑕᕝᕗᖓ ᐱᒐᓱᐊᖅᐸᑦᑐᑦ, ᐱᔪᓐᓇᕐᓂᓕᒫᑦᑎᓐᓂ ᐱᓕᕆᐊᕆᕙᑦᑕᕋᓗᐊᕗᑦ ᑭᓯᐊᓂ ᑕᒪᓐᓇ 
ᓇᓗᓇᙱᑦᑐᖅ ᐋᖅᑭᒋᐊᓪᓚᕆᒋᐊᓕᒃ, ᑕᒪᒃᑯᐊ ᓇᒻᒥᓂᖃᐅᖅᑐᐃᑦ ᐋᖅᑭᒋᐊᕐᓯᒪᔪᒥᒃ ᐃᓪᓗᖃᕈᒪᑦᓯᐊᖅᑎᓪᓗᒋᑦ 
ᑕᒪᓐᓇ ᑕᐅᑐᒐᓱᐊᑦᓯᐊᕆᐊᖃᕐᓂᐊᕆᕙᕗᑦ ᐅᓪᓗᓂᑦ, ᐃᓛᒃ ᖃᐃᔪᓂᒃ ᑕᖅᑭᓂᒃ ᐅᕝᕙ ᐊᕐᕌᒍᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑖᒃᑯᐊ Eco Trust-ᒦᖔᖅᑐᓂᓛ $5 ᒥᓕᐊᓐ ᐊᒻᒪ ᑲᑎᖦᖢᒋᑦ ᑖᓐᓇᓗ $5 ᒥᓕᐊᓐ ᐱᓗᐊᖅᑐᒥᒃ 
ᑕᐃᒃᑯᓂᖓ Residual Heat Project ᒥᒃᓵᓄᑦ, Conversion ᑐᕌᖓᑎᓪᓗᒋᑦ ᓲᑭᐊᖅ 
[ᒐᕙᒪᐅᖃᑎᒌᑦᑐᓕᕆᔨᒃᑯᓐᓃᑉᐸ?] ᒥᓂᔅᑕᖃᐃ ᑭᐅᒍᓐᓇᖅᐳᖅ, [ᓄᓇᓕᓐᓂ ᐊᒻᒪ ᒐᕙᒪᒃᑯᓐᓂ 
ᐱᔨᑦᑎᕋᖅᑎᒃᑯᓐᓃᓐᓇᔭᓐᖑᐊᖅᑑᔮᕋᓗᐊᕐᒪᑦ] ᑖᓐᓇ [ᐅᖃᐅᓯᕆᔭᕗᑦ. ᖁᔭᓐᓇᒦᒃ.] 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑎᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇᐃᓛ ᐊᕐᕌᒍᑕᒫᑦ ᑲᒪᒋᐸᓗᓕᖅᑕᕗᑦ ᑖᓐᓇ 
ᐊᔾᔨᒌᓐᖏᑦᑐᓂᒃ ᑲᒪᑎᑕᐅᒻᒪᑦ ᑖᓐᓇ ᑮᓇᐅᔭᖅ ᓴᓂᖅᕙᖅᑕᐅᓯᒪᔪᖅ ᓄᖅᑲᖓᔾᔪᑕᐅᒐᓱᒃᑲᓂᖅᑐᓂᒃ ᐅᖅᓱᐊᓗᓐᓂᒃ 
ᐊᑐᖃᑦᑕᓂᕐᒥᒃ. ᐃᒫᒃ ᖃᓄᖅ ᑖᒃᑯᐊᓗ ᐃᓚᖏᑦ ᐃᓪᓗᓕᕆᓂᖅ ᐊᒃᑐᐊᓪᓗᑎᒃ ᐃᓚᖏᓪᓗ 
ᖃᐅᒻᒪᖅᑯᑎᓕᕆᔨᒃᑯᓐᓄᑦ ᐊᒃᑐᐊᓪᓗᑎᒃ. ᐊᔾᔨᒌᓐᖏᑦᑐᒐᓚᐅᒻᒪᑕ ᑕᐃᒫᒃ ᑕᕝᕘᓇ ᐊᓪᓚᕝᕕᕗᑦ 
ᐊᖅᑯᑎᒋᔭᐅᑐᐃᓐᓇᖅᑐᓂᒃ ᑖᒃᑯᐊ ᑲᑎᖅᓱᕋᓱᐊᖅᑕᕗᑦ.  
 
ᐄ, ᑖᓐᓇ ᐃᖅᑯᓪᓕᖃᑦᑕᖅᑐᖅ ᐊᖏᖃᑎᒌᑦᑎᐊᖅᑕᕋ ᑕᒪᒃᑯᐊ ᓇᒻᒥᓂᓕᑯᓗᐃᑦ ᐃᑲᔪᒃᑲᓐᓂᕆᐊᓕᕗᑦ. ᑕᕝᕘᓇ 
ᑮᓇᐅᔭᒃᑯᑦ $700.000-ᖃᖅᑎᒃᑲᓐᓂᖅᑕᕗᑦ ᐃᑲᔫᑎᒃᑲᓐᓂᐅᓂᐊᖅᑐᑦ ᑕᒪᒃᑯᓄᖓ. 
 
ᑕᑯᓐᓈᓐᖑᐊᖅᑐᒍᓕ ᑕᒪᓐᓇ ᐊᑐᖃᑦᑕᕐᓂᕗᑦ ᐅᖅᓱᐊᓗᒻᒥᒃ ᐊᖏᓂᖅᐹᖑᕙᒻᒪᑦ ᒐᕙᒪᐅᓪᓗᑕ ᐊᒻᒪᓗ ᑖᒃᑯᐊ 
ᓇᒻᒥᓂᓖᑦ 7-ᐳᓴᓐᑐᐃᓐᓇᕐᒥᒃ ᐊᑐᖃᑦᑕᖅᑐᑎᒃ. ᑕᕝᕘᓇ ᖃᓄᕐᓕ ᓄᖅᑲᐅᒥᑎᒃᑲᓐᓂᕈᓐᓇᖅᑲᕘᑦ ᐅᖅᓱᐊᓗᒃ 
ᐊᑐᖅᐸᑦᑕᕗᑦ? ᑖᓐᓇ ᑕᕝᕘᓇ ᑕᑯᓐᓈᖅᑐᒍ ᓄᓇᕘᓕᒫᖅ ᑕᑯᓐᓈᖅᑐᒍ, ᑕᑯᓐᓈᕆᐊᖃᕋᑦᑎᒍᑦ ᒐᕙᒪᐅᓪᓗᑕ. 
ᑖᓐᓇ ᑮᓇᐅᔭᖅᑐᓐᖏᒍᑕᐅᒃᑲᓂᕐᓂᐊᖅᑐᓂᒃ ᐊᒻᒪᓗ ᐅᖅᓱᐊᓗᒃ ᐊᐅᓚᓐᖏᑕᑦᑎᐊᕗᑦ 
ᓄᖅᑲᐅᒥᑎᒋᐊᒃᑲᓐᓂᕈᓐᓇᓂᐊᖅᑐᑎᒍ ᑖᓐᓇ ᑕᕝᕙ ᖁᕕᐊᒋᑦᑎᐊᖅᑕᕋ ᑕᕝᕘᓇ ᑲᔪᓯᑎᒐᓱᑦᑕᑎᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, [ᓯᕗᓕᖅᑎ.] ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑭᐅᔾᔪᑕᐅᔪᖅ ᐅᓇᓕ ᐃᓱᒫᓗᒋᒐᓚᒃᑕᑐᐊᕋ ᑕᐃᒃᑯᐊ ᑮᓇᐅᔭᐃᑦ ᐊᑐᕐᓂᖏᑦ 
ᓈᖕᒪᒃᑐᐃᓐᓇᐅᔪᒃᓴᐅᔫᒐᓗᐊᑦ ᑭᓯᐊᓂ [ᒐᕙᒪᐅᖃᑎᒌᑦᑐᓕᕆᔨᒃᑯᓃᖔᖅᑎᓪᓗᒍ ᐱᓕᕆᕝᕕᐅᔪᑦ ᐱᓕᕆᐊᖏᑦ] 
ᓇᓕᐊᒃ ᓯᕗᓪᓕᐅᖁᔭᐅᔪᑦ [ᐸᕐᓇᒃᑕᐅᕙᓪᓕᐊᔪᓂᒃ ᑎᒥᖁᑎᖏᑎᒎᕆᐊᖃᖃᑦᑕᕐᒪᑕ,] ᓲᕐᓗ ᐱᒡᒍᓴᐅᔾᔭᐅᖃᑦᑕᕐᒪᑕ. 
ᐅᓇᓕ [ᐱᓕᕆᕝᕕᒃ] ᐅᒥᖓ ᐱᔪᒪᓂᖅᓴᐅᔪᖅ.  

ᑕᐃᑲᓂ [ᒐᕙᒪᒃᑯᑦ ᓯᕗᓕᖅᑎᖏᑎᒍᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓃᑦᑎᓪᓗᒋᑦ,] ᑕᕝᕙᓃᑎᓪᓗᒋᑦ, [ᓯᕗᓕᖅᑎᐅᑉ 
ᐊᓪᓚᕝᕕᖓᓂ], ᑖᓐᓇ [ᓈᒻᒪᓐᓂᖃᑦᑎᐊᕋᓗᐊᕐᒪᖔᖅ] ᐅᓇ ᐱᔪᒪᔪᖅ ᑕᐃᒪᐃᓕᐅᖅᑎᓪᓗᒋᑦ ᐅᓇ ᑮᓇᐅᔭᒥᒃ 
ᐱᔪᒪᔪᖅ. ᑖᓐᓇᖃᐃ [ᐱᓕᕆᔾᔪᓯᖓ] ᓈᒻᒪᑦᑎᐊᖃᑦᑕᕋᓗᐊᖅᐸ, ᓈᒻᒪᒋᔭᐅᖏᒃᑯᓂ ᓂᓪᓕᕐᓂᖅ 
ᐊᔪᓕᑐᐃᓐᓇᕆᐊᖃᖅᖢᓂᓘᒻᒪᑦ ᑕᐃᓐᓇ [ᐱᓕᕆᕝᕕᒃ]. ᑖᓐᓇ ᐱᔾᔪᑎᒋᓪᓗᒍ ᑭᐅᔾᔪᑎᒋᕋᑖᖅᑕᕋ. ᓲᖅ [ᓄᓇᓕᓐᓂ 
ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᐸᕐᓇᒃᑕᐅᕙᓪᓕᐊᓂᖓᑕ ᐱᓕᕆᔾᔪᓯᖓᒎᓐᖏᒻᒪᖔᑕ.] ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᐊᐱᖅᑯᑎᑕᖃᓗᐊᖅᑰᔨᓐᖏᑦᑑᒐᓗᐊᖅ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓕᖅᑎᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᐃᒃᓯᕙᐅᑖᖅ, ᐄ, ᑕᒪᒃᑯᐊᖏᓚᖅ ᐊᒡᒍᖅᓯᒪᓪᓗᑕ ᒐᕙᒪᐅᓪᓗᑕ 
ᐃᖅᑲᓇᐃᔭᖃᑎᒌᒐᓱᒋᐊᖃᑉᐸᑲᑦᑕ.  
 
ᐊᒻᒪᓗ ᑖᒃᑯᐊ ᐃᓇᑕᐃᓐᓇᕆᕙᑦᑐᑎᒍ ᐊᓪᓚᕝᕕᓕᒫᕗᑦ. ᑖᓐᓇ ᖃᐅᔨᕙᓪᓕᐊᓕᕋᑦᑎᒍ ᖃᓄᐃᓕᖓᓂᐊᕐᒪᖔᖅ. 
ᐃᓇᑕᐃᓐᓇᕆᔭᕗᑦ ᑖᒃᑯᐊ ᒐᕙᒪᑦᑎᓐᓂ ᐊᓪᓚᕝᕖᑦ ᐊᑐᓂᒃ. ᖃᓄᕐᓕ ᑕᑯᒃᑲᓐᓂᕈᒪᒻᒪᖔᑕ 
ᐊᑐᕈᓐᓃᕈᑕᐅᒃᑲᓐᓂᕈᓐᓇᖅᑐᒧᑦ ᐅᖅᓱᐊᓗᒻᒧᑦ. ᐃᓇᖅᑳᔪᓪᓗᑎᒍ ᐱᒋᐊᓪᓚᕆᓚᐅᓐᖏᓱᖓᓐᓂᑎᓐᓂ. ᐊᒻᒪᓗ 
ᑕᕝᕙᓂ ᐋᖅᑭᓱᐃᕙᓪᓕᐊᑎᓪᓗᑕ ᐃᓚᒋᔭᐃᓐᓇᐅᕙᓚᐅᖅᑐᑦ ᒐᕙᒪᓕᒫᒃᑯᑦ. ᑕᕝᕙ ᐃᑲᔫᑎᖃᓚᐅᖅᑐᖅ 
ᕿᑎᖓᓃᑦᑎᐊᕋᑦᑕ. ᓇᓕᐊᓐᓂᑐᐃᓐᓇᖅ [ᐱᓕᕆᕝᕕᒻᒦᖔᕐᓇᑕ] ᐃᑲᔪᕐᓂᓴᐅᓐᓇᑕ, 
ᐃᑲᔫᑎᖃᒃᑲᓐᓂᕐᓂᖅᐹᖑᔪᓐᓇᖅᑐᒥᒃ ᓄᓇᕘᓕᒫᒧᑦ ᑕᑯᓐᓇᕋᓱᒋᐊᖃᓲᖑᒐᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, [ᓯᕗᓕᖅᑎ.] ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐅᖅᑰᓴᐅᑎᕐᓗᑯᕕᓃᑦ ᐊᑐᖅᑕᐅᒃᑲᓐᓂᖃᑦᑕᕐᓂᖏᑦ 
ᐱᔾᔪᑎᒋᓪᓗᒋᑦ ᐊᒻᒪᓗ ᐊᐱᖅᑯᑕᐅᖅᑲᐅᔪᖅ ᐊᑭᑐᔪᕐᑐᕈᑎᒃᓴᐅᔮᕐᓂᕐᓴᐅᕐᒪᓄᓇ ᓲᖕᒪᓕᑭᐊᕐᖑᓇ ᐊᐅᓚᔾᔪᑏᑦ ᐊᒻᒪ 
ᒪᑭᒪᐅᑏᓪᓗ ᐃᓗᐊᓄᑦ ᐃᓕᔭᐅᓐᓂᖅᐸ? ᐊᑭᑐᔪᖅᑐᕈᑎᒃᓴᓃᖔᓪᓗᐊᕈᒥᓇᕐᖓᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒫᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓃᖔᖅᑐᑦ ᑮᓇᐅᔭᑦ ᑕᐃᑲᓐᖔᕐᓂᖏᑦ 
ᐱᔾᔪᑎᒋᓪᓗᒋᑦ. ᒪᓕᒐᖏᑦ ᒪᓕᒋᐊᖃᓚᐅᕋᑦᑕ ᐊᑭᑐᔪᖅᑐᕈᑎᒃᓴᓄᑦ ᐊᑐᖅᑐᒃᓴᓐᖑᕐᓗᑎᒃ.  
 
ᒪᑯᐊ ᐃᓯᐊᕿᕐᓗᑰᕕᓃᑦ ᒥᒃᖠᒋᐊᖅᑕᐅᓇᓱᖕᓂᖏᑦ ᑕᐃᒃᑯᐊ ᒪᓕᒐᐃᑦ ᒪᓕᒐᓱᒃᖢᑎᒃᑯ ᐅᑯᐊ ᐊᐅᓚᓐᓇᓱᒃᑕᕗᑦ.  

ᑕᐃᒪᒃᑑᖕᒪᑦ ᐊᑭᑐᔪᖅᑐᕈᑎᒃᓴᓅᕈᒥᓇᓗᐊᖅᑑᒐᓗᐊᑦ, ᑭᓯᐊᓂ ᓯᕗᓂᒃᓴᑎᓐᓂ ᒪᑯᐊ ᐃᓯᐊᕿᓃᑦ 
ᒥᒃᖠᕚᓪᓕᖅᑎᒐᓱᒍᒥᓇᕆᒐᔭᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᓗ ᐅᖃᖅᓯᒪᒐᓗᐊᖅᖢᑎᒃ ᖃᓄᖅ ᑮᓇᐅᔭᐃᑦ 
ᐊᑐᖅᑕᐅᒐᔭᕐᒪᖔᑕ, ᐃᒻᒪᖃ ᐃᒪᓐᓇᐃᑦᑑᔮᖅᑐᖓᐃ ᐊᑭᑐᔪᖅᑐᕈᑎᒃᓴᐅᕙᓗᒃᑐᖅ. 
 
ᒪᓕᒐᖅᑕᖃᕐᓂᓐᖏᑉᐸᑦ ᑲᓇᑕᐅᑉ ᒐᕙᒪᒃᑯᖏᓐᓃᖔᖅᑐᓂᒃ ᐊᑭᑐᔫᔭᕆᐊᖃᕐᒪᖔᑦ ᐅᕝᕙᓘᓐᓃᑦ ᐊᐅᓚᔾᔪᑎᓄᑦ 
ᐋᖅᑭᐅᒪᐃᓐᓇᕈᑎᓄᓪᓗ. . . ᖃᓄᐃᖕᒪᑦ ᑕᕝᕗᖓᖅᑕᐅᓂᖅᐸ ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ 
ᐊᑭᑐᔪᓅᓐᖏᑦᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᒥᔅᑕ ᒫ ᑭᐅᓂᐊᖅᐸᐅᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᒋᔭᖓᑦ ᒐᕙᒪᒃᑯᑦ ᑕᐅᒃᖢᒍ, ᑕᐃᒃᑯᐊ ᐊᑭᑐᔪᖅᑐᕈᔪᒪᑦ ᑕᐃᒃᑯᐊ 
ᐃᓯᐊᕿᒥᑦ ᐆᖅᑯᓴᐅᑎᐅᑉ ᐃᓯᐊᕿᖓᓂᒃ ᐆᖅᑯᓴᐅᑎᖃᕐᓂᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓃᖔᕐᓯᒪᖕᒪᑕ. 
 
ᒐᕙᒪᒃᑯᑦ ᐊᐅᓚᔾᔪᑎᖏᓐᓄᑦ ᐋᖅᑭᐅᒪᐃᓐᓇᕈᑎᖏᓐᓄᓗ, ᑕᐃᒃᑯᐊ QEC-ᑯᓐᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ 
ᐊᑭᑐᔪᖅᑐᕈᑎᒃᓴᖓᑕ ᐊᑖᓃᑦᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᒡᒍᓯᑦᑎᐊᕚᓗᒃ ᑖᓐᓇ.  
 
ᐃᒃᓯᕙᐅᑖᖅ, ᐊᐱᖁᑎᒋᓂᐊᕐᒥᔭᕋ ᑕᒡᕙᓃᓐᖏᑦᑑᒐᓗᐊᖅ. ᐅᐱᕐᖔᒃᑯᓪᓘᓐᓃᑦ ᐅᑭᐅᒃᑯᓪᓘᓐᓃᑦ 
ᑲᑎᒪᔾᔪᐊᓕᖅᑎᓪᓗᑕ ᐊᐅᓚᔾᔪᑎᒃᓴᓄᑦ ᒐᕙᒪᒃᑯᓄᓪᓗ ᐱᓕᕆᕕᖏᓐᓄᑦ ᐊᑐᖅᑕᐅᔪᒫᖅᑐᑦ ᐱᓕᕆᐊᖃᓕᖅᖢᑎᒍ 
ᐊᐱᖅᓱᑲᑕᓕᓚᐅᕋᒪ ᐃᓛᒃ ᐊᐱᖅᓱᓚᐅᖅᓯᒪᒐᒪ ᒥᓂᔅᑕᒧᑦ ᓯᕗᓕᖅᑎᒃᑯᑦ ᐊᑐᕈᒫᖅᑕᖏᓐᓄᑦ. ᑖᒃᑯᐊ 
ᐱᓕᕆᕕᓕᒫᒧᑦ ᐊᑐᖅᑕᐅᓂᐊᖅᑐᖅ ᐃᓱᒪᓕᐅᕇᖅᓯᒪᓕᕋᓗᐊᖅᑎᓪᓗᒋᑦ ᓄᒃᑎᖅᑕᐅᖁᓪᓗᒋᑦ ᐃᖅᑲᓇᐃᔮᒃᓴᐃᑦ 
ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓐᓄᑦ. 
 
ᑕᐃᔅᓱᒪᓂ, ᓯᕗᓕᖅᑎ ᓇᓗᓇᐃᖅᓯᓚᐅᖅᑐᖅ ᐊᖏᖅᓯᒪᓂᕐᒥᓂᒃ, ᐊᐱᖅᓱᕋᒪ, ᐊᓯᔾᔨᖅᑐᖅ ᑕᑯᓂᐊᖅᑕᓯ 
ᐃᓚᒋᐊᕈᑎᓂ ᐅᐱᕐᖔᒃᑯᑦ ᑲᑎᔾᔪᐊᕈᑎᒋᓕᕈᑦᑎᒍ ᐃᓚᒋᐊᕈᑏᑦ ᐊᑐᕈᒫᖅᑐᓄᑦ. ᑕᐃᔅᓱᒪᓂᐅᑎᓪᓗᒍ 
ᐅᖃᐅᑎᓚᐅᖅᓯᒪᒐᒪ ᐃᒻᒥᓂᒃ ᕿᓂᕐᓂᐊᕋᒃᑯ ᐅᐱᕐᖔᒃᑯᑦ ᖃᔅᓯ ᑖᓚᖑᕐᓂᐊᕐᒪᖔᑦ ᑲᑎᒪᔾᔪᐊᓕᕈᑦᑕ. ᓈᓴᐅᑎᖏᑦ 
ᑭᓱᓐᖑᕐᓂᐊᕐᒪᖔᑕ ᐊᐅᓚᔾᔪᑎᓄᑦ ᖃᓄᖅ ᐊᒃᑐᐃᓂᖃᖅᑎᒋᖕᒪᖔᑦ. ᑕᒡᕙᓃᓐᖏᑦᑎᐊᒻᒪᕆᒃᖢᑎᒃ. 

ᐃᒻᒪᖃ ᐱᓇᓱᐊᕈᓯᕆᔭᑦᑎᓐᓂ ᐃᓚᒋᐊᕈᑎᒃᓴᓄᑦ ᑮᓇᐅᔭᖅᑐᕈᑎᒃᓴᓄᑦ ᓴᖅᑭᒃᑐᖃᕐᓂᐊᖅᑐᒃᓴᐅᕚ? ᓯᕗᓕᖅᑎ 
ᓇᓗᓇᐃᖅᓯᓚᐅᖅᓯᒪᖕᒪᑦ ᑕᑯᓂᐊᕋᑦᑎᒍᒎᖅ ᑕᒡᕙᓂ ᑲᑎᒪᔾᔪᐊᓕᕈᑦᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᓚᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒫᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᐊᐱᖅᑯᑎᒋᔭᖓ ᒪᓕᒐᓕᐅᖅᑎᐅᑉ. . . 
 
ᑐᒃᓯᕋᖅᓯᒪᓕᖅᑐᖓ ᐃᓱᒪᓕᐅᖁᔨᓯᒪᓪᓗᖓ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ ᑐᓂᔭᐅᓯᒪᔪᖅ. ᓱᒃᑲᐃᒃᑐᕈᓘᖕᒪᑦ 
ᐱᓕᕆᔭᐅᓪᓗᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᒃᑯᑦ ᑮᓇᐅᔭᓕᕆᔨᒃᑯᓐᓄᑦ ᑕᑯᓇᒃᑕᐅᓂᐊᖅᐸᑦ ᑕᒪᓐᓇ 
ᐱᑕᖃᓐᖏᒻᒪᑦ ᐱᓕᕆᕕᒻᒧᑦ ᐊᑦᑐᐊᒃᖤᖅᐳᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᑦᑐᖅᑕᐅᓯᒪᖕᒪᑕ 
ᑖᔅᓱᒧᖓ.  
 
ᓇᓗᓇᐃᖅᓯᔪᓐᓇᖅᐸᖃᐃ ᖃᔅᓯᐅᖦᖤᓛᓕᕐᒪᖔᑕ ᖃᖓ ᓇᓗᓇᐃᖅᑕᐅᔪᓐᓇᓛᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓴᖅᑭᓐᓂᐊᖅᑕᕗᑦ ᔫᓂᒥ 
ᑲᑎᒪᕐᔪᐊᓕᕈᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᕈᒥᓇᖅᑐᓪᓛᓗᒃ ᑭᐅᒡᒍᓰᑦ ᒥᓂᔅᑕᒦᓐᖔᖅᑐᑦ, 
ᐃᖅᑲᓇᐃᔭᖅᑎᓂᓪᓕ. 
 
ᐃᓱᒫᓘᑎᒐᓚᐃᑦ ᐅᓄᖅᑐᑦ ᑕᐃᒃᑯᐊ ᐊᓂᒍᖅᑎᕋᑖᖅᑕᕗᑦ ᐊᑭᑐᔪᖅᑐᕈᑎᒃᓴᓃᑦᑐᑦ. ᐃᓱᒫᓘᑎᒐ, ᐃᓚᖏᑦ 
ᐱᓕᕆᐊᒃᓴᐅᔪᒫᖅᑐᑦ ᑲᒪᒋᔭᐅᔭᕆᐊᓖᑦ ᐊᑐᖅᑕᐅᑦᑎᐊᓐᖏᒻᒪᑕ ᐸᕐᓇᐃᓂᖅ. ᒫᓐᓇᐅᔪᖅ ᐊᑐᖃᑦᑕᓕᕈᑦᑕ 
ᑮᓇᐅᔭᕐᔪᐊᕌᓗᖕᓂᑦ ᐊᑕᐅᑦᑎᒃᑯᑦ ᓴᓇᔭᐅᓚᐅᖅᑳᕐᓇᓂ, ᑎᑎᕋᐅᔭᖅᑕᐅᓚᐅᖅᑳᕋᓂᓗ. 
 
ᐅᑉᐱᕈᓱᒃᑐᖓ ᐅᕙᒍᑦ ᑲᑎᒪᔨᕋᓛᖑᓪᓗᑕ ᐊᐱᖅᓱᕆᐊᖃᕐᓂᐊᖅᑰᓕᖅᑐᒍᑦ ᐃᒻᒥᒃᑰᖅᑐᒃᑯᑦ. 
ᑕᒻᒪᖅᓯᒪᔪᖅᓯᐅᖅᑕᐅᓗᑎᒃ ᖃᐅᔨᓴᖅᑕᐅᓂᐊᕐᒪᑕ ᐱᓕᕆᐊᓕᒫᑦᑎᐊᑦ ᓴᓇᒪᓂᖓᓄᑦ, ᑎᑎᕋᐅᔨᖓᓂᖓᓄᑦ, 
ᐱᓕᕆᐊᕆᔭᐅᔫᑉ ᒪᓕᒐᖏᓪᓗ ᑕᒪᒃᑯᐊ. ᐊᖏᔫᑎᐊᓗᖕᓂᑦ ᑕᑯᖃᑦᑕᖅᓯᒪᓕᕋᑦᑕ ᐱᓕᕆᐊᔅᓴᐃᑦ 
ᐊᖏᖅᑕᐅᖃᑦᑕᖅᑐᑦ ᑎᑎᕋᐅᔭᖃᕋᑎᒃ, ᑕᖅᑲᒃᑯᓂᖓ ᖃᐅᔨᓴᖅᑎᓂᒃ ᖃᐅᔨᒪᔨᑕᕐᓄᑦ ᖃᐅᔨᓴᖅᑕᐅᓚᐅᕋᑎᒃ.  

QEC ᒥᐊᓂᕆᔨᖃᖅᑰᓐᖏᒻᒪᑦ ᐱᓕᕆᐊᒃᓴᓄᑦ, ᓴᓇᐅᒪᓂᖓᓄᑦ ᑎᑎᕋᐅᔭᖅᓯᒪᔪᑦ ᓄᓇᓕᓕᕆᔨᒃᑯᓪᓗ ᑕᐃᒃᑯᐊ 
ᒥᐊᓂᖅᓯᔩᑦ ᐱᓕᕆᐊᒃᓴᓪᓗ ᑲᒪᒋᔭᐅᖕᒪᑕ ᐱᓕᕆᐊᒃᓴᓄᑦ. ᐊᒻᒪᓗᑦᑕᐅᖅ ᓲᕐᓗ ᐃᒪᓐᓇ ᐊᖏᑎᒋᔪᐊᓗᐃᑦ 
ᑮᓇᐅᔮᓗᐃᑦ ᑐᓂᔭᐅᒐᒥᒃ, ᓲᕐᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᒡᒎᖅ ᑲᒪᒋᔭᐅᒻᒪᑦ.  
 
ᒥᓂᔅᑕᐅᑉ ᐅᖃᐅᑎᔪᓐᓇᖅᐹᑎᒍᑦ ᓄᓇᓕᓕᕆᔨᒃᑯᑦ ᓂᓪᓕᖃᑦᑕᕐᒪᖔᑕ, ᐃᓚᐅᖃᑦᑕᕐᒪᖔᑕᓘᓐᓃᑦ ᑕᐃᒪᓐᓇ 
$5,000,000-ᕌᓗᖕᓂᑦ ᑮᓇᐅᔭᓂᒃ ᐱᓕᕆᔾᔪᑎᖃᕐᓂᐊᖅᑎᓪᓗᒋᑦ ᑕᐃᒪᐃᑦᑐᓕᕆᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐲᑯᒧᑦ ᑭᐅᔭᐅᓚᐅᕐᓕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑖ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᕋ ᑖᓐᓇ ᒪᓕᒐᓕᐅᖅᑎᐅᔪᖅ 
ᐃᑲᔪᕐᒪᑦ ᐳᔪᕐᒧᑦ, ᐅᖅᑰᓴᐅᑎᐅᑉ ᐳᔪᕕᓂᖓᓄᑦ ᐅᖅᑰᓴᐅᑎᖃᕐᓂᕐᒥᒃ, ᑖᓐᓇ ᐱᓕᕆᔭᐅᓚᐅᖅᓯᒪᔪᖅ ᐸᕐᓇᐃᔨᓄᑦ 
ᑲᑐᔾᔨᖃᑎᒌᓄᓪᓗ.  
 
ᑖᒃᑯᐊ ᐱᓕᕆᐊᓄᑦ ᒥᐊᓂᖅᓯᔨᖃᕆᐊᖃᖅᐸᑦ ᒐᕙᒪᒃᑯᑦ ᑎᒥᖁᑎᒋᖕᒪᒍ ᑖᓐᓇ ᑯᐊᐳᕋᐃᓴᒃᑯᑦ ᑕᐃᒪᓐᓇᐃᑦᑐᓂᒃ 
ᓴᓇᔪᓐᓇᖅᑐᑦ, ᑕᐃᒪᐃᑦᑐᖅᑖᕈᓐᓇᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᓂᐊᕐᒥᔭᕋ ᐆᒥᖓ ᐱᔾᔪᑎᖃᖅᑐᖅ: ᐃᒪᐃᑦᑐᖃᖅᑰᔨᖕᒪᑦ 
ᐱᔮᖅᑯᒻᒥᐅᖅᑰᖅᑐᖅ ᓄᓇᓕᓕᕆᔨᒃᑯᑦ ᐸᕐᓇᐃᔨᖏᑦ ᑳᓐᑐᕋᓂᒡᓗ ᑲᒪᔨᒋᔭᖏᑦ ᓄᑦᑎᖅᓯᒪᓕᕐᒪᑕ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᖓᓐᓄᑦ. ᓄᓇᓕᓕᕆᔨᒃᑯᑦ ᐱᓕᕆᕕᒋᔭᖓᑦ ᑕᐃᒃᑯᓂᖓ ᒪᓕᒐᖅᑎᒍᑦ 
ᒪᓕᒋᐊᓕᖏᓐᓂᑦ ᐊᑐᖅᖢᑎᒃ ᓲᕐᓗ ᑕᖅᑲᒃᑯᓄᖓ ᓴᖅᑭᑦᑎᓂᕐᒥᒃ ᓇᓚᐅᑦᑖᕈᑎᓂᒃ ᑳᓐᑐᕌᓄᑦ ᐱᔪᒪᓇᓱᒍᑎᓂᒃ 
ᑕᐃᒃᑯᐊ ᒪᓕᒐᖃᕈᓘᔭᖅᑐᒃᓴᐅᒐᓗᐊᕐᒪᑕ. 
 
ᕿᒥᕐᕈᓇᒃᑯᕕᒋᑦ ᐆᒻᒪᖅᑯᑎᒧᑦ ᐊᒃᑐᐊᓂᖃᖅᑐᒃᓴᐅᔫᒐᓗᐊᑦ ᑭᓯᐊᓂ ᐃᒪᓐᓇ ᑐᑭᖃᓐᖏᑦᑐᖅ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑖᒃᑯᐊ ᒥᐊᓂᖅᓯᓗᑎᒃ ᐱᓕᕆᐊᓂᒃ ᑕᖅᑲᒃᑯᓄᖓ ᐱᔪᒥᓵᕈᑎᒋᔭᐅᓗᑎᒃ ᓴᓇᒪᓂᖓᓄᑦ 
ᑎᑎᕋᐅᔭᖅᓯᒪᓂᖓᓄᓪᓗ ᐋᖅᑭᒃᓱᖅᓯᒪᔪᑦ ᑕᒪᒃᑯᐊ.  
 
ᐃᒻᒪᖃ ᒥᓂᔅᑕ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ, ᑕᐃᒃᑯᐊ ᑲᒪᖕᒪᑕ ᐊᑲᐅᓂᖅᓴᐅᖕᒫᑦ ᓄᓇᓕᕆᔨᒃᑯᑦ 
ᐱᓕᕆᕕᖓᓐᓂᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐲᑯᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓰᐲᓰᒃᑯᑦ ᑖᒃᑯᐊ ᒐᕙᒪᒃᑯᑦ ᑎᒥᖁᑎᒋᖕᒪᒍ 
ᑕᐃᒃᑯᐊ ᒥᐊᓂᖅᓯᔪᓐᓇᕐᒪᑕ ᓇᒻᒥᓂᖅ ᐊᑭᑐᔪᖅᑐᕈᑎᒃᓴᒥᖕᓂᒃ CGS-ᑯᓐᓂ ᐊᑐᓐᖏᓪᓗᑎᑦ ᓄᓇᓕᕆᔨᒃᑯᓐᓂᑦ 
ᑭᓯᐊᓂ ᐅᖃᐅᔾᔨᒋᐊᖅᑏᑦ ᐃᑲᔪᕈᓐᓇᕐᒥᔪᑦ ᓄᓇᓕᕆᔨᒃᑯᑦ ᐱᓕᕆᕕᒋᔭᖓᓐᓂᑦ ᓇᓕᐊᓐᓂᑐᐃᓐᓇᖅᑕᐅᖅ 
ᓄᓇᓕᕆᔨᒃᑯᑦ. ᑖᒃᑯᐊ ᑐᓐᖓᓱᒃᑎᑕᐅᑦᑎᐊᕐᒥᔪᑦ ᑯᐊᐳᕇᓴᐅᔪᓄᑦ. 
 
ᐆᒻᒪᖅᑯᑎᓕᕆᔨᒃᑯᑦ ᑖᒃᑯᐊ ᐅᓄᑲᓪᓚᒃᑐᓂᑦ ᒥᓕᐊᖏᓐᓃᑦᑑᐋᓗᖕᓂᑦ ᐊᑭᑐᔪᖅᑐᕈᑎᒃᓴᖃᖃᑦᑕᕐᒪᑕ 
ᑯᐊᐳᕇᓴᐅᓪᓗᑎᑦ ᑲᒪᒋᔭᔪᓐᓇᖅᑕᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐊᑕᐅᓯᑯᓗᒃᑲᓂᕐᒥᑦ ᐊᐱᖅᑯᑎᒃᓴᖃᖅᑐᖓ ᑕᒡᕗᖓ ᐱᓕᕆᐊᒧᑦ. ᓯᕗᓪᓕᖅᐹᒥ ᐊᑕᐅᓯᐅᑎᓪᓗᒍ 
ᓄᓇᕗᑦ ᐆᒻᒪᖅᑯᑎᓕᕆᔨᒃᑯᑦ ᑖᒃᑯᐊ ᑭᑭᑕᐅᓯᒪᕙᓚᐅᕐᒪᑕ ᓄᓇᕗᒻᒥ ᓇᖕᒥᓂᓕᓐᓄᑦ ᐃᑲᔪᕈᑎᑦ ᐊᑐᐊᒐᖓᓂᑦ. 
ᒥᓂᔅᑕ ᐅᖃᕈᓐᓇᖅᐹ ᓱᓕ ᑕᐃᒪᐃᓐᓇᐃᒻᒪᖔᑕ ᐆᒻᒪᖅᑯᑎᓕᕆᔨᒃᑯᑦ ᒪᓕᒐᖏᑦ ᐱᖃᓯᐅᔾᔨᓯᒪᕚᑦ ᓄᓇᕗᒻᒥ 
ᓇᒻᒥᓂᖃᖅᑐᑦ ᐃᑲᔪᕈᑎᖏᑕ ᐊᑐᐊᒐᖏᓐᓂᒃ?  
 
ᑕᐃᔅᓱᒪᓂ ᓯᕗᓪᓕᕐᒥ ᐃᓚᐅᑎᑕᐅᓚᐅᖅᓯᒪᓐᖏᒻᒪᑕ ᑖᔅᓱᒧᖓ ᐊᑐᐊᒐᕐᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ ᐲᑯ ᑭᐅᓂᐊᖅᐸᐅᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕᔪᖅ ᑖᓐᓇ ᓄᓇᑦᓯᐊᖑᑎᓪᓗᒍ 
ᐱᔾᔪᑎᖃᓚᐅᕐᓯᒪᖕᒪᑕ ᓄᓇᕗᒻᒥ ᓇᖕᒥᓂᖃᖅᑐᓂᑦ ᐃᑲᔪᕈᑎᒋᔭᖓᓂᑦ ᓄᓇᕗᒧᓪᓗ ᐃᓗᐊᓂ ᑕᐃᒪᓕ 
ᕿᒥᕐᕈᓇᓕᕋᑦᑎᒍ ᓂᐅᕕᕐᓂᕐᒧᑦ ᐊᓯᖏᓄᓪᓗ ᓯᕗᓪᓕᐅᔾᔭᐅᖃᑦᑕᖅᑐᓄᑦ ᓄᓇᕗᒻᒥ ᓇᒻᒥᓂᓕᖕᓄᑦ 
ᐊᑐᐊᒐᖁᑎᒋᔭᐅᔪᑦ ᐃᑲᔪᕈᑎ ᑕᐃᓐᓇ. 
 
ᐃᓱᒪᓚᐅᕐᓯᒪᒻᒪᑕ ᐆᒻᒪᖅᑯᑎᓕᕆᔨᒃᑯᑦ ᓯᓚᑖᒎᖁᔭᐅᓪᓗᑎᒃ ᓯᕗᓪᓕᖅᑎᒥ ᓯᕗᒃᑲᑕᖅᑎᖃᖅᑎᓪᓗᑕ, ᐃᒃᓯᕙᐅᑖᖅ, 
ᐅᖃᕈᓐᓇᖅᑐᖓ ᑯᐊᐳᕇᓴᒃᑯᑦ ᒪᓕᒃᓯᒪᓕᖅᑐᑦ ᑖᔅᓱᒥᖓ ᐅᓪᓗᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒪᒃᐱᒐᖅ 4. ᐱᖁᔭᒃᓴᖅ 11. ᐊᐅᓚᑦᑎᔩᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ. ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ. ᒐᕙᒪᐅᖃᑎᒌᑦᑐᓕᕆᔨᒃᑯᑦ. ᓯᕗᕐᖓᒍᑦ 
ᐊᖏᖅᑕᐅᓚᐅᓐᖏᑦᑐᑦ. $6,400,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐱᓕᕆᕕᖓᑦᑕ. ᐊᖏᖅᑕᐅᓚᐅᓐᖏᑦᑐᑦ 
ᓯᕗᕐᖓᒍᑦ. $6,400,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᐊᒻᒪᑦᑎᕆᓂᖅ ᑲᑎᖦᖢᒋᑦ. ᓯᕗᕐᖓᒍᑦ ᐊᖏᖅᑕᐅᓚᐅᓐᖏᑦᑐᑦ. $125,000. 
ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᖦᖢᒋᑦ ᐱᓕᕆᕕᖕᒧᓐᖓᐅᔪᖅ. $6,525,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 5. ᑮᓇᐅᔭᓕᕆᔨᒃᑯᑦ ᐱᓕᕆᕕᖓᑦ. ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᑦ. 
ᑮᓇᐅᔭᓕᕆᔾᔪᑏᑦ. ᓯᕗᕐᖓᒍᑦ ᐊᖏᖅᑕᐅᓚᐅᓐᖏᑦᑐᑦ. -$250,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᒥᓂᔅᑕ ᓇᓗᓇᐃᖅᓯᔪᓐᓇᕐᒪᖔᖅ ᖃᖓᒃᑯᑦ 
ᐃᓱᒪᓕᐅᕐᓂᕐᒪᖔᑕ ᓄᒃᑎᕆᔪᒪᓪᓗᑎᑦ. ᑲᑎᒪᔨᕋᓛᓄᓪᓘᓐᓃᑦ ᑐᓴᖅᑎᑦᑎᓚᐅᓐᖏᒻᒪᑕ ᓯᕗᕐᖓᒍᑦ 
ᒪᓕᒐᓕᐅᕐᕕᒥᓪᓘᓐᓃᑦ ᑐᓴᖅᑎᑦᑎᓚᐅᓐᖏᒻᒪᑕ ᖃᖓᒃᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᐊᕐᕌᒍ ᐱᒋᐊᓕᖅᑎᓪᓗᒍ ᐊᐃᐳᕈᓪ 1-ᒥᑦ 
ᐱᒋᐊᓚᐅᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᓕᐅᓚᐅᖅᑳᑦ ᓄᑦᑎᖅᑕᐅᓂᐊᕐᓗᓂ ᑕᕝᕙᓂᔅᓴᐃᓐᓇᖅ 
ᐃᓱᒪᓕᐅᓚᐅᕐᒪᑕ ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᑦ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᐃᓄᓕᕆᔨᒃᑯᓐᓂᓪᓗ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐᐃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᑖᓐᓇ ᓯᕗᓂᐊᒎᓚᐅᖅᑲ ᐅᕝᕙᓘᓐᓃᑦ ᑭᖑᓂᐊᒍᑦ ᐃᓱᒪᓕᐅᓚᐅᖅᑎᓪᓗᒋᑦ? ᑕᐃᒫᑎᒋᐊᓗᒃ 
ᓇᓗᓇᐃᖅᑎᕆᐊᖃᓗᐊᖅᑑᔮᓐᖏᑦᑑᒐᓗᐊᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓂᐊᒎᕙᓪᓚᐃᔪᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕᖃᐃ ᐱᔾᔪᑎᖃᖅᑲᑦ ᓱᒻᒪᑦ ᑲᑎᒪᔨᕋᓛᓅᖅᑕᐅᓚᐅᓐᖏᓚᑦ 
ᓄᑦᑎᖅᑕᐅᓂᐊᖅᑎᓪᓗᒋᑦ ᐊᒻᒪᓗ ᑭᓯᐊᓂ ᐱᔾᔪᑎᖃᖅᑐᑎᑦ ᓄᑦᑎᖅᑕᐅᓚᐅᕐᓂᖓᓄᑦ ᑕᒪᓐᓇ 
ᑐᓴᓚᐅᖅᓯᒪᓐᖏᓇᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᓯᕗᓕᖅᑎᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᑯᓂᑲᓪᓚᐅᔪᖅ 
ᐅᖃᐅᓯᐅᖃᑦᑕᖅᓯᒪᓕᖅᑐᖅ ᐊᕐᕌᒍᓂᒃ ᓇᓗᓇᕈᓐᓃᖅᓯᒪᓕᕐᖓᑦ ᒐᕙᒪᒃᑰᔪᑦ ᐊᑕᐅᓯᕐᒥᒃ ᐃᒫᒃ 
ᓂᐅᕕᐊᔅᓴᖃᖅᑎᑦᑎᓗᑎᒃ ᐃᒥᐊᓗᒻᒥᒃ ᐊᒻᒪᓗ ᐊᑕᐅᑦᑎᒃᑯᑦ ᒪᓕᑦᑕᐅᔭᕆᐊᖃᖅᑐᑦ. 
 
ᒪᓕᑦᑎᒐᓱᑦᑐᒋᑦ ᐊᔪᕐᓇᕈᔪᓕᓚᐅᕐᖓᑦ ᐊᑕᐅᓯᕐᒧᑦ ᑲᒪᒋᔭᐅᓪᓗᑎᒃ ᓂᐅᕐᕈᑎᖃᖃᑦᑕᕐᓗᑎᒃ ᒪᓕᒐᖃᖅᑎᑦᑎᓗᑎᓪᓗ 
ᐊᑐᖅᑕᐅᒋᐊᓕᓐᓂᒃ ᑕᐃᒪᓕ ᐋᖅᑮᓕᓚᐅᕋᑦᑕ ᑖᒃᑯᐊ ᐊᕕᑦᑕᐅᓂᐊᕐᓗᑎᒃ ᓂᐅᕕᐊᒃᓴᖃᖃᑦᑕᓂᐊᖅᑐᑦ 
ᑖᒃᓰᔭᖅᑎᑎᓪᓗᑎᒃ ᑮᓇᐅᔭᓕᕆᔨᒃᑯᑦ ᑭᓯᐊᓂ ᑖᒃᑯᐊ ᒪᓕᒐᓕᕆᔨᒃᑯᑦ ᑲᒪᖃᑦᑕᓂᐊᕐᓗᑎᒃ ᒪᓕᒋᐊᖃᑦᑕᖏᓐᓂᒃ 
ᒪᓕᒃᑲᓗᐊᕐᒪᖔᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, [ᓯᕗᓕᖅᑎ.] ᒪᑉᐱᒐᖅ 5, ᐱᖁᔭᔅᓴᖅ 11. ᑮᓇᐅᔭᓕᕆᓂᕐᒧᑦ. 
ᐊᐅᓚᓂᖏᓐᓄᑦ ᐋᖅᑭᐅᒪᓂᖏᓐᓄᑦ. ᑮᓇᐅᔭᓕᕆᔨᒃᑯᑦ. ᓯᕗᓂᐊᒍᑦ ᐊᖏᖅᑕᐅᓯᒪᓐᖏᑦᑐᑦ. -$250,000. 
ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ. -$250,000.00. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓕᒫᖅᑐᒋᑦ ᐱᓕᕆᕕᒃ. ᓯᕗᓂᐊᒍᑦ ᐊᖏᖅᑕᐅᓯᒪᓐᖏᑦᑐᑦ. -$250,000. 
ᐊᖏᖅᐱᓯ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᕐᓗᒍ 6. ᐊᐅᓚᓂᖏᓐᓄᑦ ᐋᖅᑭᐅᒪᓂᖏᓐᓄᓪᓗ. ᓯᕗᓂᐊᒍᑦ 
ᐊᖏᖅᑕᐅᓯᒪᓐᖏᑦᑐᑦ. $250,000. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᑕᕝᕙᓂ Lawyers Support Services-ᒦᒻᒪᑦ ᑕᑲᓇᓂ $320,000. ᑖᓐᓇ $80,000, Senior Public 
Trustee Officer, ᓇᓂᓕᑭᐊᖅ ᑖᓐᓇ [ᐊᓪᓚᕝᕕᖃᓚᖓᕙ?] ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑎᒧᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑖᓐᓇ ᐱᓗᐊᖅᑐᒥᒃ ᑕᒪᒃᑯᐊ ᐃᓅᒍᓐᓃᐸᑦᑐᑦ Will-
ᖃᓐᖏᑦᑐᑦ ᑕᕝᕘᓇ Trustee-ᑰᕆᐊᖃᑉᐸᒻᒪᑕ. ᑖᒃᑯᐊ ᐊᓐᖑᑎᓯᒪᓐᖏᓗᐊᖅᓯᒪᓕᕐᖓᑕ ᑕᒪᒃᑯᓄᖓ 
ᑲᒪᒋᔭᐅᒋᐊᖃᑉᐸᑦᑐᓄᑦ ᑖᓐᓇ ᐃᖃᓗᓐᓂ ᐊᓪᓚᕝᕕᐅᔪᖅ. ᑖᓐᓇ ᐃᑲᔪᖅᑎᐅᓂᐊᖅᑐᖅ ᑖᔅᓱᒧᖓ, ᐃᓄᓐᓄᑦ 
ᐱᓗᐊᖅᑐᒥᒃ.  
 
ᑕᒪᒃᑯᐊ Will-ᖃᕐᓂᓐᖏᑦᑐᑯᓗᐃᑦ ᑕᕝᕘᓇ ᐊᓪᓚᕝᕕᖓᒎᕆᐊᖃᑉᐸᒻᒪᑕ, ᐃᓛᓐᓂᒃᑯᑦ ᐊᑯᓂᐅᓗᐊᖅᐸᑦᑐᑎᒃ. ᑖᓐᓇ 
ᐃᑲᔫᑕᐅᒃᑲᓐᓂᕐᓂᐊᖅᑐᖅ ᑐᐊᕕᕆᐊᒃᑲᓐᓂᖁᓪᓗᒋᑦ ᐃᖅᑲᓇᐃᔭᖅᑎᑯᓗᐃᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, [ᓯᕗᓕᖅᑎ.] ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐹᓪ. ᐊᒻᒪ ᑖᓐᓇ ᐱᖃᑖᓱᓕ $240,000, ᑖᑦᓱᒧᖓ ᐱᓐᖑᖅᑎᑕᐅᓂᖓᓄᑦ Legislative 
Counsel Position, ᑖᒃᑯᓄᖓ ᐃᑲᔪᖅᑐᖅᑕᐅᓚᖓᔫᔮᕆᓪᓗᓂ. ᑖᓐᓇᓕ ᓇᓂ [ᐊᓪᓚᕝᕕᖃᓚᖓᔪᖅ?] ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑎᐅᑉ ᑭᐅᓕᕐᓕᐅᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑕᒫᓂ ᐊᓪᓚᕝᕕᖓᓃᓐᓂᐊᖅᑐᑦ ᐃᖃᓗᓐᓂᑦ ᑖᒃᑯᐊ 
ᒪᓕᒐᐃᑦ ᐋᖅᑭᔅᓱᕆᐊᖃᖅᐸᒻᒪᑕ, ᐱᓗᐊᖅᑐᒥ ᑲᑎᑎᕐᓱᕐᓯᒪᙱᑦᑐᑦ ᒪᓕᒐᕗᑦ. ᑖᒃᑯᐊ ᐃᖅᑲᓇᐃᔭᖅᑎᓄᑦ 
ᑭᒃᑯᑐᐃᓐᓇᕐᓄᓗ ᐊᑐᕋᓱᒍᒪᔪᓂ ᒪᓕᒐᑦᑎᓐᓂᑦ ᓇᓗᓇᖅᑐᔅᓯᐅᓪᓚᕆᑉᐸᒻᒪᑕ ᓇᓂ ᓇᓂᓯᒋᐊᕋᓱᒋᐊᖃᖅᑐᑎᑦ 
ᕿᓂᕋᓱᒋᐊᖃᖅᑐᑎᒃ ᒪᓕᒐᕐᓂᑦ ᐊᑐᓕᖅᑐᓂᑦ ᐊᑐᓕᓐᖏᑦᑐᓂᑦ. ᑖᒃᑯᐊ ᐅᓪᓗᒥᒧᑦ ᐊᓐᖑᑎᓯᒪᙱᑎᐊᕐᖓᑕ 
ᐱᓇᓱᑦᑕᑎᓐᓂᑦ. ᑖᒃᑯᐊ ᐃᑲᔫᑎᒻᒪᕆᐅᓂᐊᖅᑐᑦ ᐊᒻᒪᓗ ᐱᒡᒐᓇᕈᓐᓃᕈᑕᐅᒃᑲᓂᕐᓗᑎᒃ ᑭᒡᒐᑐᖅᑕᑎᓐᓄᑦ 
ᐱᓗᐊᖅᑐᒥᒃ ᐊᑯᓂᐅᓗᐊᙱᓂᕐᓴᐅᑎᑦᑎᓕᕐᓗᑎᒃ ᑕᒪᒃᑯᓂ ᒪᓕᒐᓕᕆᔨᓂᒃ ᐃᑲᔪᕋᓱᑦᑐᓂᒃ ᑭᒡᒐᑐᖅᑕᑎᓐᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, [ᓯᕗᓕᖅᑎ.] ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᐃᒃᑯᐊᖃᐃ ᐆᑦᑐᖅᑐᖃᕐᓂᖅᐸᑕ ᐃᓕᓐᓂᐊᓚᐅᖅᑐᑯᓗᐃᑦ ᑕᒫᓂ 
ᐱᖁᔭᓕᕆᓂᕐᒧᑦ ᑕᐃᒃᑯᓂᖓ ᐃᓕᖓᒐᓚᓚᖓᙱᓚᖅ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): [ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑎᒧᑦ. ᖁᔭᓐᓇᒦᒃ.] 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑭᒃᑯᑐᐃᓐᓇᓄᑦ ᒪᑐᐃᖓᓂᐊᖅᑐᖅ ᑖᒃᑯᐊ 
ᐃᖅᑲᓇᐃᔭᖅᑎᑦᑕᐅᑎᒋᓪᓗᒋᓪᓗ ᐊᓯᖏᓐᓂᑦ ᐱᔭᕇᖅᑎᓚᐅᖅᑕᕗᑦ. ᓯᕗᓂᑦᑎᓐᓂᖃᐃ 
ᐃᓕᓐᓂᐊᕆᐊᖅᑐᖃᒃᑲᓂᖅᑐᑯᓘᒻᒥᑉᐸᑦ ᓇᓂᓯᒃᑲᓂᕐᓂᐊᕋᓗᐊᖅᑐᒍᑦ ᐃᓄᓐᓂᒃ ᑖᒃᑯᓂᖓ ᐃᖅᑲᓇᐃᔮᔅᓴᓄᑦ 
ᐱᒋᐊᒃᑲᓐᓂᕈᓐᓇᖅᑐᓂᒃ. ᖁᔭᓐᓇᒦᒃ, ᐃᔅᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, [ᓯᕗᓕᖅᑎ.] ᑕᕝᕙᓃᑉᐳᒍᑦ [ᒪᑉᐱᒐᖅ 6 ᒪᓕᒐᒃᓴᖅ 11ᒥ.] (ᑐᓵᔨᑎᒍᑦ) ᒪᓕᒐᓕᕆᔨᒃᑯᑦ. 
ᐊᐅᓚᓂᖏᓐᓄᑦ ᐋᖅᑭᐅᒪᓂᖏᓐᓄᑦ. ᐊᐅᓚᑦᑎᔨᐅᔪᑦ. ᓯᕗᓂᐊᒍᑦ ᐊᖏᖅᑕᐅᓯᒪᙱᑦᑐᑦ. $250,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐊᐅᓚᑦᑎᕕᖓᓂ. ᓯᕗᓂᐊᒍᑦ ᐊᖏᖅᑕᐅᓯᒪᙱᑦᑐᑦ. $250,000. 
ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᐃᑦ ᐊᑐᓕᖅᑎᑕᐅᓂᖏᓐᓄᑦ. $163,000. ᓯᕗᓂᐊᒍᑦ ᐊᖏᖅᑕᐅᕙᒌᕐᓯᒪᓐᖏᑦᑐᑦ. 
ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᒪᓕᒐᕐᓂᑦ ᐊᑐᓕᖅᑎᑦᑎᓂᕐᒧᑦ. ᓯᕗᓂᐊᒍᑦ ᐊᖏᖅᑕᐅᕙᒌᕐᓯᒪᙱᑦᑐᑦ. 
$163,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓴᐳᓐᓂᐊᖅᑎᐅᖃᑦᑕᖅᑐᑦ ᐃᑲᔪᖅᑕᐅᓂᖏᓐᓄᑦ. ᓯᕗᓂᐊᒍᑦ ᐊᖏᖅᑕᐅᓯᒪᙱᑦᑐᑦ. 
$320,000. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᓴᐳᓐᓂᐊᖅᑏᑦ ᐃᑲᔪᖅᑕᐅᓂᖏᓐᓄᑦ. ᓯᕗᓂᐊᒍᑦ ᐊᖏᖅᑕᐅᓯᒪᙱᑦᑐᑦ. 
$320,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᑲᔪᖅᑕᐅᕕᓕᕆᓂᖅ. ᓯᕗᓂᐊᒍᑦ ᐊᖏᖅᑕᐅᓯᒪᙱᑦᑐᑦ. $1,752,000. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐅᓇ ᐊᐱᖅᑯᑎᒋᒍᒪᔭᕋ ᒥᓂᔅᑕᒧᑦ ᑕᐃᓐᓇ ᐃᒃᐸᒃᓵᓂ ᐊᖏᖅᑲᐅᔭᕗᑦ 1,300,000 
ᖃᓂᒋᔮᓂᐅᕙᓪᓚᐃᔪᖅ, Capital Project. ᑖᑦᓱᒧᖓ ᑐᕌᕋᔭᖅᖢᓂ ᐊᕐᓇᓄᑦ ᑎᒍᔭᐅᓯᒪᕝᕕᒃᓴᒧᑦ ᑭᓯᐊᓂ 
[ᐊᐅᓚᔾᔪᑎᖓᑕ ᐊᑭᒋᔭᖓᑦ] ᑕᐃᑦᓱᒧᖓᐅᔪᒃᓴᐅᔪᖅ ᑐᕌᖓᓪᓗᓂ [ᐱᓕᕆᐊᖅ] ᑕᐃᓐᓇ 
ᐱᐊᓂᓐᓂᐊᓕᑕᐃᓐᓇᖅᑎᓪᓗᒍ ᐊᐅᔭᖅ ᐅᑭᐊᒃᓵᕐᓘᓐᓃᑦ ᑖᓐᓇ. 
 
ᓲᖅ [ᐊᐅᓚᔾᔪᑎᖏᑕ ᐊᑭᖏᑦ] 700,000-ᒥᒃ ᐊᑐᕆᐊᖃᕐᒪᖔᑦ ᐊᐱᖅᑯᑎᒋᔭᕋ ᑕᐃᒃᑯᐊ ᒫᓐᓇ ᓈᒻᒪᑦᑑᔮᕋᓗᐊᕐᒪᑕ 
ᑲᒪᔨᐅᔪᑦ 2008-ᒥ ᑭᓯᐊᓂ ᐱᐊᓂᒃᓯᒪᓕᑦᑎᐊᖅᐸᓪᓚᐃᒻᒪᑦ ᑖᓐᓇ ᐊᕐᓇᓄᑦ ᑐᕌᖅᑐᖅ ᑎᒍᔭᐅᓯᒪᕝᕕᒃ. 
[ᖁᔭᓐᓇᒦᒃ.] 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑎᒧᑦ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑖᓐᓇ ᐊᐱᖅᑯᑎᑦᑎᐊᕙᒃ. 

ᑖᒃᑯᐊ ᐊᑐᕐᓂᐊᖅᑐᑦ ᐊᑐᕇᕐᓯᒪᔭᑦᑎᓐᓄᑦ ᐱᓗᐊᖅᑐᒥᒃ ᑖᒃᑯᐊ ᐊᕐᓇᐃᑦ ᑎᒍᔭᐅᖅᑲᖃᑦᑕᕐᓯᒪᒻᒪᑕ ᑕᒫᓂ 
ᐃᖃᓗᓐᓂ ᑕᐃᑲᓂ Trailer-ᓂᕋᖅᑕᐅᔪᒥ ᑖᒃᑯᓄᖓ ᐊᖑᑎᓄᑦ ᐃᑲᔪᕐᕕᐅᕙᓚᐅᕐᓯᒪᔫᒐᓗᐊᒥ ᑖᓐᓇ 
ᑐᐊᕕᕐᓇᑐᒃᑯᑦ ᐊᑐᓕᑦᑎᐊᒻᒪᕆᑲᐃᓐᓇᓚᐅᕐᓯᒪᒐᑦᑎᒍ ᑖᒃᑯᐊ ᑮᓇᐅᔭᐃᑦ ᐊᑐᖅᓯᒪᓪᓗᑎᒍ, 
ᐊᑐᖅᐸᓪᓕᐊᓯᒪᓪᓗᑎᓗ, ᐊᒻᒪᓗ ᐊᑐᒃᑲᓐᓂᕆᐊᖃᕐᓂᐊᖅᑐᑎᒍᓗ ᓴᓇᔭᐅᒌᓚᐅᙱᓐᓂᖓᓂ ᑖᓐᓇ ᓄᑖᖑᔪᖅ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, [ᓯᕗᓕᖅᑎ.] ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂᑦᓴᐃᓐᓇᖅ ᐅᓇ $1,752,000 ᑖᒃᑯᐊᓗᒎᖅ ᓄᓇᓕᕋᓛᓃᑦᑐᓄᑦ 
ᐊᑐᕐᓂᐊᖅᑐᑦ, ᑖᒃᑯᓇᓐᖓᑦ ᖃᑦᓯᐅᓇᔭᖅᐸᒃᑭᐊᕐᖓᐃ ᓄᓇᓕᕋᓛᓄᑦ ᑐᕌᖅᑐᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑎᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓄᖅᓯᑲᓐᓂᖁᔭᕋᓗᐊᕗᑦ ᑖᒃᑯᐊ ᓄᓇᓕᕋᓛᑦ ᑭᓯᐊᓂ 
ᐅᓪᓗᒥ ᐅᓄᓐᖏᓗᐊᓐᖏᓐᓂᖓᓄᑦ ᑖᒃᑯᐊ ᑮᓇᐅᔭᑦ ᐊᖏᓪᓕᒋᐊᕈᑕᐅᒃᑲᓂᕐᓂᐊᖅᑐᑦ $188,000-ᓂᒃ 
ᑖᒃᑯᐊᓗᖃᐃ ᐊᓯᖏᓐᓄᑦ ᑭᐅᑦᑎᐊᒻᒪᕆᑦᑕᐅᑎᒋᒍᒃᑭᑦ $391,000 ᑖᒃᑯᓄᖓ ᓯᓚᑎᑦᑎᓐᓄᑦ ᑎᒍᔭᐅᖅᑲᕕᓐᓄᑦ 
ᐊᑭᓖᔾᔪᑕᐅᓂᐊᖅᑐᑎᒃ. $465,000 ᑕᒪᒃᑯᐊ ᑎᒍᔭᐅᔪᓄᑦ ᓯᓚᑎᑦᑎᓐᓅᕈᔾᔭᐅᒋᐊᖃᖅᐸᑦᑐᑦ ᑖᒃᑯᐊ 
ᐊᑐᖅᑕᐅᓂᐊᕆᓪᓗᑎᒃ ᑖᒃᑯᓄᖓ. ᑖᒃᑯᐊ ᑲᑎᑦᑐᒋᑦ ᑕᕝᕙ $1,044,000-ᒦᑦᑐᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
  
ᐃᒃᓯᕙᐅᑕᖅ: ᖁᔭᓐᓇᒦᒃ, [ᓯᕗᓕᖅᑏ.] ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $188,000-ᖑᕋᑖᖅᑐᑦ ᓄᓇᓕᕋᓛᓄᑦ, $391,000 ᓄᓇᕗᑦ 
ᓯᓚᑖᓅᕈᔾᔭᐅᔪᓄᑦ ᐊᒻᒪᓗ $465,000 ᐊᐃᑉᐸᕆᔭᐅᒋᐊᖃᕐᓂᖏᓐᓄᑦ ᓄᓇᕗᑦ ᓯᓚᑖᓅᕈᔾᔭᐅᑎᓪᓗᒋᑦ, ᓱᒻᒪᓄᑯᐊ 
ᐊᑭᑐᔪᕐᔪᐊᕌᓘᕙᑦ?  
 
ᖄᒃᑲᓐᓂᖓᒎᕆᓪᓗᑎᒃ ᑮᓇᐅᔭᑦ ᐊᑐᖅᑐᒃᓴᐅᓚᐅᖅᑑᒐᓗᐊᑦ. ᐃᒃᑯᐊ ᐊᒥᓱᕈᖅᐸᓪᓕᐊᑐᐃᓐᓇᖅᑐᑦ 
ᐊᐅᓚᕆᐊᖃᖃᑦᑕᖅᑐᓪᓗ ᐅᕙᓂ ᑕᑕᓗᐊᕐᓂᖓᓄᑦ ᐃᑲᔪᖅᑕᐅᕕᐅᔪᖅ ᐅᕝᕙᓗ ᑕᐃᒃᑯᐊ ᑲᓇᑕᒥ ᐱᕋᔭᑉᐸᑦᑐᓄᑦ 
ᑎᒍᔭᐅᓯᒪᓂᖏᑦ ᐊᑯᓂᐅᓂᖏᓐᓄᑦ ᑕᐃᒫᖏᒃᑯᐊ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑎᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑐᓴᕋᔅᓴᓃᖃᑦᑕᕐᓯᒪᒻᒪᑦ 
ᐊᒃᓱᕈᓐᓇᖅᑐᒻᒪᕆᐅᓯᒪᒻᒪᑦ ᑕᕝᕙᓂ ᐃᑲᔪᖅᑕᐅᕕᒻᒥ ᐊᒥᓱᒻᒪᕆᐊᓘᖃᑦᑕᓕᕐᖓᑕ 
ᐊᐅᓪᓚᑎᑦᑎᖃᑦᑕᕆᐊᖃᕐᓯᒪᓕᕋᑦᑕ ᑎᒍᔭᐅᓯᒪᔪᓂᒃ ᓄᓇᕗᑦ ᓯᓚᑖᓄᑦ. ᐃᓛᓐᓂᒃᑯᓪᓘᓐᓃᑦ ᓵᑕᒋᐊᖃᒻᒪᕆᑦᑐᒍᑦ. 
ᑖᒃᑯᐊ  

ᑲᒪᒋᓇᓱᑦᑐᒋᑦ ᑎᒍᔭᐅᓯᒪᔪᑦ ᑕᐃᒃᑯᐊᓗ ᐃᖅᑲᓇᐃᔭᖅᑎᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, [ᓯᕗᓕᖅᑏ.] ᒪᑉᐱᒐᖅ 6. ᐃᑲᔪᖅᑕᐅᕕᐅᔪᓄᑦ. ᓯᕗᓂᐊᒍᑦ 
ᐊᖏᖅᑕᐅᓯᒪᓐᖏᑦᑐᑦ. $1,752,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ. ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. $1,752,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 7. ᑎᑎᕋᖅᑕᐅᓂᕐᒧᑦ ᐊᒻᒪᓗ ᐃᖅᑲᖅᑐᐃᕕᓕᕆᓂᕐᒧᑦ. ᓯᕗᓂᐊᒍᑦ 
ᐊᖏᖅᑕᐅᓯᒪᓐᖏᑦᑐᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑐᖓ ᑕᕝᕙᓂ ᒪᑉᐱᒐᕐᒥ 
ᑮᓇᐅᔭᖃᖅᑎᑦᑎᓂᐊᕐᓗᑎᒃ $222,000 ᐊᑐᓕᖅᑎᑕᐅᓂᖓᓄᑦ ᑖᓐᓇ ᐃᓚᒌᓄᑦ ᐋᓐᓂᖅᑎᕆᑦᑕᐃᓕᒪᓂᕐᒧᑦ 
ᐱᖁᔭᖅ ᐊᒻᒪᓗ ᐊᑖᓂ $1,643,000 ᐊᑐᓕᖅᑎᑕᐅᓂᖓᓄᑦ. 
 
ᑖᒃᑯᐊ ᐃᓛᒃᑯᑦ ᐊᔾᔨᒌᓐᖏᑦᑑᓐᓂᒃ ᖃᓄᑎᒋᓪᓚᕆᒃ ᐊᑭᖃᕐᓂᐊᕐᒪᖔᑦ ᑕᐃᓐᓇ ᐊᑐᓕᖅᑎᑕᐅᓂᖓ ᐃᓚᒌᓐᓄᑦ 
ᐋᓐᓂᖅᑎᕆᓂᐅᖃᑦᑕᖅᑐᓄᑦ ᐊᑐᓕᖅᑎᑕᐅᓂᖓᓄᑦ ᐱᖁᔭᕐᔪᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑎᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑐᑭᓯᐅᒪᔭᒃᑯᑦ ᑲᑎᑦᑐᒋᑦ ᑕᒪᐅᖓ ᐊᕐᕌᒍᒧᑦ 
$1,953,000-ᖑᓂᐊᖅᑐᑦ ᑕᒫᓂ ᐊᕐᕌᒍᒥ ᐊᑐᓕᖅᑎᑕᐅᓂᐊᕐᓗᓂ ᑖᓐᓇ ᐃᓕᓐᓂᐊᑎᑦᑎᓗᑎᒃ ᐱᓕᒻᒪᔅᓴᐃᓪᓗᑎᒃ 
ᐊᑐᓕᖅᑎᑕᐅᒋᐊᕐᓗᓂᓗ. 
 
ᑕᐃᒪᐃᓐᓇᓱᑦᑐᒍᑦ ᑕᕝᕙ ᐱᓕᒻᒪᔅᓴᒋᐊᖃᕐᓂᕐᖓᑕ ᓄᓇᓕᓐᓂ ᐃᖅᑲᖅᑐᐃᔨᐅᔪᑦ ᑖᓐᓇ ᐊᑐᓕᖅᑎᑕᐅᓂᐊᖅᑲᑦ 
ᒪᓕᒐᐅᔪᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $1,953,000 ᐊᒻᒪᓗ $222,000 ᐃᖅᑲᖅᑐᐃᕕᓕᕆᔨᒃᑯᑎᒍᑦ 
ᑖᒃᑯᑐᐊᓄᑯᐊ ᑲᑎᑦᑐᒋᑦ $2 ᒥᓕᐊᓐ ᐅᖓᑎᐊᕐᔪᐋᓃᒻᒪᑕ ᐊᑭᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᓯᒪᐃᓚᒃ.  

ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᑕᐃᑯᖓ ᓯᕗᓕᖅᑎᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑐᑭᓯᐅᒪᔭᒃᑯᑦ ᐃᒻᒪᖃ $1.9 ᒥᓕᐊᓐ ᐅᑭᐅᓄᑦ 
ᐱᖓᓱᓄᑦ ᓄᓇᓕᖕᒥᐅᓂᑦ ᐃᖅᑲᓇᐃᔭᖅᑎᖃᕐᓗᑕ ᓄᓇᓕᖕᒥᐅᓂᑦ ᒪᓕᒐᓂᒡᓗ ᐱᓕᕆᔪᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $2 ᒥᓕᐊᓐ ᐅᖓᑖᓄᑦ ᐊᕐᕌᒍᑕᒫᑦ $1.9 ᒥᓕᐊᓐᖑᖃᑦᑕᕐᓂᐊᖅᑐᖅ, 
ᑕᐃᒫ ᑐᑭᓯᕗᖔ? ᑐᑭᓯᑦᑎᐊᕋᒪ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): [ᖁᔭᓐᓇᒦᒃ, ᐊᖓᔪᖅᑳᖅ ᓯᒪᐃᓚᒃ. ᓯᕗᓕᖅᑎ.] 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑐᑭᓯᐅᒪᓪᓗᖓ ᐄ, ᓱᓕᔪᖅ ᑖᓐᓇ ᑭᐅᔭᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᒪᒃᐱᒑᓂ 7. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓇᓗᓇᐃᔭᖅᑕᐅᖃᑦᑕᖅᑐᑦ ᐊᒻᒪ ᐃᖅᑲᖅᑐᐃᕕᓕᕆᔨᑦ 
ᓄᓇᓄᓪᓗ ᑕᐃᔭᐅᖃᑦᑕᖅᑐᑦ ᒪᓕᒐᑎᒍᓪᓗ ᐊᑐᖅᑕᐅᖃᑦᑕᖅᑐᑦ [ᐊᑖᓂ ᑮᓇᐅᔭᒃᓴᖅᑕᖃᖅᐳᖅ $200,000-ᓂᑦ.] 
 
ᑖᓐᓇ ᒥᓂᔅᑕ ᐅᖃᕈᓐᓇᖅᐸ ᖃᑦᓯᓂᑦ ᓄᓇᐃᑦ ᓇᓗᓇᐃᖅᔭᖅᑕᐅᓯᒪᓪᓚᑖᕐᒪᖔᑕ ᓄᓇᓄᑦ ᐅᑭᐅᒧᑦ 
ᐃᖅᑲᖅᑐᐃᕕᓕᕆᔨᒃᑯᓪᓗ ᒥᒃᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᑯᖓ ᓯᕗᓕᖅᑎᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᑖᒃᑯᐊ ᓇᓗᓇᐃᖅᓯᒪᔪᑦ ᐱᓯᒪᓐᖏᓇᒃᑭᑦ ᖃᑉᓯᐅᒻᒪᖔᑕ ᑭᓯᐊᓂ 
ᖄᖓᒍᒃᑲᓐᓂᖅ ᐃᖅᑲᓇᐃᔭᖅᑎᑖᕐᓂᐊᖅᑐᒍᑦ ᒪᓕᒐᓕᐅᖅᑎ ᖃᐅᔨᒪᔪᒃᓴᐅᔪᖅ ᑭᖑᕙᖅᓯᒪᒐᑦᑕ ᐃᓚᖏᓐᓂᑦ 
ᐱᓕᕆᐊᕗᑦ ᐱᔭᕆᐊᖃᓚᐅᖅᑑᒐᓗᐊᑦ ᐊᒻᒪ  

ᐱᐊᓂᒐᓱᒃᖢᑎᒍ ᐱᖁᑏᑦ ᐊᑐᖅᑕᐅᔭᕆᐊᓖᑦ ᑕᒪᒃᑯᐊ ᖃᓄᐃᓕᐅᕈᑎᒋᓂᐊᕐᒪᖔᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᓯᕗᓕᖅᑎ ᑖᓐᓇ ᑭᐅᖕᒪᑦ.  ᐃᓛ 
ᐱᔾᔪᑎᒋᒐᑦᑎᒍ ᓄᓇᑦᑎᓐᓂ ᒪᒃᑯᐊᓗ ᒪᓕᒐᑎᒍᑦ ᐱᓕᕆᐊᖑᔭᕆᐊᓖᑦ ᑳᓐᑐᕌᓪᓗ ᓇᔭᓐᖑᐊᓄᑦ ᑕᒪᒃᑯᐊ 
ᐃᓱᒫᓘᑕᐅᒻᒪᑕ ᓄᓇᑦᑎᓐᓂ.  
 
ᑕᒪᕐᒥᒃ ᓄᓇᓄᑦ ᒥᒃᓵᓄᑦ ᑕᐃᔭᐅᓯᒪᔪᑦ ᐸᐃᑉᐹᓕᕆᔾᔪᑏᑦ ᓴᐳᓐᓂᐊᖅᑎᓂᑦ ᕼᐊᒻᒪᓚᒃᑯᓂᓪᓗ ᐱᔭᐅᔪᑦ 
ᓇᓗᓇᐃᖅᓯᒪᔪᓪᓚᕆᐋᓘᔭᕆᐊᖃᖃᑦᑕᕐᒪᑕ ᖃᓄᑐᐃᓐᓇᖅ ᐸᐃᑉᐹᓕᕆᔾᔪᑏᑦ ᓴᐳᓐᓂᐊᖅᑏᑦ ᑲᒪᒋᔭᕆᐊᖃᖅᑕᖏᑦ 
ᐊᒻᒪᓗ ᕼᐊᒻᒪᓚᒃᑯᓐᓄᑦ ᓄᓇᒧᑦ ᐱᔾᔪᑎᒋᓪᓗᒋᑦ ᐱᓇᓱᐊᕐᓂᕐᒥᑦ. ᑭᖑᕙᖅᑐᒻᒪᕆᐋᓘᖃᑦᑕᕐᒪᑕ ᐃᒻᒪᖃ ᐱᖓᓱᓂᑦ 
ᑎᓴᒪᓂᒡᓘᓐᓃᑦ ᑕᖅᑭᓂᑦ. 
 
ᓄᓇᕗᑦ ᐃᓪᓗᓕᕆᔨᕐᔪᐊᑦ ᐅᑕᖅᑭᓯᒪᓕᕋᑦᑕ ᑕᖅᑭᒥᑦ ᐊᒻᒪ ᐱᔾᔪᑎᖃᕐᖢᑎᑦ ᓴᖅᑭᑦᑐᖃᓚᐅᕐᒪᑦ ᓇᖕᒥᓂᖃᖅᑐᑦ 
ᐃᒡᓗᕐᔪᐊᓂᑦ ᐱᓪᓗᒋᑦ. ᑖᒃᑯᐊ ᐃᒡᓗᓕᕆᔨᕐᔪᐊᒃᑯᓪᓕ ᑕᐃᒪ ᐃᒪᓐᓇᐃᓕᐅᓚᐅᕐᒪᑕ ᑮᓇᐅᔭᒃᑯᕖᓪᓗ ᐊᒻᒪᓗ 
ᓅᒍᓐᓇᓚᐅᓐᖏᒻᒪᑕ ᐃᒡᓗ ᓂᐅᕕᕈᕕᐅᒃ ᐅᑕᖅᑭᓪᓗᑎᑦ ᐸᐃᑉᐹᓕᕆᓂᖅ ᐱᖓᓱᓂᑦ ᑕᖅᑭᓂᑦ ᑲᒪᒋᔭᐅᓲᖑᖕᒪᑕ. 
 
ᐊᒻᒪ ᐃᓱᒫᓘᑎᒋᓚᐅᕋᑦᑎᒍ ᑭᖑᕙᖃᑦᑕᕐᓂᖅ. ᒥᓂᔅᑕ ᐅᖃᕈᓐᓇᖅᐸᑦ ᐃᖅᑲᓇᐃᔭᖅᑎᑖᒃᑲᓐᓂᕈᓐᓇᕋᔭᕐᒪᖔᑕ 
ᐃᓐᓄᖕᓂᖅᓴᐅᑉᐸᑕ ᑖᒃᑯᐊ ᐃᓅᔪᑦ ᐱᔪᓐᓇᕐᓂᖅᓴᐅᒐᔭᖅᐳᖅᑲᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᑖᔅᓱᒧᖓ ᓯᕗᓕᖅᑎᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑕᐃᓐᓇ ᒪᓕᒐᓕᐅᖅᑎ ᐅᖃᖅᑐᖅ, ᐃᓛ 
ᑕᐃᒪᓐᓇᐃᖏᓐᓇᓲᖑᓐᖏᑦᑑᒐᓗᐊᑦ ᑭᓯᐊᓂ ᐊᒻᒪᓗ ᐊᑕᐅᑦᑎᒃᑯᑦ ᐃᓚᒋᔭᐅᔪᒪᓐᖏᑦᑐᒍᑦ ᐊᑲᐃᓪᓕᐅᕈᑕᐅᔪᓄᑦ. 
 
ᑭᓯᐊᓂ ᐱᓕᕆᐊᒃᓴᐃᑦ ᐅᓄᖅᓯᒋᐊᒃᓯᒪᓪᓚᕆᖃᐅᖕᒪᑕ ᓴᖅᑭᑎᑕᐅᔪᑦ ᐊᒻᒪᓗ ᐅᑎᖅᑕᓕᕐᖢᑎᒃ ᑕᒪᒃᑯᐊ 
ᐸᐃᑉᐹᓕᕆᔾᔪᑏᑦ ᑖᒃᑯᐊ ᐸᕐᓇᒃᓯᒪᔭᕗᑦ ᓯᕗᓂᒃᓴᒧᑦ ᐱᓕᕆᐊᓄᑦ. ᓇᓗᓇᐃᔭᐃᔩᑦ ᐊᒡᓚᕝᕕᖓᑦ 
ᖃᓄᐃᓚᐅᓐᖏᑦᑐᒍᑦ ᑭᓯᐊᓂ ᐱᔭᒃᓴᑲᓐᓃᑦ ᓴᖅᑭᖃᑦᑕᓚᐅᕐᒪᑕ.  
 
ᐊᒻᒪᓗ ᐃᑲᔪᖅᑕᐅᔭᕆᐊᖃᒃᑲᓐᓂᓕᖅᖢᑕ ᑕᒪᓐᓇ ᐸᐃᑉᐹᓕᕆᔾᔪᑎ ᐱᓪᓗᒍ. ᑕᐃᒪ ᑖᒃᑯᐊ ᑲᔪᓯᑦᑎᐊᖁᓪᓗᑎᒍ 
ᐸᐃᑉᐹᑦ ᐅᑎᖅᑕᖃᑦᑕᖅᑐᑦ ᐃᖏᕐᕋᑦᑎᐊᕐᓂᖏᓐᓄᑦ. ᑲᔪᓯᓯᒪᔭᕗᑦ ᑕᒪᓐᓇ ᐊᔭᐅᖅᑐᐃᒃᑲᓐᓂᕈᒪᓪᓗᑕ ᑕᒪᓐᓇ 
ᐃᖏᕐᕋᑦᑎᐊᖁᓪᓗᒋᑦ ᓇᓗᓇᐃᔭᕐᕕᐅᖃᑦᑕᖅᑐᓄᑦ ᑕᒪᒃᑯᓄᖓ ᐱᓕᕆᔾᔪᑕᐅᔪᓄᑦ ᐃᖏᕐᕋᔪᓄᓪᓗ ᓄᓇᓕᖕᓄᑦ 
ᐅᑎᕐᑕᕐᖢᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 7-ᒥ ᒪᑉᐱᒐᖅ ᐱᖁᔭᒃᓴᖅ 11. ᓇᓗᓇᐃᔭᐅᑏᑦ ᐊᒻᒪᓗ 
ᐃᖅᑲᖅᑐᐃᕕᓕᕆᔾᔪᑏᑦ. ᓇᓗᓇᐃᔭᖅᓯᒪᓐᖏᑦᑐᑦ. $942,000. ᑖᓐᓇ ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᑦᑐᒋᑦ ᓇᓗᓇᐃᔭᐃᔾᔪᑏᑦ. ᐃᖅᑲᖅᑐᐃᕕᓕᕆᔨᑦ. 
ᓇᓗᓇᐃᔭᖅᓯᒪᕙᒌᓐᖏᑦᑐᑦ. $942,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑖᓂ. ᓄᓇᓕᖕᓂ ᐃᖅᑲᖅᑐᐃᓕᕆᔾᔪᑏᑦ. ᐊᖏᖅᑕᐅᓯᒪᓚᐅᓐᖏᑦᑐᑦ 
ᓯᕗᓂᐊᒍᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑐᓐᖓᓱᒃᑎᑕᓪᓚᕆᐊᓗᕗᑦ ᓄᓇᓕᖕᓂ; 
ᐃᓂᓪᓚᒃᓴᐃᕙᓪᓕᐊᓂᖅ ᖃᑕᓐᖑᑎᒌᖕᓄᑦ ᐱᕋᔭᒍᑕᐅᖃᑦᑕᖅᑐᖅ ᐱᓂᕐᓗᒍᑕᐅᖃᑦᑕᖅᑐᑦ ᐱᒋᐊᕈᑎ ᐃᑲᔪᕈᑎ. 
ᐅᓇ ᐸᕐᓇᒃᑕᐅᕙᓪᓕᐊᓂᖓ ᐃᓂᓪᓚᒃᓴᖅᑕᐅᓂᐊᖅᑐᑦ; ᐃᓕᔭᐅᓂᐊᖅᑐᑦ ᖃᓄᖅ ᑲᒪᒋᔭᐅᓂᐊᖅᐸ 
ᐱᓕᕆᐊᖑᓂᐊᖅᐸ ᒪᑯᓄᖓ ᖃᑕᓐᖑᑎᒌᓄᑦ ᐱᕋᔭᒍᑕᐅᖃᑦᑕᖅᑐᖅ ᐋᓐᓂᖅᑎᕈᑕᐅᖃᑦᑕᖅᑐᓪᓗ. 
 
ᑕᒡᕙ ᑖᓐᓇ ᐸᕐᓇᕐᓂᕐᒧᑦ ᐃᓕᖓᑉᐸᑦ, ᒫᓐᓇ ᖃᓄᖅ ᐊᑯᓂᐅᑎᒋᔪᖅ ᐃᓂᓪᓚᖕᓂᐊᖅᐸ? ᐅᖃᖅᑲᐅᖕᒪᑦ ᐊᑕᐅᓯᕐᒥᑦ 
ᐃᖅᑲᓇᐃᔭᖅᑎᑖᕐᓂᐊᕐᒪᑕ ᓄᓇᓕᖕᓂ ᐊᑐᓂᑦ. ᑖᓐᓇ ᐊᖏᑐᐊᕈᑦᑎᒍ ᐱᒋᐊᕐᓂᐊᖅᑑᖅ, ᐱᒋᐊᑲᐅᑎᒋᓂᐊᖅᑑᖅ, 
ᑲᔪᓯᓗᑎᒃ ᐃᕐᖏᓐᓇᖅ ᐃᖅᑲᓇᐃᔭᖅᑎᑖᓚᖓᔪᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑎᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑕᒻᒪᐅᔭᖅᑲᐅᒐᒪ ᐋᖅᑭᒃᓱᕆᐊᕆᐊᖃᖅᑐᖓ ᒫᓐᓇ 
ᐅᑯᐊ ᐅᐊᑦᑎᐊᖅ.  
 
ᐅᑭᐅᒥ ᐊᐅᓚᑦᑎᔾᔪᑕᐅᔪᑦ $1.86 ᒥᓕᐊᓐᖑᓂᐊᖅᑐᑦ ᐃᓕᓐᓂᐊᖅᑎᑦᑎᓂᕐᒧᑦ ᐱᓕᕆᐊᒃᓴᐃᓪᓗ ᐱᓪᓗᒋᑦ. 
ᐃᖅᑲᓇᐃᔭᕆᐊᕐᓂᐊᖅᑐᖅ ᑲᔪᓯᔫᒐᓗᐊᖅ ᑕᒪᓐᓇ. ᖁᑉᐸᐃᓐᓇᖓᓂ ᐃᖅᑲᓇᐃᔭᖅᑎᖃᖅᑐᒍᑦ 
ᐃᖅᑲᖅᑐᐃᕕᓕᕆᔨᒃᑯᓐᓂ ᓄᓇᓕᖕᓂ ᐊᒻᒪ ᖃᐅᑕᒫᖅᓯᐅᑎᓐᖑᖅᑎᑕᐅᓂᐊᖅᑐᑦ ᐊᒻᒪᓗ ᐊᒡᓚᕝᕕᖃᕐᓂᐊᖅᑐᑦ 
ᐳᑭᖅᑕᓕᖕᓂ ᓄᓇᕗᒥ. ᑕᐃᒪ ᐃᓂᖃᓐᖏᒻᒪᑕ ᐃᒡᓗᕐᔪᐊᒥᑦ ᐊᖏᕐᕋᒥᖕᓂ ᐃᖅᑲᓇᐃᔭᖃᑦᑕᖃᐅᖕᒪᑕ 
ᐱᓕᕆᓪᓗᑎᒃ. 
 
ᑕᐃᒪ ᑕᐃᒃᑯᐊ ᐅᐸᒡᕕᒃᓴᖃᕐᓂᐊᓕᖅᑐᑦ ᑎᑎᕋᕐᕕᒃᓴᒥᒃ ᐅᖄᓚᐅᑎᖃᓕᕐᓗᑎᒡᓗ ᐅᖄᓚᒡᕕᒃᓴᐅᔪᒥᑦ ᐊᒻᒪᓗ 
ᐊᑐᓂᑦ ᓄᓇᓖᑦ ᐃᖅᑲᖅᑐᐃᕕᓕᕆᔩᑦ ᒥᒃᓵᓄᑦ ᓇᓗᓇᐃᖅᓯᓂᐊᖅᑐᑦ ᐃᑲᔪᖅᑎᒃᓴᐃᑦ ᐃᓐᓇᐃᓪᓗ ᐃᓱᒪᓕᕆᓂᕐᒧᑦ 
ᑖᒃᑯᐊ ᐃᓂᓪᓚᖕᓂᐊᖅᑐᑦ ᓄᓇᓕᖕᓂᑦ. 
 
ᑕᒡᕙ ᑖᓐᓇ ᑲᔪᓯᔪᖅ ᐃᖅᑲᓇᐃᔮᖅ ᐱᓕᕆᐊᕗᑦ. ᐊᒻᒪᓗ ᐱᓕᕆᐊᖑᔪᖅ ᑲᔪᓯᓂᐊᖅᑐᖅ ᐃᒫ $2.8 ᒥᓕᐊᓐ  
ᐊᕐᕌᒍᑕᒫᖑᓂᐊᖅᑐᖅ. ᑭᖑᓂᐊᒍᑦ ᐃᓂᓪᓚᓚᐅᖅᑎᓪᓗᒋᑦ. ᑕᐃᒪ ᐊᑭᑐᔪᐊᓘᖕᒪᑦ  

ᐊᓄᓪᓚᒃᓰᕕᓕᕆᓂᖅ ᖃᐅᔨᒪᒐᑦᓯ. ᒪᒥᓴᖅᑕᐅᓪᓚᑦᑖᖁᒐᑦᑎᒍ ᐃᓚᒌᑦ, ᖃᑕᓐᖑᑎᒌᑦ ᑕᒪᓐᓇ ᐱᔾᔪᑎᒋᓪᓗᒍ 
ᖃᑕᓐᖑᑎᒌᑦ ᐊᒻᒪᓗ ᑕᒫᓂ ᓄᓇᕗᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᕗᓕᖅᑎ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑏ ᑕᒪᓐᓇ ᐱᓪᓗᒍ, ᑕᒪᓐᓇ ᖃᐅᒻᒪᖅᑯᑏᑦ 
ᐊᑐᖅᑕᐅᓂᐊᕐᒥᖕᒪᑕ ᐃᓂᓪᓚᒃᓴᐃᑎᓪᓗᒋᑦ ᖃᑕᓐᖑᑎᒌᓄᑦ ᐱᑦᑎᐊᓐᖏᔾᔪᑕᐅᓗᐊᖃᑦᑕᖅᑐᑦ ᓂᖓᕐᓂᕐᒧᑦ. ᑕᐃᒪ 
ᐅᑕᖅᑭᔭᐅᖕᒪᑦ ᑕᒪᓐᓇ, ᐱᓗᐊᖅᑐᒥ ᐃᓐᓇᕐᓄᑦ, ᐃᓐᓇᑐᖃᓄᑦ.  
 
ᐃᒪᓐᓇ ᐃᖏᕐᕋᑦᑎᐊᕐᓂᐊᖅᐸᑦ ᐊᑑᑎᖃᑦᑎᐊᕐᓗᓂ ᓄᓇᓕᖕᓂ ᐊᑐᖅᑕᐅᑦᑎᐊᕈᓐᓇᕐᓗᓂ ᐃᒪᓐᓇ 
ᐊᔪᕐᓂᐊᖅᑰᖅᑐᒍᑦ ᒪᐅᖓ ᐊᖓᔪᖅᑳᕕᖕᒥᑦ ᑎᓕᔭᐅᓂᐅᔪᓂᒃ ᑭᓯᐊᓂ ᐱᓕᕆᐊᒃᓴᓂᑦ ᐃᓱᒪᓕᕆᔨᓂᑦ 
ᐃᑲᔪᖅᑎᓂᑦ ᑕᐃᒪᓐᓇᐃᓚᐅᕋᓗᐊᕐᒥᒐᑦᑕ ᐊᔪᓚᐅᕐᒪᑦ ᐃᖏᕐᕋᑎᐊᓐᖏᖦᖢᓂ. 
 
ᓄᓇᓕᖕᓂ ᒫᓐᓇ ᐃᓄᓕᕆᔨᖃᕋᑦᑕ ᑲᓇᑕᒥᐅᑕᐅᓐᖏᑦᑐᖅ ᑕᒪᓐᓇ ᐃᑲᔪᐃᓪᓗᓂ ᒥᑦᑎᒪᑕᓕᖕᒥ ᓲᕐᓗ 
ᐃᓄᓕᕆᓂᕐᒧᑦ, ᐱᓕᕆᔪᓂᒃ ᐊᒃᑐᐊᓐᖏᒻᒪᑕ ᐃᓄᖏᑦ ᐃᓅᓯᖏᓐᓄᑦ ᑕᐃᒪᓐᓇ.  
 
ᓯᕗᓕᖅᑎᐅᑉ ᐅᖃᐅᓯᖏᑦ ᐱᓪᓗᒋᑦ, ᐃᓐᓇᐃᑦ ᐃᓚᖏᓐᓃᖃᑦᑕᖅᑐᑦ ᑕᒪᒃᑯᐊ ᐃᕐᖑᑕᖏᑦ ᓲᕐᓗ ᐃᓖᔭᖃᖃᑦᑕᕐᒪᑕ 
ᐊᑖᑕᑦᑎᐊᒥᖕᓂᑦ ᐊᓈᓇᑦᑎᐊᒥᖕᓂᑦ. ᑕᒪᓐᓇ ᓲᕐᓗ ᐃᓖᔭᖃᖃᑦᑕᕐᓂᖏᑦ ᐱᑦᑎᐊᖏᖦᖢᑎᒃ ᐃᓕᖓᔪᖅ. ᐃᒪᓐᓇ 
ᐃᖅᑲᖅᑐᐃᕕᖕᒥ ᐊᑐᖅᑕᐅᔪᓐᓇᕐᒪᖔᖅ ᓇᓗᓇᖅᑐᖅ ᑭᓯᐊᓂ ᑕᒪᓐᓇ ᐃᓕᖓᓂᐅᔪᖅ ᐃᓅᓯᓕᕆᓂᕐᒧᑦ 
ᓈᒻᒪᖏᒻᒪᑦ. ᐊᒻᒪᓗ ᐃᖏᕐᕋᑦᑎᐊᕈᓐᓇᖅᑐᑦ ᓄᓇᓕᐅᑉ ᑕᐅᑐᒃᑕᖓᒍᑦ ᑭᓯᐊᓂ.  
 
ᐊᒻᒪᓗ ᐊᔭᐅᖅᑐᖅᑕᕋ ᓯᕗᓕᖅᑎ ᐅᒡᓚᒍᓐᓇᓚᒃᑖᖅᐸᑦ ᓄᓇᓕᖕᓄᑦ ᐳᓛᕐᓗᓂ ᑕᑯᒃᓴᐅᑎᑦᑎᓗᓂ 
ᐃᑲᔪᖅᑐᐃᓂᕐᒥᓂᑦ ᐃᓐᓇᕐᓂᑦ, ᐃᓄᑐᖃᓂᑦ. ᐃᑲᔪᖅᑐᕐᓗᒋᑦ, ᐊᔭᐅᖅᑐᕐᓗᒋᑦ, ᓂᑉᓕᐊᔪᓐᓇᖁᓪᓗᒋᑦ ᐅᕙᒍᑦ 
ᑕᒡᕙᓂ ᐅᖃᓪᓚᒍᓐᓇᕋᑦᑕ ᑕᐃᒪᓐᓇᑎᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑎᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᖁᕕᐊᒋᔭᒃᑲ ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. 
ᐃᑲᔪᖅᑐᐃᔪᖓ. 
 
ᑕᐃᒪᓐᓇᐃᓕᐅᕐᓂᐊᖅᐳᒍᑦ ᑎᓕᓯᓗᑕ ᓄᓇᓕᖕᓂ ᐱᓕᕆᔨᐅᓂᐊᖅᑐᓂᒃ, ᐃᖅᑲᓇᐃᔭᖅᑎᒃᓴᐅᔪᓂᒃ 
ᐃᖅᑲᖅᑐᐃᔨᕋᓛᓄᓪᓗ ᐃᓕᓯᓗᑕ ᑕᒪᓐᓇ ᐱᓕᕆᐊᕆᔪᓐᓇᕐᓂᐊᕋᑉᑎᒍ ᓄᓇᓖᑦ ᐃᖏᕐᕋᓂᖓ ᒪᓕᒡᓗᒍ.  
 
ᐊᒻᒪ ᑲᔪᓯᓂᐊᖅᑐᒍᑦ ᐃᖅᑲᓇᐃᔭᖅᑎᓂᒃ ᓂᐊᖁᓕᕆᔨᓂᒃ ᐊᒻᒪᓗ ᐊᑯᓐᓂᖏᓐᓃᑦᑎᐅᓚᖓᔪᓂᒃ ᐃᑲᔪᖅᑑᓐᓂᒃ 
ᐱᕋᔭᒃᑑᒃ ᑖᒃᑯᐊ ᕿᑎᐊᓂ. ᐊᒻᒪᓗ ᐃᖅᑲᑦᑐᐃᔨᕋᓛᖃᕐᓗᑕ ᐃᓕᓐᓂᐊᖅᓯᒪᔪᓂᒃ ᑖᓐᓇ ᒪᓕᒐᐅᑉ, ᐱᖁᔭᐅᑉ ᐊᑖᓂ. 
ᐃᒪᓐᓇ ᐊᕕᒃᑐᐃᖃᑦᑕᑐᐃᓐᓇᓐᖏᓪᓗᑕ ᖃᑕᓐᖑᑎᒌᖕᓂᑦ, ᐃᓚᒌᖕᓂᑦ ᓄᓇᓕᖕᓂᑦ.  

ᑕᒡᕙ ᑐᕌᖅᑕᕗᑦ ᑖᒃᑯᐊ ᖁᕕᐊᒋᔭᒃᑲᑦ ᑖᒃᑯᐊ ᐃᑲᔪᖅᑐᐃᖏᓐᓇᕐᓂᐊᖅᑐᖓ ᓄᓇᓕᖕᓄᑦ ᐃᖏᕐᕋᔭᒡᓗᖓᓗ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, [ᓯᕗᓕᖅᑎ.] (ᑐᓵᔨᑎᒍᑦ) 7-ᒥ ᓱᓕ. ᓄᓇᓕᖕᓂ ᐃᖅᑲᖅᑐᐃᕕᓕᕆᓂᖅ. $1,643,000. 
ᐊᖏᖅᐱᓯᐅᒃ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᖦᖢᒋᑦ ᓄᓇᓕᖕᓂ ᐃᖅᑲᖅᑐᐃᕕᓕᕆᓂᖅ. ᐊᖏᖅᑕᐅᓯᒪᓐᖏᑦᑐᖅ. $1,643,000. 
ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): [ᑲᑎᑦᑐᒋᑦ ᐱᓕᕆᕕᒻᒧᑦ. ᓯᕗᕐᖓᒍᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. $5,070,000. 
ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᕐᓗᒍ 8. ᐃᓕᓐᓂᐊᕐᓂᓕᕆᓂᖅ. ᐊᐅᓚᑕᐅᓂᖏᑦ ᑲᒪᒋᔭᐅᓂᖏᓪᓗ. ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᕋᒪ ᑖᓐᓇ ᒥᓂᔅᑕᒧᑦ ᑖᓐᓇ ᐱᓪᓗᒍ ᒥᓂᔅᑕᐅᔪᒧᑦ 
ᑖᒃᑯᐊ ᐃᑲᔫᓯᐊᖅᑖᖃᑦᑕᖅᑐᑦ. 
 
ᓂᖃᐃᑐᕈᓯᐊᖅᑖᖃᑦᑕᖅᑐᑦ ᐊᖏᓪᓕᒋᐊᖅᑕᐅᓚᐅᖅᓯᒪᖕᒪᑦ 1989-ᒥ ᑭᓯᐊᓂ ᑲᔪᓯᖕᒪᑦ ᑕᒪᓐᓇ ᓈᒻᒪᓐᖏᓐᓂᖓᓂ 
ᓴᓂᑭᓗᐊᕐᒥ ᐱᓗᐊᖅᑐᒥ ᓄᓇᕗᒥᓗ ᓄᓇᓕᖕᓂ. ᑕᒡᕙᓂ ᓄᓇᒥ ᑎᑎᖅᓯᒪᔪᒥ 1-ᒥ ᐆᒃᑑᑎᒋᓪᓗᒍ ᑖᒃᑯᐊ 
ᖃᑕᓐᖑᑎᒌᑦ ᐊᕐᕕᓂᓖᑦ ᐃᓄᖏᑦ ᓴᓂᑭᓗᐊᒥ ᐱᖃᑦᑕᕐᒪᑕ $1,199-ᒥᒃ ᐱᖃᑦᑕᕐᒪᑕ ᑕᖅᑭᑕᒫᑦ ᓂᕿᑖᕈᑎᒃᓴᓂᒃ. 
ᐊᒻᒪᓗ ᑖᓐᓇ ᑕᐃᒪᓐᓇᓴᐃᓐᓇᖅ ᐃᓄᒋᐊᒃᑎᒋᔪᒥ ᐃᖃᓗᖕᓂ ᑖᓐᓇ ᓇᓗᓇᐃᖅᓯᒪᔪᖅ 2-ᒥ ᐱᖃᑦᑕᖅᑐᖅ 
$1,280 ᑕᖅᑭᑕᒫᑦ.  
 
ᑖᓐᓇ ᒥᓂᔅᑕ ᐅᓂᒃᑳᕈᓐᓇᖅᐹ ᓲᖅ ᓴᓂᑭᓗᐊᒥᐅᑦ ᓄᓇᕗᒥ ᓄᓇᓕ ᑖᓐᓇ ᓇᓗᓇᐃᖅᓯᒪᔪᒥ 1-ᒥᑦ ᑖᓐᓇ 
ᖃᐅᔨᓴᕈᓐᓇᖅᐸᒍ ᐱᔾᔪᑕᐅᔪᖅ ᓴᓂᑭᓗᐊᒥ ᑖᓐᓇ ᐊᔾᔨᒌᓐᖏᔾᔪᑎᒋᒻᒪᖔᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᒧᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᐱᓕᕆᐊᑦ ᖃᐅᔨᓴᖅᑕᕗᑦ ᑕᒪᓐᓇ 
ᓴᓂᑭᓗᐊᖅ zone 1-ᒦᑦᑐᖅ ᐊᒻᒪᓗ ᐱᖃᑖ ᐃᖃᓗᓐᓂ 2-ᒦᖦᖢᓂ ᐃᖃᓗᖕᓂ. 

ᐊᑭᖏᑦ ᐱᔾᔪᑎᒋᓪᓗᒋᑦ ᑖᒃᑯᐊ ᓂᕿᓄᑦ, ᓂᕿᑖᕈᑕᐅᖃᑦᑕᖅᑐᑦ ᑕᒪᓐᓇ ᖃᐅᔨᓴᕐᓂᐊᖅᑕᕗᑦ ᑖᒃᑯᐊ 
ᐊᔾᔨᒌᓐᖏᔾᔪᑎᒋᔭᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑖ. ᒥᔅᑕ ᑲᑦᑐᒃ.  
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒥᓂᔅᑕ ᖃᐅᔨᒪᒐᒪ ᑖᒃᑯᐊ ᐱᐅᔪᒻᒪᕆᐅᖕᒪᑕ ᒥᓂᔅᑕᐅᑉ 
ᐱᓕᕆᐊᕆᔭᖏᑦ ᓲᕐᓗ ᑮᓇᐅᔭᑦ ᐊᑐᖅᑕᐅᖃᑦᑕᕈᓐᓃᕐᒪᑕ ᑖᒃᑯᐊ ᐃᑲᔫᓯᐊᖅᑖᑦ, ᐃᓛᒃ ᐃᓚᐅᔾᔪᑎᒋᔭᐅᔪᑦ 
ᑯᐊᐸᒃᑯᓐᓂᑦ. ᐅᖃᕈᓐᓇᖅᐹ ᑕᒪᒃᑯᐊ ᐃᑲᔫᓯᐊᕆᔭᐅᖃᑦᑕᖅᑐᑦ ᐊᓐᓄᕌᖅᑖᕐᓂᕐᒧᑦ ᕿᒥᕐᕈᔭᐅᒃᑲᓂᕐᓂᐊᕐᒪᖔᑕ 
ᐅᓄᖅᓯᒋᐊᖅᑕᐅᒍᓐᓇᕋᔭᕐᓂᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᑦᓯᐊᖅᑐᖅ ᑖᓐᓇ ᑲᑎᒪᔨᐅᔪᖅ ᑖᓐᓇ 
ᐊᓯᔾᔨᕆᐊᖅᓯᒪᒐᑦᑎᒍ 5, 10-ᐳᓴᓐᑦ, 15-ᐳᓴᓐᑎᒧᑦ ᐊᑭᑦᑐᕆᐊᖅᑕᐅᓯᒪᖕᒪᑕ. 
 
ᑖᒃᑯᐊ ᐊᓐᓄᕌᖅᑖᕈᑏᑦ ᐊᒻᒪᓗ ᑮᓇᐅᔭᑦ ᑖᒃᑯᐊ ᐲᖅᑕᐅᖃᑦᑕᕈᓐᓃᖅᖢᑎᒃ ᑖᒃᑯᐊ ᐃᓚᐅᔾᔪᑏᑦ, ᐊᑦᑕᑕᐅᑎᒋᔭᐅᔪᑦ 
ᑯᐊᐸᒃᑯᓐᓂᑦ. ᑖᒃᑯᐊ ᐊᓐᓄᕌᖅᑖᕐᓂᕐᒧᑦ ᑮᓇᐅᔭᖅᑖᕆᔭᐅᖃᑦᑕᖅᑐᑦ ᕿᒥᕐᕈᔭᐅᒍᓐᓇᕐᓂᐊᖅᑐᑦ ᐅᕙᑦᑎᓐᓄᑦ 
ᐃᒻᒪᖃ ᑕᒡᕙᓂ ᐅᑭᐊᒃᓵᖑᓂᐊᖅᑐᒥ. ᑖᒃᑯᐊ ᐅᓄᕐᓂᖏᑦ ᕿᒥᕐᕈᔭᐅᑦᓯᐊᕈᓐᓇᕋᔭᕐᒪᖔᑕ ᓂᖀᓪᓗ ᐊᒻᒪᓗ 
ᐊᓐᓄᕌᖅᑖᕈᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑲᑦᑐᒃ.  
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᖅᑎᑕᐅᓯᒪᒐᒪ ᐃᓱᒫᓗᒍᑎᒋᔭᐅᔪᓂᒃ ᑲᓇᑕᒥ ᓱᕈᓰᑦ 
ᐃᑲᔫᓯᐊᕆᖃᑦᑕᖅᑕᖏᓐᓂᑦ ᐱᔾᔪᑎᖃᖅᖢᑕ ᑕᒪᓐᓇ ᑮᓇᐅᔭᓕᐅᓗᐊᓐᖏᑦᑐᐃᑦ ᐃᓚᒌᓄᑦ 
ᐃᑲᔫᓯᐊᖅᑖᖅᑎᑕᐅᖃᑦᑕᕐᒪᑕ. ᑕᒪᓐᓇ ᓲᕐᓗ ᑮᓇᐅᔾᔭᒃᓴᐅᑎᒋᔭᐅᓂᕋᖅᑕᐅᖃᑦᑕᕐᒪᑕᓗ ᐲᖅᑕᐅᖃᑦᑕᖅᖢᑎᒃ 
ᐃᑲᔫᓯᐊᓂᒃ ᓂᖃᐃᑐᕈᑎᓂᒃ. 
 
ᐊᒻᒪᓗᑦᑕᐅᖅ ᒥᑭᔪᑯᓘᒐᓗᐊᖅᑎᓪᓗᒍ, ᓱᓇᓗᒃᑖᒃ ᑮᓇᐅᔭᑦ ᐃᑲᔫᑕᐅᖃᑦᑕᕐᒪᑕ ᐃᓚᒌᓄᑦ 
ᑮᓇᐅᔭᓕᐅᑦᓯᐊᓐᖏᑦᑐᓄᑦ. ᑐᑭᓯᐅᒪᓪᓗᖓᑦᑕᐅᖅ ᑖᒃᑯᐊ ᐃᓚᖏᑦ ᐳᕌᕕᓐᓯᒃᑯᑦ ᑕᐃᒪᓐᓇ ᐲᖅᓯᖃᑦᑕᓐᖏᒻᒪᑕ 
ᑖᒃᑯᓂᖓ ᐃᑲᔫᓯᐊᖅᑖᕆᔭᐅᖃᑦᑕᖅᑐᓂᒃ ᒐᕙᒪᑐᖃᒃᑯᓐᓂᑦ ᓱᕈᓯᖃᖅᑐᓄᑦ. ᐊᒻᒪᓗ ᐊᑭᑐᓗᐊᕋᔭᓐᖏᖦᖢᑎᒃ 
ᓄᓇᕗᑦ ᒐᕙᒪᒃᑯᖏᓐᓄᑦ ᑕᐃᒪᓐᓇ ᐱᑎᑕᐅᖃᑦᑕᕐᓂᖏᑦ ᑮᓇᐅᔭᓂᒃ ᐊᑐᖅᑕᐅᒍᓐᓇᕋᔭᕋᓗᐊᕐᒪᑕ ᑕᒪᒃᑯᓄᖓ 
ᑮᓇᐅᔭᓕᐅᑦᓯᐊᓐᖏᑦᑐᓄᑦ ᐃᓚᒌᓄᑦ. ᒥᓂᔅᑕ ᑕᒪᒃᑯᓂᖓ ᕿᒥᕐᕈᒃᑲᓐᓂᕈᓐᓇᖅᐹ ᐅᕙᑦᑎᓐᓄᑦ ᐅᓂᒃᑳᓛᕐᓗᓂ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᐃᑲᔫᓯᐊᖅᑖᖃᑦᑕᖅᑐᑦ ᑕᒪᒃᑯᓄᖓ ᑮᓇᐅᔭᓕᐅᓗᐊᓐᖏᑦᑐᓄᑦ ᓄᓇᕗᒥᐅᓄᑦ ᓱᕈᓯᖃᕐᓂᖏᓐᓄᑦ ᑲᓇᑕᓗᒃᑖᒥ 
ᑕᒪᓐᓇ ᐱᔭᐅᖃᑦᑕᖅᖢᓂ.  
 
2005-06-ᒥᓗ $7,000,000-ᓂᒃ ᒐᕙᒪᑐᖃᒃᑯᑦ ᐊᑐᖅᓯᒪᖕᒪᑕ ᐃᑲᔫᓯᐊᓄᑦ $7,000,000 ᐅᖓᑖᓄᑦ 
ᐃᑲᔪᖅᓯᒪᖕᒪᑕ. ᑖᓐᓇ ᑲᑎᒪᔨᐅᔪᖅ ᓱᓕᑦᓯᐊᖅᑐᖅ ᓲᕐᓗ ᓄᓇᕗᒥᐅᑕᐅᔪᑦ ᐋᖅᑭᔅᓱᐃᖃᑦᑕᕐᒪᑕᓕ 
ᐃᑲᔫᓯᐊᖅᑖᕌᖓᒥᒃ, ᓂᖃᐃᑐᕈᑎᑖᕌᖓᒥᒃ ᑕᐃᒪᓐᓇᐃᑦᑐᓂᒃ ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᖃᑦᑕᖅᑐᑦ 
ᐱᔾᔪᒋᓪᓗᒋᑦ. 
 
ᑕᒪᒃᑯᐊ ᐅᖃᐅᓯᕆᓚᐅᕋᑦᑎᒍ ᑕᒪᓐᓇ ᖃᓄᖅ ᑲᒪᒋᔭᐅᔪᓐᓇᕋᔭᕐᒪᖔᑦ ᐃᒪᓐᓇ ᐲᖅᑕᐅᖃᑦᑕᖁᓐᖏᖦᖢᒋᑦ, ᐃᓛᒃ 
ᐲᖅᓯᕝᕕᐅᖃᑦᑕᖁᓐᖏᓪᓗᒋᑦ ᓂᖃᐃᑐᕈᑎᖏᓐᓂᑦ ᑕᒪᓐᓇ ᕿᒥᕐᕈᔭᐅᖕᒪᑦ ᐅᕙᑦᑎᓐᓄᑦ.  
 
ᑖᓐᓇ ᑲᑎᒪᔨᐅᔪᖅ ᐅᖃᐅᓯᕆᔭᖏᑦ ᒪᓕᖕᓂᐊᖅᐸᕗᑦ ᐅᑭᐊᒃᓵᖅ ᕿᒥᕐᕈᒃᑲᓐᓂᕐᓂᐊᖅᐸᕗᑦ ᐅᓂᒃᑳᕈᓐᓇᓛᕋᑦᑕ 
ᐃᓕᔅᓯᓐᓄᑦ ᖃᓄᖅ ᐱᓕᕆᐊᕆᒍᓐᓇᒃᑲᓐᓂᕋᔭᕐᒪᖔᑦᑎᒍ ᐱᕚᓪᓕᕈᑎᒃᓴᐅᒐᔭᖅᑐᓂᒃ ᑕᒪᒃᑯᓄᖓ ᓄᓇᕗᒥᐅᓄᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᖅᑎᑕᐅᓚᐅᕐᒥᒐᒪ ᐃᓱᒫᓗᒍᑎᒋᔭᐅᔪᓂᑦ ᓂᕈᐊᖅᑎᓂᑦ ᑕᒪᒃᑯᐊ 
ᒥᒃᖠᒋᐊᖅᑕᐅᖃᑦᑕᕐᒪᑕ ᓂᖃᐃᑐᕈᑎᖏᑦ, ᓲᕐᓗ ᑎᖕᒥᓲᒃᑰᕈᑎᒃᓴᖅᑖᕌᖓᑕ ᐃᓚᒥᖕᓂᑦ ᓂᐅᕕᕈᔾᔭᐅᓪᓗᑎᒃ 
ᐱᖃᓐᓇᕆᔭᒥᖕᓄ ᐱᖃᓐᓇᕆᔭᐅᔪᓪᓘᓐᓃᑦ. ᓱᖕᒪᒃᑭᐊᖅ ᑕᐃᒪᓐᓇ ᖃᖓᑦᑕᐅᑎᑖᖅᑎᐅᒑᖓᑕ ᐳᓛᕆᐊᕐᓗᑎᒃ 
ᐃᓚᒥᓂᒃ. 
 
ᑭᓯᐊᓂ ᖃᐅᔨᒪᒐᒪ ᑕᒪᒃᑯᐊ ᐃᓄᐃᑦ ᐊᑐᖃᑦᑕᕐᓯᒪᖕᒪᑕ ᖃᖓᑦᑕᐅᑎᓂᒃ ᐱᒻᒪᕆᐅᔪᓄᑦ ᐃᓕᓐᓂᐊᕌᓂᒃᑐᓂᑦ 
ᑕᑯᔭᖅᑐᕈᑎᒋᔭᐅᓪᓗᑎᒃ ᐅᕝᕙᓘᓐᓃᑦ, ᕿᒫᓪᓗᑎᒃ ᐋᓐᓂᖅᑎᖅᑕᐅᖃᑦᑕᓕᕌᖓᒥᒃ 
ᐱᑦᓯᐊᖅᑕᐅᖃᑦᑕᙱᓕᕌᖓᒥᒡᓗ. ᑖᓐᓇ ᒥᓂᔅᑕᖃᐃ ᕿᒥᕐᕈᒃᑲᓐᓂᕈᓐᓇᖅᐸ ᑕᒪᒃᑯᓂᖓ ᑖᒃᑯᐊ ᐃᓄᐃᑦ 
ᖃᖓᑦᑕᐅᑎᑖᖃᑦᑕᖅᑐᑦ ᐲᖅᓯᕕᐅᖃᑦᑕᖁᙱᓪᓗᒋᑦ ᓂᖃᐃᑐᖁᑎᒋᔭᖏᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐅᖃᐅᓯᕆᓯᒪᒐᑦᑎᒍ ᑕᒡᕙᓂ 
ᐊᐱᖅᓱᕐᓇᐅᖃᑦᑕᖅᑎᓪᓗᒍᓗ ᐅᖃᐅᓯᕆᔭᐅᖃᑦᑕᖅᖢᓂ ᑖᓐᓇ ᕿᒥᕐᕈᓂᐊᖅᐸᕗᑦ. ᐱᓕᕆᐊᖃᕋᑦᑕ 
ᐃᓱᒫᓗᒍᑎᒋᔭᐅᖃᑦᑕᖅᓯᒪᖕᒪᑦ ᑭᓇᑐᐃᓐᓇᖅ ᑕᐃᒪᓐᓇ ᐊᔪᐃᓐᓈᕈᑎᖃᕈᓐᓇᕈᒥ ᑕᒪᒃᑯᓂᖓ 
ᐊᖅᓵᖅᑕᐅᓚᐅᕐᓂᕐᒥᓄᑦ ᓂᖃᐃᑐᕈᑎᒥᓂᒃ ᐊᔪᐃᓐᓈᕈᑎᖃᕈᓐᓇᖅᑐᑦ.  

ᐃᒃᓯᕙᐅᑖᖅ, ᖃᖓᑦᑕᐅᑎᑖᖅᑐᖃᖅᑐᕕᓂᐅᑉᐸᑦ ᐋᓐᓂᐊᖅᑐᒥ ᐃᓚᒥᓂᒃ ᑕᑯᓂᔭᖅᑐᕐᓗᓂ ᓄᓇᓕᐅᑉ ᐊᓯᐊᓄᑦ 
ᑕᐃᒪᓐᓇ ᐲᖅᓯᕕᐅᑦᑕᐃᓕᖃᑦᑕᓕᖁᓪᓗᒍ ᓲᕐᓗ ᓂᖃᐃᑐᕈᑎᒋᔭᖏᓐᓂᒃ.  
 
ᑭᓯᐊᓂ ᖃᖓᑦᑕᐅᑎᑖᕈᒪ ᐃᓚᖕᓂᒃ holiday-ᕆᐊᖅᑐᖁᔨᓗᖓ ᐅᑎᖅᐸᑦ ᐃᑲᔫᓯᐊᖅᑖᕈᒪᒃᐸᑦ 
ᓂᖃᐃᑐᕈᑎᑖᕈᒪᒃᐸᑦ ᑕᐃᒪᓐᓇᑎᑐᑦ ᒐᕙᒪᒃᑯᑎᑐᑦ ᐲᖅᓯᕝᕕᐅᒐᔭᕐᒪᑦ holiday-ᕆᐊᑐᐃᓐᓇᕐᓯᒪᓂᖓ 
ᐱᔾᔪᑎᒋᓪᓗᒍ.  
 
ᑖᒃᑯᐊ ᕿᒥᕐᕈᓕᕋᑦᑎᒍ ᑕᒪᒃᑯᐊ ᐊᒻᒪᓗ ᐅᑭᐊᒃᓵᖑᓂᐊᖅᑐᒥ ᐱᓕᕆᐊᕆᒃᑲᓐᓂᕐᓂᐊᕋᑦᑎᒍ ᕿᒥᕐᕈᒃᑲᓐᓂᕐᓗᑎᒍ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᕐᖢᒍ ᒥᓂᔅᑕ ᑕᐃᒃᑯᐊ ᐅᖃᐅᓯᕆᔭᖏᑦ. ᑕᐃᒃᑯᐊ 
claw back-ᕈᓘᔮᓘᖃᑦᑕᖅᑐᑦ ᐱᓕᕆᐊᕆᓇᓱᖃᑦᑕᕐᒪᒋᑦ. ᑭᓯᐊᓂ ᓄᓇᕗᑦᒥ ᑕᒫᓂ ᐊᖅᑯᑎᖃᙱᑎᓪᓗᑕ 
ᐃᓱᒪᐃᓐᓇᖅ ᑕᐃᑯᙵᓚᐅᐱᓪᓚᖕᓂᖅ ᐊᔪᖃᑦᑕᕐᖢᑕ ᐃᓚᑦᑎᓐᓂᑦ ᑕᑯᔭᖅᑐᕐᓗᑕ. ᑕᒫᓂ ᑭᓯᐊᓂ 
[ᐃᑲᔫᓯᐊᖅᑖᖃᑦᑕᖅᑐᐃᑦ] ᐃᓚᖏᑦ ᓵᑕᒃᑯᓪᓘᓐᓃᑦ ᐃᓚᒥᖕᓂᒃ ᑕᑯᔭᖅᑐᕈᓗᑕᐃᓐᓇᕐᓂᕈᑎᒃ ᐃᓱᒪᒥᓂᐅᙱᑦᑐᖅ 
ᐅᑎᕈᒪᓕᕋᓗᐊᖅᖢᓂ ᐊᔪᖃᑦᑕᕐᒪᑕ ᐅᖓᓯᒃᑐᐊᓘᓪᓗᓂᓗ ᐊᑭᑐᔪᐊᓘᓪᓗᓂ. ᑖᓐᓇ claw back-ᒦᑎᑕᐅᑎᓪᓗᒍ 
ᓈᒻᒪᙱᑦᑐᒻᒪᕆᐊᓘᒻᒪᑦ ᓄᓇᕗᑦᒥ.  
 
ᒥᓂᔅᑕ [ᕿᒥᕐᕈᐃᓐᓇᕆᐊᖃᖅᑰᖅᑖ] ᐃᖢᐊᕐᓂᕐᓴᒥ ᐊᖅᑮᓇᓱᒐᔭᖅᐸᑦ ᒪᓕᒐᖁᑎᒋᒐᑦᑎᒍ. ᑮᓇᐅᔭᑦ ᔭᒐᙱᒻᒪᑦ. 
ᑕᐃᒃᑯᐊᓗ [ᐱᓕᕆᐊᒃᓴᐃᑦ] ᑕᐅᑐᒃᑕᕗᑦ ᒐᕙᒪᒃᑯᓐᓂᑦ [ᒥᓕᐊᖏᓐᓃᑦᑐᑦ] ᑕᐃᒪᐃᓐᓇᐅᑦᑎᐊᓐᖏᑦᑐᕈᓗᒃ 
ᓴᓇᔭᐅᑎᓪᓗᒋᑦ capital projects, [ᑎᑎᕋᐅᔭᖅᓯᒪᓂᖏᓪᓘᓐᓃᑦ] ᓴᓇᔭᐅᓯᒪᙱᑎᓪᓗᒋᑦ ᑕᐃᒃᑯᐊ 
ᐊᖏᖅᑲᐅᔮᓗᑉᐳᑦ $80-100 ᒥᓕᐊᓐ, [ᐊᑐᖅᑕᐅᑦᓯᐊᓐᖏᑦᑐᒻᒪᕆᐊᓗᐃᑦ, ᐅᐊᑲᓪᓚᖓᐃ].  
 
[ᐃᑲᔫᓯᐊᕐᓂᕐᒧᓪᓖᒃᑯᐊ] ᐱᔪᑦ ᐳᓛᖅᑐᑦ ᐃᓚᒥᖕᓂᑦ ᑕᑯᔭᖅᑐᖅᑐᑦ ᑮᓇᐅᔭᑐᐊᕈᓗᐃᑦ, ᐃᓅᕝᕕᑐᐊᕈᓗᐊ 
ᐊᑐᔾᔮᒍᓐᓃᖅᑐᕉᖅ [ᒪᓕᒐᖅᑎᒍᑦ] ᐊᔪᕐᒪᑦ ᐊᖏᕐᕋᕐᓯᒪᙱᒻᒪᑦ.  
 
(ᑐᓵᔨᑎᒍᑦ) ᐄ, ᑕᐃᒪ ᐅᒃᐱᕈᓱᓪᓚᕆᒃᑲᒪ ᕿᒥᕐᕈᑦᓯᐊᒃᑲᓐᓂᖅᑕᐅᒋᐊᖃᕐᒪᑕ ᑕᒪᒃᑯᐊ ᑭᒃᑯᑐᐃᓐᓇᕐᓄᑦ 
ᐅᖃᐅᓯᕆᓪᓚᕆᒡᓗᒍ ᖃᐅᔨᒪᑎᒥᓄᑐᐃᓐᓇᐅᙱᑦᑐᖅ ᐃᖕᒥᓄᓪᓗ ᐅᕙᒃᑎᓐᓄᑦ ᑐᓐᓂᐅᑎᒋᓗᒍ. ᐅᕙᒍᑦ ᖃᓄᖅ 
ᖃᐅᔨᒋᐊᕈᓐᓇᕋᔭᕐᒪᖔᑦᑕ. 
 
ᖃᓪᓗᓈᑦ ᓄᓇᖓᓐᓂᒥᐅᑕᐅᒍᕕᑦ ᐊᖁᒍᓐᓇᕈᕕᓪᓗ ᐊᖅᑯᑎᖃᕈᕕᑦ ᐃᓚᖕᓂᒃ ᐅᕝᕙᓘᓐᓃᑦ ᖃᐃᔪᖃᕈᓐᓇᖅᐸᑦ 
ᐃᓚᖕᓂᒃ ᐃᖅᑲᓇᐃᔭᕐᒪᑕᓕ ᑕᒪᓐᓇ ᖃᓄᐃᓐᖏᑦᑑᒐᓗᐊᖅ. ᑭᓯᐊᓂ ᐃᓄᖁᑎᒋᔭᖅᐳᑦᑕᐅᖅ ᑕᐃᒪᓐᓇ ᐃᓚᒥᖕᓂᑦ 
ᑕᑯᔭᖅᑐᕆᐊᖃᕐᒪᑕ.  
 
ᑕᒪᓐᓇ ᐱᔾᔪᑎᒋᓪᓗᒍ ᑕᐃᒪ ᒥᓂᔅᑕ ᐅᖃᓪᓚᕆᖁᔭᕋ ᕿᒥᕐᕈᑦᓯᐊᕐᓂᐊᕐᓂᕋᓪᓗᓂ ᑖᒃᑯᓂᖓ ᐲᖅᓯᕕᐅᖃᑦᑕᖅᑐᓂᒃ 
ᑮᓇᐅᔭᓂᒃ ᓂᖃᐃᑎᕈᑎᓃᖔᖅᑐᓂᒃ. ᑕᐃᒪᓐᓇᐃᓕᐅᕈᓐᓇᖅᐹ, ᐃᒃᓯᕙᐅᑖᖅ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᖃᐅᔨᒪᔪᖓ ᑖᓐᓇ ᒥᓂᔅᑕ ᐃᓄᑦᓯᐊᕙᖕᓂᑦ ᐃᖅᑲᓇᐃᔭᖅᑎᖃᕐᒪᑦ ᑕᒪᑐᒪ 
ᒥᒃᓵᓄᑦ ᓂᖃᐃᑐᕈᑕᐅᖃᑦᑕᖅᑐᓄᑦ. ᐃᓛᓐᓂᒃᑯᓪᓘᓐᓃᑦ ᐊᒃᓱᕈᕐᓇᖅᑑᒐᓗᐊᖅ ᐃᓚᖏᓐᓂᓗ ᓄᓇᓕᖕᓂ ᑕᒪᒃᑯᐊ 
ᓂᖃᐃᑐᖃᑦᑕᖅᑐᑦ ᐃᒪᓐᓇ ᑐᐊᕕᕐᓇᑦᑐᒃᑯᑦ. ᑐᐊᕕᕐᓇᑦᑐᒃᑯᑦ ᐳᓛᕆᐊᓲᖑᒻᒪᑕ ᐃᓚᒥᖕᓂᑦ ᑕᐃᒪᓐᖓᓕᒫᖅ   
ᐱᖃᑦᑕᓐᖏᒻᒪᑕ, ᐳᓛᕆᐊᖃᑦᑕᓐᖏᒻᒪᑕ.  
 
ᑕᑯᖃᑦᑕᕐᓯᒪᓪᓗᒋᓪᓗ ᓄᓇᓕᖕᓂ ᐃᓚᖏᑦ ᐊᐅᓪᓛᑦᓯᐊᖅᑐᑦ ᓲᕐᓗ ᑐᐊᕕᕐᓇᖅᑐᓕᕆᓂᕐᒧᑦ ᐱᓕᕆᐊᖃᑦᓯᐊᖅᑐᑦ. 
ᓄᓇᑦᑎᓐᓂᓕ ᑕᒪᓐᓇ ᑐᐊᕕᕐᓇᖅᑐᓕᕆᓂᐅᖃᑦᑕᖅᑐᖅ ᓂᖃᐃᑐᖅᐸᒃᑐᓄᑦ ᐃᑲᔪᖅᑐᖅᑕᐅᓗᐊᖃᑦᑕᓐᖏᒻᒪᑦ. 
ᒥᓂᔅᑕᖃᐃ ᐅᖃᕈᓐᓇᖅᐸ, ᒥᓂᔅᑕᖃᐃ ᑕᐃᒪ ᑐᐊᕕᕐᓇᖅᑐᒃᑯᑦ, ᑐᐊᕕᕐᓇᖅᑐᒃᑰᓕᕌᖓᑕ 
ᓇᒡᓕᒋᔾᔫᒥᖃᑦᑕᕈᓐᓇᖅᐱᖏᖅᑲᐃ. ᐅᕝᕙᓘᓐᓃᑦ ᓄᓇᕗᓗᒃᑖᒥ ᑕᒪᓐᓇ ᐊᑐᖅᑕᐅᕙ ᐅᕝᕙᓘᓐᓃᑦ 
ᐊᔾᔨᒌᓐᖏᓐᓂᑦᑑᕙ ᑮᓇᐅᔭᑦ ᒪᓕᒃᖢᒋᑦ? ᖃᓄᐃᑦᑐᓂᒃ ᐊᔾᔨᒌᓐᖏᑦᑐᓂᒃ ᐃᓕᖅᑯᓯᖃᖃᑦᑕᖅᐱᓯ 
ᑐᐊᕕᕐᓇᖅᑐᓕᕆᓂᐅᓂᕋᖅᑕᐅᓂᐊᖅᑐᒥᒃ ᑕᑯᔭᖅᑐᓂᐊᖅᐸᑦ ᐃᓚᒥᓂᒃ?  
 
ᓲᕐᓗ, ᐅᖅᓴᒃᓴᖅᑕᐅᒋᐊᖃᕐᓂᖓᓄᖅᑲᐃ ᐅᖁᖅᓴᐅᑎᒃᓴᖓᑕ ᐅᖅᓱᒃᓴᖓᓄᑦ. ᖃᓄᖑᓇ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓱᓕᑦᓯᐊᖅᑐᖅ. ᑖᓐᓇ ᓄᓇᕗᓕᒫᓄᑦ 
ᑐᕌᖅᑐᖅ ᑕᒪᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ, ᐄ, ᐱᔭᕆᐊᑐᓐᖏᑦᑐᑯᓗᖕᒥᒃ ᒥᓂᔅᑕᐅᔪᖅ ᑭᐅᔾᔪᑎᖃᖃᑦᑕᕐᒪᑦ 
ᑐᑭᓯᐅᒪᒋᐊᖃᕐᒪᑦ ᓄᓇᕗᓗᒃᑖᒧᑦ ᑐᕌᓐᖏᒻᒪᑦ.  
 
ᓂᕈᐊᖅᑎᖃᕋᒪ ᐃᒪᓐᓇ ᐃᒡᓗᒥᓂ ᐊᖅᓵᖅᑕᐅᒍᒪᒻᒪᕆᓚᐅᕐᒪᓪᓘᓐᓃᑦ ᐃᑲᔪᖅᑕᐅᒍᓐᓇᓐᖏᓐᓇᒥ ᐃᓛᒃ, 
ᐅᖁᖅᓴᐅᑎᒃᓴᖃᓐᖏᓐᓇᒥ ᐅᖅᓴᒃᑕᐅᓂᐊᓐᖏᓐᓇᒥ. ᑖᒃᑯᐊ ᑮᓇᐅᔭᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᓲᕐᓗ ᐃᒐᖓ 
ᐆᓇᖅᓯᓯᒪᐃᓐᓇᖅᖢᓂ ᑭᓯᐊᓂ ᐅᖅᓴᒃᑕᐅᔪᓐᓇᓐᖏᖦᖢᓂ ᓱᖕᒪᒃᑭᐊᖅ ᐊᔾᔨᒌᒃᑎᑕᐅᓐᖏᓚᑦ ᑖᒃᑯᐊ 
ᑐᐊᕕᕐᓇᖅᑐᒦᓐᓂᕋᖅᑕᐅᔫᒐᓗᐊᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ.  
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐊᔾᔨᒌᓐᖏᑦᑐᑦ ᐊᑐᖅᓯᒪᔪᑦ ᑕᐃᒪᓐᓇ 
ᐊᔾᔨᒌᓐᖏᑦᑐᓂᑦ ᐊᑐᕆᐊᖃᕐᒪᑕ ᑖᒃᑯᐊ ᐅᖃᐅᓯᕆᒍᓐᓇᓐᖏᑕᒃᑲ ᖃᐅᔨᒪᓐᖏᓪᓗᒋᑦ. ᐄ, ᑖᒃᑯᐊ 
ᓇᓗᓇᐃᔭᖅᑕᐅᓯᒪᑎᓪᓗᒋᑦ ᑭᓯᐊᓂ. ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐄ, ᖁᐊᖅᓵᓐᓇᒻᒪᕆᒃᐳᖅ ᑕᒪᓐᓇ ᓄᓇᕗᓕᒫᒧᑦ ᑐᕌᕐᓂᕋᖅᑲᐅᓪᓗᓂᐅᒃ ᐊᔾᔨᒌᓐᖏᑕᖓᓂᒃ 
ᑭᐅᓕᕐᒥᖕᒪᑦ ᐊᑐᐊᒐᓂᒃ ᑭᓯᐊᓂ ᐱᓪᓚᑦᑖᖅᑐᖃᕌᖓᑦ ᐊᔾᔨᒌᒍᓐᓃᖅᑎᑦᓯᖃᑦᑕᕐᒪᑦ.  
 
ᐊᒻᒪᓗᒃᑲᓐᓂᑦ ᐊᐱᖅᑯᑎᒃᓴᖃᕋᒪ ᓂᖃᐃᑐᕈᑎᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ ᒥᓂᔅᑕ ᐊᐱᕆᒍᒪᔭᕋ, ᑖᒃᑯᐊ 
ᒥᒃᖠᒋᐊᖅᑕᐅᖃᑦᑕᕐᓂᖏᑦ ᓂᖃᐃᑐᖅᑕᐅᖃᑦᑕᖅᑐᑦ ᑮᓇᐅᔭᖅᑖᖃᑦᑕᕐᓂᖏᑦ ᐊᓯᖏᓐᓂ ᐱᔾᔪᑎᒋᓪᓗᒋᑦ 
ᓄᓇᕗᒥᐅᓄᑦ ᑕᒪᒃᑯᐊ ᓄᓇᕗᑦ ᑐᓐᖓᕕᒃᑯᓪᓗ ᑖᒃᑯᐊ ᑮᓇᐅᔭᖅᑖᕐᕕᐅᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ.  
 
ᐊᓯᐊᒍᖔᖅ ᐅᖃᕐᓗᒍ ᒥᓂᔅᑕ ᐅᓂᒃᑳᕈᓐᓇᖅᐹ ᑖᒃᑯᐊ ᓂᖃᐃᑐᕈᑕᐅᖃᑦᑕᖅᑐᑦ ᐃᓐᓇᑐᖃᕐᓄᑦ 
ᐅᖅᓱᖅᑖᖅᑎᑕᐅᖃᑦᑕᖅᖢᑎᑦ ᐅᖁᖅᓴᐅᑎᐅᒐᔭᖅᑐᓄᑦ ᑖᒃᑯᓄᖓ [ᑖᒃᓯᓕᕆᔨᒃᑯᓐᓄᑦ] ᒥᒃᖠᒋᐊᖅᑕᐅᖃᑦᑕᕐᒪᖔᑕ 
ᑮᓇᐅᔭᖏᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᖃᐃ GRA ᑭᓲᒻᒪᖔᑦ 
ᑐᑭᓯᓇᖅᓯᑎᒋᐊᑲᐃᓐᓇᕐᓕᐅᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. [ᑖᒃᓯᓕᕆᔩᑦ,] ᑲᓇᑕ ᓄᓇᕗᑦ ᑎᒥᓐᖑᖅᑎᓯᒪᔭᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑖᒃᓯᓕᕆᔩᑦ ᒪᓕᒐᖃᐅᕐᒪᑕ 
ᒪᓕᒋᐊᓕᖕᓂᑦ ᑕᐃᒃᑯᐊᓗ ᐊᑐᖅᑕᐅᓪᓗᑎᒃ ᑖᒃᓰᔭᐃᑎᑦᑎᖃᑦᑕᖅᖢᑎᑦ ᑲᓇᑕᒥᐅᑕᓕᒫᓂᑦ. 

ᑖᓐᓇ ᐅᖃᐅᓯᕆᓪᓗᒍ ᐊᑭᓪᓕᒋᐊᕈᑏᑦ ᐅᖅᓱᐋᓗᖕᓄᑦ ᑮᓇᐅᔾᔭᒃᓵᖏᑦ ᒪᓕᒃᖢᒋᑦ, ᑮᓇᐅᔾᔭᒃᓴᐅᑕᐅᓂᕋᖅᑕᐅᔪᑦ 
ᑖᒃᑯᑎᒎᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ; ᑕᐃᒪ 
ᐊᑭᓕᒃᓴᖃᕋᓗᐊᖅᑎᓪᓗᑎᑦ ᐃᓐᑲᒻ ᑖᒃᓯᓕᕆᔨᒃᑯᓐᓄᑦ ᐃᑲᔫᑎᒃᓴᓂᑦ ᐊᑐᕈᓐᓇᖅᑐᒃᓴᐅᔪᑎᑦ ᒪᓕᒐᓕᒫᑦ ᑕᐃᒃᑯᐊ 
ᐊᑐᐊᒐᐃᑦ ᐃᓗᐊᓃᑦᑐᓪᓗ ᒪᓕᒃᓯᒪᑦᑎᐊᕈᕕᒋᑦ ᐃᓐᓇᐃᑦ ᐅᖅᓱᐊᓗᒃᑎᒍᑦ ᐅᑎᕐᕕᐅᖃᑦᑕᕐᓂᖏᑦ ᐱᔾᔪᑎᒋᓪᓗᒍ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᕐᓗᒍ, ᐃᒃᑯᐊ T-5 2007-ᒥᑦ 
ᑕᑕᑎᖅᓯᒪᔪᑦ ᐃᓐᑲᒻ ᑖᒃᓯᓕᕆᔨᒃᑯᓐᓃᓐᖔᖅᑐᑦ ᑕᐃᒃᑯᑎᒎᓈᓲᑦ. ᑖᒃᓯᑎᒍᑦ ᐲᔭᐃᕕᐅᒍᓐᓇᖅᑐᑦ ᑮᓇᐅᔾᔭᒃᓵᑦ 
ᐃᓚᒋᔭᐅᖃᑕᐅᓂᕋᖅᑕᐅᑉᐸᑕ. 
 
ᑖᓐᓇ ᐊᐱᖅᑯᑎᒋᔭᖓ ᒪᓕᒡᓗᒍ, ᑭᐅᓗᐊᕌᓗᒍᓐᓇᓐᖏᑕᕋ ᑲᓇᑕᐅᑉ ᒐᕙᒪᒃᑯᖏᑦᑕ ᑲᒪᒋᒻᒪᔾᔪᒃ ᑮᓇᐅᔾᔭᒃᓵᑦ 
ᐱᔭᐅᓐᓂᖅᐸᑕ T-4-ᑎᒍᑦ ᑕᐃᒃᑯᐊ ᓇᓗᓇᐃᖅᑕᐅᓇᔭᖅᑐᑦ ᐊᒻᒪᓗ ᐃᓐᑲᒻ ᑖᒃᓯᓕᕆᓕᕈᕕᑦ 
ᐃᓚᒋᔭᐅᖃᑕᐅᔭᕆᐊᖃᕋᔭᖅᖢᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕗᖓᑦᓴᐃᓐᓇᖅ ᐃᒡᓗᖔᖓᓄᑦ ᑕᑯᓐᓇᑐᐃᓐᓇᕐᓗᖓ, 
ᑕᐃᒃᑯᐊ ᐊᖏᖅᑕᐅᖄᕐᓯᒪᓐᖏᑦᑐᑦ $3,438,000. $38 ᒥᓕᐊᓐ ᖄᒃᑲᓐᓂᐊᒍᖅᐹᑦ ᑲᑎᓕᒫᕐᓗᒋᑦ ᑖᒃᑯᐊ 
$41,535,000-ᒐᔭᖅᖢᑎᒃ?  
 
1999-ᖑᑎᓪᓗᒍ ᐃᖅᑲᐅᒪᔪᖓ ᑕᐃᒃᑯᐊ ᓂᖃᐃᓲᑏᑦ ᐊᑐᕈᒫᕐᓂᐊᖅᑐᖁᑎᖏᑦ $22-ᒥᓕᐊᓐᖑᓚᐅᖅᓯᒪᔪᑦ. 
ᒪᕐᕈᐃᓪᓗᐊᖑᓇ ᐃᓚᒋᐊᒃᑲᓐᓂᖅᓯᒪᓕᕐᒪᑦ 2007-ᖑᓕᖅᑎᓪᓗᒍ, 6 ᐊᕐᕌᒍᑦ ᓈᑐᐃᓐᓇᖅᑎᓪᓗᒋᑦ, 7-
ᖑᕙᓪᓕᐊᓕᖅᑑᑦ. 
  
ᐃᖅᑲᐅᒪᕙᓪᓚᐃᔪᖓ ᓄᓇᕗᑦ ᒐᕙᒪᑦᑖᕈᒪᓪᓗᑕ ᓇᖕᒥᓂᖅ ᒪᑭᒪᒍᓐᓇᑦᑎᐊᓕᕐᓂᐊᕋᑦᑕ ᓇᖕᒥᓂᕐᓗ 
ᑮᓇᐅᔭᓕᐅᕈᑎᒃᓴᓂᑦ ᓴᖅᑭᑦᑎᓗᑕ ᐊᒻᒪᓗ ᓂᖃᐃᓲᑏᓪᓘᑯᐊ ᑐᓐᓂᐅᖃᖅᑕᐅᕙᓪᓕᐊᔪᑦ ᐊᒃᓱᐊᓗᒃ 
ᐅᓄᖅᓯᕙᓪᓕᐊᓪᓗᑎᑦ. ᐃᓕᓐᓂᐊᖅᑐᓕᕆᓂᕐᒧᑦ ᑐᕌᖓᔪᑦ ᐊᓯᖏᓪᓗ ᐱᕐᔪᐊᖑᔪᑦ ᑕᒪᔾᔭᐅᑎᓪᓗᒋᑦ. 
 
ᑭᓯᐊᓂ ᑕᐃᒪᐃᑦᑑᒐᓗᐊᖅᑎᓪᓗᒍ ᑐᑭᓯᐅᒪᑦᑎᐊᕐᒥᔪᖓ ᓂᖃᐃᓲᑎᓄᑦ ᑐᕌᖓᔪᑦ ᐋᖅᑭᒃᑕᐅᓚᐅᖅᓯᒪᔪᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐊᑖᓄᑦ ᑕᖅᑲᒃᑯᐊ ᓂᖃᐃᓱᖅᐸᒃᑐᖅ ᐱᓗᐊᕐᓗᒋᑦ ᒪᒃᑯᒃᑐᑦ 
ᐅᖃᐅᔾᔪᖅᑕᐅᖃᑦᑕᕈᓐᓇᕐᓂᐊᕐᒪᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᐃᓕᓐᓂᐊᖅᑎᑕᐅᕙᓪᓕᐊᓗᑎᒃ 
ᐱᓕᒻᒪᒃᓴᖅᑎᑕᐅᓗᑎᒡᓗ ᓇᖕᒥᓂᖅ ᐃᖅᑲᓇᐃᔮᖅᑖᕈᓐᓇᕐᓯᓂᐊᕐᒪᑦ ᑖᓐᓇ ᒪᒃᑯᒃᑐᖅ. 
 
ᒥᑦᑎᒪᑕᓕᖕᒥᐅᑕᐅᒐᒪ ᑕᐃᒪᐃᓕᐅᖅᐸᓪᓕᐊᓐᖏᑦᑎᐊᖅᑐᑦ ᑕᑉᐹᓂ ᒫᓐᓇ ᓂᖃᐃᓱᖅᑏᑦ ᕼᐋᒻᒪᓚᒃᑯᑦ ᐊᑖᒎᖅᑐᑦ 
ᓂᖃᐃᓱᖅᑎᑐᐃᓐᓇᑦᑎᐊᖑᖕᒪᑦ  

ᐃᓕᓐᓂᐊᖅᓯᒪᓐᖏᑦᑎᐊᖅᖢᓂ ᐅᖃᐅᔾᔪᕐᓇᓂᓗ ᒪᒃᑯᒃᑐᓂᑦ ᖃᓄᐃᑦᑐᑦ ᑕᖅᑳᓂ ᐃᖅᑲᓇᐃᔮᑦ 
ᑕᒪᔾᔭᐅᒐᓗᐊᕐᒪᖔᑦ. ᑕᒪᓐᓇ ᓱᕐᕋᒃᐸᓪᓕᐊᖅᑰᔨᓐᖏᑦᑐᖅ ᐊᒻᒪᓗ ᒪᒃᑯᒃᑐᑦ ᐊᔭᐅᖅᑐᓐᖏᒻᒥᔭᕗᑦ ᓂᖃᐃᓱᖅᑐᑦ 
ᒫᓐᓇ ᐱᓕᒻᒪᒃᓴᖁᓗᒋᑦ ᐊᔭᐅᕆᓐᖏᓗᐊᕋᑦᑎᒃᑯᑦ ᐃᖅᑲᓇᐃᔮᖅᑖᕆᐅᖅᓴᕐᓂᕐᒥᑦ ᓇᖕᒥᓂᖅ 
ᒪᑭᑉᐸᓪᓕᐊᓕᕈᓐᓇᕐᓂᐊᕐᒪᑕ.  
 
ᐸᕐᓇᐅᓯᐅᖅᓯᒪᕖᑦ ᓇᐅᒃᑯᒃᑭᐊᖅ ᑖᓐᓇ ᓂᖃᐃᓱᕐᓂᕐᒧᑦ ᑐᕌᖓᔪᖅ ᐊᖅᑯᑎᒋᓗᒍ ᐅᕝᕙᓘᓐᓃᑦ ᐊᓯᐊᓂᑦ 
ᐱᑕᖃᖅᐹ ᓂᖃᐃᓱᕐᓂᕐᒧᑦ ᐊᑕᔪᒥᒃ ᑕᐃᒃᑯᐊ ᒪᒃᑯᒃᑐᑦ ᐊᔭᐅᖅᑐᖅᑕᐅᕐᔫᒥᖃᑦᑕᕐᓂᐊᕐᒪᑕ 
ᓴᓇᕐᕈᑎᑖᖅᑐᕋᓱᒃᑎᓪᓗᒋᑦ ᓴᓇᔨᓐᖑᕈᓐᓇᕐᓂᐊᕐᒪᑕ? 
 
ᐊᒻᒪᓗ ᐊᓯᖏᑦ, ᓲᕐᓗ ᒥᑦᑎᒪᑕᓕᖕᒥ ᓈᓚᐅᑎᒃᑯᓪᓘᓐᓃᑦ ᑐᓵᖃᑦᑕᕋᑦᑕ ᑕᐃᒃᑯᐊ ᓂᖃᐃᓱᖅᐸᒃᑐᑦ ᐊᒻᒪᓗ ᐃᓄᐃᑦ 
ᐃᒡᓗᖁᑎᖏᓐᓃᑦᑐᑦ ᐊᒻᒪᓗ ᐃᓕᓐᓂᐊᖅᑐᑦ ᐋᓐᓂᐊᕕᖕᒦᑦᑐᓪᓗ ᐊᑭᓕᖅᓱᖅᑕᐅᖕᒪᑕ ᐃᓐᑲᒻ ᑖᒃᓰᔭᖅᐸᒃᑐᓄᑦ. 
 
ᓲᕐᓗ ᒪᑯᐊ ᐊᑦᑕᖅᑏᑦ, ᐃᒥᖅᑕᖅᑏᑦ, ᒥᓪᓗᐊᖅᑏᑦ ᑕᒪᒃᑯᐊ ᐊᑭᓕᖅᓱᐃᕗᑦ ᑕᒪᒃᑯᓄᖓ ᐃᓕᓐᓂᐊᕈᑎᓄᑦ 
ᐊᓯᓄᓪᓗ. ᑕᖅᑲᒃᑯᓄᖓ ᑐᓴᐅᒪᔾᔪᑎᒃᓴᓂᒃ ᐊᑐᐃᓐᓇᕈᐃᔾᔫᒥᒍᑦᑕ ᑕᐃᒃᑯᐊ ᓂᖃᐃᓱᖅᐸᒃᑐᑦ ᐃᓱᒪᖃᑦᑕᖅᑐᑦ 
ᒐᕙᒪᒃᑯᓐᓃᓐᖔᑐᐃᓐᓇᕋᓱᒋᓪᓗᓂᔾᔪᒃ. 
 
ᑕᐃᒃᑯᐊ ᑮᓇᐅᔭᑦ ᒐᕙᒪᒃᑯᓐᓃᓐᖔᖃᑦᑕᓐᖏᒻᒪᑕ, ᒐᕙᒪᒃᑯᑦ ᐊᖅᑯᑎᒋᔭᐅᑐᐃᓐᓇᓲᑦ. 
ᐃᓕᓐᓂᐊᖅᑎᑦᑎᒃᑲᓐᓂᕆᐊᖃᖅᑰᖅᑐᒍᑦ ᓇᖕᒥᓂᖅ ᖃᐅᔨᒪᓕᕐᓂᐊᕐᒪᑦ ᓱᖕᒪᑦ ᑕᐃᒪᓕᖓᒻᒪᖔᑦ. ᐄ, 
ᑲᑦᑑᒥᑎᑦᑕᕆᐊᖃᕋᓗᐊᕋᑦᑎᒃᑯᑦ 25,000-ᖑᑎᓪᓗᒋᑦ ᓄᓇᕗᒻᒥᐅᑕᐃᑦ ᑕᐃᒪᐃᑦᑐᓂᒃ ᓴᖅᑭᔮᖅᑎᑦᑎᓂᕐᓘᓐᓃᑦ 
ᑮᓇᐅᔭᖃᓐᖏᓗᐊᖅᑐᒍᑦ. ᐅᖃᐱᓘᑎᒋᖃᑦᑕᖅᑕᕗᑦ ᒪᑯᐊ ᐱᖁᑎᕐᔪᐊᓄᑦ ᑐᕌᖓᔪᑦ ᑮᓇᐅᔭᖅᑕᖃᓐᖏᑦᑎᓪᓗᒍ 
ᑕᐃᒪᐃᑦᑐᓕᕆᖃᑦᑕᖅᑎᓪᓗᑕ ᐃᓱᒪᒃᓴᖅᓯᐅᕈᑎᒃᓴᕆᔭᐅᒃᑲᓐᓂᕆᐊᓖᑦ.  
 
ᒥᓂᔅᑕᖃᐃ ᐊᐱᕆᒍᒃᑯ ᓂᖃᐃᓱᕐᓂᐅᑉ ᐃᓗᐊᓂ ᐱᑕᖃᖅᐹ ᐱᖁᔭᕐᔪᐊᕐᒥᒡᓘᓐᓃᑦ ᐊᓯᐊᓂᒡᓘᓐᓃᑦ ᑕᐃᒃᑯᐊ 
ᕼᐋᒻᒪᓚᒃᑯᑦ ᕿᓂᖃᑦᑕᕐᓂᐊᕐᒪᑕ ᐃᖅᑲᓇᐃᔮᒃᓴᓂᒃ ᑕᐃᒃᑯᓄᖓ ᒪᒃᑯᒃᑐᓄᑦ ᐃᓐᓄᒃᑕᐅᓂᐊᖅᑐᓂᒃ ᐊᐅᔭᒃᑯᑦ 
ᐱᓗᐊᕐᓗᒍ. ᕼᐋᒻᒪᓚᒃᑯᓐᓂᒃᑯᐊ ᒪᑯᓂᖓ ᐱᓕᕆᐊᒃᓴᑯᓘᔭᕐᓂᒃ ᓴᖅᑭᑦᑎᔪᓐᓇᕐᒪᑕ. ᐊᖅᑯᓯᐅᕐᓗᑎᒡᓘᓐᓃᑦ, 
ᒥᕐᖑᐃᖅᓯᕕᖕᒧᓪᓘᓐᓃᑦ ᑏᑐᕆᐊᖅᑐᕐᕕᓐᓂᒡᓘᓐᓃᑦ ᑕᒪᒃᑯᓂᖓᑯᓘᔭᖅ ᓴᓇᔭᒃᓴᓂᒃ ᓴᖅᑭᑎᑦᑎᔪᓐᓇᕐᒪᑕ ᒪᒃᑯᒃᑐᑦ 
ᑕᐃᒃᑯᐊ ᓂᖃᐃᓱᖅᑐᑦ ᓴᓇᑎᑕᐅᖔᖃᑦᑕᕈᓐᓇᕐᓂᐊᕐᒪᑕ, ᒪᒃᑯᒃᑐᓪᓗ ᓇᖕᒥᓂᖅ ᒪᑭᒪᕚᓪᓕᕈᓐᓇᖅᓯᓂᐊᕐᒪᑕ 
ᐱᓕᒻᒪᒃᓴᕐᓂᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ, 
ᐲᑯᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᒃᑯᐊ ᐊᒃᓱᐊᓗᒃ ᑐᓴᕈᒥᓇᖅᑐᑦ 
ᒪᓕᒐᓕᐅᖅᑎᐅᑉ ᐅᖃᐅᓯᕆᓵᖅᑕᖏᑦ. ᓂᖃᐃᓱᕐᓂᐅᑉ ᒥᒃᓵᓄᑦ ᐊᒻᒪᓗ ᒪᑭᑉᐹᓪᓕᕆᐊᖃᕐᓂᖏᑦ, ᑕᐃᒃᑯᐊ 
ᐱᓗᐊᕐᓗᒋᑦ ᒪᒃᑯᒃᑐᑦ.  
 
ᑐᑭᓯᓇᖅᓯᑎᒋᐊᒃᑲᓐᓂᑐᐃᓐᓇᕐᓗᒍ, ᐃᒃᓯᕙᐅᑖᖅ, $38,000,000-ᖑᖦᖤᕐᒪᑦ ᐃᓚᒋᐊᒃᑲᓐᓂᕐᒥᔭᕗᑦ $3,438,000. 
ᑖᒃᑯᐊ ᑲᑎᓕᒫᖅᑑᓐᖏᑦᑐᑦ. ᓱᕈᓯᓛᑦ ᐃᓕᓐᓂᐊᖅᑎᑕᐅᓂᖏᑦ ᐸᐃᕆᕖᓪᓗ ᑕᒪᒃᑯᓄᖓ ᑐᕌᖓᔪᓄᑦ 
ᐱᑕᖃᐅᕐᒥᔪᖅ. 

ᐄ, 1999-ᖑᑎᓪᓗᒍ $21,000,000-ᓂᒃ ᓂᖃᐃᓱᕐᓂᕐᒧᑦ ᐊᑐᓚᐅᖅᓯᒪᔪᒍᑦ 2006-ᒥ $28,000,000 ᑕᒪᑐᒪᓂ 
ᐊᕐᕌᒍᒥ $29,600,000. ᐃᓚᒋᐊᒃᑲᓐᓂᖅᑐᑦ $8,000,000-ᓂᒃ ᐊᕐᕌᒍᑦ 7 ᓈᓇᓱᒃᑎᓪᓗᒋᑦ. ᑭᓯᐊᓂ ᖄᒃᑲᓐᓂᐊᒍᑦ 
ᑕᐃᒃᑯᐊ 15-ᐳᓴᓐᑦ ᐊᑭᑦᑐᕆᐊᓚᐅᕐᒥᖕᒪᑕ ᓂᖃᐃᓲᑏᑦ, $3-4 ᒥᓕᐊᓐᓂᑦ ᐃᓚᓚᐅᖅᖢᒋᑦ. ᒪᒃᑯᒃᑐᓪᓗᒪᑯᐊ 
ᐃᓐᓇᕈᖅᐸᓪᓕᐊᔪᑦ ᐱᔾᔪᑎᒋᓪᓗᒋᑦ ᐅᓄᖅᓯᒋᐊᒃᑲᓐᓂᕆᐊᖃᓚᐅᖅᑐᑦ ᓂᖃᐃᓱᓐᓂᕐᒧᑦ ᐊᑐᖅᑐᑦ.  
 
ᒪᑯᓂᖓ ᐃᓅᓯᑦᑎᐊᕙᖃᕐᓂᕐᒧᑦ ᑐᕌᖓᓂᖅᓴᓂᒃ ᓂᕈᐊᖅᖠᕆᐊᖃᕋᑦᑕ ᓲᕐᓗ ᐃᖅᑲᓇᐃᔮᑖᓴᒥᒃ ᓇᓂᓯᓐᓂᕈᕕᑦ 
ᐊᒻᒪᓗ ᐊᓯᐊᓄᑦ ᐃᓕᓐᓂᐊᕆᐊᕈᒪᓂᐊᕈᕕᑦ, ᐃᖅᑲᓇᐃᔮᖅᑖᕈᒪᓂᐊᕈᕕᓪᓘᓐᓃᑦ, ᓂᖃᐃᓱᖅᑏᑦ, ᐃᓄᓕᕆᔩᑦ. 
 
ᐃᑲᔪᕈᓐᓇᖅᑐᑦ ᕿᑐᓐᖓᖃᕐᓂᕈᕕᑦ ᐊᐃᑉᐸᖃᓐᖏᓪᓗᑎᒃ ᐊᒻᒪᓘᓐᓃᑦ ᐃᓕᓐᓂᐊᕆᐊᒃᑲᓐᓂᕈᒪᓐᓂᕈᕕᑦ ᑖᒃᑯᐊ 
ᐃᓄᓕᕆᔨᒃᑯᑦ ᐊᑭᓕᖅᓱᐃᒐᔭᖅᑐᑦ ᒪᑯᓄᖓ ᑮᓇᐅᔭᖅᑐᕈᑎᓄᑦ ᐊᒻᒪᓗ ᐸᐃᕆᕕᖕᒧᑦ.  
 
ᐃᑲᔪᕈᓐᓇᕐᒥᔪᒍᑦ ᐃᓕᓐᓂᐊᒃᑲᓐᓂᕈᒪᔪᖅᑕᖃᑉᐸᑦ ᑕᒪᒃᑯᐊ ᐊᑐᖅᑕᐅᔪᓐᓇᑎᐊᖅᑐᑦ ᐅᖃᐅᓯᕆᖃᑦᑕᖅᑕᕗᑦ ᑖᔅᓱᒪ 
ᓂᓪᓕᐅᓯᒋᓵᖅᑕᖏᑦ. ᑕᒪᒃᑯᐊ ᑕᕝᕙ ᐱᓕᕆᐊᕆᕙᒃᑕᕗᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖃᐅᔨᒪᔪᖓ. ᖃᐅᔨᒪᔪᐃᓐᓇᐅᖅᑰᕋᑦᑕᓗ, ᐄ, ᐊᒃᓱᐊᓗᒃ 
ᑕᐃᓐᓇ ᐱᐅᔪᖅ. ᐊᐱᖅᑯᑎᒐᓕ ᑕᐃᒪ ᐃᒪᐃᓕᖓᔪᖅ, ᖃᓄᖅᑕᐃᒪ ᐃᖏᕐᕋᑎᑦᑎᐊᕐᓂᐊᖅᐱᑎᒍᑦ ᓄᓇᑦᑎᓐᓂ 
ᑖᓐᓇ ᐃᖏᕐᕋᑎᐊᓐᖏᒻᒪᑦ ᑕᐃᓐᓇ ᓂᖃᐃᓱᖅᑎ ᓂᖃᐃᓱᕐᓂᕐᒥᒃ ᐱᓕᕆᐊᖃᑐᐃᓐᓇᕐᒪᑦ. ᒥᔅᑕ ᐲᑰᑉ 
ᐅᖃᐅᓯᕆᔭᖏᑦ ᑖᒃᑯᐊ ᐅᓄᖅᑐᑦ ᐱᐅᔫᒐᓗᐊᑦ. ᖃᓄᑭᐊᖅ ᑖᓐᓇ ᑲᐃᓪᓗᐊᓕᕆᐊᕈᓐᓇᖅᐱᑎᒍᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐱᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᕝᕙ ᑕᐃᒪᐃᓕᖓᓕᖅᐳᒍᑦ. ᐃᖅᑲᓇᐃᔮᑦ 
ᑕᖅᑲᑲᐅᒻᒥᑉᐸᑦ ᐃᓐᓄᒃᑕᐅᖁᔭᕗᑦ ᐃᓄᖕᓄᑦ ᓂᖃᐃᓱᕐᓂᖅ ᐃᑲᔪᖅᓲᑦ ᑭᖑᓪᓕᖅᐹᖅᓯᐅᑕᐅᓪᓗᓂ.  
 
ᐄ, ᐊᑕᐅᓯᐅᓐᖏᑦᑐᓂᖏᓐᓇ ᓴᖅᑭᑎᖅᑲᐅᖕᒪᑦ ᒪᒃᑯᒃᑐᑦ ᐃᓚᒋᔭᐅᔭᕆᐊᖃᕐᓂᖏᑦ. ᐃᓐᓇᓕᕆᓐᖏᓐᓇᑦᑕ, 
ᑎᒥᒥᒍᓪᓘᓐᓃᑦ ᐊᔪᕈᑎᓖᑦ. ᑖᓐᓇ ᐅᖃᐅᓯᖃᖅᑰᕐᒪᑦ 18 ᐊᒻᒪᓗ 35 ᐊᑯᓐᓂᖓᓂ ᐊᕐᕌᒍᓕᖕᓂᒃ.  

ᐄ, ᐃᑲᔪᖅᓱᕈᒪᔭᕗᑦ ᑭᓯᐊᓂᑦᑕᐅᖅ ᑕᖅᑲᐅᖓᖁᒻᒥᔭᕗᑦ ᐃᖅᑲᓇᐃᔮᖅᑖᕐᓗᑎᒃ ᐊᒻᒪᓗ ᐅᖃᐅᓯᕆᖅᑲᐅᔭᖓ 
ᓱᖕᒪᓪᓕᑭᐊᖅ ᖃᖓᑦᑕᐅᓯᕈᓐᓇᓐᖏᑉᐱᑎᒍ ᑲᖏᖅᖢᒑᐱᓕᐊᑲᐃᓐᓇᕈᓐᓇᓂᐊᕐᒪᑦ ᓄᑲᕋ, ᓇᔭᒐᓗ. $3,000.-
ᑖᓚᐃᓪᓗᓂ ᓂᖃᐃᓲᑎᑖᕆᖃᑦᑕᖅᑕᖓᓂᒃ ᑖᓐᓇ ᐲᕆᐊᖃᓐᖏᑦᑐᖅ.  
 
ᑕᐃᒪᐃᓕᐅᖅᑲᐅᒐᑦᑕ, ᐳᓛᕆᐊᑐᐃᓐᓇᖅᑐᓄᑯᐊ, ᑭᓯᐊᓂ ᓇᒡᓕᒍᓱᓐᓂᖅ, ᕿᒃᓵᕐᓂᖅ ᐱᔾᔪᑎᒋᓪᓗᒍ 
ᖃᖓᑦᑕᐅᓯᖅᑕᐅᕐᓂᖅᐸᑦ ᐅᑎᖅᑎᑕᐅᒋᐊᑐᓐᖏᑦᑐᑦ ᑕᐃᒃᑯᐊ ᑮᓇᐅᔭᖅᑐᕈᑎᒋᓚᐅᖅᑕᖏᑦ. ᑕᐃᒪᐃᑦᑑᑎᓪᓗᒍ 
ᒪᑭᑦᑎᕚᓪᓕᕋᓱᒃᑐᒍᑦ ᑕᖅᑲᒃᑯᓂᖓ ᐃᓄᖕᓂᒃ.  
 
ᐄ, ᑕᒪᓐᓇ ᕿᒥᕐᕈᓇᒃᑕᕗᑦ, ᕿᒥᕐᕈᓇᒃᑲᓐᓂᓕᖅᑕᕗᑦ, ᓯᑎᐱᕆᒥ ᐊᓯᖏᓐᓂᒃ ᐊᑐᐊᒐᓂᒃ 
ᓴᖅᑭᖅᑎᒍᓐᓇᓂᐊᖅᑐᒃᓴᐅᔪᒍᑦ ᑕᒪᑐᒪ ᒥᒃᓵᓄᑦ.  
 
ᐄ, ᓱᓕᑦᑎᐊᖅᑐᖅ ᓂᖃᐃᓲᑎᓕᕆᓂᖅ ᑭᖑᓪᓕᖅᐹᖑᓗᓂ ᑭᓯᐊᓂ ᐊᓯᖅᑯᕝᕕᒃᓴᖃᕈᓐᓃᖅᐸᑦ ᐊᑐᖅᑕᐅᓲᑦ, $8 
ᒥᓕᐊᓐᐸᓗᑦᑎᐊᓂᒃ ᐃᓚᒋᐊᖅᓯᒪᓕᖅᑐᑦ ᑕᐃᒃᑯᐊ ᓂᖃᐃᓱᓐᓂᕐᒧᑦ ᑮᓇᐅᔭᑦ ᐊᑐᖅᑐᒃᓴᓐᖑᖅᑎᑕᐅᓯᒪᔪᑦ. 
ᐃᓱᒫᓘᑎᒋᔭᐅᒻᒪᑦ ᑲᒪᒋᔭᕆᐊᖃᕐᒥᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐃᕙᐅᑎᒋᔪᒪᓐᖏᑕᕋᓗᐊᕋᐅᓇ, ᑭᓯᐊᓂ 
ᑲᑎᒪᔾᔪᑎᒋᔪᒫᕐᓂᐊᕈᒥᓇᖅᑕᕗᑦ ᓯᕗᓂᒃᓴᑎᓐᓂ ᐊᑐᕈᒫᕐᓂᐊᖅᑐᓕᕆᓐᖏᑎᓪᓗᑕ, ᐊᐅᓚᔾᔪᑏᑦ ᑕᒪᒃᑯᐊ 
ᑲᑎᒪᔾᔪᑎᒋᔭᐅᔾᔪᓯᖏᑦᑕ ᓇᒧᓐᖓᐅᓂᐊᕐᒪᖔᑦᑎᒍᓪᓗ. ᖃᒪᓂᖅᑐᐊᕐᒥ ᑕᐃᑲᓃᓚᐅᖅᓯᒪᒐᑦᑕ ᐊᓯᐊᓂᑦᑕᐅᖅ 
ᓴᓂᖅᕙᐃᓯᒪᓪᓗᑕ ᑲᑎᒪᖃᑦᑕᓚᐅᖅᓯᒪᒻᒥᖕᒪᑕ. 
 
ᒐᕙᒪᒃᑯᑦ ᑖᒃᑯᐊ ᒪᓕᖕᓂᐊᖅᓯᒪᔪᐊᓘᒐᓗᐊᑦ ᑭᓯᐊᓂ ᐸᐃᑉᐹᑎᒍᑐᐃᓐᓇᖅ ᑎᑎᕋᖅᓯᒪᖕᒪᑕ. ᑕᖏᓕᖕᓂᒃ 
ᑕᑯᔪᒪᓕᕋᑦᑕ, ᑖᓐᓇ ᒥᓂᔅᑕᕆᔭᐅᔪᖅ ᒪᓕᖅᑲᒃᓴᐃᑐᐃᓐᓇᖅᑰᔨᖕᒪᑦ ᑕᐃᒪᐃᑦᑑᔭᕆᐊᖃᓐᖏᑎᓪᓗᒍ. ᒪᑯᐊ 
ᐸᐃᑉᐹᕌᓗᐃᑦ ᖃᐅᔨᒪᖅᑰᓕᕋᑦᑎᒃᑯ, ᐃᒃᓯᕙᐅᑖᖅ.  
 
ᖁᔭᓐᓇᒦᖅᑐᖓ ᑖᓐᓇ ᒥᓂᔅᑕᕆᔭᐅᔪᖅ ᐊᒻᒪᓗ ᒐᕙᒪᐃᑦ ᑕᐃᒪᐃᑦᑐᓂᒃ ᓴᖅᑭᑦᑎᕙᒃᑐᑦ ᑮᓇᐅᔭᓕᖕᓂᒃ 
ᐃᑲᔪᖅᓯᑦᑎᐊᖅᑕᒃᑲ. ᐃᒃᑯᐊ ᐊᑭᕋᖅᑐᓐᖏᑦᑎᐊᖅᑕᒃᑲ ᑭᓯᐊᓂᓕ ᐊᑐᓕᖅᑎᑦᑎᓂᖅ ᑕᕝᕙᐅᓕᕌᖓᑦ ᑕᐃᒪ 
ᐊᔪᕐᓇᑐᖅᓯᐅᓕᖃᑦᑕᖅᐳᒍᑦ ᓄᓇᓕᑦᑎᒍᑦ ᐅᓄᖅᑐᐊᓗᐃᑦ ᐸᐃᑉᐹᕌᓗᐃᑦ ᐅᕙᓂᓘᓐᓃᑦ ᒪᓕᒐᓕᐅᕐᕕᖕᒥ. 
 
200-ᐸᐅᖏᓐᓂᖅᑰᓕᕐᒪᑕ ᐱᓇᓱᐊᕈᓯᒐᓛᕌᓗᐃᑦ ᓈᑎᓪᓗᒋᑦ. ᑭᓯᐊᓂ ᐸᐃᑉᐹᕌᓗᐃᑦ ᐃᖏᕐᕋᑎᑦᑎᖃᑦᑕᓐᖏᒻᒪᑕ 
ᓄᓇᓕᓐᓂ ᒪᒃᑯᒃᑐᓪᓗ ᓯᕗᓪᓕᐅᔾᔨᓯᒪᖕᒪᑕ ᓂᖃᐃᓲᑉ ᐃᓚᐃᓐᓇᖏᓐᓂᑦ. 
 
ᓱᕐᓗ ᒥᑦᑎᒪᑕᓕᖕᒥ 38-ᓂᑦ ᓴᓇᔪᖃᖅᑐᖅ ᐅᔭᕋᖕᓂᐊᕐᕕᖕᒥ 6-ᖑᓪᓗᑎᑦ ᐃᖅᑲᓇᐃᔭᓐᖏᑦᑐᑦ 
ᐅᖃᐱᓗᒋᐊᖃᓐᖏᑦᑐᖓ, ᑭᓯᐊᓂ ᑕᐃᒪᐃᓕᐅᖅᑐᑦ ᐃᖅᑲᓇᐃᔭᕈᒪᒐᒥ. ᐃᖅᑲᓇᐃᔮᒃᓴᖅᑕᖃᖅᐸᑦ,  

ᖃᓄᖅ ᑕᐃᒪ ᖃᐅᔨᒪᓇᔭᖅᐳᖓ? ᑕᐃᓐᓇ Baffinland ᐃᖅᑲᓇᐃᔭᖅᑎᒃᓴᖅᓯᐊᕈᓐᓇᐃᓪᓕᒐᒥ ᒥᑦᑎᒪᑕᓕᖕᒥ 
ᐃᖃᓗᒻᒥᐅᑕᓂᑦ ᐃᖅᑲᓇᐃᔭᖅᑎᑦᑎᓕᖅᑐᑦ 26-ᖑᖅᑰᖅᑐᓂᒃᑯᐊ ᑕᐃᒪᓐᓇ ᖃᐅᔨᒪᕗᖓ ᐃᖅᑲᓇᐃᔮᒃᓴᖅᑕᓕᒃ 
ᑕᒃᐹᓂ. 
 
ᑭᓯᐊᓂ ᑕᐃᒃᑯᐊ ᒪᒃᑯᒃᑐᑦ ᓂᕈᐊᖅᓱᖅᓯᒪᔪᑦ ᐃᖅᑲᓇᐃᔭᕈᒪᓐᖏᖦᖢᑎᑦ ᐃᑲᔪᖅᓱᖅᑕᕗᑦ ᐱᖁᔭᕐᔪᐊᖅ ᐊᑖᒍᑦ. 
ᖃᓄᐃᓕᐅᒃᑲᓐᓂᕈᓐᓇᖅᐱᑖ ᑭᖑᓪᓕᖅᐹᖅᓯᐅᑕᐅᓐᖏᒻᒪᑦ ᓂᖃᐃᓱᕐᓂᖅ ᐃᓱᒪᖅᓱᕐᒪᑦ. 
 
ᐃᖅᑲᓇᐃᔭᕈᒪᒍᓂ ᐃᖅᑲᓇᐃᔭᕐᓂᐊᖅᐳᖅ ᐃᖅᑲᓇᐃᔭᕈᒪᓐᖏᒃᑯᓂ ᓂᖃᐃᓱᖃᑦᑕᕐᓂᐊᖅᐳᖅ. ᐃᓱᒪᖅᓱᓂᕐᒥᒃ 
ᑐᓐᖓᕕᖃᖅᖢᑕ ᒐᕙᒪᖃᕋᑦᑕ ᑕᐃᒪᐃᓕᐅᕈᓐᓇᖅᑐᒍᑦ. ᑭᓯᐊᓂᑦᑕᐅᖅ ᖃᓄᖅᑑᕈᑎᒋᔭᕆᐊᖃᖅᑕᕗᑦ ᑕᐃᒃᑯᐊ 
ᐊᑐᖅᑕᐅᔪᓐᓇᖅᑐᑦ ᐱᖁᑎᕐᔪᐊᓕᕆᓂᕐᒧᑦ ᑐᕌᖓᔪᑦ ᓄᓇᑦᑕ ᐃᓗᐊᓃᑦᑐᑦ ᑕᐃᒃᑯᓂᖓ ᑮᓇᐅᔭᓂᑦ 
ᐊᑐᖔᓕᕋᔭᕐᒪᑦ. ᑖᓐᓇ ᐅᖃᐅᓯᒃᓴᑐᐃᓐᓇᖅ, ᐃᒃᓯᕙᐅᑖᖅ, ᑕᐃᒪ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᖁᔭᓐᓇᒦᒃ ᐅᖃᓪᓚᒃᑲᕕᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕐᓗᒍ ᐅᖃᓪᓛᒡᓚᒡᓚᖓ ᓄᖅᑲᖅᐸᓪᓕᐊᔪᒪᓚᐅᓐᖏᓐᓂᓐᓂ.  
 
ᑖᒃᑯᐊ ᐊᐱᖅᑯᑎᐅᔪᑦ ᑐᓵᖃᑦᑕᖅᖢᒋᑦ ᐊᒻᒪᓗᑦᑕᐅᖅ ᑭᐅᖃᑦᑕᖅᖢᒋᑦ ᐱᐅᓯᒋᐊᖅᑕᐅᒻᒪᒎᖅ ᑖᓐᓇ 
ᐱᓕᕆᐊᕆᔭᐅᔪᖅ ᐅᕝᕙᓘᓐᓃᑦ ᐃᓄᒋᐊᒃᓯᕙᓪᓕᐊᒐᑦᑕᒎᖅ. ᑐᓵᑲᑕᒃᖢᒋᑦ ᑕᒪᒃᑯᐊ $8 ᒥᓕᐊᓐᓄᖃᐃ ᐊᕐᕌᒍᑦ 8-7 
ᐅᓄᖅᓯᒋᐊᖅᓯᒪᖕᒪᑦ. ᒥᓂᔅᑕ ᐅᖃᖅᑲᐅᖕᒪᑦ 15-ᐳᓴᓐᑎᒥ ᐊᑭᑦᑐᕆᐊᖅᓯᒪᔪᑦ ᐊᕐᕌᒍᑦ ᐊᒥᓲᓐᖏᑦᑐᑦ ᐊᓂᒍᖅᓯᒪᔪᑦ. 
ᓲᕐᓗ ᓇᓗᓇᐃᒃᑯᑕᓂᒃ ᓇᓗᓇᐃᖅᓯᔭᕆᐊᖃᕋᓗᐊᕋᑦᑕ ᐱᓕᕆᔭᕗᑦ ᒐᕙᒪᒃᑯᑦ ᐱᓕᕆᐊᖓᑦ ᐊᐅᓚᓐᖏᒻᒪᑦ 
ᐃᖏᕐᕋᓂᖃᑦᑎᐊᓐᖏᒻᒪᑦ.  
 
ᒥᓂᔅᑕ ᐅᖃᖅᑲᐅᖕᒪᑦ ᐱᓕᕆᐊᒃᓴᕉᖅ ᑖᓐᓇ ᑭᖑᓪᓕᖅᐹᖅᓯᐅᑎᑦᑎᐊᖑᓪᓗᓂ. ᑕᐃᒪᓕ ᒪᑭᑕᔪᒪᓂᖅᓴᐅᓕᕋᑦᑕ 
ᐃᒻᒥᓂᒃ ᐃᖅᑲᓇᐃᔮᒃᓴᓂᒡᓗ ᓴᖅᑭᑦᑎᓂᖅᓴᐅᓗᑕ ᓄᓇᓕᖕᓂ ᑭᓱᒥᑭᐊᖅ ᐱᔾᔪᑎᖃᕐᓗᑕ ᐊᐅᓚᓂᖃᑦᑎᐊᓐᖏᒻᒪᑦ 
ᑖᓐᓇ. ᐃᒻᒪᖃ ᓇᓗᓇᐃᒃᑯᑕᖃᐅᓕᖅᑕᖃᐃ ᓇᓗᓇᐃᒃᑯᑕᖃᐅᖃᑦᑕᕈᑦᑕᖃᐃ ᐅᑯᐊ ᐱᓕᕆᐊᕗᑦ 
ᐊᐅᓚᑦᑎᐊᓐᖏᒻᒪᑕ ᐋᖅᑭᑦᑎᐊᖅᓯᒪᓐᖏᒻᒪᑕ ᑎᑭᓐᓇᓱᓚᐅᖅᑕᑦᑎᓐᓄᑦ ᓴᖅᑭᔾᔪᑎᒋᓚᐅᖅᑕᖏᓐᓄᑦ 
ᓴᖅᑭᔾᔪᑎᖃᓐᖏᒻᒪᑦ.  
 
ᑖᓐᓇ ᓂᖃᐃᓱᕈᑎᓂᑦ ᐊᒃᑐᐃᓯᒪᓐᖏᒻᒪᑦ ᑖᒃᑯᐊ ᓄᖅᑲᖅᐸᓪᓕᐊᒍᒪᓕᖅᖢᖓ, ᐃᒃᓯᕙᐅᑖᖅ, ᐅᖃᕈᒪᕗᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᐱᖁᔨᕗᖔᖅᑕᖃᕐᒪᑦ ᓇᑎᕐᒥ ᓄᖅᑲᖅᐸᓪᓕᐊᔪᒪᓕᖅᖢᓂ. 
ᐱᖁᔨᕗᖔᕈᑎᓗ ᑲᑎᒪᐅᑕᐅᔪᓐᓇᕋᓂ. ᐱᖁᔨᕗᖔᕈᑎ ᑲᑎᒪᔾᔪᑕᐅᔪᓐᓇᓐᖏᑦᑐᖅ.  
 
>>ᐃᓪᓚᖅᑐᑦ 
 
ᓈᒻᒪᒃᓴᖅᑐᑦ ᐱᖁᔨᕗᖔᕈᑕᐅᔪᒧᑦ. ᐊᑭᕋᖅᑐᖅᑐᑦ. [ᐱᒋᐊᖅᑎᑕᐅᔪᖅ ᑲᔪᓯᕗᖅ.] ᒫᓐᓇ ᓂᑯᕕᓐᓂᐊᓕᖅᐳᖓ 
ᓄᖅᑲᐸᓪᓕᐊᓂᐊᓕᕋᑦᑕ. ᖁᔭᓐᓇᒦᒃ.  
 
ᒪᒥᐊᓇᖅ. ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ, ᒥᔅᑕ ᒫ, ᐊᒻᒪᓗ ᒥᔅᑕ ᒍᕇᓐ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᑲᑎᒪᔾᔪᑎᔅᓴᕗᑦ 20. ᑐᓴᖅᑎᑦᑎᔾᔪᑎᖏᑦ ᑲᑎᒪᑐᐃᓐᓇᖅᑎᓪᓗᒋᑦ.  
ᒪᓕᒐᓕᐅᖅᑎ ᐅᖅᑯᒻᒥᐅᓄᑦ, ᒥᔅᑕ ᐋᕆᐊᒃ. 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ 

 
ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᔨᕌᓚᑎᑦ ᐃᓱᒪᒃᓴᖅᓯᐅᕈᑎᖃᖅᑲᐅᖕᒪᑕ ᐱᖁᔭᒃᓴᖅ 10 
ᐊᒻᒪ ᐱᖁᔭᒃᓴᖅ 11-ᒥ, ᐊᒻᒪ ᐅᖃᕈᒪᔪᑦ ᐱᖁᔭᒃᓴᖅ 10 ᐃᕐᖐᓐᓇᖅ ᐱᖓᔪᖓᓐᓂᒃ ᐅᖃᓕᒫᖅᑕᐅᔪᓐᓇᕐᓯᒻᒪᑦ, 
ᐊᒻᒪ ᐅᖃᖅᑎᑦᑎᔩ, ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐱᖁᔨᕗᖔᖅᑕᖃᕐᖓᑦ. ᐊᐃᑉᐲᔪᖃᕐᒪᖔᑦ. ᖁᔭᓐᓇᒦᒃ, ᒥᔅᑕ ᐊᑭᓱᒃ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᐱᖁᔨᕘᖔᕈᑦ ᑲᔪᓯᔪᖅ.  
 
ᑲᑎᒪᔾᔪᑎᔅᓴᕗᑦ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 22. ᑲᑎᒪᔾᔪᑎᔅᓴᐃᑦ. 
ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᖅᑲᐃᑎᑦᑎᕗᖓ ᐅᓪᓛᒃᑯᑦ 10-ᒧᐊᖅᐸᑦ 
ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᓛᖅᑐᑦ ᓇᓄᖅ ᑲᑎᒪᕕᐊᓂ.  
 
ᔫᓂ 5-ᒥ ᑲᑎᒪᔾᔪᑎᒃᓴᐃᑦ: 
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 6 

• ᒪᓕᒐᒃᓴᖅ 7 

• ᒪᓕᒐᒃᓴᖅ 12 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 11 

• ᓴᖅᑭᖅᑎᑕᐅᔪᖅ ᑎᑎᖅᑲᒃ 49 - 2(4)  

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 10 

22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, [ᑎᑎᕋᖅᑏ.] ᑖᓐᓇ ᑲᑎᒪᓂᖅᐳᑦ ᓄᖅᑲᖓᑲᐃᓐᓇᓂᐊᖅᑐᖅ ᖃᐅᓇᓱᓐᓂᖓᓂ 
ᓇᒡᒐᔾᔭᐅᓕᖅᑭ, ᔫᓐ 5, 1:30-ᐸᑦ ᐱᒋᐊᓛᕆᓪᓗᑕ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 18:08ᒥ 



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᔫᓂ 4, 2007 



 

 

ᑎᑎᖅᑲᒃᑯᑦ ᐊᐱᖅᑯᑦ 007 - 2(4): ᐋᓐᓂᖅᑐᖅᑕᐅᕙᑦᑐᑦ ᓄᓇᕗᒥ 
 
ᐊᐱᕆᔪᖅ: ᑮᑦ ᐲᑕᓴᓐ, ᒪᓕᒐᓕᐅᖅᑎ (ᐃᖃᓗᒃᑑᑦᓯᐊᖅ) 
 
ᐊᐱᕆᔭᐅᔪᖅ: ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ, ᐊᖓᔪᖅᑳᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓗ  
 
ᐅᓪᓗᖓ: ᔫᓂ 4, 2007 
 

1) ᐊᒡᒍᖅᑐᖅᓯᒪᓗᒋᑦ ᐊᕐᕌᒍᓄᑦ ᐃᓕᐅᖃᖅᓯᒪᓗᒋᑦ, ᐄᐳᕈ 1, 2000-ᒥᑦ, ᑎᑭᓪᓗᒍ ᒫᓐᓇᒧᑦ, ᓇᓪᓕᐊᖏᑦ 
ᓄᓇᕗᒥ ᓄᓇᓕᖕᓂ ᖃᑦᓯᐅᓚᐅᖅᐸᑦ ᕿᒫᕖᑦ ᐊᐅᓚᑕᐅᓚᐅᖅᑐᑦ ᐋᓐᓂᐊᖅᑎᖅᑕᐅᕙᒃᑐᓄᑦ 
ᓇᔪᖅᑕᐅᕙᒃᑐᑦ? 

 
2) ᖃᓄᐃᑦᑐᓂᒃ ᑐᑭᓯᒋᐊᕈᑎᒃᓴᓂᒃ ᑎᑎᕋᖅᓯᒪᔪᓂᒃ ᐱᑕᖃᕆᐊᖃᖅᐸ ᐅᓂᒃᑳᖅᑕᐅᒋᐊᖃᖅᑐᓂᒃ 

ᕿᒫᕕᖕᓄᑦ ᑕᐃᒪᓐᓇ ᑮᓇᐅᔭᖅᑖᖅᑎᑕᐅᓂᐊᖅᖢᑎᒃ ᓄᓇᕗᑦ ᒐᕙᒪᒃᑯᖏᓐᓂᑦ? 
 

3) ᖃᓄᖅ ᓄᓇᕗᑦ ᒐᕙᒪᒃᑯᖏᑦ ᖃᐅᔨᓴᕈᑎᖃᖃᑦᑕᖅᐸᑦ ᐊᑐᖅᑕᐅᓂᖏᓐᓄᑦ 
ᖃᓄᐃᓕᐅᖅᐸᓪᓕᐊᓂᖏᓐᓄᓪᓗ ᓄᓇᕗᒥᐅᑦ ᐊᑐᖃᑦᑕᖅᑐᑦ ᕿᒫᕕᖕᓂᒃ ᓄᓇᕗᒥ? 

 
4) ᐊᒡᒍᖅᑐᖅᓯᒪᓗᒋᑦ ᐊᕐᕌᒍᓄᑦ ᐱᒋᐊᕐᓗᒍ ᐄᐳᕈ 1, 2000-ᒥᑦ, ᐅᓪᓗᒥᒧᑦ ᑎᑭᓪᓗᒍ, ᖃᑦᓯᓂᒃ 

ᓯᓂᒃᑕᕐᓂᖃᓚᐅᖅᐸᑦ ᑕᒪᒃᑯᐊ ᕿᒫᕕᓕᐊᖅᓯᒪᓂᑯᑦ ᓄᓇᕗᒥ ᓄᓇᓕᖕᓂ? 
 

5) ᐊᒡᒍᖅᑐᖅᓯᒪᓗᒋᑦ ᐊᕐᕌᒍᓄᑦ ᐱᒋᐊᕐᓗᒍ ᐄᐳᕈ 1, 2000-ᒥᑦ, ᐅᓪᓗᒥᒧᑦ ᑎᑭᓪᓗᒍ, ᖃᑦᓯᐅᓚᐅᖅᐸᑦ 
ᐃᓄᐃᑦ ᐊᒡᔭᖅᑕᐅᓚᐅᖅᑐᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓗ ᐊᖏᕐᕋᒥᖕᓂᑦ 
ᕿᒫᓯᒪᕕᒋᓂᐊᖅᑕᖏᓐᓄᑦ ᐊᓯᐊᓄᑦ ᓄᓇᓕᖕᓄᑦ ᓄᓇᕗᒥ? 

 
6) ᐊᒡᒍᖅᑐᖅᓯᒪᓗᒋᑦ ᐊᕐᕌᒍᓄᑦ ᐱᒋᐊᕐᓗᒍ ᐄᐳᕈ 1, 2000-ᒥᑦ, ᐅᓪᓗᒥᒧᑦ ᑎᑭᓪᓗᒍ, ᖃᑦᓯᐅᓚᐅᖅᐸᑦ 

ᐊᐅᓪᓚᖅᑎᑕᐅᒋᐊᖃᓚᐅᖅᑐᑦ ᓄᓇᕗᒥᑦ ᕿᒫᕕᖕᒧᑦ ᐋᓐᓂᐊᖅᑎᖅᑕᐅᓯᒪᓪᓗᑎᒃ ᓄᓇᕗᑦ ᓯᓚᑖᓄᑦ? 
 

7) ᐱᒋᐊᕐᓗᒍ ᐄᐳᕈ 1, 2000-ᒥᑦ, ᐅᓪᓗᒥᒧᑦ ᑎᑭᑦᖢᒍ, ᖃᑦᓯᐅᓚᐅᖅᐸᑦ ᖃᑦᓯᐅᓯᒪᓕᖅᐸᑦ 
ᐅᑎᖅᑕᖃᑦᑕᖅᓯᒪᔪᑦ ᕿᒫᕕᖕᓄᑦ ᐊᑕᐅᓰᓐᖏᑦᖢᑎᒃ? 

 
 


